
 
 

 
 

 
 

ᓄᓇᕗᑦ   ᑲᓇᑕᒥ 
 
 

ᓄᓇᕗᑦ ᒪᓕᒐᓕᐅᕐᕕᖓ 
 
 
 

ᐊᐃᑉᐸᖓᑦ ᑲᑎᒪᓂᖅ ᐱᖓᔪᐊᓐᓂᒃ ᒪᓕᒐᓕᐅᖅᑏᑦ 
 
 
 

ᒪᓕᒐᓕᐅᖅᑏᑦ ᑲᑎᒪᐅᑎᒥᓂᖏᑦ  
 

ᑎᑎᕋᖅᓯᒪᓂᖏᑦ 

ᖁᑉᐱᕐᓂᓖᑦ 2305ᒥᒃ 2366ᒧᑦ 
 
 
 

ᐃᖃᓗᐃᑦ 
 
 
 

ᐅᖃᖅᑎ: ᐅᐱᓐᓇᖅᑐᖅ ᔭᐃᒥᓯ ᐋᕆᐊᒃ, ᒪᓕᒐᓕᐅᖅᑎ 



 
 

 
 

ᓄᓇᕗᑦ ᒪᓕᒐᓕᐅᕐᕕᖓ 
 

ᐅᖃᖅᑎ 
ᐊᖓᔪᖅᑳᖅ ᔭᐃᒥᓯ ᐋᕆᐊᒃ  

(ᐅᖅᑯᒻᒥᐅᑦ) 
 

ᓯᕗᓕᖅᑎ ᐄᕙ ᐋᕆᐊᒃ 
(ᐃᖃᓗᐃᑦ ᑲᓇᓐᓇᖓ) 

ᓯᕗᓕᖅᑎ; ᒥᓂᔅᑕ ᖁᑦᑎᓐᓂᖅᐹᑦ 
ᑲᑎᒪᔨᖏᓐᓄᑦ ᐊᒻᒪᓗ 

ᒐᕙᒪᐅᖃᑎᒌᑦᑐᓕᕆᓂᕐᒧᑦ; ᒥᓂᔅᑕ 
ᑲᒪᒋᔭᓕᒃ ᐊᕐᓇᐃᑦ 

ᑲᑎᒪᔨᕐᔪᐊᖏᓐᓂᑦ; ᒥᓂᔅᑕ 
ᑲᒪᒋᔭᓕᒃ ᓄᓇᑖᖅᐸᓕᐊᔪᓕᕆᓂᕐᒧᑦ 

  
ᔭᐃᒥᓯ ᐊᕐᕚᕐᓗᒃ 

(ᑐᓄᓂᖅ) 
 

ᒨᓯᓯ ᐊᐅᐸᓗᒃᑐᖅ 
(ᖃᒪᓂᑦᑐᐊᖅ) 

 
ᐊᖓᔪᖅᑳᖅ ᑕᒑᖅ ᑰᓕ 
(ᑲᖏᖅᖠᓂᐅᑉ ᐅᐊᓐᓇᖓ)    

ᒥᓂᔅᑕ 
ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ 

ᐃᓄᓕᕆᓂᕐᒧᓪᓗ; ᒥᓂᔅᑕ ᑲᒪᒋᔭᓕᒃ 
ᐃᖅᑲᓇᐃᔭᖅᑎᓄᑦ 

ᐊᑦᑕᓇᖅᑕᐃᓕᔪᓕᕆᓂᕐᒧᑦ 
ᑕᐅᖅᓯᖅᑕᐅᓂᖏᓐᓄᓪᓗ 

ᑲᒥᓴᓐᑯᓐᓂᑦ; ᒥᓂᔅᑕ ᑲᒪᒋᔭᓕᒃ 
ᐃᑯᒻᒪᖅᑯᑏᑦ ᐊᑭᖏᓐᓂᑦ ᕿᒥᕐᕈᔩᑦ 

ᑲᑎᒪᔨᖏᓐᓂᑦ 
 

ᕌᓐ ᐃᐊᓕᐊᑦ 
(ᖁᑦᑎᒃᑐᖅ) 

 
ᐋᑕᒥ ᖁᒻᒧᐊᑦᑐᖅ 

(ᐸᓐᓂᖅᑑᖅ) 
 

 
 

ᐊᖓᔪᖅᑳᖅ ᓗᐊᓐ ᑯᓱᒐᖅ 
(ᑲᖏᖅᖠᓂᐅᑉ ᓂᒋᐊ - ᑎᑭᕌᕐᔪᐊᖅ) 

ᒥᓂᔅᑕ ᓄᓇᓕᓐᓂᑦ ᐊᒻᒪ 
ᒐᕙᒪᒃᑯᓐᓂᑦ ᐱᔨᑦᑎᕋᖅᑐᓕᕆᓂᕐᒧᑦ; 

ᒥᓂᔅᑕ ᐃᑯᒻᒪᖅᑯᑎᓕᕆᓂᕐᒧᑦ 
 

ᔮᓐ ᓂᓐᖓᖅ 
(ᐊᑯᓪᓕᖅ) 

 
ᔮᓂ ᓂᖏᐅᖓᓐ 

(ᓇᓄᓕᒃ) 
ᐅᖃᖅᑎᐅᑉ ᑐᓪᓕᐊ, ᐃᒃᓯᕙᐅᑕᖅ 
ᑲᑎᒪᔨᑕᐃᓐᓇᐃᑦ ᑲᑎᒪᔨᖏᓐᓄᑦ 

 
ᐹᓪ ᐅᑲᓕᖅ 

(ᐃᖃᓗᐃᑦ ᐱᖓᓐᓇᖓ) 
ᐃᒃᓯᕙᐅᑕᐅᑉ ᑐᓪᓕᐊ, 

ᑲᑎᒪᔨᑐᐃᓐᓇᐃᑦ ᑲᑎᒪᔨᖏᑦ 
 

ᐊᖓᔪᖅᑳᖅ ᑮᑦ ᐲᑕᓴᓐ 
(ᐃᖃᓗᒃᑑᑦᓯᐊᖅ) 

ᒥᓂᔅᑕ ᑮᓇᐅᔭᓕᕆᓂᕐᒧᑦ, 
ᐃᒃᓯᕙᐅᑕᖅ, ᑮᓇᐅᔭᓂᑦ 

ᐊᐅᓚᑦᑎᓂᕐᒧᑦ ᑲᑎᒪᔨᖏᓐᓄᑦ; 
ᒥᓂᔅᑕ ᒪᓕᒐᓕᕆᓂᕐᒧᑦ 

 
ᐋᓚᓐ ᕋᒻᐴᑦ 
(ᑕᓯᐅᔭᕐᔪᐊᖅ) 

 
 

ᕗᕆᑦ ᓯᐊᓪ 
 (ᕿᑭᖅᑖᓘᑉ ᓂᒋᐊ) 

ᐃᒃᓯᕙᐅᑕᐅᑉ ᑐᓪᓕᐊ, ᑲᑎᒪᔨᑐᐃᓐᓇᐃᑦ 
ᑲᑎᒪᔨᖏᑦ 

 
ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ 

(ᐊᕐᕕᐊᑦ) 
ᒥᓂᔅᑕ ᐊᕙᑎᓕᕆᓂᕐᒧᑦ; ᒥᓂᔅᑕ 

ᐃᖅᑲᓇᐃᔭᖅᑐᓕᕆᓂᕐᒧᑦ; ᒥᓂᔅᑕ ᑲᒪᒋᔭᓕᒃ 
ᓄᓇᕗᑦ ᓯᓚᑦᑐᖅᓴᕐᕕᒻᒥ 

 
ᐊᖓᔪᖅᑳᖅ ᓗᐃ ᑕᐹᕐᔪᒃ 

(ᐊᒥᑦᑐᖅ) 
ᒐᕙᒪᒃᑯᑦ ᒪᓕᒐᓕᐅᕐᕕᒻᒥ ᓯᕗᒃᑲᖅᑕᖅᑎᖓ; 
ᒥᓂᔅᑕ ᐃᓕᓐᓂᐊᖅᑐᓕᕆᓂᕐᒧᑦ; ᒥᓂᔅᑕ 

ᐃᓕᖅᑯᓯᓕᕆᓂᕐᒧᑦ; ᒥᓂᔅᑕ 
ᐅᖃᐅᓯᓕᕆᓂᕐᒧᑦ; ᒥᓂᔅᑕ 
ᓄᓇᖃᖅᑳᖅᓯᒪᔪᓕᕆᓂᕐᒧᑦ 

 

ᐊᖓᔪᖅᑳᖅ ᐲᑕ ᑕᑉᑑᓇ 
(ᖁᕐᓗᖅᑑᖅ) 

ᓯᕗᓕᖅᑎᐅᑉ ᑐᓪᓕᐊ; ᒥᓂᔅᑕ 
ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᓪᓗ 

 
ᐊᖓᔪᖅᑳᖅ Hᐊᓐᑐ ᑐᑐ 

(ᐃᖃᓗᐃᑦ ᕿᑎᐊ) 
ᒥᓂᔅᑕ ᑲᒪᒋᔭᓕᒃ ᓄᓇᕗᒥ 

ᐃᓪᓗᓕᕆᔨᕐᔪᐊᒃᑯᓐᓂᑦ; ᒥᓂᔅᑕ ᑲᒪᒋᔭᓕᒃ 
ᖁᓪᓕᖅ ᐃᑯᒻᒪᖅᑯᑎᓕᕆᔨᒃᑯᓐᓂᑦ; ᒥᓂᔅᑕ 
ᑲᒪᒋᔭᓕᒃ ᐊᖏᕐᕋᖃᓐᖏᑦᑐᓕᕆᓂᕐᒥᒃ 

 
ᔨᓂ ᐅᒡᔪᖅ 
(ᓇᑦᑎᓕᒃ) 

  

ᐊᐅᓚᑦᑎᔩᑦ 
ᐊᓪᓚᑦᑎ  
ᔮᓐ ᑯᐊᒃ 

 

ᐊᓪᓚᑦᑎᐅᑉ ᑐᓪᓕᐊ 
ᓈᓐᓯ ᑐᐱᖅ 

ᐊᓪᓚᑦᑎᐅᑉ ᐃᑲᔪᖅᑎᐊ 
ᓯᑏᕙᓐ ᐃᓄᒃᓱᒃ 

ᒪᓕᒐᓕᕆᔨ 
ᒪᐃᑯᓪ ᓵᓐᑐᓗ 

ᐃᖅᓱᒃᑎ 
ᓴᐃᒪᓂᖅ ᕿᓚᕝᕙᖅ 

ᑲᑎᒪᐅᑎᓂᒃ ᐋᖅᑭᒃᓱᐃᔩᑦ 
ᐃᓐᓂᕐᕕᒃ ᐃᑲᔪᖅᑏᑦ  

 

ᑎᑎᖅᑲᒃᑯᕕᒃ 1200 
ᐃᖃᓗᐃᑦ, ᓄᓇᕗᑦ X0A 0H0 

ᐅᖄᓚᐅᑖ (867) 975-5000 ᓱᒃᑲᕈᑖ (867) 975-5190 ᐊᑭᖃᓐᖏᑦᑐᖅ (877) 334-7266 
ᖃᕆᓴᐅᔭᑎᒍᑦ ᑐᕌᕈᑎᖓᑦ: www.assembly.nu.ca

ᐱᖓᑦᓯᖅ, ᔫᓂ 9, 2010 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᖃᓗᐃᑦ, ᓄᓇᕗᑦ 
ᐱᖓᑦᓯᖅ, ᔫᓂ 9, 2010 

ᒪᓕᒐᓕᐅᖅᑏᑦ ᐅᐸᒃᑐᑦ: 
ᓯᕗᓕᖅᑎ ᐄᕙ ᐋᕆᐊᒃ, ᐅᖃᖅᑎ ᔭᐃᒥᓯ ᐋᕆᐊᒃ, 
ᔭᐃᒥᓯ ᐊᕐᕚᕐᓗᒃ, ᒨᓯᓯ ᐊᐅᐸᓗᒃᑐᖅ, ᐊᖓᔪᖅᑳᖅ 
ᑕᒑᖅ ᑰᓕ, ᕌᓐ ᐃᐊᓕᐊᑦ, ᐋᑕᒥ ᖁᒻᒧᐊᑦᑐᖅ, 
ᐊᖓᔪᖅᑳᖅ ᓗᐊᓐ ᑯᓱᒐᖅ, ᔮᓐ ᓂᓐᖓᖅ, ᔮᓂ 
ᓂᖏᐅᖓᓐ, ᐹᓪ ᐅᑲᓕᖅ, ᐊᖓᔪᖅᑳᖅ ᑮᑦ ᐲᑕᓴᓐ, 
ᐋᓚᓐ ᕋᒻᐴᑦ, ᕗᕆᑦ ᓯᐊᓪ, ᐊᖓᔪᖅᑳᖅ ᑖᓂᐅᓪ 
ᓯᐅᑦᓴᒃ, ᐊᖓᔪᖅᑳᖅ ᓗᐃ ᑕᐹᕐᔪᒃ, ᐊᖓᔪᖅᑳᖅ 
ᐲᑕ ᑕᑉᑑᓇ, ᐊᖓᔪᖅᑳᖅ ᕼᐊᓐᑐ ᑐᑐ, ᔨᓂ ᐅᒡᔪᖅ. 
 
ᑲᑎᒪᔾᔪᑎᒃᓴᖅ 1: ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ 
 
ᐅᖃᖅᑎ (ᐊᖓᔪᖅᑳᖅ ᔭᐃᒥᓯ ᐋᕆᐊᒃ): ᑕᐃᒪ 
ᐱᒋᐊᕐᓂᐊᑐᐃᓐᓇᓂᑦᑎᓐᓂ ᐊᐱᕆᔪᒪᓪᓗᒍ ᒥᔅᑕ 
ᓂᖏᐅᖓᓐ ᑐᒃᓯᐊᓂᒃᑯᑦ ᐱᒋᐊᖅᑎᑦᑎᒍᓐᓇᕐᒪᖔᑦ. 
ᒥᔅᑕ ᓂᖏᐅᖓᓐ. 
  
>>ᑐᒃᓯᐊᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᓂᖏᐅᖓᓐ. 
ᐅᓐᓄᓴᑦᑎᐊᕙᒃᑯᑦ, ᒥᓂᔅᑕᐃᑦ, ᒪᓕᒐᓕᐅᖅᑏᑦ, 
ᓄᓇᕗᑦᒥᐅᑦ, ᕿᑭᖅᑕᖅᔪᐊᕐᒥᐅᑦ. 
 
ᑲᑎᒪᔾᔪᑎᑦᑎᓐᓄᑦ, (ᑐᓵᔨᑎᒍᑦ) ᑲᑎᒪᔾᔪᑎᔅᓴᕗᑦ 2. 
ᒥᓂᔅᑕᐃᑦ ᐅᖃᐅᓯᖏᑦ. ᑕᒑᖅ ᑰᓕ. 
 

ᑲᑎᒪᔾᔪᑎᒃᓴᖅ 2: ᐊᖓᔪᖅᑳᑦ ᐅᖃᐅᓯᖏᑦ 
 
ᐊᖓᔪᖅᑳᑉ ᐅᖃᐅᓯᖓ 174 - 3(2): 

ᐃᕐᓂᓱᒃᓰᓂᕐᒧᑦ ᐱᔨᑦᑎᖅᑕᑦ ᐊᒻᒪ 
ᐃᓕᓐᓂᐊᕐᓂᖅ ᐃᖃᓗᑦᑑᑦᑎᐊᕐᒥ (ᑰᓕ) 

 
ᐊᖓᔪᖅᑳᖅ ᑕᒑᖅ ᑰᓕ: ᐅᖃᖅᑏ, ᓂᑯᕕᔾᔪᑎᒋᔭᕋ 
ᒫᓐᓇ ᑖᒃᑯᐊ ᐅᓂᒃᑳᒐᓛᕈᒻᒪᓪᓗᒋᑦ 
ᐃᕐᓂᓱᕐᓂᐅᖃᑦᑕᖅᑑᑉ, ᓇᔾᔨᔪᑦ ᒥᒃᓵᓄᑦ ᐊᒻᒪ ᓱᕈᓰᑦ 
ᐃᓅᕋᑖᖅᑎᓪᓗᒋᑦ ᑲᒪᒋᔭᐅᒋᐊᖃᓐᓂᖓᑕ  
ᐸᕐᓇᐅᑎᒋᓯᒪᔭᕗᑦ ᒥᒃᓴᓄᑦ. ᑕᒪᓐᓇ ᑐᕌᒐᕆᔭᕗᑦ 
ᐃᔪᖅᑐᐃᔾᔪᑕᐅᔪᖅ ᐊᒻᒪᓗ ᐱᐅᓯᕚᓪᓕᖁᓪᓗᒋᑦ ᐊᒥᓱᑦ 
ᐃᒪᓐᓇ ᐱᐊᓚᒃᑎᐹᓪᓕᖁᓪᓗᒋᑦ ᐃᑲᔫᑎᒋᖃᑦᑕᖅᑕᕗᑦ 
ᑕᒪᒃᑯᓄᖓ ᐃᕐᓂᓱᓐᓂᕐᒧᑦ ᐃᑲᔫᑎᕗᑦ ᓄᓇᕗᑦᒥ.  

ᐊᒻᒪᓗ ᐃᓱᐊᖅᓯᕚᓪᓕᕋᔭᕐᒪᖔᑎᒍ ᑕᒪᒃᑯᐊ 
ᐸᐃᕆᔾᔪᑕᐅᔪᑦ ᐃᑲᔫᑕᐅᖃᑦᑕᖅᑐᑦ ᓱᕈᓯᕋᓛᓗᑦ, 
ᐃᓅᕋᑖᕐᓂᑯᑯᓗᓐᓄᑦ ᓄᓇᕗᑦᒥ. 
 
ᑖᒃᑯᐊ ᐸᕐᓇᐅᑎᒋᓯᒪᔭᕗᑦ ᐋᖅᑭᒃᓯᒪᔪᑦ 
ᑲᔪᓯᑎᓐᓇᓱᐊᖅᑕᕗᑦ. ᑕᒪᒃᑯᓂᖓ ᐃᕐᓂᓱᓐᓂᐅᑉ 
ᒥᒃᓵᓄᑦ ᐃᑲᔫᑎᒋᖃᑦᑕᖅᑕᕗᑦ ᒫᓐᓇ ᑕᐃᒃᑲᓂ 
ᑲᔪᓯᓯᒪᓕᖅᑐᖅ ᐃᖃᓗᒃᑑᑦᑎᐊᕐᒥ, ᔮᓄᐊᓕ 2010-ᒥ, 
ᐊᒻᒪ ᑭᖑᓂᐊᓂ ᑕᐃᑲᓂ ᑎᓴᒪᓂᒃ 
ᐃᕐᓂᐊᖑᔪᖃᖅᓯᒪᓕᖅᖢᓂ ᑕᕝᕙᓂ ᐅᑭᐅᖑᖅᑲᐅᔪᖅ 
ᐱᒋᐊᖅᑎᓪᓗᒋᑦ ᑕᒪᒃᑯᓄᖓ ᐃᕐᓂᓱᒃᓰᔪᓄᑦ.  
 
ᐅᖃᖅᑏ, ᑕᒪᒃᑯᐊ ᐃᕐᓂᓱᓐᓂᕐᒧᑦ ᐃᑲᔪᖅᕖᑦ, ᓲᕐᓗ 
ᐃᑲᔪᕐᓂᖃᓪᓚᕆᑦᑐᑦ ᐃᓕᓐᓂᐊᖅᑎᑦᑎᓪᓗᑎᓪᓗ 
ᑕᐃᒃᑯᓂᖓ ᑕᒪᒃᑯᓂᖓ ᐱᓕᕆᔨᑦᑎᓐᓂᒃ 
ᐃᖃᓗᒃᑑᑦᑎᐊᕐᒥ ᐊᒻᒪ ᖁᐊᖅᓵᓇᓐᖏᑦᑐᓂᒃ 
ᑕᒪᒃᑯᓂᖓ ᐱᖏᓐᓇᖏᑦᑐᓂᖏᓛᒃ ᓄᓇᕗᑦᒥ 
ᐃᕐᓂᐊᖃᕈᒪᔪᒥᒃ ᓄᑕᖅᑲᒥᓐᓂᒃ ᑕᐃᑲᓂ ᕿᑎᕐᒥᐅᓄᑦ 
ᑖᓐᓇ ᐃᑲᔪᕈᑎᑦᑎᐊᕙᓪᓚᕆᐅᒻᒪᑦ. ᑕᐃᒃᑯᐊᓗ 
ᑲᔪᖏᓪᓚᕆᑦᑐᑎᒃ ᖁᕕᐊᓱᒃᑐᑦ ᑖᕙᓂᕐᒥᐅᑦ. ᑖᒃᑯᐊ 
ᐃᕐᓂᓱᒃᓰᔾᔪᑎᑦ ᐃᑲᔪᖅᑏᑦ ᐊᓈᓇᐅᔪᓪᓗ 
ᐱᔪᓐᓇᖅᕕᖃᖁᓪᓗᒋᑦᑕᐅᖅ ᑕᐃᒃᑯᐊ ᓄᑖᕋᓛᖅᑖᖅᑐᑦ 
ᖃᓄᖅ ᑲᒪᑦᑎᐊᕐᕆᐊᖃᒻᒪᖔᑕ ᓄᑕᕋᓛᑯᓗᒻᒥᓐᓂᒃ. 
ᑕᒪᑐᒥᖓ ᐃᑲᔪᕆᓪᓗᑎᒃ.  
 
ᐅᖃᖅᑏ, ᐊᒻᒪ ᐃᑲᔪᖅᑐᐃᔾᔪᑎᓂᒃ 
ᐱᑕᖃᑲᓐᓂᖅᐸᓪᓕᐊᓪᓗᓂ ᑕᒫᓂ ᕿᑎᕐᒥᐅᓂ ᑕᐃᑲᓂ 
ᓄᓇᓕᖕᒥᐅᑦ ᐃᖃᓗᒃᑑᑦᑎᐊᑉ ᓯᓚᑖᓂ. ᐊᒻᒪᓗ ᒫᓐᓇ 
ᖁᕕᐊᓱᒃᑐᒍᑦ ᑕᐃᑲᓂ 
ᐃᓕᓐᓂᐊᑐᖃᕈᓐᓇᖅᐸᓪᓕᐊᓂᐊᖅᖢᓂ. ᑖᒃᑯᐊ 
ᐃᑲᔪᖅᑎᒋᓗᑎᒍᑦ ᓄᓇᕗᑦ ᓯᓚᑦᑐᓴᕐᕕᒃᑯᑦ 
ᐃᖃᓗᒃᑑᑦᑎᐊᕐᒥ ᐱᒋᐊᓛᕐᒥᔪᑦ ᐃᓕᓐᓂᐊᕈᒪᔪᑦ, 
ᓯᑎᐱᕆ 2010-ᖑᓕᖅᐸᑦ. ᑖᓐᓇ ᐃᑲᔫᑎᒋᔭᕗᑦ ᐃᓛᒃ 
ᐃᓕᓐᓂᐊᕐᕕᐅᑉ ᒥᒃᓵᓄᑦ ᐊᑐᕐᓂᖃᑦᑎᐊᓚᐅᖅᑐᑦ 
ᑲᖏᖅᖠᓂᕐᒥᑦᑕᐅᖅ ᐊᒻᒪ ᑕᐃᑲᓂ ᑕᐃᒃᑯᐊ 
ᐃᓕᓐᓂᐊᖃᑦᑕᓪᓚᕆᓚᐅᖅᖢᑎᒃ ᐃᕐᓂᓱᒃᓯᕐᓂᐅᑉ 
ᒥᒃᓵᓄᑦ, ᖃᓄᖅ ᐃᓕᖅᑯᓯᖃᕐᒪᖔᑕ, ᐃᓄᐃᓪᓗ 
ᐃᓕᖅᑯᓯᑐᖃᖏᑦ ᒪᓕᒃᖢᒋᑦ. ᐃᓐᓇᐃᑦ 
ᖃᐃᖁᔭᐅᖃᑦᑕᓚᐅᖅᓯᒪᖕᒪᑕ ᑕᒪᓐᓇ 
ᐋᖅᑭᒃᑕᐅᕙᓪᓕᐊᑎᓪᓗᒍ ᑕᐃᒃᑯᐊ 
ᐃᓕᓐᓂᐊᕈᑕᐅᖃᑦᑕᕐᓂᐊᖅᑐᑦ, ᐃᓗᐊᓃᑦᑐᑦ ᖃᓄᖅ 
ᓱᓇᒥᒡᓗ ᐊᔪᕆᖅᓯᐅᔾᔭᐅᑲᓐᓂᕆᐊᖃᕐᒪᖔᑕ, 
ᑕᒪᒃᑯᓂᖓ ᐃᑲᔪᖃᑦᑕᕈᒪᔪᑦ ᐃᓅᑦ ᐃᓕᖅᑯᓯᖓ 
ᐃᒃᐱᒋᓗᒍ. 
 
ᐅᖃᖅᑏ, ᑕᒪᒃᑯᐊ ᓄᓇᓕᖕᓂ ᐱᕙᓪᓕᐊᒃᐸᑕ 
ᐊᔪᓐᖏᔾᔪᑎᕗᑦ ᓄᓇᑦᑎᓐᓂ ᐃᕐᓂᐊᖃᕈᒪᔪᑦ, 
ᓄᑕᕋᓛᒥᓐᓂᒡᓗ ᑲᒪᑦᑎᐊᕈᒪᔪᑦ 
ᐃᑲᔪᖅᑐᖅᑕᐅᔪᓐᓇᖅᓯᑦᑎᐊᕐᓂᐊᕐᒪᑕ ᑖᒃᑯᓄᖓ, 
ᐱᓕᕆᔪᓐᓇᐅᑎᖃᓕᕐᓗᑎᒡᓗ ᑕᐃᒃᑯᐊ ᐃᕐᓂᓱᖕᓂᕐᒧᑦ  

ᐃᑲᔪᖅᑎᐅᖃᑦᑕᖅᑐᑦ ᐃᓕᓐᓂᐊᕌᓂᒃᓯᒪᔪᑦ. ᑕᒪᒃᑯᐊ 
ᐱᔾᔪᑎᒋᓪᓗᒋᑦ, ᐊᕐᓇᐃᑦ ᐊᒻᒪ ᐃᓚᒌᑦ ᓄᓇᒥᖕᓂ 
ᐃᑲᔪᖅᑐᐃᕝᕕᒃᑕᖃᓕᖅᐸᑦ, ᖁᐊᖅᓵᕐᓇᓐᖏᑦᑐᐊᖅᐸᑕ, 
ᑕᒪᓐᓇ ᐱᕚᓪᓕᐅᑕᐅᓇᔭᕐᒪᑦ, ᐃᓄᐃᓪᓗ 
ᐃᓕᖅᑯᓯᖓᓂᒃ ᐃᑲᔪᕐᓂᖃᖅᑐᒻᒪᕆᒃᖢᓂᐅᖕᒪᑦ. ᑖᓐᓇ 
ᐅᖃᐅᓯᕆᔪᒪᖅᑲᐅᔭᕋ, ᐅᖃᖅᑏ. ᖁᔭᓐᓇᒦᒃ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: (ᑐᓵᔨᑎᒍᑦ) ᖁᔭᓐᓇᒦᒃ ᒥᓂᔅᑕ. 
ᒥᓂᔅᑕᐃᑦ ᐅᖃᐅᓯᖏᑦ. ᑖᓂᐅᓪ ᓲᑦᓴᒃ. 
 
ᐊᖓᔪᖅᑳᑉ ᐅᖃᐅᓯᖓ 175 - 3(2): 

ᐃᓕᓐᓂᐊᖅᑎᐅᔪᖅ ᒥᖅᑯᓕᕆᓂᕐᒧᑦ, 
ᓴᖅᑮᒃᑲᓐᓂᕐᓂᕐᒧᑦ ᐊᑭᑦᑐᕋᐅᑎᓂᐅᔪᒥᒃ 
North America ᑕᑯᒃᓴᐅᑎᑦᑎᑎᓪᓗᒋᑦ 
ᒪᓐᑐᕆᐊᒥ (ᓯᐅᑦᓴᒃ) 

 
ᐊᖓᔪᖅᑳᖅ ᑖᓐᓂᐅᓪ ᓯᐅᑦᓴᒃ: ᖁᔭᓐᓇᒦᒃ 
ᐅᖃᖅᑏ. ᐅᖃᖅᑏ, ᑕᐃᒪ ᖁᕕᐊᓱᓕᕆᕗᖓ 
ᑕᕝᕙᓂ ᐃᓕᓐᓂᐊᖅᑎᐅᔪᖅ ᒥᖅᑯᓕᕆᓂᕐᒧᑦ, 
ᓴᖅᑮᒃᑲᓐᓂᕐᓂᕐᒧᑦ ᐊᑭᑦᑐᕋᐅᑎᓂᐅᔪᒥᒃ North 
America ᑕᑯᒃᓴᐅᑎᑦᑎᑎᓪᓗᒋᑦ ᒪᓐᑐᕆᐊᒥ, ᒪᐃ 
2-ᒥᑦ 4-ᒧᑦ. 
 
>>ᐸᑦᑕᑐᖅᑐᑦ 
 
ᑖᒃᑯᐊ ᑕᒪᒃᑯᓄᖓ ᐃᑲᔪᖅᑐᐃᖃᑦᑕᕋᑦᑕᐃᓛᒃ, 
ᑕᐃᒃᑯᓄᖓ ᒥᖅᓱᕐᓂᕐᒧᑦ, ᐅᐱᒋᔪᒪᔭᕗᑦ ᐅᓘᓯ 
ᐊᐅᓚᕿᐊᖅ. ᑖᓐᓇ ᓵᓚᖃᓚᐅᖅᑐᖅ. 
 
ᐅᓘᓯ ᕿᑭᖅᑕᖅᔪᐊᕐᒥᐅᑕᒃᓴᔭᐅᔪᖅ ᓯᕗᓪᓕᖅᐹᒥᒃ 
ᐃᓕᓐᓂᐊᖅᑐᖅ ᑕᕝᕙᓂ ᐃᖃᓗᖕᓂ 
ᐃᓕᓐᓂᐊᕐᕕᖕᒥ. ᑕᐃᓐᓇ ᐊᐅᐸᖅᑑᓚᐅᖅᑐᖅ ᕿᓯᒃ 
ᐅᐊᓯᑯᐊ ᐊᕐᓇᓗᑲᖅᓯᐅᑦ ᐊᒻᒪ ᒥᖅᑯᖃᖅᑐᓂ 
ᑎᕆᒐᓂᐊᔭᒥᒃ. ᑕᑯᒃᓴᐅᑎᑕᐅᓚᐅᖅᑐᑦ ᑕᕝᕙᓂ 
ᑕᑯᒃᓴᐅᑎᑕᐅᖏᓐᓇᖅᑐᓂ ᐱᔭᕇᕋᓱᖕᓂᖏᓐᓂᒃ.  

ᐅᓘᓯ ᑖᓐᓇ ᐃᒫᒃ ᓴᓇᕙᒃᑐᓂᒃ 
ᒥᖅᓱᕆᐅᖅᓴᕙᒃᑐᓐᓂᓛᒃ ᕿᓯᓕᕆᓂᕐᒧᑦ 
ᐊᖏᖅᓯᒪᑦᑎᐊᕐᓂᖏᓐᓄᑦ ᑕᒪᒃᑯᐊ 
ᐃᓕᓐᓂᐊᖅᑎᐅᔪᑦ ᐊᒻᒪᓗ ᐃᓕᓴᐃᔨᖏᑦ. 
ᑕᐃᒃᑯᓄᖓ ᓄᓇᕗᒻᒥ ᓯᓚᑦᑐᓴᕐᕕᒃ 
ᐃᓕᑕᕆᔭᐅᕙᓪᓕᐊᔪᖅ, ᐊᒻᒪᓗ ᒥᖅᑯᓕᕆᓂᕐᒧᑦ 
ᓯᕗᓕᖅᑎᐅᖃᑕᐅᓂᖓᓄᑦ, ᐱᓗᐊᖅᑐᒥᒃ ᕿᓯᖕᓂᒃ. 
ᐱᖓᔪᒋᓕᕐᖓᒍ ᐃᓕᓐᓂᐊᖅᑎᕗᑦ 
ᐃᓚᐅᖃᑕᐅᑎᓪᓗᒋᑦ ᐊᑭᑦᑐᕋᐅᑎᔪᓄᑦ 
ᖁᕕᐊᓱᒃᐳᒍᓪᓗ ᑖᒃᑯᐊ ᐃᑲᔪᖅᑐᐃᕙᒃᑐᓂᒃ, 
ᐃᑲᔪᖅᐸᒃᑐᓂᒃ, ᖁᕕᐊᓱᒃᐳᒍᑦ ᐅᐱᒍᓱᒃᐳᒍᑦ. 
 
ᕿᓯᓕᕆᓂᕐᒧᑦ ᑖᒃᑯᐊ ᓴᓇᕙᒃᑐᑦ 
ᐃᑲᔪᖅᑐᐃᖕᒥᖕᒪᑕ ᓴᖅᑮᕙᒃᑐᑎᒃ ᕿᓯᖕᓂᒃ. 
ᐃᓕᖅᑯᓯᑦᑎᓐᓄᓪᓗ ᐊᑦᑐᐊᓂᖓᓂᑦ, ᑕᖅᑲᒃᑯᓄᖓ 
ᑕᑯᔭᐅᒍᓐᓇᕐᓗᑎᒃ ᐊᒻᒪ ᐅᐸᒃᑕᐅᕙᒃᑐᑎᒃ. 
ᐅᐱᒋᔭᕆᐊᖃᖅᑕᕗᑦ ᒥᖅᓱᖅᑎᕗᑦ, ᐆᒃᑐᖅᑎᕗᑦ, 
ᐊᖑᓇᓱᒃᑏᑦ, ᓄᓇᕗᒻᒥᐅᓕᒫᓪᓗ. ᑐᒑᖃᖅᐸᒃᑐᑦ 
ᓇᑦᑎᕐᓂᒃ ᐊᒻᒪ ᕿᓯᖕᓂᒃ. ᖁᔭᓐᓇᒦᒃ ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ. ᒥᓂᔅᑕᐃ 
ᐅᖃᐅᓯᖏᑦ. ᒥᓂᔅᑕ ᓗᐃ ᑕᐹᕐᔪᒃ. 
 
ᐊᖓᔪᖅᑳᑉ ᐅᖃᐅᓯᖓ 176 - 3(2): 

ᐃᓐᓇᕆᔭᕗᑦ ᐱᑦᑎᐊᖅᑕᐅᔭᕆᐊᖃᕐᓂᖏᑦ 
(ᑕᐹᕐᔪᒃ) 

ᐊᖓᔪᖅᑳᖅ ᓗᐃ ᑕᐹᕐᔪᒃ: ᐅᓐᓄᓴᑦᑎᐊᕙᒃᑯᑦ 
ᐅᖃᖅᑎᑦᑎᔩ. ᐅᖃᖅᑎᑦᑎᔩ, ᐆᒥᖓ 
ᐅᒃᐱᕆᔭᖃᐃᓐᓇᐅᔭᓪᓚᕆᒃᑲᒪ ᐃᓛᒃ ᑕᒪᒃᑯᐊ 
ᐊᖓᔪᒋᔭᕗᑦ, ᐃᓐᓇᕆᔭᕗᑦ, ᑕᒪᒃᑯᐊ 
ᐃᓄᑐᖃᐅᓕᖅᑐᑦ ᐃᓛᒃ, 
ᐱᑦᑎᐊᖅᑕᐅᔭᕆᐊᖃᓪᓚᕆᒃᑲᓗᐊᕐᒪᑕ. 
ᖃᐅᔨᒪᑦᑎᐊᖅᑐᒍᑦ ᑕᒪᓐᓇ ᐊᒻᒪᓗ ᐅᑉᐱᕈᓱᒃᑲᒪ 
ᐅᐱᒋᔭᕆᐊᖃᖅᖢᑎᒍᓗ, ᐱᑦᑎᐊᕆᐊᖃᖅᖢᑎᒍᓗ. 
ᑕᒪᒃᑯᐊ ᐃᓐᓇᕆᔭᕗᑦ ᐃᑲᔪᖅᑎᒻᒪᕆᐊᓗᒋᒐᑦᑎᒍᑦ 
ᐅᖃᐅᓯᖏᑎᒍᓪᓗ, ᐊᒻᒪᓗ ᓯᕗᓕᕆᓚᐅᖅᑕᑦᑕ. 
ᒫᓐᓇᒧᑦ ᑎᑭᑎᑕᐅᔪᓐᓇᕋᑦᑕ ᐃᓐᓇᑦᑕ ᓯᓚᑐᓂᖏᑦ 
ᑭᓯᐊᓂ ᒪᓕᒃᖢᒋᑦ, ᐅᖃᖅᑎᑦᑎᔩ. ᑖᒃᑯᐊ 
ᐃᓕᖅᑯᓯᓕᕆᔨᒃᑯᑦ ᒫᓐᓇ ᓱᓕ ᐃᓐᓇᕐᓂᓪᓗ ᐊᒻᒪᓗ 
ᑕᒪᒃᑯᓂᖓ ᐊᓯᖏᓐᓂᒃ ᒐᕙᒪᒃᑯᑦ 
ᐱᓂᐊᕐᓂᕆᔭᖏᓐᓂᒃ ᐊᒃᓱᕈᖅᐸᖕᒪᑕ ᑕᒪᒃᑯᐊ 
ᐃᓕᑕᕆᔭᐅᑦᑎᐊᕈᓐᓇᖁᓪᓗᒋᑦ, 
ᐃᑉᐱᒋᔭᐅᑦᑎᐊᕈᓐᓇᖁᓪᓗᒋᓪᓗ ᑕᒪᒃᑯᐊ 
ᐊᖓᔪᒋᔮᓗᒃᐳᑦ ᐃᓐᓇᐃᑦ. 

ᑕᐃᒪᓕ ᒫᓐᓇᓵᖑᓚᐅᖅᑐᖅ ᑖᒃᑯᐊ 
ᐋᓐᓂᐊᖃᖅᑕᐃᓕᑎᑦᑎᔨᒃᑯᑦ ᐱᖃᑎᒋᓪᓗᑎᒍᑦ 
ᑕᒪᒃᑯᓂᖓ ᑮᓇᐅᓂᒃ ᓲᕐᓗ 
ᒪᓂᒻᒪᐃᓱᕆᔭᖅᑕᖃᓚᐅᖅᓯᒪᖕᒪᑦ ᑕᒪᒃᑯᐊ 
ᓇᓗᓇᐃᖅᓯᒪᓇᓱᐊᖅᑐᑦ ᐊᑭᓐᓇᒥᐅᑕᒃᓴᓂᒃ 
ᑕᒪᒃᑯᓄᖓ ᓄᓇᕗᒻᒥᐅᓄᑦ ᐊᐅᓪᓚᖅᑎᑕᐅᓂᐊᖅᑐᑦ 
ᑕᒪᑐᒥᖓ ᐱᔾᔪᑎᖃᖅᖢᑎᒃ. ᖃᐅᔨᒪᔭᐅᑦᑎᐊᖅᐸᑕ 
ᑕᒪᒃᑯᐊ ᓲᕐᓗ ᐊᑲᐃᓪᓕᐅᕈᑕᐅᕙᒃᑐᑦ. ᖃᐅᑕᒫᑦ 
ᐃᓐᓇᐃᑦ ᐊᑲᐃᓪᓕᐅᕈᑎᒋᕙᒃᑕᖏᑦ ᑕᒪᒃᑯᐊ 
ᐱᑦᑎᐊᖅᑕᐅᔭᕆᐊᖃᕋᓗᐊᕐᒪᑕ ᐊᒻᒪᓗ 
ᐊᖅᑭᒃᐹᓪᓕᕈᑎᒃᓴᖏᓐᓂᑦ  ᒪᒃᑯᖕᓂᖅᓴᐅᔪᑎᒍᑦ 
ᕿᓂᕆᐊᖃᕋᑦ ᐋᓂᖅᓱᐃᖃᑕᐅᖏᓪᓗᑕ ᑕᒪᒃᑯᓂᖓ 
ᐃᓐᓇᕆᔭᑦᑎᓐᓂ. ᑖᒃᑯᐊᑦᑕᐅᖅ 
ᐅᐱᒋᔭᕆᐊᖃᒻᒪᕆᒃᑲᑦᑎᒍ. ᑖᒃᑯᐊ ᐊᑭᓐᓇᕐᒥᐅᑕᒃᓴᐃᑦ 
ᓇᓗᓇᐃᖅᓯᒪᔪᖅᑕᖃᕐᓂᐊᖅᑐᖅ ᑕᓚᕗᕐᒥᒃ 
ᐃᑲᔪᖅᑕᐅᔪᒪᔪᖃᓕᖅᑐᕕᓂᐅᒃᐸᑦ. ᐅᓇ ᓈᓴᐅᑦ 
ᑕᓚᕘᖅᑕᐅᔪᓐᓇᕐᓂᐊᖅᖢᓂ, ᐊᒻᒪᓗ ᖃᓄᖅ 
ᖃᓄᖅᑑᕈᑎᒃᓴᓂᖏᓛ ᐃᓛᒃ ᐃᓱᒪᔪᖃᕐᓂᐊᖅᐸᑦ 
ᖃᓪᓗᓇᐅᔭᕈᓐᓇᖏᑦᑑᒐᓗᐊᓄᑦ ᑖᓐᓇ 
ᒪᑐᐃᖓᑦᑎᐊᒻᒪᕆᖕᓂᐊᕐᒪᑦ. 
 

ᐅᖃᖅᑎᑦᑎᔩ, ᓯᓚᖅᔪᐊᓕᒫᒥ ᑕᒪᓐᓇ 
ᑐᑭᓯᐅᒪᑎᑦᑎᓇᓱᐊᕐᓂᖅ ᐃᓐᓇᐃᑦ 
ᐱᑦᑎᐊᖅᑕᐅᔭᕆᐊᖃᕐᓂᖓᓂᒃ ᐊᐃᑉᐹᒥ ᔫᓐ 15, 
2010-ᒥ, ᑕᒪᓐᓇ ᐃᒃᐱᒋᔭᐅᒻᒪᕆᖕᓂᐊᕐᒪᑦ 
ᓄᓇᖅᔪᐊᓕᒫᒥ. ᐊᒻᒪᓗ ᑖᒃᑯᐊ ᐃᓕᖅᑯᓯᓕᕆᔨᒃᑯᑦ 
ᑖᔅᓱᒧᖓ ᐃᓚᐅᓂᐊᕆᓪᓗᑎᒃ. ᐊᒻᒪᓗ 
ᐃᑲᔪᖅᑐᒻᒪᕆᒃᑲᑦᑎᒍᑦ. ᑕᒪᓐᓇ 
ᑐᓴᐅᒪᑎᑦᑎᒃᑲᓐᓂᕈᒪᔪᒍᑦ ᑕᒪᒃᑯᓂᖓ ᐃᓄᑐᐃᓐᓇᕐᓂᒃ 
ᐊᖓᔪᒋᔭᒥᖕᓂᒃ ᐃᑦᑐᕐᒥᓂᒃ ᓂᖏᐅᕐᒥᖕᓂᒃ ᑕᒪᑐᒥᖓ 
ᐱᑦᑎᐊᕆᐊᖃᕐᓂᖏᒃ ᐊᒻᒪᓗ 
ᐃᑲᔪᑦᑎᐊᕆᐊᖃᕐᓂᖏᓐᓂ ᐃᓐᓇᕆᔭᑎᒃ 
ᓂᖏᐅᕆᔭᑎᒃ ᖃᐅᑕᒫᑦ ᐃᓅᓯᑦᑎᓐᓂ. ᐅᓪᓗᖅ 
ᑕᓐᓇᐅᑎᓪᓗᒍ ᐃᓱᒪᒋᓪᓗᒍ, ᑕᐃᒪ 
ᑎᓕᐅᕆᒐᓗᐊᖅᐳᖓ ᑎᓕᐅᕆᒻᒪᕆᒃᑲᓗᐊᖅᐳᖓᓗ 
ᐊᒻᒪᓗ ᓂᕈᐊᖅᑕᐅᖃᑎᒋᓯᒪᔭᓐᓄᑦ 
ᐃᑲᔪᖅᑕᐅᔪᒪᒐᓗᐊᖅᐳᖓ ᑖᓐᓇ ᐅᓪᓗᖅ 
ᐃᒃᐱᒋᔭᐅᑦᑎᐊᖁᓪᓗᒍ ᐃᓐᓇᕆᔭᕗᑦ 
ᐃᓱᒪᒋᑦᑎᐊᒃᑲᓐᓂᕐᓗᑎᒍᑦ ᐃᑲᔪᕋᓱᐊᒃᕐᑲᓐᓂᕐᓗᑎᒍᑦ 
ᐊᒻᒪᓗ ᐅᐱᒋᓗᑎᒍᑦ. ᐊᑐᑐᐃᓐᓇᕈᓐᓃᕐᓗᑎᒍᑦ 
ᐅᐱᒋᖃᓯᐅᑎᓗᑎᒍ ᑕᐃᒪᓐᓇᐃᑦᑕᕆᐊᖃᕋᑦᑕ. 
 

ᐅᓪᓗᒧᑦ ᑖᓱᒧᖓᑐᐃᓐᓇᐅᔾᔮᖏᑦᑐᖅ ᐅᖃᖅᑎᑦᑎᔩ, 
ᔪᓐ 15-ᒧᑐᐃᓐᓇᐅᔾᔮᖏᑦᑐᖅ 
ᓄᓇᕗᕐᒥᐅᑕᐅᖃᑎᓕᒫᒃᑲ ᖃᐅᑕᒫᑦ ᐅᐱᒍᑐᖁᕙᒃᑲ 
ᐱᑦᑎᐊᖁᕙᒃᑲᓗ ᐃᓐᓇᕆᔭᒥᓂᒃ ᐊᖑᔪᒋᔭᒥᖕᓂᒃ. 
ᖁᔭᓐᓇᒦᒃ ᐅᖃᖅᑎᑦᑎᔩ. 
 

>>ᐸᑦᑕᑐᖅᑐᑦ 
 

ᐅᖃᖅᑎ: ᖁᔭᓐᓇᒦᒃ ᒥᓂᔅᑕ. ᒥᓂᔅᑕᐃᑦ ᐅᖃᐅᓯᖏᑦ. 
(ᑐᓵᔨᑎᒍᑦ) ᐊᖓᔪᖅᑳᖅ ᒥᓂᔅᑕ ᐲᑕ ᑕᑉᑑᓇ. 

 
ᐊᖓᔪᖅᑳᑉ ᐅᖃᐅᓯᖓ 177 - 3(2): 

ᐳᓚᕋᖅᑐᓕᕆᓂᕐᒧᑦ ᐅᐸᓗᖓᐃᔭᐅᑎᑦ 
(ᑕᑉᑑᓇ) 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ 
ᐅᖃᖅᑏ. ᐅᓐᓄᓴᒃᑯᑦ ᒪᓕᒐᓕᐅᖅᑎᐅᖃᑎᒃᑲ 
ᖁᕐᓗᖅᑑᕐᒥᐅᓄᑦ. ᐅᖃᖅᑏ, ᐅᓪᓗᒥ 
ᐅᖃᑲᐃᓐᓇᕈᒪᔪᖓ ᒪᓕᒐᓕᐅᕐᕕᒻᒧᑦ 
ᐳᓚᕋᖅᑐᓕᕆᓂᕐᒧᑦ ᐅᐸᓗᖓᐃᔭᐅᑎᑦᑎᓐᓂᒃ. ᑖᓐᓇ 
ᐊᑐᐃᑉᓐᓇᐅᔪᖅ ᖃᕋᓴᐅᔭᒃᑯᑦ ᑐᑭᓯᒋᐊᕐᕕᖕᒥ. 
ᑭᒃᑯᑐᐃᓐᓇᕐᓄᑦ. ᐱᓕᕆᖃᑎᒋᓯᒪᒐᑦᑎᒍᑦ ᓄᓇᕗᒻᒥ 
ᐳᓚᕋᖅᑐᓕᕆᔨᒃᑯᑦ ᓴᖅᑮᓇᓱᒃᑐᑦ ᐱᔾᔪᑎᖓᓄᑦ 
ᑖᓐᓇ ᐳᓚᕋᖅᑐᓕᕆᓂᖅ ᓯᕗᒧᐊᖁᓪᓗᒍ ᓄᓇᕗᒻᒥ. 
 
ᐅᖃᖅᑏ, ᓄᓇᕗᒻᒥ ᐊᕙᒃᑯᑎᔅᓴᖃᕐᖓᑦ 
ᐊᒥᓱᐊᓗᓐᓂᒃ ᐳᓚᕋᑦᑎᓄᑦ ᐅᐸᑦᑕᐅᔪᓐᓇᖅᑐᓂᒃ 
ᑲᑐᔾᔨᖃᑎᖃᕐᓗᑕ ᐳᓚᕋᖅᑐᓕᕆᔨᓂᒃ ᐃᓄᐃᑦ 
ᑲᑐᔾᔨᖃᑎᒌᖏᓐᓂᑦ, ᒐᕙᒪᑐᖃᒃᑯᓐᓂᑦ 
ᓄᓇᑦᑎᓐᓂᓗ ᐃᑲᔪᖅᑐᐃᓂᕆᓂᐊᖅᑕᑦᑎᓐᓂᒃ 
ᑮᓇᐅᔭᓕᐅᕈᑎᔅᓴᓂᓗ ᑕᒫᓂ ᓄᓇᕗᒻᒥ. 
 
ᑖᓐᓇ ᐱᖓᓱᐃᓕᖃᖓᒻᒪᑦ. ᓯᕗᓪᓕᖅᐹᖑᔪᖅ 
ᓯᕗᓕᖅᑎᐅᓂᖅ ᑲᑐᔾᔨᖃᑎᖃᕐᓗᓂ 
ᐊᑐᓕᖅᑎᑕᐅᕙᓪᓕᐊᔪᖅ, ᐊᒻᒪᓗ 
ᓴᖅᑮᔪᒫᕐᓂᐊᖅᑐᑎᒃ ᓄᑖᖑᔪᒥᒃ 
ᐳᓚᕋᖅᑐᓕᕆᓂᒻᒥᒃ ᐃᓕᖅᑯᓯᓕᕆᓂᕐᒧᑦ ᑕᕝᕙᓂ 
ᐅᕙᖓ ᐱᓕᕆᕕᖓᓂ. ᑖᓐᓇᓗ ᓴᖅᑭᑕᐅᓂᖓ 
ᑲᑐᔾᔨᖃᑎᒌᓐᓂᕐᒧᑦ ᑕᒪᒃᑯᓄᖓ 
ᐳᓚᕋᖅᑐᓕᕆᓂᕐᒧᑦ ᐱᕙᓪᓕᐊᓯᒪᖃᑦᑕᖅᑐᓄᑦ. 
 
ᐊᐃᑉᐸᖓ ᐱᖓᔪᐊᓗ, ᐱᕙᓪᓕᐊᑎᑦᑎᓇᓱᐊᖅᑐᑦ 
ᐊᑐᓕᖅᑎᑦᑎᒐᓱᓪᓗᓂ ᐸᕐᓇᒍᑕᐅᓯᒪᔪᓂᒃ. 
ᑲᑎᒪᖃᑎᖃᖃᑦᑕᖅᑎᓪᓗᑕ ᐱᒋᓕᕆᖃᑎᖃᓛᖅᑐᒍᑦ 
ᐳᓚᕋᖅᑐᓕᕆᔨᒃᑯᓐᓂ, ᐃᓄᐃᑦ ᑲᑐᔾᔨᖃᑎᒌᖏᓐᓂ, 
ᓄᓇᓕᓐᓂ ᒐᕙᒪᒃᑯᖏᓪᓗ ᓴᓇᓇᓱᑦᑐᑎᒃ ᓄᓇᕗᒥ 
ᐳᓚᕋᖅᑐᓕᕆᓂᕐᒧᑦ  ᐅᐸᓗᖓᐃᔭᐅᒻᒥᒃ. 
ᑲᔪᖏᖅᐹᓪᓕᕈᑕᐅᑦᑎᐊᕈᓐᓇᖅᑐᖅ ᐳᓚᕋᖅᑐᓄᑦ 
ᑮᓇᐅᔭᓕᐅᕈᑕᐅᒍᓐᓇᖅᑐᓂ ᓄᓇᕗᒻᒥᐅᓄᑦ. 
 



ᐱᖓᑦᓯᖅ, ᔫᓂ 9, 2010 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑏ, ᑕᐃᒪ ᑲᓱᖅᓯᒪᓂᖃᕐᒪᑕ ᑕᒪᒃᑯᐊ 
ᐳᓚᕋᖅᑐᓕᕆᔨᐅᔪᑦ ᐃᖏᕐᕋᔪᓕᕆᔨᐅᔪᑦ ᐊᒻᒪ 
ᐱᕙᓪᓕᐊᓂᖏᑦ ᓴᖅᑭᔮᖅᑎᑕᐅᓂᖏᑦ ᓄᓇᕗᒻᒥ 
ᐃᓕᖅᑯᓯᐅᔪᑦ ᐃᓕᖅᑯᓯᓕᕆᔨᐅᔪᑦ. ᒐᕙᒪᒋᔭᕗᑦ 
ᐱᓕᕆᓂᖅᓴᐅᖃᑦᑕᓐᓂᐊᓕᖅᑐᑦ ᓴᓐᖏᑎᑦᑎᓂᕐᒧᑦ 
ᑖᒃᑯᓐᓂᖓ ᐊᒃᑐᐊᓂᕆᔭᖏᓐᓂ 
ᓴᖅᑭᔮᕐᓂᖅᓴᐅᓗᑎᒃᓗ ᓄᓇᕗᒻᒥ. 
 
ᑲᔾᔮᓇᖅᑐᒦᒃᑲᑦᑕ ᐃᓕᖅᑯᓯᖃᖅᑐᑕᓗ ᓄᓇᓕᐅᔪᓪᓗ 
ᐊᒃᓱᓯᐊᓗᒃ ᐅᐸᒍᒥᓇᖅᑎᑕᐅᒍᓐᓇᕐᖓᑕ 
ᑕᐃᒃᑯᖓᓄ ᓄᓇᓕᓐᓄᑦ. ᐊᒻᒪᓗ 
ᐱᓕᕆᐊᖅᑕᖃᖅᑐᓂ ᑲᔪᖏᖅᓴᐃᔾᔪᑎᒥᒃ 
ᐱᓕᕆᕕᐅᔪᓄᑦ ᐳᓚᕋᖅᑐᓕᕆᔨᐅᕙᒃᑐᓄ. 
 
ᐅᖃᖅᑏ, ᑐᕌᒐᓱᒃᑕᕗᑦ ᑖᓐᓇ ᓄᓇᕗᑦ 
ᑐᕌᖅᑕᕕᓪᓗᐊᑕᐅᖁᒐᑦᑎᒍ ᐳᓚᕋᖅᐸᑦᑐᓄᑦ. 
ᐳᓚᕋᖅᑐᓕᕆᓂᐅᔪᖅ ᐱᕈᖅᐹᓪᓕᕈᑎᔅᓴᒻᒪᕆᐅᒻᒪᑦ 
ᓄᓇᕗᑦᒥ ᐊᒻᒪᓗ ᑖᒃᑯᐊ 
ᐃᑲᔪᑦᑎᐊᖅᑕᐅᒐᓱᐊᖁᓂᐊᕐᕋᑦᑎᒍ 
ᑮᓇᐅᔭᓕᐅᕈᑎᔅᓴᐅᓗᓂ. ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. 
ᒥᓂᔅᑕᐃᑦ ᐅᖃᐅᓯᖏᑦ. ᐊᖓᔪᖅᑳᖅ ᓗᐊᓐ ᑯᓱᒐᖅ. 
 
ᐊᖓᔪᖅᑳᑉ ᐅᖃᐅᓯᖓ 178 - 3(2): ᓄᓇᕗᑦᒥ 

ᐃᖅᑲᑦᑐᐃᕕᓕᕆᕕᒃ ᐱᓕᕆᐊᖅ (ᑯᓱᒐᖅ) 
 
ᐊᖓᔪᖅᑳᖅ ᓗᐊᓐ ᑯᓱᒐᖅ: ᖁᔭᓐᓇᒦᒃ, 
ᐅᖃᖅᑎᑦᑎᔩ. ᐅᑉᓗᑰᑉᐸᒃᑲᓗ 
ᓄᓇᕗᑦᒥᐅᑕᐅᖃᑎᕗᑦ.  
 
(ᑐᓵᔨᑎᒍᑦ) ᐅᖃᖅᑏ, ᖁᕕᐊᓱᑉᐳᖓ 
ᑐᓴᖅᑎᑦᑎᒋᐊᔅᓴᖅ ᒪᓕᒐᓕᐅᖅᑎᓂᒃ ᑖᒃᓱᒧᖓ 
ᐅᖃᐅᑕᐅᕋᑖᓚᐅᖅᑐᒧᑦ ᓵᓚᖃᑦᑐᒥᓂᐅᔪᒧᑦ ᔮᓐ 
ᐊᕐᓈᓗᒃᔪᐊᖅ ᐃᓕᓐᓂᐊᕐᕕᒻᒥ ᐊᕐᕕᐊᓂ. ᐃᖃᓗᐃᑦ 
ᓄᓇᕗᑦᒥ ᐃᖅᑲᑦᑐᐃᕕᐅᔪᖅ ᓂᕈᐊᖅᑕᐅᓯᒪᓕᖅᐳᖅ 
ᓴᖅᑭᔮᕐᓗᑎᒃ ᒥᐊᓕᒐᓐᓂᒃ ᑕᒪᒃᑯᓄᖓ  

ᐃᖅᑲᑦᑐᐃᕕᓕᕆᓂᕐᒧᑦ. ᑖᓐᓇ ᓴᓇᔭᐅᓚᐅᖅᓯᒪᔪᖅ 
ᓇᒻᒪ 10 Architectural Group, ᑲᒪᒋᔭᐅᓪᓗᑎᒃ 
ᓄᓇᓕᓐᓂ ᒐᕙᒪᒃᑯᓐᓂᒃ ᐱᔨᑦᑎᖅᑎᓂᒃ. ᑭᖑᕙᕋᑎᒃ 
ᑮᓇᐅᔭᓪᓗ ᓈᒻᒪᓈᖅᑐᒋᑦ. 
 
>>ᐸᑦᑕᑐᖅᑐᑦ 
 
ᐅᖃᖅᑏ, ᑖᒃᑯᐊ ᕿᒥᕐᕈᔭᐅᓚᐅᖅᑐᑦ ᐃᓕᓴᕆᕗᑦ 
ᐸᕐᓇᒍᑕᐅᔪᓂᒃ ᐊᒻᒪᓗ ᑎᑎᕋᐅᔭᖅᓯᒪᓂᖏᓐᓄᑦ 
ᓴᓇᒪᓂᖏᓐᓄᑦ ᐃᖅᑲᑦᑐᐃᕕᐅᔪᑦ. ᑕᐃᒃᑯᐊ 
ᓂᕈᐊᖅᓯᖃᑦᑕᖅᑐᑦ ᖃᓄᖅ ᐋᖅᑭᒃᓯᒪᓂᖓᓄᑦ 
ᐊᐅᓚᔪᓐᓇᑎᐊᕐᓂᖓᓂᒃ ᐊᒻᒪ ᓴᓇᒪᓂᖓᓂᒃ 
ᐃᑲᔪᖅᑐᐃᔾᔪᑎᓂᒃ. ᑖᓐᓇ ᐱᓕᕆᐊᕐᖑᔪᖅ 
ᐃᓚᓕᐅᔾᔭᐅᓯᒪᒻᒥᔪᖅ ᐊᒻᒪᓗ ᐸᕐᓇᑎᐊᖅᓯᒪᔪᖅ 
ᑎᑎᕋᐅᔭᖅᓯᒪᓪᓗᑎᒃ ᐃᓄᐃᑦ ᖃᐅᔨᒪᔭᑐᖃᖏᓐᓂᒃ 
ᐃᓚᓕᐅᔾᔨᓪᓗᑎᒃ. 
 
ᐅᖃᖅᑏ, ᑖᓐᓇ ᓄᑖᖑᔪᖅ ᐃᖅᑲᑦᑐᐃᕕᐅᔪᖅ 
ᐃᓄᐃᑦ ᓴᓇᓐᖑᐊᒐᖏᓐᓂᒃ, ᓴᓇᐅᒐᖏᓐᓂᒃ ᐊᒻᒪᓗ 
ᑕᒪᒃᑯᐊ ᓄᓇᒦᖔᖅᓯᒪᔪᓂᒃ ᑲᔾᔮᓇᖅᑐᓂᒃ, ᐃᓛᒃ 
ᐱᐅᔾᔪᑎᖏᓐᓂᒃ. ᐊᒻᒪᓗ ᖃᐅᔨᒪᔪᒍᑦ ᑐᓵᔨᐅᔪᓪᓗ 
ᐃᒫᒃ ᑕᒪᒃᑯᓄᖓ ᐃᓚᐅᓂᖃᒻᒪᕆᓚᐅᖅᑐᑦ 
ᐊᑦᔨᐅᖏᔾᔪᑎᖓᓄᑦ. ᑕᐃᒪᓕ 
ᓴᖅᑭᔮᖅᑎᑦᑎᒐᓱᐊᕐᓗᑎᒃ ᐃᓄᐃᑦ ᑭᒃᑰᓂᖏᓐᓂᒃ 
ᓴᖅᑭᔮᖅᑎᑦᑎᕕᐅᑎᓪᓗᒍ. ᑖᓐᓇ ᐃᓕᓴᕆᔭᐅᓂᖓ 
ᓄᓇᕗᑦ ᐱᐅᓂᖅᐹᕌᓗᓐᓂᒃ ᐃᓪᓗᖁᑎᖃᐅᒻᒥᔪᖅ 
ᐊᒻᒪᓗ ᐃᓕᓴᕆᔭᐅᕙᓪᓕᐊᑐᐃᓐᓇᖅᑐᒍᑦ 
ᑕᒪᒃᑯᓄᖓ ᑎᑎᕋᐅᔭᖅᐸᑦᑐᓄᑦ 
ᐊᑐᓕᖅᑕᐅᕙᑦᑐᓄᑦ. 
 
ᐅᖃᖅᑏ, ᒪᓕᒐᓕᐅᖅᑎᐅᖃᑎᒐᓗ ᒥᓂᔅᑕ 
ᐃᖅᑲᑦᑐᐃᕕᓕᕆᔨᒃᑯᓐᓄᑦ ᐊᒻᒪᓗ ᓄᓇᓕᓐᓂ 
ᒐᕙᒪᒃᑯᓐᓂ ᐱᔨᑦᑎᖅᑎᓄᑦ, 
ᐅᐱᒍᓱᑦᑎᐊᕐᕆᕗᖓᑦᑕᐅᖅ ᐃᓕᓴᕆᔭᐅᓂᖓᓄᑦ,  

ᒪᓕᒐᓕᐅᖅᑎᐅᖃᑎᒃᑲᓗ ᓄᓇᕗᑦᒥᐅᓪᓗ. 
ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. 
ᒥᓂᔅᑕᐃᑦ ᐅᖃᐅᓯᖏᑦ. 3. ᒪᓕᒐᓕᐅᖅᑏᑦ 
ᐅᖃᐅᓯᖏᑦ. ᒪᓕᒐᓕᐅᖅᑎ Hudson Bay-ᒧᑦ, ᒥᔅᑕ 
ᕋᒻᐴᑦ. 
 
ᑲᑎᒪᔾᔪᑎᒃᓴᖅ 3: ᒪᓕᒐᓕᐅᖅᑏᑦ ᐅᖃᐅᓯᖏᑦ 

 
ᒪᓕᒐᓕᐅᖅᑎᐅᑉ ᐅᖃᐅᓯᖓ 267 - 3(2): 

ᓄᓕᐊᓐᓄᑦ ᓇᓪᓕᐅᓂᖅᓯᐅᕋᓐᓄᑦ 
ᑲᑎᑎᑕᐅᓯᒪᓂᕗᒃ 16-ᓂᒃ ᐅᑭᐅᓂᒃ (ᕋᒻᐴᑦ) 

 
ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑕᐃᒪ 
ᒪᑯᓂᖓ ᑲᑎᒪᓕᕋᐃᒐᑦᑕ ᐃᒫᒃ ᐃᓚᒋᔭᑦᑎᓐᓂᒃ 
ᖃᐅᔾᔩᑦᑑᓕᖃᑦᑕᕋᑦᑕ. ᑕᐃᒪᓕ ᓂᕆᐅᒃᑲᓗᐊᖅᐳᒍᑦ 
ᑕᐃᒃᑯᐊ ᐃᓚᒋᔭᕗᑦ ᑐᑭᓯᐅᒪᑦᑎᐊᑐᔅᓴᐅᒐᓗᐊᖅᑯᑦ 
ᐱᐅᓯᒃᑲᓐᓂᖁᔨᓪᓗᑕ ᑕᐃᒫᒃ ᐱᓕᕆᒐᑦᑕ. 
 
ᑕᐃᒪᓕ ᒫᓐᓇᐅᔪᖅ ᓄᓕᐊᓐᓄᑦ 
ᓇᓪᓕᐅᓂᖅᓯᐅᕋᓐᓄᑦ ᑲᑎᑎᑕᐅᓯᒪᓂᕗᒃ 16-ᓂᒃ 
ᐅᑭᐅᓂᒃ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᕋᒻᐴᑦ. 
ᒪᓕᒐᓕᐅᖅᑏᑦ ᐅᖃᐅᓯᖏᑦ. ᒥᔅᑕ ᓯᐊᓪ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 268 - 3(2): 

ᐱᖁᑎᖅᔪᐊᓂᑦ ᐱᑕᖃᕆᐊᖃᕐᓂᖏᑦ 
ᓄᓇᓕᕋᓛᖑᓂᖅᓴᐅᔪᓂᑦ (ᓯᐊᓪ) 

 
ᓯᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑕᐃᒪ 
ᓄᖅᑲᐸᓪᓕᐊᓂᐊᓕᖅᑎᓪᓗᑕ ᕿᓚᓈᕆᕗᒍᑦ 
ᐅᑭᐊᒃᓵᒧᑦ. ᕿᓚᓈᖅᐳᒍᑦ ᑕᒪᒃᑯᐊ ᐱᖁᑎᖅᔪᐊᓄᑦ  

ᓄᓇᑦᓯᓐᓂ. ᑲᑎᒪᒋᐊᕐᒥᒍᑦᑕ ᒐᕙᒪᒃᑯᑦ 
ᐊᑭᑐᔪᖅᑐᑎᔅᓴᖏᓐᓂᒃ ᑲᒪᓛᕋᑦᑕ 2011-12 
ᐊᕐᕌᒍᖓᓄᑦ. 
 
ᑕᐃᒪᓕ ᐃᖅᑲᐃᑎᑦᑎᒍᒪᕗᖓ ᒐᕙᒪᒃᑯᓐᓂᑦ 
ᑕᒪᒃᑯᐊ ᒥᑭᓂᖅᓴᐅᔪᑦ ᓄᓇᓕᑦ 
ᐳᐃᒍᖅᑕᐅᓯᒪᖃᑦᑕᖏᒻᒪᑕ ᐊᑭᑐᔫᑎᓄᑦ 
ᐱᓕᕆᑎᓪᓗᑕ. 
 
ᐆᑦᑑᑎᒋᓂᐊᖅᐸᕋ ᑭᒻᒥᕈᑦ, ᓄᓇᕗᑦ ᒐᕙᒪᒃᑯᖏᓐᓂᑦ 
ᐊᕐᕌᒍᓂᒃ ᑕᓪᓕᒪᓄᑦ ᐱᓕᕆᓂᐅᓴᖏᒻᒪᑕ ᑭᒻᒥᕈᒻᒥ 
2011-2012-ᒥ. ᐊᒻᒪᓗ ᐱᓕᕆᐊᖅᑕᖃᖏᒻᒥᔪᖅ 
ᑭᒻᒥᕈᒻᒧᑦ 2012-2013, ᐱᑕᖃᖏᒻᒥᔪᖅ ᓱᓕ 
ᐊᑭᑐᔫᑎᓂᒃ ᑭᒻᒥᕈᒻᒧᑦ 2013-2014-ᒧᑦ ᐊᒻᒪᓗ 
ᐱᓕᕆᔪᒫᓐᓂᐊᖏᒻᒥᔪᑦ 2014-15 ᐊᕐᕌᒍᖓᓂ. 
 
ᐅᖃᖅᑏ, ᐃᓕᓴᖅᓯᒐᓗᐊᖅᑐᒍᑦ, ᐄ, ᑖᒃᑯᐊ 
ᓄᓇᕗᑦ ᐃᓪᓗᓕᕆᔨᖅᔪᐊᒃᑯᑦ ᖃᓄᐃᓐᓂᖓᓂᒃ 
ᑖᒃᑯᐊ ᐊᒥᒐᖅᓯᓕᕋᑦᑕ ᑭᓯᐊᓂ ᐅᖃᕈᒪᔪᖓ 
ᑕᒪᒃᑯᐊ ᐊᑭᑐᔪᖅᑐᕈᑏᑦ ᐊᔾᔨᒌᒥᒃ ᑐᓂᔭᐅᕙᓪᓗᑎᒃ. 
 
ᑕᒪᒃᑯᐊ ᕿᒪᒋᐊᖃᖏᓇᑦᑎᒍ ᒥᑭᓂᖅᓴᐅᔪᑦ. 
ᐆᑦᑑᑎᒋᓪᓗᒍ ᐃᓱᒪᔅᓱᕈᑦᑕ ᐱᓐᖑᐊᕕᒻᒥᒃ 
ᓴᓇᓂᐊᕐᕈᒪ ᐱᓐᖑᐊᕐᕕᖃᕇᖅᑐᒥᑦ ᐅᕝᕙᓘᓐᓃᑦ 
ᐱᖃᖏᑦᑐᒧᑦ ᓂᕈᐊᕆᐊᖃᕋᓗᐊᕋᑦᑕ 
ᐱᖃᖏᑎᐊᒻᒪᕆᑦᑐᒥᑦ. ᖁᔭᓐᓇᒦᒃ ᐅᖃᖅᑏ. 
 
>>ᐸᑦᑕᑐᖅᑐᑦ 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᓯᐊᓪ. 
ᒪᓕᒐᓕᐅᖅᑏᑦ ᐅᖃᐅᓯᖏᑦ. ᖁᑦᑎᑦᑐᒧᑦ 
ᒪᓕᒐᓕᐅᖅᑎ, ᒥᔅᑕ ᐃᐊᓕᐊᑦ.  
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 269 - 3(2): 

ᖁᑦᑎᑦᑐᒥᑦ ᑲᔪᓯᑦᑎᐊᕐᓂᐅᔪᑦ (ᐃᐊᓕᐊᑦ) 
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. 
ᓂᑯᕕᑉᐳᖓ ᑕᒪᑐᒥᖓ ᖁᑦᑎᑦᑐᒥᑦ 
ᑲᔪᓯᑦᑎᐊᕐᓂᐅᔪᒥᑦ. ᑕᐃᒪ ᐱᓕᕆᓲᖑᒐᑦᑕ 
ᖁᑦᑎᑦᑐᒥᑦ ᐊᕐᕌᒍᓪᓗ ᐃᓕᓐᓂᐊᕇᓕᖅᑐᑦ ᑕᕝᕙᓂ 
ᖁᕕᐊᓱᒍᓐᓇᑎᑦᑎᖃᑦᑕᕋᑦᑕ. 
 
ᐅᖃᖅᑏ, ᐋᑐᕚᒨᕈᓐᓇᓚᐅᕐᒥᒐᒪ ᓯᕙᑖᕐᕕᖕᒥ ᒪᐃ 
15 ᓯᕗᓂᒃᓴᕗᑦ ᐱᔭᕇᖅᑎᓪᓗᒋᑦ. 
ᐃᑲᔪᖅᑐᐃᑎᐊᖅᑯᖓᓕ ᑖᔅᓱᒧᖓ 
ᑲᔪᓯᑦᑎᐊᐸᑦᑐᑎᑦ. ᐊᔅᓱᐊᓗᓪᓗ ᑐᓴᕐᓂᐸᑦᑐᑎᑦ 
ᖃᐅᔨᕙᓪᓕᐊᑎᓪᓗᒋᑦ. 
 
ᐊᒫᓐᑕ ᒪᒃᐸ ᐱᔭᕇᓚᐳᕐᖓᑦ ᓯᕗᓂᔅᓴᕗᒃᑯᓐᓂᑦ 
ᐅᐱᒋᔪᒪᓪᓗᒍᓗ ᐱᔭᕇᓚᐅᕐᓂᖓᓂᑦ. 
 
ᐅᖃᖅᑏ, ᒪᐃ 28-ᒥ ᐅᐸᒍᓐᓇᓚᐅᖏᒃᑲᓗᐊᖅᑐᖓ 
ᒐᓚᐃᑦ 12-ᒥᑦ ᐅᒥᒻᒪᒃ ᐃᓕᓴᕕᒻᒥ ᑎᓴᒪᓂᑦ 
ᐃᓕᓐᓂᐊᕇᖅᑐᑦ ᐱᔭᕇᓚᐅᖅᑐᑦ ᐃᓕᓴᕆᔭᐅᔪᑦ. 
ᐅᐱᒋᔪᒪᕙᒃᑲ: 
 
ᑎᐅᕆ ᓄᐊ, 
ᐳᕋᐃᔭᓐ ᓄᐊ, 

ᑭᐊᕙᓐ ᑭᒍᑦᑕᖅ, ᐊᒻᒪ 
ᔭᐃᓴᓐ ᖄᐱᒃ. 
 
ᐅᖃᖅᑏ, ᑎᐅᕆ ᓄᐊ ᐊᒻᒪ ᔭᐃᓴᓐ ᖄᐱᒃ 
ᐃᓕᓴᕆᔭᐅᖅᑰᖅᑑᒃ ᐊᑎᖏᑦ 
ᐊᐅᓪᓚᖃᑕᐅᔪᓐᓇᓚᐅᕐᒪᑎᒃ ᐋᓐᐋᒃᑎᑲᒧᑦ. 
 
ᐊᒻᒪᓗᑦᑕᐅᖅ ᑕᒫᓂ ᐊᕐᕌᒎᔪᒥ ᐱᖓᓲᔪᑦ 
ᐃᓚᒋᔭᐅᖃᑕᐅᓛᕐᒥᖕᒪᑕ. ᐅᑯᐊᖑᔪᑦ: ᑯᕆᔅᑎ 
ᐅᐊᔅᑯ ᐊᒻᒪ ᒪᐃᑯᓪ ᒪᒃᐸᒃ ᐃᓚᒋᔭᐅᖃᑕᐅᒐᔭᖅᑐᖅ; 
ᐊᒻᒪᓗ ᐊᕐᓇᕈᓗᓐᖑᐊᖅ ᐊᐅᓪᓚᓗᒃ 
ᐋᕗᐃᑲᓕᐊᖃᑕᐅᓂᐊᕆᓪᓗᑎᒃ 
 
ᔫᓂ 3-ᖑᓕᖅᐸᑦ ᐅᕌᐱ ᖃᒪᓂᖅ 
ᐃᒃᐱᐊᖅᔪᒻᒦᓐᖔᖅᑐᖅ ᐱᔭᕇᓯᔪᒥᓂᐅᓚᐅᖅᐳᖅ  
ᑕᕝᕙᓐᖓᑦ Trent University-ᒥᒃ. 
 
ᐅᖃᖅᑏ, ᓄᓇᕗᒻᒥ ᓯᓚᑦᑐᓴᕐᕕᒃ ᐃᒃᐱᐊᖅᔪᒻᒥ 
ᐃᓕᓐᓂᐊᕐᓂᖃᖅᑎᑦᑎᓚᐅᖅᐳᑦ ᓴᓇᔨᐅᓂᒃᓴᒧᑦ 
ᓈᓴᐅᓯᕆᓂᕐᒥ ᐊᒻᒪ ᑭᓪᓕᓯᓂᐊᕐᓂᕐᒥ. ᐅᖃᖅᑏ,  
ᖁᕕᐊᓱᑉᐳᖓ ᑕᐃᒃᑯᐊ 8-ᖑᔪᑦ 
ᐊᓂᒍᐃᔪᓐᓇᓚᐅᕐᖓᑕ ᑖᔅᓱᒥᖓ 
ᐃᓕᓐᓂᐊᕈᓐᓇᕐᓂᐊᓕᖅᑐᑎᓪᓗ ᐃᖅᑲᓇᐃᔭᖅᓯᓐᓈᑦ. 
 
ᐅᖃᖅᑏ, ᐅᐱᒋᓱᖃᑎᒋᔪᒪᕙᒃᑲ 
ᒪᓕᒐᓕᐅᖅᑎᐅᖃᑎᒃᑲ ᑖᒃᑯᓄᖓ, 
ᐅᐱᒋᐱᑦᑎᐊᖅᐸᕗᑦ. ᖁᔭᓐᓇᒦᒃ ᐅᖃᖅᑏ. 
 
>>ᐸᑦᑕᑐᖅᑐᑦ 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᐃᐊᓕᐊᑦ. 
ᒪᓕᒐᓕᐅᖅᑏᑦ ᐅᖃᐅᓯᖏᑦ. ᒪᓕᒐᓕᐅᖅᑎ 
ᓇᑦᑎᓂᒻᒧᑦ, ᒥᔅ ᐅᒡᔪᖅ.  
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 270 - 3(2): 

ᐋᖅᑭᒋᐊᖅᑕᐅᓂᖏᑦ 
ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᐊᒻᒪᓗ 
ᐃᓄᓕᕆᓂᕐᒨᖓᔪᓂᑦ (ᐅᒡᔪᖅ) 

 
ᒥᔅ ᐅᒡᔪᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. 
ᐅᖃᖅᑏ ᐅᓪᓗᒥ ᓂᑯᕕᑉᐳᖓ ᒐᕙᒪᒃᑯᓐᓂᑦ 
ᐃᓱᒪᖅᓴᖅᓯᐅᕆᐊᓪᓚᖁᓪᓗᒋᑦ ᓴᖅᑮᓂᕐᒧᑦ 
ᑲᑎᓐᖓᖏᑦᑐᓂᑦ ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ 
ᐊᒻᒪᓗ ᐃᓄᓕᕆᓂᕐᒨᖓᔪᓂᑦ. ᑖᓐᓇ ᓯᕗᓪᓕᖅᐹᒥᑦ 
ᐅᖃᐅᓯᖃᖅᑎᓪᓗᖓ ᓴᖅᑭᕆᐊᓐᖓᓚᐅᖅᑕᕋ. 
ᐅᖃᖅᑏ, ᐃᓱᒪᒋᔭᒃᑯᑦ ᐊᑕᐅᓯᕐᒧᑦ ᑲᒪᒋᔭᐅᑎᓪᓗᒋᑦ 
ᑕᒪᒃᑯᓂᖓ ᐊᔾᔨᒌᖏᕈᓘᔭᖅᑐᐊᓗᓐᓂᑦ ᐊᒻᒪᓗ 
ᐊᔅᓱᕈᓐᓇᖅᑐᐊᓘᑎᓪᓗᒍ ᑕᒪᒃᑭᑯᐊ 
ᑲᒪᒋᔭᐅᑦᑎᐊᕈᓐᓇᐃᓪᓕᓲᖑᒻᒪᑕ. 
 
ᐅᖃᖅᑏ, ᕿᒥᕈᔭᕆᐊᖃᖅᑐᒍᑦ ᑕᒪᒃᑯᐊ 
ᐱᔨᑦᑎᕐᓂᐅᕙᑦᑐᑦ ᑳᓐᑐᕌᖅᑕᐅᕙᑦᑐᓘᓐᓃᑦ ᑕᒪᓐᓇ 
ᑲᒪᒋᓇᓱᑦᑕᕗᑦ ᐃᒻᒥᓃᓐᓇᖅ ᐱᔪᓐᓇᖏᓐᓇᑦᑎᒍᑦ. 
ᐅᖃᐅᓯᕆᔭᐅᒻᒪᕆᖃᑦᑕᕐᖓ ᒪᓕᒐᓕᐅᕐᕕᒻᒥ 
ᑳᓐᑐᕌᖅᓯᓂᕐᒧᑦ ᐋᓐᓂᐊᓯᐅᖅᑎᓂᑦ 
ᑭᖑᕐᕕᖅᓯᐅᔪᓂᑦ. ᑭᓯᐊᓂ ᐃᓄᓕᕆᔨᓐᓄᑦ 
ᑕᐃᒫᔅᓴᐃᓇᖅᑕᐅᖅ ᐊᒥᒐᖅᓯᒐᓗᐊᕐᒥᒐᑦᑕ. 
 
ᒫᓐᓇ ᐋᖅᑭᒃᓯᒪᓂᖓᒍᑦ 
ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ, 
ᐃᒫᒃ, ᒐᕙᒪᒃᑯᑦ ᐊᓯᖏᓐᓂ ᑐᐊᕕᕐᓇᑐᖅᓯᐅᑎᓂᑦ 
ᐊᒻᒪᖅᑎᕆᑐᐃᓐᓇᐸᑦᑐᑎᑦ. ᑕᐃᒪ ᐊᓯᖏᓐᓂ 
ᐱᕕᖃᓗᐊᕈᓐᓃᕐᖓᑕ ᐃᒫᒃ ᐃᓄᓕᕆᔾᔪᑎᔅᓴᐅᔪᓂᑦ 
ᐋᖅᑭᒍᑎᔅᓴᓂᑦ ᕿᓂᕐᓗᑎᑦ. ᑕᒪᒃᑯᐊ 
ᐃᓅᓯᖃᑦᑎᐊᓂᕐᒧᑦ ᑎᒥᒃᑯᑦ ᐊᒻᒪᓗ 
ᐃᑲᔪᖅᑐᐃᓂᕐᒧᑦ ᐸᕐᓇᒍᑕᐅᔪᓂᑦ ᓂᖓᐸᑦᑐᓄᑦ 
ᐃᓚᒌᓄᑦ, ᓱᕈᓯᕐᓄᓪᓗ ᐆᑦᑑᑎᒋᓗᒋᑦ 
ᐃᓚᐃᓐᓇᖏᑦ. 
 
ᐅᖃᖅᑏ, ᓇᓗᓇᕈᓐᓃᖅᑐᖅ ᓄᓇᕗᑦ 
ᐊᐅᓚᔾᔭᓗᐊᕆᐊᖃᖅᑐᖅ ᐃᑉᐱᒍᓱᑦᑎᐊᕐᓗᑎᑦ  

ᐃᓅᓯᓕᕆᓂᕐᒧᑦ. ᓄᓇᕗᒻᒥ ᑭᓱᓕᒫᑲᓴᑦ 
ᐃᒻᒥᓃᖃᑦᑕᖅᑐᑦ ᐊᒥᓲᓂᖅᐸᐅᒻᒪᑕ ᑲᓇᑕᒥ. 
ᐃᑉᐱᒋᔭᐅᑦᑎᐊᖏᑦᑐᒍᑕᐅᓗᐊᕐᖓᑕ ᐃᓄᖏᑦ 
ᐊᒻᒪᓗ ᓄᓇᓕᐅᔪᑦ ᖃᓄᖅ ᐃᒫᒃ 
ᖃᓄᐃᖏᑎᐊᕐᓗᑎᑦ ᓴᓐᖏᔫᓗᑎᑦ ᐆᒪᓇᓱᓐᓂᕐᒧᑦ 
ᔭᒐᐃᕙᓪᓕᐊᒻᒪᑕ.  
 
ᐅᖃᖅᑏ, ᖃᐅᔨᒪᒐᓗᐊᖅᑐᖓ ᐃᒫᒃ 
ᐃᖅᑲᓇᐃᔭᖏᑦᑐᑦ ᐊᒥᓲᑎᓪᓗᒋᑦ, ᐄ, ᐃᓅᓯᕐᒧᑦ 
ᐊᑲᐅᖏᑦᑐᑦ ᓴᖅᑭᖃᑦᑕᓂᐊᖅᑑᒐᓗᐊᑦ. 
ᓇᓗᓇᕈᓐᓃᖅᑐᖅ ᑕᒪᓐᓇ ᐱᔾᔪᑎᐅᓪᓗᐊᑕᕐᖓᑦ 
ᐃᓪᓗᓕᕆᓂᖅ, ᐃᓪᓗᖃᒡᒐᕐᓂᖅ ᐃᖅᑲᓇᐃᔮᔅᓴᐃᑦ, 
ᐃᓕᓐᓂᐊᕐᓂᖅ. ᑭᓯᐊᓂᓕ ᐱᑕᖃᕆᐊᖃᕐᖓᑦ 
ᐊᖏᖅᓯᒪᑦᑎᐊᕐᓗᓂᓗ ᑭᓯᐊᓂ ᒪᒥᒍᓐᓇᕋᑦᑕ 
ᖃᓄᐃᒍᓐᓃᕐᓗᑕ. 
 
ᑕᐃᒪ ᒫᓐᓇᐅᔪᖅ ᑖᒃᑯᐊ ᐊᖏᖅᑕᐅᒍᒪᒐᓗᐊᖅᑯᖓ 
ᐱᔭᕇᓐᓂᐊᕐᕋᒃᑭᑦ ᐅᖃᐅᓯᒃᓴᒃᑲ. ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᐅᒡᔪᖅ. ᑖᓐᓇ 
ᒪᓕᒐᓕᐅᖅᑎ ᐊᖏᖅᑕᐅᔪᒪᒻᒪᑦ 
ᒪᓕᒐᓕᐅᖅᑎᓕᒫᓄᑦ ᐱᔭᕇᕈᒪᓪᓗᒍ ᐅᖃᐅᓯᓂ. 
 
ᐋᒡᒑᖅᑐᖃᖅᑳ? ᐱᑕᖃᖏᒻᒪᑦ ᑲᔪᓯᒋᑦ ᒥᔅ ᐅᒡᔪᖅ. 
 
ᒥᔅ ᐅᒡᔪᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑏ, ᑖᒃᑯᐊ ᑎᓕᐅᒃᑲᓐᓂᕈᒪᕙᒃᑲ 
ᐊᕕᒃᓯᖁᓪᓗᒋᑦ ᑖᒃᑯᓄᐊ 
ᐋᓐᓂᐊᖃᓐᓇᖏᑦᑐᓕᕆᓂᖅ ᐊᒻᒪᓗ ᐃᓄᓕᕆᔨᒃᑯᑦ. 
ᑖᒃᑯᐊ ᐃᒻᒥᒃᑯᑦ 
ᐃᑉᐱᒋᔭᐅᑦᑎᐊᕆᐊᖃᑦᑐᐃᓐᓇᐅᒐᓗᐊᕐᖓᑎᒃ 
ᑮᓇᐅᔭᖃᑦᑎᑕᐅᑦᑎᐊᕐᓗᑎᒃ. ᒫᓐᓇᐅᔪᖅ ᐊᑐᕈᑦᑕ 
ᓇᓕᐊᓐᓄᑦ ᐱᓂᖅᓴᐅᓂᐊᕐᒪᖔᑦ 
ᐱᑐᐃᓐᓇᖃᑦᑕᓐᖑᓱᒻᒪᑦ ᑖᒃᑯᐊ 
ᐃᑉᐱᒋᔭᐅᔪᐃᓐᓇᐅᔭᕆᐊᖃᑦᑎᓪᓗᒋᒃ. ᖁᔭᓐᓇᒦᒃ, 
ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒪᓕᒐᓕᐅᖅᑏᑦ 
ᐅᖃᐅᓯᖏᑦ. ᒪᓕᒐᓕᐅᖅᑎ ᐊᒥᑦᑐᕐᒧᑦ, ᒥᔅᑕ 
ᑕᐹᕐᔪᒃ. 



ᐱᖓᑦᓯᖅ, ᔫᓂ 9, 2010 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᒡᓗᓕᒃ ᐊᑯᓪᓕᖅ Cup ᓵᓚᒃᓴᖅᑐᑦ 2010 
(ᑕᐹᕐᔪᒃ) 

ᐊᖓᔪᖅᑳᖅ ᓗᐃ ᑕᐹᕐᔪᒃ: ᖁᔭᓐᓇᒦᒃ, 
ᐅᖃᖅᑎᑦᑎᔩ. ᐅᓐᓄᒃ ᑕᐃᒪ ᕼᐋᑭᑦᑐᐊᓗᓐᓂᒃ 
ᑕᐅᑐᓐᓂᐊᖅᑐᐊᕉᓕᕐᒥᒐᑦᑕ ᐃᓐᖑᖅᓯᖅᑖᕋᓱᒃᑐᓂᒃ.  
 
ᐅᓇᓕ, ᕼᐋᑭᑦᑐᓕᕆᔪᒪᓪᓗᖓ ᐃᐳᕈ 1-ᒥ, ᐃᐳᕈ 
6-ᒧᑦ ᐃᒡᓗᓕᒃᑭᒥᐅᑦ, ᒥᑦᑎᒪᑕᓕᒃᒥᐅᑦ, 
ᐸᖕᓂᖅᑑᕐᒥᐅᑦ, ᒪᕐᕈᐃᓪᓗ ᑲᖏᖅᖢᒑᐱᒻᒥᐅᑦ 
ᕼᐋᑭᑦᑎᖏᑦ ᑲᖏᖅᑐᒑᐱᒻᒧᑦ 
ᕼᐋᑭᒋᐊᖅᑐᓚᐅᖅᓯᒪᒻᒪᑕ. ᕿᑭᖅᑕᖅᔪᐊᕐᒥᐅᑦ 
ᑭᓯᐊᓂ ᐊᔪᓚᐅᕐᓂᕐᒪᑕ ᓯᓚᒧᑦ ᐱᔾᔪᑎᒋᓪᓗᒋᑦ. 
 
ᑖᓐᓇ ᐃᕐᖑᖅᓯᑖᖑᓇᓱᐊᖅᑐᖅ ᐊᑯᓪᓕᖅ Cup, 
ᑖᓐᓇ ᐱᔭᐅᓇᓱᕕᔾᔪᐊᓚᐅᕐᒪᑦ ᐊᒻᒪᓗ ᐃᓛᒃ 
ᐅᓐᓂᖅᓯᐅᕈᒪᓪᓗᖓ ᑖᒃᑯᐊ ᐃᒡᓗᓕᒃᒥᐅᑦ 
ᓵᓚᖃᕈᓐᓇᓚᐅᕐᒪᑕ. ᐃᓛᒃ 
ᐊᔪᓐᖏᑦᑐᕈᓘᒻᒪᑕᐅᔪᔅᓴᐅᔪᖅ ᑖᒃᑯᐊ. 
 
ᐅᖃᖅᑎᑦᑎᔩ, ᓄᓇᖃᑦᑎᖏᑦ 
ᐊᔪᕈᓐᓃᓴᒃᑲᓐᓂᕆᐊᖃᓂᐊᖅᑐᑦ. ᐋᒡᒐᓕᐊᓰᑦ. 
ᐅᓇᓕ $10,000-ᕈᑕᐅᓚᐅᖅᑐᖅ ᑖᒃᑯᓄᖓ 
ᓵᓚᔅᓴᖅᑐᓄᑦ ᐃᒡᓗᓕᒃᒥᐅᓄᑦ 
ᐊᕕᑦᑐᖅᑕᐅᔪᔅᓴᐅᑕᐅᓚᐅᖅᑑᒐᓗᐊᖅ. ᑭᓯᐊᓂ 
ᑖᒃᑯᐊ ᕼᐋᑭᑦᑎᐅᔪᑦ ᐃᓱᒪᓚᐅᕐᒪᑕ ᓇᒻᒥᓂᖅ 
ᑕᒪᒃᑯᓄᖓ ᐱᑕᖃᖏᓗᐊᖅᑐᓂᒃ ᕼᐋᑭᑉᐸᑦᑐᓄᑦ 
ᐃᑲᔫᑎᒋᔪᒪᓪᓗᓂᔾᔪᒃ. ᑖᓐᓇ 
ᑐᓐᓂᖅᑯᑎᒋᔭᐅᑐᐃᓐᓇᓕᓚᐅᕐᒪᑦ ᓯᑯᓕᐅᕈᑎᔅᓴᒧᑦ, 
ᖁᐊᖅᑎᑦᑎᕆᔾᔪᑎᔅᓴᒧᑦ Zamboni. ᑖᒃᑯᐊ 
ᐊᒃᓱᕈᒻᒪᕆᑦᖢᑎᒃ ᐱᔪᒪᔭᒥᓐᓂᒃ ᐱᒐᒥᒃ ᐊᒻᒪᓗ 
ᑕᒪᒃᑯᐊ ᓲᕐᓗ ᓇᐅᒃᑯᓕᒫᖅ ᑮᓇᐅᔭᓂᒃ 
ᓴᖅᑮᓇᓱᐊᖅᖢᑎᒃ ᓇᒻᒥᓂᖅ ᐱᓇᔪᓪᓚᕆᑦᖢᑎᒃ 
ᑕᒪᓐᓇ ᐅᐱᓐᓇᖅᑐᐊᓘᖃᑦᑕᕐᒪᑕ ᐃᓄᐃᑦ ᓇᒻᒥᓂᖅ 
ᐱᓇᔪᓪᓚᕆᓕᕌᖓᒥᒃ. 

ᑕᐃᒪᐃᑦᑑᓂᖓᓄᑦ ᑖᓐᓇ ᑳᑉᑕᓐᒋᔭᐅᓚᐅᖅᑐᖅ 
ᐅᐊᓐ ᐅᖔᓛᒃ ᐊᒻᒪᓗ ᑖᒃᑯᐊ ᐱᓐᖑᐊᖃᑎᓕᒫᖏᑦ 
ᑕᒪᕐᒥᑦᑎᐊᖅ ᐅᒋᔪᒪᔮᓗᒋᕙᒃᑲ. ᐊᒻᒪᓗ ᐊᑏ 
ᑖᒃᑯᓄᖓ ᒪᒃᑯᖅᑭᔭᔅᓯᓐᓄᑦ ᑕᐅᑐᑦᑐᐊᕕᔾᔪᐊᕐᕋᑦᓯ 
ᑲᔪᓰᓐᓇᑦᑎᐊᕐᕆᑦᓯ ᐃᓅᓯᑦᑎᐊᕙᒻᒧᑦ ᑕᒪᓐᓇ 
ᐊᑑᑕᐅᖃᑦᑕᕐᒪᑦ ᐱᓐᖑᐊᖃᑦᑕᕐᓂᖅ 
ᓇᐅᒃᑯᑐᐃᓐᓇᓕᒫᖅ. ᖁᔭᒋᔪᒪᓪᓗᒋᑦ ᐊᒻᒪᓗ 
ᓂᕈᐊᑕᐅᖃᑎᒋᓯᒪᔭᒃᑲ ᑖᒃᑯᓂᖓ 
ᐅᐱᒍᓱᖁᒋᓪᓗᒋᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
>>ᐸᑦᑕᑐᖅᑐᑦ  
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᑕᐹᕐᔪᒃ. ᒪᓕᒐᓕᐅᖅᑏᑦ 
ᐅᖃᐅᓯᖏᑦ. ᒪᓕᒐᓕᐅᖅᑎ ᐸᖕᓂᖅᑑᒧᑦ, ᒥᔅᑕ 
ᖁᒻᒧᐊᑦᑐᖅ. 

ᐸᓐᓂᖅᑑᒥᑦ ᒪᒃᑯᑐᐃᑦ ᐱᓕᕆᐊᕆᕙᑦᑕᖏᑦ 
(ᖁᒻᒧᐊᑦᑐᖅ) 

ᖁᒻᒧᐊᖅᑐᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᓪᓗᒥᓕ 
ᓂᓪᓕᕈᒪᔪᖓ ᑖᒃᑯᐊ ᐃᓕᓐᓂᐊᖅᑎᑯᓗᑉᐳᑦ 
ᐸᖕᓂᖅᑑᒥ High School-ᒦᑦᑐᑦ ᐱᑦᔪᑎᒋᓪᓗᒋᑦ 
ᒫᓐᓇ ᐅᑭᐅᖅ ᖃᓄᐃᓕᐅᕐᓂᕆᓚᐅᖅᑕᖏᓐᓂᒃ. 
ᐱᓗᐊᓐᖑᐊᖅᑐᑦ ᑖᒃᑯᐊ ᐃᓅᓱᒃᑐᕗᑦ 
ᐃᒻᒥᓂᖅᑕᐃᓕᓂᕐᒧᑦ ᐱᓕᕆᔨᑖᓚᐅᕐᖓᑕ ᑕᑉᐱᑲᓂ 
ᐃᓕᓴᕕᒻᒥᑦ ᑖᒃᑯᐊ ᑮᓇᐅᔭᖃᑦᑎᑕᐅᓪᓗᓂ Health 
Canada-ᑯᓐᓂᑦ. 
 
ᑖᓐᓇ ᓕᓯ ᖄᐱᒃ, ᐅᑭᐅᖅ ᑕᓪᓕᒪᓂᒃ ᑕᖅᑭᓂᒃ 
ᐱᓕᕆᓕᖅᑐᖅ ᑕᑉᐱᑲᓂ ᐃᓕᓴᕕᑦᑎᓐᓂ. 
ᖃᓄᕈᓘᔮᓗᒃ ᐋᖅᑭᒃᓱᐃᖃᑦᑕᓚᐅᖅᑐᖅ 
ᑭᐱᓐᖑᐃᔭᐃᒃᑯᑎᔅᓴᓂᒃ, ᖃᓄᐃᓕᐅᕋᔅᓴᓂᒃ, 
ᐱᓕᕆᐊᔅᓴᓂᒃ ᐃᓕᓐᓂᐊᖅᑎᓄᑦ. ᖃᓄᒃᑲᓐᓂᖅ 
ᐅᐱᒍᓱᒃᑲᓂᕐᓂᕐᒥᒃ ᐃᒻᒥᓂᒃ ᑖᒃᑯᐊ ᐃᓕᓐᓂᐊᖅᑏᑦ, 
ᐃᓅᓱᒃᑐᓂᓪᓗ ᕿᓂᖃᑦᑕᓚᐅᖅᑐᖅ. ᑕᒪᒃᑯᓂᖓ 
ᐱᓗᐊᓐᖑᐊᕆᓪᓗᓂ ᐊᐅᓚᐅᑎᕋᓛᓂᒃ ᓴᓇᓂᕐᒥᒃ, 
ᐃᓕᓐᓂᐊᕐᕆᐊᖃᑦᑕᑐᓪᓗ ᐃᓅᓯᕐᒥᒃ ᐱᖅᑯᓯᑦᑎᓐᓂᒃ 
ᐅᐱᒍᓱᒃᑲᓂᕐᓂᕐᒥᒃ. 

ᑕᑉᐱᑲᓂ ᐃᓕᓴᕕᒻᒥ ᐱᓕᕆᓂᕐᒥᒃ 
ᖃᓄᐃᑦᑐᑐᐃᓐᓇᕐᓂᒃ ᐊᒻᒪᓗ ᐃᑲᔪᖅᑏᑦ 
ᐅᐱᒋᔭᐅᖃᑦᑕᕆᐊᖃᕐᓂᖏᑦ ᐃᒻᒥᓂᒃ ᐃᑲᔪᖅᐸᑦᑐᖅ 
ᑕᒪᒃᑯᓂᖓ ᐱᓕᕆᓯᒪᓚᐅᕐᖓᑦ. ᐊᒻᒪᓗ 
ᐋᖅᑭᒃᓱᐃᓚᐅᕐᒥᔪᖅ ᓄᓇᑦᑎᓅᖅᑎᑦᑎᓪᓗᓂ 
ᑖᒃᑯᓂᖓ ᐃᓐᖏᖅᑎᓂᒃ, Gordon Miles ᐊᒻᒪᓗ 
ᓲᓴᓐ ᐊᒡᓘᒃᑲᖅ. ᑖᒃᑯᐊ ᑕᑉᐱᑯᖓ 
ᓄᓇᑦᑎᓅᖅᑎᓚᐅᕐᒥᔭᒋᑦ ᑖᒃᑯᓂᖓ ᐃᓅᓱᒃᑐᓂᒃ 
ᓱᕈᓯᑦᑎᓐᓂᒃ ᐅᐱᒍᓱᒃᑲᓐᓂᖁᔨᓪᓗᓂ. ᑖᓐᓇ 
ᐊᒃᓱᕈᓚᐅᖅᑐᖅ, ᐱᓕᕆᖅᔪᐊᓚᐅᖅᑐᖅ ᑕᖅᑭᓂᒃ 
ᑕᓪᓕᒪᓂᒃ. ᐅᓪᓗᒥ ᖁᔭᓐᓇᒦᕈᓐᓇᖅᑕᕗᑦ ᑕᕝᕙᓂ 
ᐊᕐᕌᒍᒥ ᐃᓕᓐᓂᐊᖅᑏᑦ ᓄᖅᑲᖅᑲᑕ ᔫᓐ 25 
ᑕᖄᖅᓯᑲᐃᓐᓇᓛᕐᖓᑦ. ᑭᓯᐊᓂ 
ᐱᓕᕆᖅᔪᐊᖅᓯᒪᒻᒪᑦ ᐅᐱᒋᔭᕗᑦ ᖁᔭᓐᓇᒦᖅᑕᕗᓪᓗ.  
 
ᑕᐃᒪᐃᓛᒃ ᐊᕐᕌᒍᑕᒫᑦ ᑕᒪᓐᓇ ᐅᐱᓐᖏᓂᖅ 
ᐃᓕᓐᓂᐊᖅᑎᓂᒃ ᐸᖕᓂᖅᑑᒥ ᑲᔪᓯᓐᓇᕐᖓᑦ. ᑕᒫᓂ 
ᐊᕐᕌᒍᑦᑎᓐᓂ ᑕᖅᑭᕆᓚᐅᖅᑕᑎᓐᓂ 
ᐱᔭᕇᓚᐅᖅᑐᖅ. ᑖᓐᓇ ᐊᕐᕌᒍ 19-ᖓᓐᓂᒃ 
ᑲᔪᓯᓂᖃᓚᐅᖅᑐᖅ ᐃᓕᓐᓂᐊᖅᑏᑦ ᐅᐱᓐᖏᓂᖓ 
ᐸᖕᓂᖅᑑᑉ ᓯᓚᑎᑦᑎᐊᖓᓂ. ᒥᑭᓂᖅᐹᖏᓐᓂᒃ 
ᑕᑉᐸᐅᖓ ᒍᕋᐃᑦ 12-ᒧᑦ ᑎᑭᑦᑐᒋᑦ ᑕᐅᓄᖓ 
ᐱᕕᖃᑦᑎᑦᑎᖃᑦᑕᕐᖓᑕ. ᐊᒻᒪᓗ ᑖᒃᑯᐊ 
ᐃᓕᓐᓂᐊᖅᑎᑯᓗᑉᐳᓄᑯᐊ ᐱᔭᕇᓛᕐᖓᑕ ᔫᓐ 18-
ᖑᓕᖅᑲᑦ ᑕᕝᕙᓂ graduating ceremonies-
ᖃᓛᖅᑐᑎᒃ ᐊᒻᒪᓗ ᑕᒫᓂ ᐊᕐᕌᒍᑦᑎᓐᓂ 
ᐅᖃᕈᓐᓇᖅᑐᖓ 19-ᒪᕆᑯᓗᐃᑦ 
ᐱᔭᕇᓐᓂᐊᖅᑑᔮᕐᖓᑕ. ᑖᓐᓇ ᐅᐱᓐᓇᔪᐊᖅᑐᖅ 
ᐊᕐᕌᓂᓂᒃ ᐊᒥᓲᓂᖅᓵᔪᒻᒪᕆᑯᓘᒻᒪᑕ ᒍᕋᐃᑦ 12 
ᐱᔭᕇᓐᓂᐊᖅᑐᑦ  
 
ᐊᒻᒪᓗ ᑖᒃᑯᐊ ᐅᐱᓐᖏᓂᐅᓚᐅᖅᑐᒧᑦ 
ᖁᔭᓐᓇᒦᕈᒪᑦᑎᐊᕐᕋᑦᑎᒍᑦ ᓄᓇᑦᑎᓐᓂᒥᐅᑕᐅᓪᓗᑕ 
ᑮᓇᐅᔭᖃᑦᑎᑦᑎᕙᑦᑐᑦ ᐱᓗᐊᓐᖑᐊᖅᑐᒋᑦ, 
ᑲᑭᕙᒃᑯᑦ, ᐊᒻᒪᓗ ᒐᕙᒪᒃᑯᑦ 
ᐃᓕᓐᓂᐊᖅᑐᓕᕆᔨᒃᑯᓐᓂᑦ 
ᑮᓇᐅᔭᖃᑦᑎᑎᑦᑎᐊᖃᑦᑕᕐᖓᑕ. ᑖᒃᑯᐊ 
ᑲᔪᓯᒍᓐᓇᖃᑦᑕᕐᖓᑕ ᑭᓯᐊᓂ ᑕᐃᒫᒃ 
ᖁᔭᓐᓇᒥᑦᑎᐊᖅᑕᕗᑦ ᐊᒻᒪ. 
 
ᐅᖃᖅᑎ: ᒥᔅᑕ ᖁᒻᒧᐊᑦᑐᖅ. ᑖᒃᑯᐊ ᐅᖃᐅᓯᒃᓴᑎᒃ 
ᐱᔭᕇᕈᓐᓇᕈᒪᒍᕕᒋᑦ ᐊᖏᖅᑕᐅᖅᑳᕆᐊᖃᕋᕕᑦ 
ᒪᓕᒐᓕᐅᖅᑎᐅᖃᑎᓐᓄᑦ. ᒥᔅᑕ ᖁᒻᒧᐊᑦᑐᖅ. 
 
ᖁᒻᒧᐊᑦᑐᖅ: ᖁᔭᓐᓇᒦᒃ, ᑲᑎᒪᔨᐅᖃᑎᒃᑲ. ᐃᓛᒃ 
ᖁᔭᓐᓇᒦᕈᒪᒐᑦᑎᒍᑦ ᑮᓇᐅᔭᖃᑦᑎᑦᑎᕙᑦᑐᑦ  

ᑲᔪᓯᑦᑎᐊᑎᑦᑎᖃᑦᑕᕐᖓᑕ ᐱᖢᐊᓐᖑᐊᖅᑐᑎᒃ 
ᑲᑭᕙᒃᑯᑦ, ᐊᒻᒪᓗ ᓄᓇᕗᑦ ᒐᕙᒪᒃᑯᑦ. 
 
ᐅᖃᖅᑎ: ᒥᔅᑕ ᖁᒻᒧᐊᑦᑐᖅ. ᐊᖏᖅᑕᓚᐅᖏᓐᓇᕕᑦ 
ᐱᔭᕇᕈᓐᓇᕈᒪᓪᓗᑎᒃ ᐊᖏᖅᑕᐅᔭᕆᐊᖃᕋᕕᑦ. 
ᐊᖏᖅᑕᐅᔪᒪᓗᑎᒃ ᐊᐱᕆᖅᑳᕆᐊᖃᕋᕕᑦ, ᒥᔅᑕ 
ᖁᒻᒧᐊᑦᑐᖅ.   
 
ᐋᒃᑲᐃ, ᒪᒥᐊᓇᖅ. ᑖᒃᑯᐊ ᐱᔭᕇᕈᓐᓇᕈᒪᓗᒋᑦ 
ᑖᒃᑯᓄᖓ ᐊᐱᕆᔭᕆᐊᖃᕋᕕᑦ 
ᐊᖏᖅᑕᐅᓚᐅᖏᓐᓇᕕᑦ ᐊᐱᕆᖅᑳᕆᐊᖃᑉᐳᑎᑦ. 
ᒥᔅᑕ ᖁᒻᒧᐊᑦᑐᖅ. 
 
ᖁᒻᒧᐊᑦᑐᖅ: ᖁᔭᓐᓇᒦᒃ, ᐅᖃᖅᑏᑦᑎᔩ. 
ᐊᐱᕆᑦᑎᐊᓕᖅᑯᖓ ᑖᓐᓇ ᐅᖃᐅᓯᕆᔪᒪᔭᕋ 
ᐱᔭᕇᕈᒪᓪᓗᒍ ᑲᑎᒪᔨᐅᖃᑎᒃᑲ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᖁᒻᒧᐊᑦᑐᖅ. ᑖᓐᓇ 
ᒪᓕᒐᓕᐅᖅᑎᐅᖃᑎᕗᑦ ᐊᐱᕆᒻᒪᑦ ᐃᓕᒃᓯᓐᓄᓕᒫᖅ 
ᐊᖏᖅᑕᐅᔪᓐᓇᕈᒪᓪᓗᓂ ᐅᖃᐅᓯᒃᓴᓂ 
ᐱᔭᕇᕈᓐᓇᕈᒪᒻᒪᒋᑦ. ᐋᒡᒑᖅᑐᖃᖅᐹ? 
ᐋᒡᒑᖅᑐᖃᖏᒻᒪᑦ, ᐱᔭᕇᕈᓐᓇᖅᐸᑎᑦ, ᒥᔅᑕ 
ᖁᒻᒧᐊᑦᑐᖅ. 
 
ᖁᒻᒧᐊᑦᑐᖅ: ᖁᔭᓐᓇᒦᒃ, ᑲᑎᒪᔨᐅᖃᑎᒃᑳ. 
ᐹᓚᑲᐃᓐᓇᖃᒪ ᒪᑭᒃᑲᓗᐊᕐᒥᔪᖓ, ᖁᔭᓐᓇᒦᒃ. 
 
ᐃᓛᒃ ᑖᒃᑯᐊ ᐅᐱᒋᕙᒃᑲᑦᑎᒍ ᐃᓕᓴᕕᑦᑎᓐᓄ 
ᐱᓕᕆᕙᑦᑐᑦ ᓇᒥᑐᐃᓐᓇᖅ ᐱᓕᕆᖅᔪᐊᐸᒻᒪᑕ. 
ᐊᒻᒪᓗ ᑖᒃᑯᐊ ᓱᕈᓯᕗᑦ, ᐃᕐᖑᑕᕗᑦ 
ᑐᓂᓯᒪᒃᑲᔪᒃᑲᑦᑎᒍ ᐅᓪᓗᓕᒫᖅ ᑖᒃᑯᓄᐊ 
ᐃᓕᓴᐃᔨᓄᑦ. ᑖᒃᑯᐊ ᐃᓕᓴᐃᔩᑦ 
ᖁᔭᓐᓇᒥᖅᔪᐊᖏᓐᓇᕆᐊᖃᕋᑦᑎᒍ ᐊᕐᕌᒍᑕᒫᑦ, 
ᐅᐱᒋᓗᒋᓪᓗ. 
 



ᐱᖓᑦᓯᖅ, ᔫᓂ 9, 2010 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   
 

 

2314

ᑕᖃᐃᖅᓯᑲᐃᓐᓇᓂᐊᖅᑐᑯᓘᓕᕐᒥᒻᒪᑕ ᑕᐃᒪ 
ᑕᖅᑮᓐᓂᒃ ᒪᕐᕈᐸᓘᓐᓂᒃ ᑕᖄᖅᓯᑦᑎᐊᖁᓪᓗᒋᑦ, 
ᐅᑎᖅᑎᐊᓛᕐᒪᑕ ᑕᖃᐃᖅᓯᒪᓕᕐᓗᑎᒃ. ᖁᔭᓐᓇᒦᒃ, 
ᐱᔭᕇᖅᑎᑕᐅᒍᓐᓇᕋᒪ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒪᓕᒐᓕᐅᖅᑏᑦ 
ᐅᖃᐅᓯᖏᑦ. ᒥᔅᑕ ᐅᑲᓕᖅ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 273 - 3(2): 

ᐊᑭᑦᓱᕌᖅ ᒪᓕᒐᓕᕆᓂᕐᒧᑦ 
ᐃᓕᓐᓂᐊᕐᓂᐅᓚᐅᖅᓯᒪᔪᖅ (ᐅᑲᓕᖅ) 

 
ᐅᑲᓕᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. (ᑐᓵᔨᑎᒍᑦ) 
ᐸᓯᔭᐅᖏᓐᓇᕋᔪᓲᖑᒐᒪ ᑕᒻᒪᖅᑐᖃᕋᐃᒻᒪᑦ. 
ᐱᑦᑎᐊᕐᓂᕋᒪᖃᐃ CGS-ᑯᑦ ᐃᓕᑕᖅᓯᔪᑯᓘᕋᑖᕐᒪᑦ 
ᑕᐃᓐᓇ ᐃᒡᓗ ᐃᑲᔪᖅᑕᐅᕕᒃ 
ᐱᔭᕇᖅᑕᐅᖑᐊᑕᖅᓯᓇᓚᖓᓕᕐᖓᑦ 
ᐱᒋᐊᖅᑎᑕᐅᓚᐅᖅᓯᒪᔭᕗᑦ… 
 
>>ᐸᑦᑕᑐᖅᑐᑦ 
 
ᐊᒃᓱᓪᓕ ᐱᒋᐊᖅᑎᓚᐅᖅᓯᒪᔭᕗᑦ ᐊᑑᑎᖃᑦᑐᖅ 
ᑲᔪᓯᓚᖓᒻᒪᑦ. 
 
ᐊᒻᒪ ᐱᓕᕆᐊᕆᓚᐅᖅᓯᒪᒻᒥᔭᕗᑦ 
ᐱᒋᐊᓚᐅᖅᓯᒪᔭᕗᑦ ᔮᒃ ᐊᓇᕈᐊᖅ ᒪᓕᒐᓕᕆᓂᕐᒧᑦ 
ᐱᒋᐊᖅᑎᓚᐅᖅᓯᒪᔭᖓ ᐊᑭᑦᓱᕌᖅ ᒪᓕᒐᓕᕆᓂᕐᒧᑦ 
ᐃᓕᓐᓂᐊᕐᓂᐅᓚᐅᖅᓯᒪᔪᖅ. ᑕᐃᓐᓇ 
ᑎᒍᓚᐅᖅᓯᒪᒐᑦᑎᒍ ᑲᔪᓯᑎᑦᑐᑎᒍ. 
ᐱᓕᕆᐊᕐᕆᓪᓗᒍ 12-ᓂᒃ ᐱᒋᐊᖅᑐᖃᓚᐅᖅᓯᒪᒻᒪᑦ 
ᒪᓕᒐᓕᕆᓂᕐᒧᑦ ᐃᓕᓐᓂᐊᖅᑐᑦ 
ᓴᐳᓐᓂᐊᖅᑎᐅᓂᕐᒧᑦ 10, ᖁᓖᑦ ᐱᔭᕇᖅᑐᑎᒃ. 
ᐊᒃᓱᐊᓗᒃ ᑲᔪᓯᑦᑎᐊᔪᔪᖅ ᑖᓐᓇ ᐊᒃᓱᕈᓐᓇᕋᓗᐊᕐᒪᑦ. 
ᑕᐃᒫᔅᓴᐃᓐᓇᖅ ᓱᓕ ᑲᔪᓯᖁᒐᓗᐊᕋᑦᑎᒍ ᐃᓛᒃ 
ᒪᓕᒐᓕᕆᓂᕐᒧᑦ ᐃᓕᓐᓂᐊᕐᓂᖅ. 

ᐊᒃᓱᐊᓗᒃ ᐃᓚᖏᑦ ᐃᓕᓐᓂᐊᕇᓚᐅᖅᑐᑦ 
ᒪᓕᒐᓕᕆᓂᕐᒦᖃᑦᑕᖏᒻᒪᑕ. ᑕᐃᒫᑦᑕᐅᖅ 
ᐃᓕᓴᐃᔨᔅᓴᐃᑦ ᐃᓕᓴᐃᔨᑦᓴᐅᓂᕐᒧᑦ 
ᐱᔭᕇᖃᑦᑕᖅᑐᑦ ᖁᑦᓯᓐᓂᖅᐹᓂ ᐃᓕᓐᓂᐊᕇᑦᓱᑎᒃ 
ᐃᓕᓴᐃᔨᑦᓴᐃᓐᓇᐅᖃᑦᑕᖏᒻᒥᔪᑦ ᐊᓯᖏᓐᓄᑦ 
ᐃᖅᑲᓇᐃᔭᖃᑦᑕᖅᑐᑦ. ᑕᐃᒫᒃᑕᐅ ᒪᓕᒐᓕᕆᓂᕐᒧᑦ 
ᐃᓕᓐᓂᐊᕇᖅᑐᑦ ᖃᓄᐃᒻᒪᑦ 
ᐊᐱᖅᑯᑕᐅᖃᑦᑕᕐᒪᖔᑕ ᓴᐳᓐᓂᐊᖅᑎᐅᖏᒻᒪᖔᑕ 
ᐊᐱᖅᑯᑕᐅᖃᑦᑕᕐᖓᑕ. ᐊᒻᒪ ᐃᓕᓐᓂᐊᕈᒪᔫᒐᓗᐊᑦ 
ᓴᐳᓐᓂᐊᖅᑎᐅᓂᕐᒧᑦ ᒪᓕᒐᓕᕆᓂᕐᒥ 
ᑮᓇᐅᔭᖅᑕᖃᖏᒻᒪᒡᒎ ᑲᔪᓯᔾᔭᖏᒻᒪ. 
 
ᑕᐃᒪᐃᑕᐅᖃᑦᑕᕐᒪᑦ ᑕᕝᕙᓂ ᐊᕐᕌᒍᑦᑎᓐᓂᑦ 
ᑮᓇᐅᔭᖅᑕᖃᖏᒻᒪᑦ. ᐃᒪᐃᓕᐅᖅᓯᒪᔪᔮᕋᑦᑕ ᑖᒃᑯᐊ 
ᒪᓕᒐᓕᐅᖅᑐᔮᕋᑦᑕ ᓯᓚᑦᑐᓴᕐᕕᔾᔪᐊᒥ 
ᐱᒋᐊᖅᑎᑦᑎᒍᒪᔪᑎᑐᑦ ᐃᓱᒪᒋᔭᐅᒻᒪᑦ. ᑕᐃᒃᑯᐊ 
ᑕᐃᒪᐃ ᐃᓕᓐᓂᐊᕈᑎᒃᓴᓕᐅᕋᓱᒃᑲᑦᑕ. ᐅᓇᓂᓕ 
ᖃᓪᓗᓈᓂ ᓯᓚᑦᑐᓴᕐᕕᔾᔪᕐᒥᒃ ᐱᑕᖃᐅᓲᖑᕗᖅ 
ᐃᓄᒋᐊᓐᓂᖏᓐᓄᑦ 25,000-ᖏᓐᓃᑦᑐᓂ. ᒪᓂᓕ 
ᖃᔅᓰᓐᓇᑯᓘᒐᑦᑕ 30,000-ᖏᓐᓃᑐᐃᓐᓇᕐᖓᑕ 
ᐃᓄᖁᑎᒋᔭᕗᑦ. 
 
ᐊᒥᒐᖅᑎᓪᓗᒋᑦ ᐃᓕᓐᓂᐊᕈᑎᔅᓴᐃᑦ ᑕᒪᒃᑯᐊ 
ᐊᑑᑎᖃᖃᑦᑕᖅᑐᑦ ᑭᓐᖒᒪᔭᐅᔪᑦ ᐃᓄᖁᑎᑦᑎᓐᓄᑦ 
ᑲᔪᓯᑦᓯᐊᕈᓐᓇᖅᑐᑦ ᑕᒫᓂ 
ᑲᔪᓯᑎᑕᐅᖁᒍᒥᓇᐅᒐᓗᐊᖅ. (ᑐᓵᔨᑎᒎᕈᓐᓃᖅᑐᖅ) 
ᖁᔭᓐᓇᒦᒃ ᐅᖃᖅᑎᑦᑎᔩ. 
 
ᐃᓚᖓᑦ ᒪᓕᒐᓕᐅᖅᑏᑦ: ᐄᓛᒃ, ᐃᓛᒃ! 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ ᒥᔅᑕ ᐅᑲᓕᖅ. ᒪᓕᒐᓕᐅᖅᑏᑦ 
ᐅᖃᐅᓯᖏᑦ. ᑲᖏᖅᖠᓂᐅᑉ ᐅᐊᖕᓇᖓᓄᑦ 
ᑎᑭᕌᖅᔪᐊᒧᓪᓗ, ᒥᔅᑕ ᑯᓱᒐᖅ. 

ᒪᓕᒐᓕᐅᖅᑎᐅᑉ ᐅᖃᐅᓯᖓ 274 - 3(2): 

ᑲᖏᖅᖠᓂᕐᒥ ᑎᑭᕋᖅᔪᐊᒥᓗ ᕿᓂᖅᑎᖏᑦ 
ᑐᐊᕕᕐᓇᖅᑐᓕᕆᔨᖏᓪᓗ (ᑯᓱᒐᖅ) 

 
ᐊᖓᔪᖅᑳᖅ ᓗᐊᓐ ᑯᓱᒐᖅ: ᖁᔭᓐᓇᒦᒃ, 
ᑲᖏᖅᖠᓂᐅᑉ ᓂᒋᐊᓄᑦ ᑎᑭᕌᖅᔪᐊᒧᓪᓗ. 
ᖁᔭᓐᓇᒦᒃ ᐅᖃᖅᑎᑦᑎᔩ. 
 
ᑖᒃᑯᐊ ᐅᑉᓗᒥᓕ ᖁᔭᓐᓇᒦᕈᒪᑉᓗᒋᑦ 
ᑲᖏᖅᖠᓂᕐᒥᓗ ᑎᑭᕋᖅᔪᐊᒥᓗ ᕿᓂᖅᑎᖏᑦ 
ᑐᐊᕕᕐᓇᖅᑐᓕᕆᔨᖏᓪᓗ ᐅᑭᐅᓗᒃᑖᖅ 
ᐅᖃᓗᒃᕕᐅᑲᑕᖃᖅᑕᖅᓯᒪᖕᒪᑕ 
ᑐᐊᕕᕐᓇᖅᑐᖃᓕᕌᖓᑦ ᐊᓯᐅᓯᒪᔪᓂᓪᓗ 
ᓱᕋᐅᔾᔨᓯᒪᔪᓂᒃᓗ 
ᐊᖏᕐᕋᐅᔾᔨᓯᐊᕈᓐᓇᐃᓐᓇᓚᐅᕐᒥᖕᒪᑕ ᐅᑭᐅᖅ ᑖᒻᓇ 
ᐊᑐᓚᐅᖅᑕᕗᑦ ᐃᖏᕐᕋᑎᓪᓗᒍ. 
 
ᐅᑉᓘᒐᓗᐊᖅᐸᑦ ᐅᓐᓄᐊᖑᒐᓗᐊᖅᐸᑦ ᐱᖅᓱᒥᓗ 
ᐃᕿᐊᓱᒃᑐᖅᑕᖃᓚᐅᖅᓯᒪᖏᑦᓯᐊᕐᒪᑕ ᕿᓂᖅᑎᖏᑦ 
ᑲᖏᖅᖠᓂᕐᒥᐅᑕᐃᑦ ᑎᑭᕋᖅᔪᐊᕐᒥᐅᑕᐃᓪᓗ. ᐅᑉᓗᒥ 
ᖁᔭᓐᓇᒦᕈᑎᒋᔪᒪᕙᒃᑲ ᓄᓇᖅᑲᑎᒃᑲ ᑖᑉᑯᓄᖓ 
ᑐᐊᕕᕐᓇᖅᑐᓕᕆᕙᒃᑐᓄᑦ ᕿᓂᖅᑎᐅᕙᒃᑐᓄᓪᓗ 
ᐃᓕᑕᕆᔪᒪᑉᓗᒋᑦ ᐅᑉᓗᒥ. 
 
ᑲᑎᒪᔨᐅᖃᑎᒃᑲᓗ ᐅᓐᓂᖅᓯᐅᕐᕕᒋᕙᒃᑲ 
ᕿᓂᖅᑎᑦᓯᑦᑎᐊᕆᒃᑐᐊᓘᒐᑦᑕ ᑲᖏᖅᖠᓂᕐᒥ 
ᑎᕿᕋᖅᔪᐊᒥᓗ. ᖁᔭᓐᓇᒦᒃ ᐅᖃᖅᑎᑦᑎᔩ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒃᒦᒃ ᒥᔅᑕ ᑯᓱᒐᖅ, ᑭᖑᓪᓕᕐᒥ 
ᓂᒋᐊᓅᓛᓕᖅᑐᖓ. ᒪᓕᒐᓕᐅᖅᑏᑦ ᐅᖃᐅᓯᖏᑦ. 
5: ᐃᓕᓴᖅᓯᓂᖅ ᒪᓕᒐᓕᐅᕐᕕᖕᒧᑦ ᐳᓛᖅᑐᓂᒃ. 
 
ᑕᕝᕗᖓ ᑎᑭᓐᓂᐊᑐᐃᓐᓇᖅᑐᒍᑦ 5-ᒧᑦ. (ᑐᓵᔨᑎᒍᑦ)  

4. ᐊᐱᖅᑯᑎᐅᓚᐅᖅᑐᓂᒃ ᑭᐅᔾᔪᑎᑦ. 5-
ᖓᓅᑕᐃᓐᓇᖅᐳᒍᑦ.  ᐃᓕᓴᖅᓯᓂᖅ ᒪᓕᒐᓕᐅᕐᕕᖕᒥ 
ᐳᓛᖅᑎᓄᑦ. ᒥᔅᑕ ᐊᕐᕚᕐᓗᒃ. ᐊᐃ, ᒥᔅᑕ ᐅᑲᓕᖅ. 
 

ᑲᑎᒪᔾᔪᑎᒃᓴᖅ 5: ᐃᓕᑕᖅᓯᓂᖅ 
ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ 

 
ᐅᑲᓕᖅ: ᖁᔭᓐᓇᒦᒃ ᐅᖃᖅᑎᑦᑎᔩ, 
ᐃᓯᖅᑕᐅᓚᐅᖅᐸᒃᑲᑦᑕ ᑕᒫᓂ 
ᐃᖃᓗᖕᒥᐅᖃᑎᑯᓗᑦᑎᓐᓄ, ᑖᓐᓇ 
ᐃᓕᓴᕆᔪᒪᓕᕐᒥᔭᕋ ᐃᓯᕋᑖᖅᑐᑯᓗᒃ ᑭᒡᒐᑐᖅᑕᑯᓗᒐ, 
ᓯᓚᔅᑏᓄ ᐃᕿᔾᔪᒃ, ᑐᓐᖓᓱᕕᒃᔪᐊᕆᑦ ᑕᑉᕗᖓ 
ᑲᑎᒪᕕᑦᑎᓐᓄᑦ. ᖁᔭᓐᓇᒦᒃ ᐅᖃᖅᑎᑦᑎᔩ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ ᒥᔅᑕ ᐅᑲᓕᖅ, ᑐᓐᖓᓱᒋᑦ 
ᒪᓕᒐᓕᐅᕐᕕᒻᒧᑦ. ᐃᓕᓴᖅᓯᓂᖅ ᒪᓕᒐᓕᐅᕐᕕᖕᒥ 
ᐳᓚᕋᖅᑐᓂ, (ᑐᓵᔨᑎᒍᑦ) ᑲᑎᒪᔾᔪᑎᒃᓴᖅ 6. 
ᐅᖃᐅᓯᒃᑯᑦ ᐊᐱᖅᑯᑏᑦ. ᑐᓄᓂᕐᒧᑦ ᒪᓕᒐᓕᐅᖅᑎ, 
ᒥᔅᑕ ᐊᕐᕚᕐᓗᒃ. 
 

ᑲᑎᒪᔾᔪᑎᒃᓴᖅ 6: ᐅᖃᐅᓯᒃᑯᑦ ᐊᐱᖅᑯᑎᑦ 
 
ᐊᐱᖅᑯᑦ 412 - 3(2): ᐊᑯᑭᑦᑐᑦ/ᑲᓇᑕ 

ᑲᑎᒪᓂᖓ ᓇᓄᐃᑦ ᒥᔅᓵᓄᑦ (ᐊᕐᕚᕐᓗᒃ) 
 
ᐊᕐᕚᕐᓗᒃ: ᖁᔭᓐᓇᒦᒃ ᐅᖃᖅᑎᑦᑎᔩ. ᑖᓐᓇ 
ᐊᐱᖅᑯᑎᒋᒍᒪᔭᕋ, ᒥᓂᔅᑕᒧᑦ ᐊᕙᑎᓕᕆᔨᒃᑯᓐᓄᑦ, 
ᐊᖓᔪᖅᑳᖅ ᑖᓐᓂᐅᓪ ᓯᐅᑦᓴᒃ. ᐋᓰᑦ 
ᐃᒪᐃᓕᑦᑕᐃᓕᓛᖓᐃ.  
 
>>ᐃᓪᓚᖅᑐᑦ 
 
ᐅᖃᖅᑏ, ᑖᒃᑯᐊ ᑲᑎᒪᔩᑦ ᐃᓚ 
ᐊᑕᐅᓯᕈᖅᑎᓯᒪᓪᓗᑎᑦ ᑲᑎᒪᔨᐅᔪᑦ ᑲᓇᑕᒥ ᐊᒻᒪ 
ᑲᓛᒃᖠᑦ ᓄᓇᖓᓐᓂ ᓇᓄᐃᑦ ᒥᔅᓵᓅᖓᓪᓗᑎᑦ 
ᑲᑎᒪᓚᐅᕐᒪᑕ ᐱᓇᓱᐊᕈᓯᐅᓚᖅᑐᒥᑦ ᐃᓗᓕᒃᓴᒥᑦ 
ᑲᓛᒃᖠᑦ ᓄᓈᓐᓂ. ᑖᒃᑯᐊ ᐊᑕᐅᓯᕈᖅᑎᓯᒪᓪᓗᑎᑦ 
ᑲᑎᒪᔨᐅᔪᒻᒪ ᐅᑯᐊᖓᔪᑦ: ᓄᓇᕗᒻᒥ ᐊᖑᓇᓱᑦᑏᑦ 
ᑲᑐᔾᔨᖃᑎᒌᖏᑦ - ᑖᒃᑯᓇᓂ ᓇᓄᕐᓂᑦ 
ᑲᒪᒋᔭᐅᔭᕆᐊᖃᖅᑐᑦ ᓄᓇᓕᖁᑎᖏᓐᓂᑦ;  

ᒐᕙᒪᒃᑯᑦ, ᑲᓛᒃᓖᑦ ᒐᕙᒪᒃᑯᖏᓐᓂᑦ; ᐊᒻᒪ, 
ᐊᕙᑎᓕᕆᔩᓐᖔᖅᑐᖃᖅᑐᓂ ᑲᓇᑕᐅᑉ 
ᒐᕙᒪᒃᑯᖏᓐᓂᑦ; ᐊᒻᒪ, 
ᐊᕙᑎᓕᕆᔨᒃᑯᓃᓐᖔᖅᑐᖃᖅᑐᑎᑦ ᓄᓇᕗᑦ 
ᒐᕙᒪᒃᑯᖏᓐᓂ; ᑐᓐᖓᕕᒃᑯᓂᓪᓗ; ᐊᒻᒪᓗ 
ᕿᑭᖅᑖᓘᑉ ᐆᒪᔪᓕᕆᔨᖅᔪᐊᒃᑯᑦ ᑲᑎᒪᔨᖏᓐᓂ. 
 
ᑖᒃᑯᓇᓂ ᑲᑎᒪᑎᓪᓗᒋᑦ ᐅᖃᓪᓚᓚᐅᕐᒪᑕ 
ᐅᓪᓗᒥᓂᓴᔾᔫᒥᓂᒎᖅ ᖃᐅᔨᒪᔾᔪᑎᔅᓴᓂᑦ ᓇᓄᐃᑦ 
ᒥᔅᓵᓄᑦ ᑕᒫᓂ ᕿᑭᖅᑖᓘᑉ ᓴᓐᓂᕈᑎᐊᓂ 
ᓴᖅᑭᑦᑐᖃᕆᐊᖃᕐᒪᑦ. ᑖᔅᓱᒪ ᒥᓂᔅᑕᐅᖅᑲᐃ 
ᐅᖃᐅᑎᔪᓐᓇᖅᐹᖓ, ᑖᒃᑯᐊ ᐱᒋᐊᖁᔭᐅᔪᑦ 
ᐅᖃᐅᓯᕆᕋᑖᖅᑕᒃᑲ ᐅᕝᕙᓘᓐᓃᑦ ᐊᓯᖏᓐᓂᑦ 
ᓴᖅᑭᑎᑕᐅᓛᖅᐸᑦ ᑕᕝᕗᖓ ᒪᓕᒐᓕᐅᕐᕕᐅᑉ 
ᐃᓗᐊᓂ? ᖁᔭᓐᓇᒦᒃ ᐅᖃᖅᑎᑦᑎᔩ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐊᕐᕚᕐᓗᒃ. 
ᒥᓂᔅᑕ ᐊᕙᑎᓕᕆᔨᒃᑯᓐᓄᑦ, ᐊᖓᔪᖅᑳᖅ ᑖᓂᐅᓪ 
ᓯᐅᑦᓴᒃ. 
 
ᐊᖓᔪᖅᑳᖅ ᑖᓐᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 
ᖁᔭᓐᓇᒦᒃ ᐅᖃᖅᑏ. ᖁᔭᓐᓇᒦᖅᐸᕋ ᒪᓕᒐᓕᐅᖅᑎ 
ᐊᐱᕆᒻᒪᑦ ᐊᒻᒪ ᑐᓴᖅᑎᑦᑎᒍᑎᒋᔭᖓᓂᑦ. ᐅᓂᒃᑳᓂᑦ 
ᑲᑎᒪᔾᔪᑎᒥᓂᕐᓂᑦ ᑲᑎᒪᓂᕆᕋᑖᓚᐅᖅᑕᖓ 
ᐅᖃᐅᓯᕆᔭᖓᓂᑦ ᐱᑎᑕᐅᓚᐅᖏᓐᓇᒪ. 
ᖃᐃᑦᑎᔭᐅᑐᐊᕈᒪ ᐅᓂᒃᑳᓂᑦ ᑲᑎᒪᔾᔪᑎᒥᓂᕐᓂᑦ 
ᐅᖃᐅᑎᒍᓐᓇᕋᔭᖅᑕᒋᑦ. 
 
ᒪᓕᒐᓕᐅᖅᑎ ᓱᓕᔪᖅ ᑖᓐᓇ 
ᖃᐅᔨᓴᒃᑲᓐᓂᖁᔨᔪᒻᒪᑕ ᕿᑭᖅᑖᓘᑉ ᐃᒪᕕᐊᓂ, 
ᐃᑭᐊᓂ ᐅᑎᖅᑕᐸᑦᑐᑦ ᓇᓄᖁᑎᖏᑕ 
ᐅᓄᕐᓂᖏᓐᓂᑦ ᖃᐅᔨᓴᒃᑲᓐᓂᖁᔨᓗᑎᑦ. ᖁᔭᓐᓇᒦᒃ 
ᐅᖃᖅᑎᑦᑎᔩ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᓯᕗᓪᓕᖅᐹᒥᑦ ᐃᓚᒋᐊᕈᑦ. ᒥᔅᑕ ᐊᕐᕚᕐᓗᒃ. 
 

ᐊᕐᕚᕐᓗᒃ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎᑦᑎᔩ. 
ᐃᑉᐸᒃᓴᖅ ᐊᕆᓚᐅᕋᒃᑯ ᒥᓂᔅᑕ ᑖᓐᓇᓴᐃᓐᓇᖅ 
ᑖᒃᑯᐊ ᕿᑭᖅᑖᓘᑉ ᓴᓐᓂᕈᑎᐊᓂ ᓇᓐᓄᒐᔅᓴᐃᑦ 
ᒥᒃᓵᓄᑦ. ᐊᒻᒪᓗ ᕿᑭᖅᑖᓗᒻᒥ ᐆᒪᔪᕐᓂᐊᑎᒃᑯᓄᑦ 
ᑲᑎᒪᔩᑦ ᐋᖅᑭᒃᓯᒪᖁᔭᖏᓐᓂᑦ ᑐᓴᖅᓯᒪᕙᒌᕐᒪᑦ. 
ᓲᕐᓗ, ᑖᒃᑯᐊ ᐋᖅᑭᒋᐊᓚᐅᖅᓯᒪᔭᖏᑦ ᓲᕐᓗ ᒫᓐᓇ 
ᐱᒋᐊᖁᔨᓪᓗᑎᑦ 2010 ᒥᑭᓪᓕᒋᐊᑲᐅᑎᒋᖁᔨᓪᓗᓂ. 
 
ᑕᒪᒃᑯᐊ ᖃᐅᔨᓴᖅᑕᐅᔪᕕᓂᐅᓚᐅᖅᓯᒪᔪᐃᑦ 2008-
ᖑᑎᓪᓗᒍ. ᖃᖓᑲᓪᓚᐅᓕᖅᐳᖅ. ᒥᓂᔅᑕᐅᖃᐃ 
ᐅᖃᐅᑎᔪᓐᓇᖅᐹᖓ ᖃᓄᐃᒻᒪᑦ 
ᐅᓪᓗᒥᓂᓴᐅᖏᑐᓪᓚᒻᒪᕆᐊᓗᒻᒥᑦ 
ᖃᐅᔨᓴᐅᑎᕕᓂᕐᒥᑦ ᐋᖅᑭᒃᓯᔾᔪᑎᖃᓚᐅᖅᐸ ᑖᒃᑯᐊ 
ᓇᓐᓄᒐᔅᓴᐃᑦ ᐃᓚᖓᕆᐊᓯᒐᒥᒋᑦ? ᖁᔭᓐᓇᒦᒃ 
ᐅᖃᖅᑎᑦᑎᔩ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐊᕐᕚᕐᓗᒃ. 
ᒥᓂᔅᑕ ᓯᐅᑦᓴᒃ. 
 
ᐊᖓᔪᖅᑳᖅ ᑖᓐᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 
ᖁᔭᓐᓇᒦᒃ ᐅᖃᖅᑏ. ᖁᔭᓐᓇᒦᑦᑕᐅᖅ ᒪᓕᒐᓕᐅᖅᑎ 
ᐃᓱᒫᓘᑎᒥᓂᒃ ᐊᐱᖅᑯᑎᖃᕐᒪᑦ. ᑕᐃᓐᓇ 
ᐃᓱᒪᓕᐅᕈᑕᐅᓯᒪᔪᖅ ᐋᖅᑭᑦᑕᐅᓚᐅᕐᒪᑦ ᓄᓇᕗᑦ 
ᐆᒪᔪᓕᕆᔨᖅᔪᐊᒃᑯᑦ ᑲᑎᒪᔨᖏᓐᓄᑦ ᓄᑖᖑᓛᓂᑦ 
ᑐᓴᒐᒃᓴᓂᑦ ᐱᓯᒪᔭᖏᓐᓂᑦ ᑐᓐᖓᕕᖃᖅᑐᑎᑦ 
ᐅᕙᓐᓄᑦ ᐊᑐᓕᖁᔨᓚᐅᖅᓯᒪᒻᒪᑕ, 
ᑕᐃᒪᐃᓘᖁᔨᓪᓗᑎᑦ. 
 
ᑕᐃᒃᑯᐊ 2008-ᒥᓕᓴᐃᑦ ᓄᑖᖑᓛᖑᓐᓂᕐᖓᑕᒎᖅ 
ᖃᐅᔨᓴᖅᑕᒥᓂᕐᓂᑦ. ᑭᓯᐊᓂ ᑲᑐᔾᔨᓂᒃᑯᑦ 
ᐱᓕᕆᔨᐅᔪᒍᑦ ᓄᑖᖑᓛᓂᑦ ᖃᐅᔨᒪᔾᔪᑎᔅᓴᓂᑦ 
ᐱᖃᕐᓂᐊᕋᑦᑕ ᓄᓇᕗᑦ ᒐᕙᒪᒃᑯᖏᑦ 
ᖃᐅᔨᓴᖅᑎᑦᑎᒍᒪᓂᐊᖅᑯᑦ ᑕᑉᐹᓂ ᓇᓄᖁᑎᖏᓐᓂ 
ᕿᑭᖅᑖᓘᑉ ᐃᒪᕕᐊᓂ, ᐃᑭᖓᓂ, ᖃᓂᒋᔮᓂᓗ. 
ᖁᔭᓐᓇᒦᒃ ᐅᖃᖅᑎᑦᑎᔩ. 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐊᐃᑉᐹ 
ᐃᓚᒋᐊᕈᑦ. ᒥᔅᑕ ᐊᕐᕚᕐᓗᒃ. 
 
ᐊᕐᕚᕐᓗᒃ: ᖁᔭᓐᓇᒦᒃ ᐅᖃᖅᑎᑦᑎᔩ. ᒪᐃ 22-
ᖑᑎᓪᓗᒍ, 2008. ᒥᓂᔅᑕ, ᑕᐃᔅᓱᒪᓂ 
ᒥᓂᔅᑕᐅᓚᖅᑐᖅ ᐅᖃᓚᐅᖅᓯᒪᒻᒪᑦ, ᑖᒃᑯᐊᒎᖅ 
ᓄᓇᕗᑦ ᒐᕙᒪᒃᑯᑦ ᐃᑲᔪᕋᓱᓐᓂᐊᖅᑐᑦ. ᑖᒃᑯᐊ 
ᒥᐊᓕᒐᐃᑦ ᒐᕙᒪᖏᑦ ᐋᖅᑭᒃᓯᓯᒋᐊᖅᐸᑕ ᐃᓛᒃ 
ᐅᓗᕆᐊᓇᖅᑐᒦᓕᕐᓂᖏᓐᓂᒃ ᓇᓄᐃᑦ 
ᐱᑦᔪᑎᖃᕋᓱᓪᓗᑎᒃ ᐃᑲᔪᕐᓂᐊᕐᓚᐅᕐᒪᑕᒎᖅ 
ᑖᒃᑯᓂᖓ ᓇᓐᓄᒐᓱᒃᑎᑦᑎᕙᑦᑐᓂᒃ 
ᑮᓇᐅᔭᖅᔪᐊᓕᓐᓂᒃ. ᑖᓐᓇᑦᑕᐅᖅ ᐅᖃᓚᐅᕆᓪᓗᓂ 
ᓄᓇᕗᑦᒥᐅᑦ ᑐᓴᐅᒪᓕᖅᑎᑦᖢᓂᒋᑦ, ᑖᒃᑯᐊ 
ᐸᕐᓇᒃᓯᒪᓂᕋᖅᑕᐅᓕᖅᑐᑎᓪᓗ. 
 
ᒥᓂᔅᑕᐅᖃᐃ ᐅᖃᐅᑎᔪᓐᓇᖅᐹᖓ ᒫᓐᓇ ᖃᓄᖅ 
ᑖᒃᑯᐊ ᓇᓐᓄᒐᓱᒃᑎᑦᑎᕙᑦᑐᑦ ᑮᓇᐅᔭᓕᖅᔪᐊᓄᑦ 
ᐃᑲᔪᖅᑎᖏᓪᓗ ᐃᑲᔪᖅᑕᐅᓯᒪᓕᖅᐸᑦ? ᖁᔭᓐᓇᒦᒃ, 
ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐊᕐᕚᕐᓗᒃ. ᒥᓂᔅᑕ 
ᓯᐅᑦᓴᒃ. 
 
ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓴᔨᒃᑯᑦ): 
ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᑦᑕᐅᖅ 
ᒪᓕᒐᓕᐅᖅᑎ ᐊᐱᕆᒃᑲᓂᕐᒪᑦ. ᓯᕗᓪᓕᖅᐹᒥᒃ ᑖᒃᑯᐊ 
ᑎᑎᕋᖅᑕᐅᖃᑦᑕᕐᓂᖏᑦ ᒥᐊᓕᒐᐃᑦ ᓄᓇᖓᓐᓂ 
ᑎᑎᕋᖅᓯᒪᖃᑦᑕᕐᒪᑕ 
ᐅᓗᕆᐊᓇᖅᑐᒦᓐᓂᕋᖅᑕᐅᓕᖅᑐᑎᒃ ᓇᓄᐃᑦ 
ᒥᒃᓵᓄᑦ. ᒥᐊᓕᒐᐃᑦ ᑭᓯᐊᓂ 
ᐅᖃᐅᑎᒍᓐᓇᖏᓐᓇᑦᑎᒍ ᑎᑎᕋᖃᑦᑕᖅᑕᖏᓐᓂᒃ 
ᐆᒪᔪᐃᑦ ᒥᒃᓵᓄᑦ. 
 
ᑭᓯᐊᓂ ᔫᕆᑉᒥ, ᑖᕙᓂ ᑕᕆᐅᑉ ᐊᑭᐊᓂ, 
ᓄᖅᑲᑎᑦᑎᒐᓱᐊᓚᐅᕐᒪᑕ ᓂᐅᕐᕈᑎᖃᕐᓂᕐᒥᒃ 
ᑕᐅᕗᖓ. ᐊᒻᒪ ᖃᓄᖅᑑᖃᑎᒋᓇᓱᐊᖅᓯᒪᔭᕗᑦ 
ᑖᕗᖓ ᓂᐅᕐᕈᑎᖃᕈᓐᓇᖅᓯᖁᓪᓗᑕ. 

ᐊᒻᒪ ᑕᐃᒪᓐᖓᑦ ᖃᑦᓰᓐᓇᕈᕆᐊᖅᑕᐅᓚᐅᕐᓂᖏᓐᓂ 
ᓇᓐᓄᒃᑕᐅᔪᓐᓇᖅᑐᑦ ᔪᓚᐃ 1-ᖑᓕᖅᑲᑦ ᑕᕝᕙᓂ 
ᐊᕐᕌᒍᑦᑎᓐᓂ ᐱᒋᐊᕈᒫᕐᖓᑦ ᐅᓄᕐᓂᖏᓐᓂᒃ 
ᓇᓐᓄᒃᑕᐅᒍᓐᓇᖅᑐᓂᒃ. ᑖᒃᑯᐊᓗ ᓄᓇᓕᑦ 
ᐊᒃᑐᖅᑕᐅᓂᖃᕐᓂᐊᖅᑐᑦ ᐅᖃᐅᑎᓯᒪᔭᕗᑦ 
ᖃᓄᐃᓕᖓᓂᐊᕐᒪᖔᑦᑕ ᐃᑲᔪᕆᐊᕈᑎᔅᓴᓂᒃ 
ᒐᕙᒪᒃᑯᓃᓐᖔᑦᑐᓂᒃ ᑐᓴᐅᒪᑎᑦᑎᖁᓪᓗᑕ. ᑖᒃᑯᐊ 
ᐳᓚᕋᖅᑐᓕᕆᓂᕐᒧᑦ ᑐᕌᖓᔪᓂᒃ 
ᐃᑲᔫᑎᐅᓇᓱᐊᖅᑐᑎᒃ ᑕᐃᒃᑯᐊᓗ ᓄᓇᓖᑦ 
ᑐᓴᐅᒪᑎᒐᓱᐊᖅᓯᒪᔭᕗᑦ. ᖁᔭᓐᓇᒦᒃ, ᐅᖃᖅᑏᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐱᖓᔪᐊᑦ 
ᑭᖑᓪᓕᖅᐹᖑᓪᓗᓂᓗ ᐃᓚᒋᐊᕈᑦ, ᒥᔅᑕ ᐊᕐᕚᕐᓗᒃ. 
 
ᐊᕐᕚᕐᓗᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐄ, ᑖᓐᓇ 
ᑐᑭᓯᔭᕋ. ᑭᓯᐊᓂ ᖃᐅᔨᒪᓕᕇᒻᒪᑦ, ᐃᓛᒃ 
ᐅᖃᓚᐅᖅᓯᒪᒻᒪᑦ ᐃᑲᔪᕈᓐᓇᔾᔭᖏᓐᓇᒥᒋᒡᒎᖅ ᑖᒃᑯᐊ 
ᓇᓐᓄᒐᔅᓴᓄᑦ ᐃᓚᓐᖓᖅᑕᐅᔪᑦ. 
ᐃᑲᔪᕈᓐᓇᔾᔮᖏᓐᓇᒥᒋᒡᒎᖅ ᑮᓇᐅᔭᐃᑦ, 
ᐃᑲᔪᖅᑕᐅᔾᔮᖏᒻᒪᑕᒎᖅ ᑮᓇᐅᔭᑎᒍᑦ. 
 
ᖃᐅᔨᒪᔪᒍᓪᓗ ᑖᒃᑯᐊ ᓇᓐᓄᒐᔅᓴᐃᑦ 
ᐊᐅᓚᖅᑎᑕᐅᕙᑦᑐᓄᑦ ᖃᓪᓗᓈᑦ ᓄᓇᖓᓐᓄᑦ, 
ᐱᓗᐊᖅᑐᒥᒃ ᑕᕆᐅᑉ ᐊᑭᐅᓄᑦ ᐊᒥᐊᓕᒃᑲᓪᓗ 
ᓄᓇᖓᓐᓄᑦ ᓄᖅᑲᑦᑎᑕᐅᓚᐅᕐᒪᑕ. ᑖᓐᓇᓗ ᒥᓂᔅᑕ 
ᑕᕝᕙᓂᑦᑕᐃᓐᓇᖅ ᐅᑭᐅᒥ ᐋᖅᑭᒃᓯᒋᓪᓗᓂ 
ᖁᓕᓂᒎᖅ ᓇᓐᓄᒐᒃᓴᓂᒃ ᐃᓚᓐᖓᖃᑦᑕᓂᐊᖅᑕᖏᑦ 
ᖁᓕᓄᑦ ᑕᖅᑭᓄᑦ, ᐊᕐᕌᒍᓄᑦ ᑎᓴᒪᓄᑦ. ᖃᐅᔨᕗᒍᑦ 
ᑕᐃᒪ 40-ᖑᓂᐊᖅᑐᐃᑦ ᓇᓐᓄᒐᔅᓴᐃᑦ 
ᐲᖅᑕᐅᓂᐊᖅᑐᐃᑦ. ᓱᕐᓗ ᑖᓐᓇ ᑖᒃᑯᐊ 
ᐊᖑᓇᓱᒃᑏᑦ ᓇᐅᒃᑯᑐᐃᓐᓇᓕᒫᑦᑎᐊᖅ 
ᑮᓈᐅᔾᔭᔪᑎᔅᓴᒐᓛᐱᖏᑦ ᔭᒐᑦᑎᐊᕐᒥᕆᑦᑐᐃᑦ. 
 
ᑖᓐᓇ ᐱᔾᔪᑎᒋᓪᓗᒍ ᐅᖃᐅᓯᕆᕋᑖᖅᑕᕋ ᒥᓂᔅᑕ 
ᐃᓱᒪᔅᓴᖅᓯᐅᒃᑲᓐᓂᕈᓐᓇᖏᓛᖅ ᑮᓇᐅᔭᑎᒍᑦ 
ᐃᑲᔪᕈᓐᓇᕐᒪᖔᑕ ᓄᓇᕗᑦ ᒐᕙᒪᒃᑯᑦ ᑖᒃᑯᐊ 
ᓇᓐᓄᒐᔅᓴᐃᑦ ᐃᓚᓐᖓᑎᖅᑕᐅᓂᖏᑦ 
ᐱᑦᔪᑎᒋᓪᓗᒋᑦ? ᖁᔭᓐᓇᒦᒃ. 

ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐋᕐᕚᓪᓗᒃ. ᒥᓂᔅᑕ 
ᓯᐅᑦᓴᒃ. 
 
ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 
ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᑦᑕᐅᖅ 
ᒪᓕᒐᓕᐅᖅᑎ ᐊᐱᕆᒻᒪᑦ ᐃᓱᒫᓘᑎᒋᔭᖓᓂᒃ 
ᐅᖃᐅᓯᖃᑦᑐᓂ. 
 
ᑕᐃᒫᒃ ᐅᖃᕈᓐᓇᖅᑐᖓ ᑕᐃᒃᑯᐊ 
ᐃᑲᔫᑎᐅᔪᓐᓇᖅᑐᑦ ᐊᖑᓇᓱᒃᑎᓄᑦ 
ᐆᒪᔪᖃᑦᑕᖅᑐᓄᑦ ᐅᕝᕙᓗ ᓇᓐᓂᐊᕈᔾᒡᔨᖃᑦᑕᖅᑐᓄᑦ 
ᐊᓐᓇᐃᓯᒪᑉᐸᑕ ᔭᒐᐃᓯᒪᑉᐸᑕ ᑮᓇᐅᔭᓕᐅᕈᑎᒥᓂᒃ 
ᖃᓄᖅᑑᕈᑎᔅᓴᒐᓚᓐᓂᒃ ᖃᐅᔨᓴᕈᓐᓇᖅᑐᒍᑦ. ᑕᒃᑯᐊ 
ᓄᓇᓖᑦ ᐊᖑᓇᓱᒃᑏᑦ ᐊᓯᕙᖃᑦᑕᖅᑐᑦ ᐊᐅᓚᕈᔾᔨᔩᑦ 
ᑮᓈᐅᔭᓕᖅᔪᐊᓂᒃ ᐊᒃᓱᕈᓐᓇᑐᒃᑰᒻᒪᑕ 
ᑮᓇᐅᔭᓕᐅᕈᑎᖏᑦ ᐱᑕᖃᕈᓐᓃᓚᐅᖅᑎᓪᓗᒋᑦ. 
 
ᑖᒃᑯᐊ ᖃᓄᖅᑑᕈᑎᒋᒐᑦᑎᒍ ᑕᐃᒃᑯᐊ ᐊᑯᑭᑦᑐᒥᐅᑦ 
ᒫᓂᒥᐅᑕᓪᓗ ᕿᒥᕐᕈᓇᒃᑎᖏᑎᒍᑦ 
ᖃᓄᖅᑑᖃᑎᒌᒐᓱᒻᒪᑕ ᐆᒪᔪᑦ ᓇᓄᐃᑦ 
ᐱᐅᖅᓱᐊᖅᑕᐅᖁᓪᓗᒋᑦ. ᖃᓄᖅᑑᕈᑎᔅᓴᓂᒃ 
ᖃᐅᔨᓴᕐᓂᐊᖅᑯᖓ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. 
ᐅᖃᐅᓯᒃᑯᑦ ᐊᐱᖅᑯᑏᑦ. ᒥᔅᑕ ᐊᐅᐸᓗᒃᑐᖅ, 
ᒪᓕᒐᓕᐅᖅᑎ ᖃᒪᓂᑦᑐᐊᕐᒧᑦ.  
 
ᐊᐱᖅᑯᑦ 413 - 3(2): ᖃᐅᔨᓴᖅᑕᐅᓂᖓ 

ᖃᓄᐃᓐᓂᐅᓚᐅᖅᑐᖅ ᖃᒪᓂᑦᑐᐊᒥᑦ 
(ᐊᐅᐸᓗᒃᑐᖅ) 

ᐊᐅᐸᓗᒃᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑎᑦᑎᔩ. ᐊᐱᖅᑯᑎᒋᔭᕋ ᑮᑦ ᐲᑕᓴᓐ 
ᒪᓕᒐᓕᕆᔨᒃᑯᑦ ᒥᓂᔅᑕᖓᓐᓄᑦ. 
 
ᑕᐃᒃᑯᐊ ᖃᒪᓂᑦᑐᐊᕐᒥᐅᑦ 
ᐊᑲᖅᓴᖏᑦᑐᖅᔪᐊᕌᓘᓕᕐᖓᑕ ᓄᓇᖓᓐᓂ 
ᖃᓄᐃᑦᑐᑦ ᐃᓗᕕᖏᓐᓂ 
ᐸᕝᕕᓴᑦᑐᐋᓘᔪᖃᕐᓂᓚᐅᕐᖓᑦ ᐱᓇᓱᐊᕈᓯᐅᑉ 
ᓄᓐᖑᐊᓂ ᓱᕋᖅᑎᖅᑕᐅᓪᓗᑎᑦ. ᐅᖃᕈᒪᔪᖓ 
ᓄᓇᖅᑲᑎᒌᑦ ᑕᑎᒌᒻᒪᑕ ᒫᓐᓇ ᑲᑐᔾᔨᖃᑎᒌᒐᓱᒻᒪᑕ.  

ᑕᐃᒪ ᐃᓕᕋᓇᖅᑐᐋᓗᓐᓂᑦ ᐃᖅᑲᓇᖅᑐᓂᓪᓗ 
ᓱᕋᑦᑎᕆᔪᖃᒻᒪᕆᓐᓂᒥᒻᒪᑦ. 
 
ᐸᓖᓯᒃᑯᑦ ᐅᖃᐅᔾᔭᐅᓯᒪᓕᖅᑐᑦ ᖃᐅᔨᓴᖅᑐᑎᓪᓗ 
ᒫᓐᓇ ᑐᐊᕕᕐᓇᑐᒃᑯᑦ ᖃᐅᔨᓴᖅᑐᖃᕋᓱᐊᖅᑐᖅ 
ᖃᓄᐃᓕᐅᖅᑕᐅᓂᕐᒪᖔᑕ. ᖁᔭᓐᓇᒦᒃ.  
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᐊᐅᐸᓗᒃᑐᖅ. ᒥᓂᔅᑕ ᒪᓕᒐᓕᕆᔨᒃᑯᓐᓄᑦ, ᑮᑦ 
ᐲᑕᓴᓐ.  
 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ.  ᓯᕗᓪᓕᖅᐹᒥ ᒪᒥᐊᓇᖅᔪᐊᕌᓘᕈᒪᕗᖓ 
ᓄᓇᕗᑦ ᒐᕙᒪᒃᑯᖏᓐᓃᖔᖅᑐᒥ ᑭᒡᒐᖅᑐᐃᓪᓗᖓ. 
ᑕᐃᒃᑯᐊ ᐃᓐᓇᑐᑯᓗᒋᔭᕗᑦ ᐃᓚᒌᓪᓗ ᑕᐃᒃᑯᐊ 
ᐃᓗᕕᖅᑕᐅᓯᒪᔪᖁᑎᖏᑦ ᐃᓚᔮᕆᔭᐅᔪᑦ 
ᐊᓰᓐᓇᓕᔭᐅᓚᐅᕐᓂᖏᓐᓄᑦ ᐱᓂᕐᓗᑦᑕᐅᓚᐅᕐᒪᑕ. 
 
ᐸᓖᓯᒃᑯᑦ ᑕᐃᑲᓂ ᐊᖏᔪᖅᑳᖓ 
ᐅᖃᖃᑎᒋᓚᐅᖅᑕᕋ. ᑕᒫᓂ ᐸᓖᓯᒃᑯᑦ ᐊᖏᔪᖅᑳᖓ 
ᐅᖃᕐᕕᐅᒌᖅᓯᒪᔪᕉᖅ ᑕᐅᕙᓐᖓᑦ ᑕᒪᔅᓱᒧᖓ 
ᒥᔅᓵᓄᑦ. ᐅᒡᒍᓇᖅᑑᒐᓗᐊᖅ ᐅᖃᐅᑎᔪᓐᓇᖏᓐᓇᒃᑭᑦ 
ᖃᓄᐃᓕᖓᓕᕐᒪᖔᖅ. ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐲᑕᓴᓐ. 
ᓯᕗᓪᓕᖅᐹᒥ ᐃᓚᒋᐊᕈᑦ, ᒥᔅᑕ ᐊᐅᐸᓗᒃᑐᖅ.  
 
ᐊᐅᐸᓗᒃᑐᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ 
ᑭᐅᑦᑎᐊᓐᖑᐊᑕᖅᓯᓇᕐᖓᑦ. ᑖᓐᓇ 
ᓯᕗᓪᓕᖅᐹᖑᓐᖏᑦᑐᖅ ᖃᒪᓂᑦᑐᐊᕐᒥ 
ᑕᐃᒪᐃᓕᐅᖅᑐᖃᖅᓯᒪᓂᖓ ᐃᓗᕕᕐᓂᑦ. 
ᐅᒡᒍᓇᖅᑑᒐᓗᐊᖅ ᑕᐃᒫᒃ ᐅᖃᖃᑦᑕᕆᐊᖃᕋᑦᑕ 
ᑕᐃᒃᑯᐊ ᖃᒪᓂᑦᑐᐊᕐᒥᐅᑕᐃᑦ 
ᓴᐃᒻᒪᑲᓐᓂᕈᑎᔅᓴᖏᓐᓂ ᖃᓄᖅᑑᕆᐊᖃᕋᑦᑕ. 
 
ᒥᓂᔅᑕ ᐅᖃᕈᓐᓇᖅᑳ ᒐᕙᒪᒃᑯᓐᓂ  

ᐃᑲᔪᕆᐊᕈᑎᔅᓴᓂᑦ ᑕᐃᒃᑯᐊ ᓱᕋᖅᑎᖅᑕᐅᓚᐅᖅᑐᑦ 
ᐃᓗᕕᖃᕐᕖᑦ ᓴᓗᒻᒪᓴᖅᑕᐅᒍᑎᔅᓴᖏᓐᓂ?  
 
ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᐲᑕᓴᓐ.  
 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ ᐊᒻᒪᑦᑕᐅᖅ ᖁᔭᓐᓇᒦᒃ ᒪᓕᒐᓕᐅᖅᑎ 
ᐊᐱᕆᒻᒪᑦ. ᖃᐅᔨᒪᓐᖏᑎᐊᖅᑐᖓ 
ᒪᓕᒐᓕᕆᔨᒃᑯᑎᒍᑦ ᑮᓇᐅᔭᕐᓂᑦ 
ᐊᑐᐃᓐᓇᖅᑕᖃᓲᖑᒻᒪᖔᖅ ᑕᒪᑐᒧᖓ. 
 
ᖃᐅᔨᒪᓪᓗᖓ ᖃᒪᓂᑦᑐᐊᕐᒥ ᐃᓗᕕᖏᑦ 
ᐅᖓᓯᑦᑐᑲᓪᓚᐅᒻᒪᑦ. ᑖᒃᑯᐊ ᕼᐋᒻᓚᒃᑯᑦ 
ᑮᓇᐅᔭᖅᑖᑎᑦᑎᐸᑦᑕᕋᓗᐊᕗᑦ ᐃᓗᕕᖃᕐᕖᑦ 
ᐊᐅᓚᑕᐅᔾᔪᑎᔅᓴᖏᓐᓂ ᐅᕝᕙᓘᓐᓃᑦ 
ᓴᓗᒻᒪᓴᖅᑕᐅᓂᖏᓐᓂ. ᐃᒻᒪᖃ ᖃᐅᔨᒋᐊᕈᕕᑦ 
ᓄᓇᑦᑎ ᕼᐋᒻᓚᖏᓐᓄᑦ ᐃᑲᔪᕈᓐᓇᕐᒪᖔᑕ 
ᑮᓇᐅᔭᑎᒍᑦ.  
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐊᐃᑉᐹᓂ 
ᐃᓚᒋᐊᕈᑦ, ᒥᔅᑕ ᐊᐅᐸᓗᒃᑐᖅ.  
 
ᐊᐅᐸᓗᒃᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᒥᓂᔅᑕ, ᒫᓐᓇᕋᑖᖅ - ᒪᒥᐊᓇᖅ - ᒐᕙᒪᒃᑯᑦ 
ᐃᓕᓐᓂᐊᕕᓐᓂᑦ ᐊᔾᔨᓕᐅᕈᑎᓂᑦ 
ᐊᔾᔨᓕᐅᕈᑎᖃᖅᑎᑎᒻᒪᑕ 
ᐃᓵᔅᓴᖅᑕᐅᖃᑦᑕᕐᓂᖓᓄᑦ 
ᓱᕋᖅᑎᑦᑕᐅᓂᖏᓐᓄᓪᓗ. ᒥᓂᔅᑕ ᐅᖃᕈᓐᓇᖅᐸ 
ᒐᕙᒪᒃᑯᓐᓂ ᐃᓗᕕᖃᕐᕖᑦ ᑕᐃᒫᑦᑕᐅᖅ 
ᐊᔾᔨᓕᐅᕈᑎᖃᕈᓐᓇᖏᒃᑲᓗᐊᕐᒪᖔᑕ? ᖁᔭᓐᓇᒦᒃ, 
ᐅᖃᖅᑏ.  
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᐊᐅᐸᓗᒃᑐᖅ. ᒥᓂᔅᑕ ᐲᑕᓴᓐ.  
 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ 
ᐅᖃᖅᑏ ᖁᔭᓐᓇᒦᕆᓪᓗᒍ ᒪᓕᒐᓕᐅᖅᑎᐅᖃᑕᐅᔪᖅ  

ᐊᐱᕆᒻᒪᑦ. ᐄ, ᐅᖃᒃᑲᓐᓂᕈᓐᓇᑐᐃᓐᓇᖅᑐᖓ 
ᑐᓴᖅᑎᒍᓐᓇᓐᖏᑕᒋᑦ ᖃᓄᑐᐃᓐᓇᖅ ᑕᒪᑐᒧᖓ. 
ᕼᐊᒻᒪᓚᒃᑯᑦ ᑭᓯᐊᓂ ᑲᑎᒪᔨᖏᑦ ᐅᖃᖃᑎᒋᒍᕕᒋᑦ. 
ᑐᓴᕆᐊᒃᑲᓐᓂᕆᐊᖃᖅᐸᑕ ᓇᓗᑉᐸᑕᓘᓐᓃᑦ 
ᓄᓇᕗᑦ ᒐᕙᒪᒃᑯᖏᓐᓄᑦ ᐊᐱᖅᓱᕆᐊᖃᕐᒪᑕ 
ᖃᓄᐃᓕᐅᖅᑐᔅᓴᐅᒻᒪᖔᕐᒥ. 
ᐋᖅᑭᓱᐃᖃᑎᒋᓪᓗᐊᕋᔭᕋᑦᑎᒍ. ᖁᔭᓐᓇᒦᒃ, 
ᐅᖃᖅᑎᑦᑎᔩ.  
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. 
ᖁᔭᓐᓇᒦᒃ ᒥᔅᑕ ᐊᐅᐸᓗᒃᑐᖅ. ᐅᖃᐅᓯᒃᑯᑦ 
ᐊᐱᖅᑯᑏᑦ. ᖁᑦᑎᖅᑐᕐᒧᑦ ᒪᓕᒐᓕᐅᖅᑎ, ᒥᔅᑕ 
ᐃᐊᓕᐊᑦ.   
 
ᐊᐱᖅᑯᑦ 414 - 3(2): ᖃᐅᔨᓴᓂᖅ ᓄᓇᕗᑦᒧᑦ 

ᓇᒻᒥᓂᖃᖅᑐᓂᒃ ᐱᕙᓪᓕᐊᑎᑦᑎᔩᑦ 
ᑯᐊᐳᕋᐃᓴᓐᑯᓐᓂᑦ (ᐃᐊᓕᐊᑦ) 

 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. 
ᐊᐱᕆᓚᐅᓐᖏᓂᓐᓂ ᐃᒻᒪᖃ ᐅᑎᑲᐃᓐᓇᕈᑦᑕ 5-
ᒧᑦ. ᐃᓕᓴᖅᓯᓂᖅ ᐳᓛᕆᐊᖅᓯᒪᔪᓂᑦ? ᐋᒡᒐ.  
 
ᖁᔭᓐᓇᒦᒃ. ᒥᓂᔅᑕ ᑮᓇᐅᔭᓕᕆᔨᒃᑯᓐᓄᑦ 
ᐊᐱᖅᑯᑎᒋᔭᕋ ᐃᒃᓯᕙᐅᑕᕆᔭᐅᔪᖅ 
ᓴᖅᑭᑕᐅᒋᐊᓕᓐᓄᑦ ᐅᖃᓕᒫᒐᔅᓴᓂᒃ 
ᐃᒃᓯᕙᐅᑕᐅᒻᒪᑦ. ᒫᓐᓇᕋᑖᖅ ᖃᐅᔨᓴᓐᓂᑎᓐᓂ 
ᓇᒻᒥᓂᖃᐅᑦᑐᒧᑦ ᐊᑐᖅᑐᐊᑎᑦᑎᓂᕆᓚᐅᖅᑕᖏᑦ 
ᓇᒻᒥᓂᖃᑦᑐᒧᑦ ᑯᐊᐳᕋᐃᓴᓐᑯᓐᓂᑦ. ᐸᓖᓯᒃᑯᑦ ‘O’ 
Division-ᒦᑦᑐᑦ ᓂᐅᕐᕈᑎᖃᕐᓂᕐᒧᑦ 
ᐱᓂᕐᓗᖃᑦᑕᖅᑐᓂᒃ, ᐱᕋᔭᖃᑦᑕᖅᑐᓂᒃ 
ᖃᐅᔨᓴᖃᑦᑕᖅᑐᑦ ᐸᓕᓯᒃᑯᓐᓂ. ᖃᐅᔨᓴᓚᐅᕐᓗᑎᒃ 
‘V’ Division-ᒧᑦ ᑐᓂᔭᐅᓂᐊᖅᓯᒪᒻᒪᑕ. 
ᐃᓛᒃᑰᖅᓯᒪᒪᑕ ᐸᓖᓯᒃᑯᑦ ᖃᐅᔨᓴᖅᑎᖏᑦ. 
ᑕᐃᒃᑯᓄᐊ ‘V’ Division-ᓄᑦ ᑐᓂᔭᐅᓚᐅᕐᓗᑎᒃ 
ᖃᐅᔨᓴᖅᑕᐅᓚᐅᕐᓗᑎᒃ ᖃᓄᖅᑑᕈᑕᐅᓚᖓᒻᒪᑕ  

ᑲᓇᑕᐅᑉ ᓴᐳᓐᓂᐊᖅᑎᖏᓐᓄᑦ ᕿᒥᕐᕈᔭᐅᓗᓂ 
ᐃᖅᑲᑦᑐᓕᐊᕆᔭᔅᓴᐅᒻᒪᖔᑕ. 
 
ᑖᓐᓇ ᐱᓕᕆᕝᕕᖓ ᐅᖃᖃᑎᖃᓚᐅᕐᖓᑕ 
ᐸᓖᓯᒃᑯᓐᓂᑦ ᖃᓄᐃᓕᓚᐅᕐᒪᖔᑕ 
ᑐᓴᖅᑎᑦᑎᒍᓐᓇᖅᑳ? 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. 
ᒥᓂᔅᑕ ᑲᒪᒋᔭᖃᑦᑐᖅ ᓄᓇᕗᑦᒧᑦ ᓇᒻᒥᓂᖃᖅᑐᓂᒃ 
ᐱᕙᓪᓕᐊᑎᑦᑎᔩᑦ, ᐊᖓᔪᖅᑳᖅ ᐲᑕ ᑕᑉᑑᓇ. 
 
ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᒪᓕᒐᓕᕆᔨᒃᑯᓐᓄᑦ ᐊᐱᖅᓱᖅᑰᕋᑖᕐᒪᑦ.  
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. 
ᑮᓇᐅᔭᓕᕆᔨᒃᑯᓐᓄᑦ ᒥᓂᔅᑕ. 
 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᖁᔭᓐᓇᒦᒃ, ᒥᔅᑕ ᐃᐊᓕᐊᑦ 
ᐊᐱᖅᓱᕋᑖᕋᕕᑦ. ᐸᓕᓯᒃᑯᓐᓄᑦ ᐊᖓᔪᖅᑳᖓᑦ 
ᐊᐱᖅᓱᓚᐅᕐᕋᒃᑯ ᑖᒃᑯᐊ ᑲᒪᒋᔭᐅᔪᑦ ᒥᒃᓵᓄᑦ. 
ᐅᖃᓚᐅᖅᑐᖅ ᐅᕙᓐᓄᑦ ᑕᐃᒃᓱᒪᓂ Crown-ᑯᓐᓄᑦ 
ᑖᒃᑯᐊ ᐃᖅᑲᑦᑐᐃᕕᐅᑉ ᓴᐳᓐᓂᐊᖅᑎᖏᓐᓄᒡᒎᖅ 
ᑐᓂᔭᐅᓂᐊᓚᐅᕐᒪᑕ ᕿᒥᕐᕈᔭᐅᓂᐊᕐᖓᑕ 
ᐸᓯᔭᔅᓴᖑᖅᑐᖃᕈᓐᓇᕐᒪᖔᑦ. ᑖᓐᓇ 
ᓂᓪᓕᐅᑎᒋᒃᑲᓐᓂᕈᓐᓇᖏᑕᕋ ᑕᐃᑲᓃᓕᕐᒪᑦ.  
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. 
ᓯᕗᓪᓕᖅᐹᒥᒃ ᐃᓚᒋᐊᕈᑦ, ᒥᔅᑕ ᐃᐊᓕᐊᑦ. 
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᐃᖅᑲᐅᒪᒐᒪ ᑐᓴᒐᔅᓴᓕᕆᔨᓂᒃ ᐱᕙᓪᓕᐊᔪᓕᕆᔨᓂᒃ 
NBCC-ᑯᑦ ᓄᓇᕗᑦᒥ ᓇᒻᒥᓂᖃᑦᑐᑦ 
ᑯᐊᐳᕋᐃᓴᓐᖓᑦ ᐊᑐᖅᑐᐊᑎᑦᑎᖃᑦᑕᖅᑐᑦ ᒥᒃᓵᓄᑦ. 
NBCC-ᑯᑦ ᑮᓈᐅᔭᐃᑦ ᐊᐅᓚᓂᖏᓐᓂᒃ  

ᑮᓈᐅᔭᖅᑐᕈᑎᒥᓂᖏᓐᓄᑦ 
ᐅᓂᒃᑳᓕᐅᓚᐅᖅᓯᒪᖏᒻᒪᑕ. 2006-2007 
ᐊᕐᕌᒍᖓᓂ ᑭᓯᐊᓂ ᑭᖑᓪᓕᖅᐹᒥᐅᓪᓗᑎᒃ. 
 
ᑖᒃᑯᐊ ᒐᕙᒪᒃᑯᑦ ᑎᒥᖁᑎᖏᓐᓂ ᕿᒥᕐᕈᖃᑦᑕᖅᑐᑦ 
ᖃᓄᐃᓕᐅᕈᓐᓇᖅᑲᑦ NBCC-ᑯᓂᓪᓗ ᑕᐃᒃᑯᐊ 
ᑮᓇᐅᔭᑦ ᐊᐅᓚᓂᖏᓐᓂᒃ ᐅᓂᒃᑳᒥᓃᑦ ᖃᖓ 
ᐱᒍᓐᓇᓛᖅᑭᑕ? 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. 
ᒥᓂᔅᑕ ᐲᑕᓴᓐ. 
 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑎᑦᑎᔩ. ᖁᔭᓐᓇᒦᒃ, ᒥᔅᑕ ᐃᐊᓕᐊᑦ 
ᐊᐱᖅᑯᑎᓐᓄᑦ. ᐄ, ᐅᖃᖅᑏ, ᐃᖅᑲᐅᒪᔪᖓ. 
ᐃᖅᑲᐅᒪᑦᑎᐊᖅᑕᕋ ᑖᓐᓇ ᑯᒪᐃᓪᓚᑦᑖᖅᑐᒍ 
ᕿᒥᕐᕈᔭᕆᐊᖃᓚᐅᖅᓯᒪᒐᑦᑎᒍ ᑖᕙᓂ 
ᒪᓕᒐᓕᐅᖅᑎᑐᐃᓐᓇᐅᓪᓗᖓ 
ᐊᒃᓱᕈᓐᓇᑦᓯᐊᓚᐅᖅᓯᒪᒻᒪᑦ NBCC-ᑯᑦ ᑕᐃᒃᓱᒪᓂ 
ᓄᓇᕗᑦᒥ ᓇᒻᒥᓂᖃᑦᑐᑦ ᑯᐊᐳᕋᐃᓴᓐ 
ᐊᑐᖅᑐᐊᑎᑦᑎᔨᖓ ᐊᒃᓱᕈᓪᓚᕆᓚᐅᕐᒪᑕ. ᑕᐃᑲᓂ 
ᑭᓐᖓᓐᓂ ᑐᖅᑲᑕᖅᕕᖃᑦᑐᑎᒃ ᒪᐅᖓ 
ᐃᖃᓗᓐᓅᖅᑕᐅᒋᐊᖃᒻᒪᕆᓕᖅᑐᑎᒃ ᑐᖅᑲᑕᖅᕕᖓ. 
 
ᑕᐃᒃᓱᒪᓂ, ᐃᓛᒃ ᑕᐃᒪᓐᖓᓂᒃ ᓄᓇᕗᑦᒥ 
ᓇᒻᒥᓂᖃᖅᑐᓄᑦ ᐊᑐᖅᑐᐊᖅᕕᒃ ᑯᐊᐳᕋᐃᓴᓐ 
ᐋᖅᑭᒋᐊᖅᑕᐅᕙᓪᓕᐊᒻᒪᑦ ᖃᓯᐊᑎᒻᒪᕆᓕᖅᑐᓂ 
ᐊᑐᐊᒐᒃᓴᖏᓐᓂᒃ, ᒪᓕᒐᒃᓴᖏᓐᓂᒃ 
ᐋᖅᑭᒃᓱᐃᕙᑦᑐᑎᒃ, ᐋᖅᑭᒃᓱᐃᓪᓗᑎᒃ. ᐊᒻᒪ ᒥᓂᔅᑕ 
ᑕᐃᓐᓇ ᑲᒪᒋᔭᖃᑦᑐᖅ ᒐᕙᒪᒃᑯᑦ ᑎᒥᖁᑎᖏᓐᓂᒃ 
ᐱᓕᕆᖃᑎᒋᔭᐅᓪᓗᓂ, ᖃᓄᖅᑑᖃᑎᒋᔭᐅᓪᓗᓂ 
ᖃᓄᖅ ᐋᖅᑭᒋᐊᖅᑎᓴᐅᒻᒪᖔᑦ. 
 
ᑮᓇᐅᔭᐃᑦ ᐊᐅᓚᓂᖏᑕ ᐅᓂᒃᑳᑦ ᐃᒻᒪᖃ 
ᒥᓂᔅᑕᐅᖃᑎᓐᓄᑦ ᐱᕙᓪᓕᐊᔪᓕᕆᔨᒃᑯᓐᓄᑦ 
ᐅᖃᖃᑎᒋᓚᐅᕐᓗᒍ ᑭᓯᐊᓂ ᑭᐅᒍᓐᓇᕋᔭᖅᑕᕋ. 
ᖁᔭᓐᓇᒦᒃ ᐅᖃᖅᑏ. 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᐱᖃᑖᓂ 
ᐃᓚᒋᐊᕈᑦ, ᒥᔅᑕ ᐃᐊᓕᐊᑦ. 
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᐃᖅᑲᐅᒪᒐᒪ ᑖᓐᓇ ᒥᓂᔅᑕ 
ᐱᐅᓯᕙᓪᓕᐊᑎᑦᑎᓚᐅᕐᒪᑦ ᑕᒪᓐᓇ ᑕᑯᒃᓴᐅᓂᖓᓂᒃ 
ᑖᒃᑯᐊ NBCC-ᑯᑦ. ᑕᐃᒃᓱᒪᓂᐅᑎᓪᓗᒍ ᑖᒃᑯᐊ 
ᑲᑎᒪᔨᕋᓛᑦ ᐊᑐᓕᖁᔨᓚᐅᕐᒪᑕ NBCC-ᑯᑦ 
ᐊᑐᖃᑦᑕᖁᓪᓗᒋᑦ ᐊᓯᖏᓐᓂ ᐊᕕᑦᑐᖅᓯᒪᓂᐅᔪᓂ 
ᐊᑐᖅᑕᐅᖃᑦᑕᖅᑐᓂᒃ. 
 
ᒥᓂᔅᑕ ᐅᓂᒃᑳᕈᓐᓇᖅᑳ ᑖᒃᑯᐊ NBCC-ᑯᑦ 
ᐊᑭᓕᒃᓴᖏᑦ ᓱᓕ ᑲᓐᖑᓇᖅᑐᑰᖅᑎᑕᐅᒻᒪᖔᑕ 
ᑕᒪᓐᓇᓗ ᖃᓄᖅ ᐋᖅᑭᒋᐊᕐᓂᐊᕐᒪᖔᒍᑦ? ᐊᖏᖅᐸ, 
ᐋᒡᒐᓘᓐᓃᑦ? 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. 
ᒥᓂᔅᑕ ᐲᑕᓴᓐ. 
 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ ᐊᒻᒪᓗ ᑕᐃᓐᓇ ᐊᐱᕆᔪᖅ. ᐄ, ᐊᒃᓱᐊᓗᒃ 
ᖃᐅᔨᓴᓕᕐᓂᕐᖓᑦ ᖃᓄᐃᓕᐅᕐᓂᑯᒃᑲᓂᑦ. 
 
ᑕᐃᒪ ᐅᖃᖅᑏ, ᒐᕙᒪᒃᑯᑦ ᒪᓕᒐᓕᐅᕐᕕᒻᒥ 
ᑕᑯᒍᒪᒐᑦᑕ ᑕᒪᒃᑯᐊ ᐊᑭᓕᒃᓴᖃᕐᕕᐅᔪᐃᑦ 
ᐃᑲᔪᖅᑎᓪᓗᖏᑦ ᐃᒪᓐᓇ ᑮᓇᐅᔭᓕᐅᕈᑏᑦ 
ᐱᕈᖅᐸᓪᓕᐊᑎᓪᓗᒋᑦ ᓄᓇᕗᒻᒥ ᑕᐃᒪᓐᓇ 
ᐃᔨᕋᖅᑐᖅᑐᖃᖏᒻᒪᑦ, ᐃᓛᒃ 
ᑲᓐᖑᓇᖅᑐᒃᑰᕆᐊᖃᓲᖑᖕᒪᑦ ᐃᓚᖏᑦ 
ᐱᔾᔪᑎᒋᓪᓗᒋᑦ ᑕᒪᒃᑯᐊ ᑮᓇᐅᔭᓐᖑᕈᓐᓇᖅᑐᑦ. 
ᐊᒻᒪᓗ ᐅᖃᕐᕕᐅᒋᐊᖃᖅᓱᑎᒃ ᑖᒃᑯᐊ NBCC-ᒃᑯᑦ 
ᑕᒪᒃᑯᓂᖓ ᐱᓕᕆᐊᖃᕐᒪᑕ. 
 
ᐃᒪᓐᓇ ᑕᑯᒃᓴᐅᒐᓱᐊᖅᑐᒍ ᐊᒻᒪᓗ ᓵᑕᒃᓴᐅᓪᓗᑕ. 
ᑭᓯᐊᓂ ᓇᓗᓇᐃᕈᓐᓇᖏᑦᑐᖓ ᖃᖓ 
ᐅᓂᒃᑳᕈᓐᓇᓕᕐᓂᐊᕐᒪᖔᒪ ᑖᒃᑯᓄᐊ 
ᐊᑭᓕᒃᓴᖃᕈᑕᐅᔪᓂᒃ. ᑖᒃᑯᐊᖃᐃ ᐱᓕᕆᕕᐅᔪᑦ  

ᑖᒃᑯᓂᖓ ᑲᒪᓂᐊᖅᑐᑦ ᑕᒪᓐᓇ 
ᖃᓄᐃᓕᐅᕈᑕᐅᕙᓪᓕᐊᒃᐸᑦ 
ᑐᓴᖅᑎᑦᑎᕙᑦᓯᐊᓂᐊᖅᑐᒍ ᑖᑦᓱᒥᖓ 
ᒪᓕᒐᓕᐅᕐᕕᒻᒥ. ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒥᒃ ᒥᓂᔅᑕ ᐊᒻᒪᓗ 
ᒥᔅᑕ ᐃᐊᓕᐊᑦ. ᐅᖃᐅᓯᒃᑯᑦ ᐊᐱᖅᑯᑏᑦ. ᐃᖃᓗᐃᑦ 
ᐱᖓᓐᓇᖓᓄᑦ ᒪᓕᒐᓕᐅᖅᑎ, ᒥᔅᑕ ᐅᑲᓕᖅ. 
 
ᐊᐱᖅᑯᑦ 415 - 3(2): ᓄᑖᖅ ᒪᓕᒐᖅ 

ᐅᖃᐅᓯᓕᕆᓂᕐᒧᑦ ᐊᑐᓕᖅᑎᑕᐅᓂᖓ 
(ᐅᑲᓕᖅ) 

ᐅᑲᓕᖅ: ᖁᔭᓐᓇᒦᒃ ᐅᖃᖅᑎᑦᑎᔩ. ᐅᖃᖅᑎᑦᑎᔩ, 
ᐅᓪᓗᒥ ᐊᐱᕆᔪᒪᓕᕐᒥᔪᖓ ᑖᒃᑯᓄᖓ 
ᐅᖃᐅᓯᓕᕆᔨᒃᑯᓐᓄᑦ ᒥᓂᔅᑑᔪᒧᑦ. 
 
ᐃᑉᐸᓴᖅ ᑕᐃᒪ ᑲᑎᒪᑐᐃᓐᓇᑎᓪᓗᑕ 
ᓇᓗᓇᕈᓐᓃᓚᐅᕐᖓᑕ ᑖᒃᑯᐊ ᐊᓪᓚᕝᕕᖏᑦ 
ᑮᓇᐅᔭᖏᑦ ᐃᓚᓐᖓᖅᑕᐅᒻᒪᑕ. ᐊᒻᒪᓗ ᑖᓐᓇ 
ᒪᓕᒐᑯᓘᓕᖅᑐᖅ ᐅᖃᐅᓯᓕᕆᓂᕐᒧᑦ ᑐᕌᖓᔪᖅ 
ᑲᔪᓯᕙᓪᓕᑕᐃᓐᓇᑎᓪᓗᒍ. ᑖᒃᑯᐊ ᖃᐅᔨᒪᒐᑦᑎᒍ 
ᐊᑐᖅᑕᕗᑦ ᐅᓪᓗᒥ ᐊᓯᔾᔨᒋᐊᖃᕐᖓᑕ 
ᐃᓄᒃᑎᑑᖅᑐᑦ ᖃᓪᓗᓇᑎᑑᕈᓐᓇᖏᑦᑐᑦ 
ᐊᓐᖑᑎᑎᒋᐊᖃᕋᑦᑎᒍ ᐃᒫᒃ ᒐᕙᒪᐅᓪᓗᑕ ᑕᒪᒃᑯᐊ 
ᒪᓕᒐᕗᑦ ᐊᖅᑭᒋᐊᕋᓱᓪᓗᒋᑦ. 
 
ᑕᒪᓐᓇ ᐱᒋᐊᖅᐸᓪᓕᐊᓕᕋᑖᖅᑎᓪᓗᒍ ᖃᓄᒃᑲᓐᓂᖅ 
ᓄᖅᑲᐅᒥᔾᔭᖏᑦᑑᒐᓗᐊᖃᐃ ᑖᒃᑯᐊ 
ᓇᑲᑎᖅᑕᐅᕙᓪᓕᐊᑎᓪᓗᒋᑦ ᑮᓇᐅᔭᐃᑦ 
ᐊᐅᓚᔾᔪᑏᑦ? ᖁᔭᓐᓇᒦᒃ ᐅᖃᖅᑎᑦᑎᔩ. 
 
ᐅᖃᖅᑎ (ᑐᓵᔨᒃᑯᑐᑦ): ᖁᔭᓐᓇᒦᒃ ᒥᔅᑕ ᐅᑲᓕᖅ, 
ᒥᓂᔅᑕ ᐅᖃᐅᓯᓕᕆᓂᕐᒧᑦ, ᓗᐃ ᑕᐹᕐᔪᒃ. 
 
ᐊᖓᔪᖅᑳᖅ ᓗᐃ ᑕᐹᕐᔪᒃ: ᖁᔭᓐᓇᒦᒃ 
ᐅᖃᖅᑎᑦᑎᔩ ᐊᒻᒪᓗ ᖁᔭᓐᓇᒦᒃ ᑕᐃᓐᓇ 
ᐊᐱᕆᓵᖅᑐᖅ ᓂᕈᐊᖅᑕᐅᖃᑎᒋᓯᒪᔭᕋ. ᑖᒃᑯᓇᓂ 
ᐃᓛᒃ ᐊᒃᑐᖅᓯᓗᐊᔾᔮᖏᑦᑐᖅ ᓇᓗᓇᖅᑯᐃᔨᖏᑦᑐᖅ 
ᑖᓐᓇ ᒪᓕᒐᓐᖑᖅᑎᑕᐅᓵᖅᑐᖅ ᐅᖃᓯᓕᕆᓂᕐᒧᑦ.  

ᐅᓇ ᐱᔾᔪᑎᒋᓪᓗᒍ, ᑮᓇᐅᔭᓂᒃ 
ᐃᓚᓐᖓᐃᓗᐊᔾᔮᖏᑦᑐᒍᑦᒃ ᑖᒃᑯᐊ 
ᐃᓕᖅᑯᓯᓕᕆᔨᒃᑯᑎᒎᔪᑎᒍ ᑕᒪᒃᑯᓄᖓ 
ᐃᖅᑲᓇᐃᔭᖅᑎᓐᓄᑦ. ᑭᓯᐊᓂ ᑕᒪᒃᑯᐊ ᐃᖏᕐᕋᔾᔪᑏᑦ 
ᖃᖓᑦᑕᐅᑏᓪᓗ ᑖᒃᑯᐊ ᑕᐃᒪ 
ᐃᒃᐱᖕᓇᐅᑎᓪᓚᕆᖕᓂᐊᕐᒪᑕ. 
 
ᐅᖃᖅᑎᑦᑎᔩ, ᐅᓇ ᐱᔾᔪᑎᒋᓗᐊᖅᑕᕗᑦ, ᑕᐃᒪ 
ᑖᓐᓇ ᐅᖃᐅᓯᓕᕆᓂᕐᒧᑦ ᒥᓂᔅᑑᔪᖅ 
ᓇᓗᓇᐃᖅᓯᑦᑎᐊᕆᐊᖃᕐᒪᑦ ᑕᒪᓐᓇ 
ᐅᖃᐅᓯᓕᕆᓂᕐᒧᑦ ᒪᓕᒐᖅ ᐊᑐᖅᑕᐅᓂᐊᓕᖅᐸᑦ 
ᖃᓄᐃᑦᑐᒥᒃ ᐸᕐᓇᒃᓯᒪᔭᕆᐊᖃᕐᓂᐊᕐᒪᖔᑕ 
ᑕᐅᑐᖅᑯᐃᔨᓕᖅᑎᑦᑎᓇᓱᐊᕐᓗᑕ. ᒪᓕᒐᖅ ᑖᓐᓇ 
ᐊᐅᓚᔾᔭᓪᓚᕆᖕᓂᐊᓕᖅᐸᑦ ᖃᓄᐃᓕᖓᔪᒥᒃ 
ᐃᖏᕐᕋᔭᓇᕐᒪᖔᑕ. ᑕᒪᓐᓇ ᑲᔪᓰᓐᓇᕐᓂᐊᖅᑐᖅ 
ᐸᕐᓇᐃᓐᓇᕐᓂᐊᖅᑕᕗᓪᓗ. ᑖᒃᑯᐊ 
ᓇᓗᓇᐃᕆᓂᐊᐳᒍᑦ ᑕᐃᓐᓇ 
ᐅᖃᐅᓯᕆᓚᐅᕋᒃᑯᐃᓛᒃ ᐅᑭᐅᒃᓵᖅ ᒪᓕᒐᓕᐅᖅᑏᑦ 
ᑲᑎᒪᓕᖅᐸᑕ ᑕᐃᑰᓇ ᓴᖅᑮᔪᒫᕋᒪ ᑖᒃᑯᓄᖓ 
ᐅᖃᐅᓯᓕᕆᓂᕐᒧᑦ ᒪᓕᒐᖅ ᐊᐅᓪᓚᔾᔭᒃᑕᐅᒋᐊᖅᐸᑦ 
ᖃᓄᐃᓕᖓᔪᒥᒃ ᐊᐅᓚᔾᔭᒋᐊᖃᕋᔭᕐᒪᖔᑦ. 
 
ᐅᖃᖅᑎᑦᑎᔩ, ᑕᐃᓐᓇ ᑭᐅᔾᔪᑎᒋᔪᒪᔭᕋ, 
ᐊᒃᑐᖅᑕᐅᓗᐊᔾᔮᖏᑦᑐᖅ. ᑭᓯᐊᓂ 
ᑐᑭᓯᔪᓐᓇᖅᓯᑦᑎᐊᕐᓂᐊᖅᐳᒍᑦ ᑕᐃᓐᓇ ᐸᕐᓇᒃᑕᕗᑦ 
ᒪᓕᒐᖅ ᐊᐅᓚᔾᔭᕆᓕᖅᐸᑦ ᖃᓄᐃᑦᑐᑯᓂᒃ 
ᑕᐅᑐᖅᑰᓕᕋᔭᕐᒪᖔᑦᑎᓐᓂ ᑕᐃᓐᓇ 
ᑕᑯᒃᓴᐅᓕᓚᐅᖅᑎᓪᓗᒍ ᑕᐃᖏᒪ 
ᓇᓗᓇᕈᓐᓃᑦᑎᐊᕐᓂᐊᖅᑐᖅ. ᒫᓐᓇᒧᑦ 
ᑕᐅᑐᖅᑰᖅᑕᖃᓐᖏᓇᖓ ᐊᖏᔪᒥᒃ 
ᐊᒃᑐᐃᓂᐊᕐᒪᖔᑦ ᑖᓐᓇ ᒪᓕᒐᒃᓴᖅ, ᒪᓕᒐᖅ 
ᒪᓕᒐᒃᓴᐅᔪᓐᓃᖅᑐᖅ ᒪᓕᒐᓚᑦᑕᕌᓘᓕᖅᑐᖅ. 
ᐅᖃᖅᑎᑦᑎᔩ, ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ ᒥᓂᔅᑕ, ᖁᔭᓐᓇᒦᒃ ᒥᔅᑕ 
ᐅᑲᓕᖅ. ᐅᖃᐅᓯᒃᑯᑦ ᐊᐱᖅᑯᑏᑦ, ᐸᖕᓂᖅᑑᕐᒃᒧᑦ 
ᒪᓕᒐᓕᐅᖅᑎ, ᒥᔅᑕ ᖁᒻᒧᐊᒃᑐᖅ. 
 
ᐊᐱᖅᑯᑦ 416 - 3(2): 

ᐃᓕᓐᓂᐊᖅᑎᑕᐅᕙᓪᓕᓃᑦ 
ᐃᒻᒥᓃᖅᑎᑦᑎᑦᑕᐃᓕᒪᓂᕐᒧᑦ (ᖁᒻᒧᐊᑦᑐᖅ) 

 
ᖁᒻᒧᐊᒃᑐᖅ: ᖁᔭᓐᓇᒦᒃ ᐅᖃᖅᑎ (ᑐᓵᔨᑎᒍᑦ) 
ᑖᓐᓇ ᐊᐱᖅᑯᑎᒐ ᑐᕌᖅᑐᖅ ᒥᓂᔅᑕᖓᓐᓄᑦ 
ᐊᓐᓂᐊᖃᕐᓇᖏᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ. 
 

ᖁᕕᐊᓱᒻᒪᕆᒃᑐᖓ ᑖᒃᑯᐊ ᐃᑲᔪᖅᑎᒌᓚᐅᖅᑎᓪᓗᒋᑦ 
ᐃᓄᓕᕆᔨᒃᑯᑦ ᐊᒻᒪᓗ ᕼᐊᒻᓚᖁᑎᕗᑦ. ᑕᒫᓂ 
ᐱᓕᕆᐊᖑᔪᐃᑦ 24ᖑᓪᓗᑎᒃ 
ᐃᓕᓐᓂᐊᖅᑎᑕᐅᕙᓪᓕᐊᖕᒪᑕ 
ᐃᒻᒥᓃᖅᑎᑦᑎᑦᑕᐃᓕᒪᓂᕐᒧᑦ. 
 
ᑕᒪᓐᓇᓗ ᐃᓕᓐᓂᐊᕐᓂᖅ ᓴᖅᑭᐅᒪᑎᑕᐅᓪᓗᓂ 
ᐃᓄᖕᓄᑦ ᐅᖃᐅᓯᖕᒥᓂᒃ ᓇᖕᒥᓂᖅ ᐊᑐᖅᑐᐃᑦ. 
ᑕᒪᓐᓇ ᖁᕕᐊᒋᒻᒪᕆᖅᑲᐅᔭᕋ ᑐᓴᖅᑲᐅᔭᕋ 
ᑕᐃᒃᑯᐊᓗ ᒥᑦᑎᒪᑕᓕᖕᒥᐅᑦ ᑕᐃᒫᔅᓴᐃᓐᓇᖅ 
ᓱᓗᒻᒪᖅᓴᐃᔨᓂᑦ ᐊᖏᔪᖅᑳᖓᓐᓄᑦ 
ᐃᓕᓐᓂᐊᖅᑎᑕᐅᒻᒪᑕ ᐃᓄᑦᑎᑐᑦ.  
 
ᐅᖃᖅᑏ, ᑖᒃᑯᐊ ᖁᕕᐊᓲᑎᑦᑎᐊᖅᑕᒃᑲ ᑖᒃᑯᓂᖓ 
ᐱᒋᐊᖅᑎᑦᓯᓚᐅᕐᒪᑕ ᐊᒻᒪᓗ ᑕᒪᒃᑯᐊ ᓄᓇᕗᒻᒥᐅᑦ 
ᐃᒪᓐᓇ ᐊᑐᕈᓐᓇᖅᑐᓂᑦ 
ᐃᓕᓐᓂᐊᖅᑎᑕᐅᕙᓪᓕᐊᒻᒪᑕ.  
 
ᐅᖃᖅᑏ, ᐊᐱᖅᑯᑎᒐᓕ ᖃᖓ ᐃᓄᓕᕆᔨᒃᑯᑦ 
ᐃᑲᔪᓕᕈᓐᓇᓂᐊᖅᐸᑦ ᑖᒃᑯᓄᖓ ᐸᓐᓂᖅᑑᑉ 
ᐃᓕᓐᓂᐊᕐᕕᐋᓗᐊᓂ ᐃᖅᑲᓇᐃᔭᖅᑎᓂᑦ? 
ᖁᔭᓐᓇᒦᒃ.  
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᖁᒻᒧᐊᑦᑐᖅ. ᒥᓂᔅᑕᐅᔪᖅ 
ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓄᑦ ᐊᒻᒪ 
ᐃᓄᓕᕆᓂᕐᒧᑦ, ᑕᒑᖅ ᑰᓕ.  
 
ᐊᖓᔪᖅᑳᖅ ᑕᒑᖅ ᑰᓕ (ᑐᓵᑎᔨᒍᑦ): ᖁᔭᓐᓇᒦᒃ, 
ᐅᖃᖅᑏ. ᑖᓐᓇ ᐊᐱᖅᑯᑎᒋᔭᖓ ᖃᐅᔨᒪᔭᕋᓕ 
ᐃᓕᓐᓂᐊᕐᓂᓕᕆᔨᒃᑯᑦ ᐃᓕᓐᓂᐊᖅᑐ ᑕᐃᒃᑯᐊ 
ᐋᖅᑭᓯᓚᐅᕐᖓᑕ ᑕᒪᑐᒪ ᒥᔅᓵᓄᑦ ᒪᒃᑯᑦᑐᑦ 
ᐅᔾᔨᖅᓱᕆᐊᖃᕐᓂᖏᓐᓂ ᐅᓗᕆᐊᓇᖅᑐᓂᑦ. ᑖᓐᓇ 
ᐸᕐᓇᐅᑕᐅᓯᒪᔪᖅ ᑕᐃᒃᑯᓄᖓ ᐃᓕᓴᖅᑐᓂ 
ᐋᖅᑭᑦᑕᐅᓂᑰᒻᒪᑦ ᑭᐅᑦᑎᐊᕈᓐᓇᖅᑕᖓ ᑖᔅᓱᒧᖓ 
ᒥᓂᔅᑕᐅᖃᑎᒪ ᐃᓕᓐᓂᐊᕐᓂᓕᕆᓂᕐᒧᑦ ᒥᔅᓵᓄᑦ 
ᐱᓕᕆᐊᓕᒃ. ᖁᔭᓐᓇᒦᒃ.  

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑰᓕ. 
ᐃᓕᓐᓂᐊᖅᑐᓕᕆᓂᕐᒧᑦ ᒥᓂᔅᑕᐅᔪᖅ, ᓗᐃ ᑕᐹᕐᔪᒃ.  
 
ᐊᖓᔪᖅᑳᖅ ᓗᐃ ᑕᐹᕐᔪᒃ: ᖁᔭᓐᓇᒦᒃ 
ᐅᖃᖅᑎᑦᑎᔩ ᐊᒻᒪᓗ ᖁᔭᓐᓇᒦᒃ ᑕᐃᓐᓇ 
ᐊᐱᕆᕋᑖᖅᑐᖅ. ᑕᒪᓐᓇᐃᓛᒃ ᓱᓕᔪᖅ. ᑕᒪᒃᑯᐊ 
ᓯᕗᓂᑲᓪᓛᓗᒍ ᑕᒪᓐᓇ ᐱᑕᖃᓚᐅᖅᓯᒪᔫᒐᓗᐊᖅ 
ᑕᒪᒃᑯᓂᖓ ᐸᕐᓇᐅᑎᔅᓴᓂᑦ ᑕᒪᒃᑯᓂᖓ 
ᐅᐸᓗᖓᐃᔭᐅᓗᓂ ᐃᓅᔪᓐᓃᒋᐊᖃᖅᑐᑦ 
ᖃᓄᐃᑦᑐᑐᐃᓐᓇᕐᓂᑦ ᐅᐸᓗᔭᐅᓇᕐᒪᓂᓛᒃ. 
ᑕᒪᒃᑯᐊᓗ ᖃᓄᖅ ᐋᖅᑭᑉᐹᓪᓕᕈᓐᓇᕐᒪᖔᑕ. ᑕᒪᓐᓇ 
ᐱᓕᕆᐊᕆᓯᒪᔭᕗᑦ ᐊᒻᒪᓗ ᑕᒪᓐᓇ ᑲᔪᓰᓐᓇᖅᖢᓂ 
ᐊᒻᒪ ᑕᕝᕙᓂ ᑲᑎᑦᑐᖃᓚᐅᖅᓯᒪᓪᓗᓂ ᑭᓯᐊᓂ 
ᐸᓐᓂᖅᑑᒥ ᖃᑯᒍ ᑕᐃᒪᓐᓇᐃᓕᐅᖅᑐᖃᕋᔭᕐᒪᖔᑦ 
ᒫᓐᓇ ᑭᐅᔪᓐᓇᖏᑦᑎᐊᒻᒪᕆᑦᑕᕋ ᖃᓄᕐᓗ 
ᐸᕐᓇᔅᓯᒪᔪᖃᕐᒪᖔᑕ.  
 
ᐅᖃᖅᑎᑦᑎᔩ, ᑕᒪᓐᓇ ᐊᐱᖅᑯᑎᒋᔭᖓ ᑕᐃᒃᑯᓄᖓ 
ᐸᓐᓂᖅᑑᒧᑦ ᑐᕌᖓᔪᒥᑦ ᑐᓴᑐᐃᓐᓈᓪᓚᓚᐅᕐᓗᒍ 
ᑭᐅᔪᓐᓇᖅᓯᑐᐊᕈᒃᑯ ᑐᓴᖅᑎᒋᐊᕐᓂᐊᖅᐸᕋ. ᑭᓯᐊᓂ 
ᐊᒃᑐᖅᑕᐅᓂᐊᕋᓱᒋᕈᔪᒃᓗᒍ. ᑭᓯᐊᓂ 
ᓇᓚᐅᒃᑖᕈᒪᓐᖏᓐᓇᒪ 
ᐃᒪᓐᓇᐃᓐᓂᐊᖅᑰᖅᐳᒎᓚᓯᒪᔪᒥᑦ ᐅᖃᕈᒪᓐᖏᓐᓇᒪ 
ᐊᐱᖅᑯᑖ ᑎᒍᑐᐃᓐᓈᓪᓚᓚᐅᕐᓚᒍ, ᐅᖃᖅᑎᑦᑎᔩ.  
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᒫᓐᓇ 
ᐊᐱᖅᑯᓯᕆᔭᐃᑦ ᑎᒍᑐᐃᓐᓇᖅᑕᐅᑲᐃᓐᓇᕐᖓᑦ 
ᐅᑎᕐᕕᐅᔫᒫᕋᕕᑦ. (ᑐᓵᔨᑎᒎᓕᖅᑐᖅ) ᐅᖃᐅᓯᒃᑯᑦ 
ᐊᐱᖅᑯᑏᑦ. ᒪᓕᒐᓕᐅᖅᑎ ᖁᑦᑎᑦᑐᒧᑦ, ᒥᔅᑕ 
ᐃᐊᓕᐊᑦ.  
 
ᐊᐱᖅᑯᑦ 417 - 3(2): ᓱᕈᓰᑦ 

ᖃᑕᕐᖑᑎᒌᓐᓄᓪᓗ ᐱᖁᔭᐃᑦ ᕿᒥᕈᔭᐅᓂᖓ 
(ᐃᐊᓕᐊᑦ) 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᐅᖃᖅᑏ, ᑖᓐᓇ ᑐᕌᕈᒪᔭᕋ ᒥᓂᔅᑕᖓᓐᓄᑦ 
ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ, 
ᑕᒑᖅ ᑰᓕ.  
 
ᖁᕕᐊᓲᑎᓚᐅᕐᒪᑦ ᐅᖃᐅᓯᕆᔭᖏᓐᓂ 
ᒥᓂᔅᑕᐅᓂᒃᑯᑦ. ᑕᐃᒪ ᑖᒃᑯᐊ ᓱᕈᓰᑦ 
ᖃᑕᕐᖑᑎᒌᓐᓄᓪᓗ ᐱᖁᔭᐃᑦ ᐊᐃᐳᕈᓪᖑᑎᓪᓗᒍ  

ᑖᒃᑯᐊ ᑳᓐᑐᕌᑎᑦᑎᔾᔪᑎᔅᓴᐃᑦ ᓴᖅᑭᑕᐅᓚᐅᕐᒪᑦ 
ᑖᔅᓱᒧᖓ ᐊᐅᓚᑦᓯᔨᐅᓂᐊᖅᑐᒧᑦ ᕿᒥᕐᕈᔪᓄᑦ 
ᖃᑕᓐᖑᑎᒌᓄᑦ ᓱᕈᓯᕐᓄᓪᓗ ᐱᖁᔭᖅ. ᑕᐃᒪ 
ᐃᒪᐃᑦᑑᔮᕐᒪᑦ ᑐᒃᓯᕋᐅᑎᓕᐅᕈᑎᒃ ᒪᑐᔭᐅᓚᐅᕐᒪᑦ 
ᑳᓐᑐᕌᒃᑕᐅᓇᓂᓗ. 
 
ᑖᓐᓇ ᒥᓂᔅᑕ ᐅᖃᐅᔾᔨᒍᓐᓇᖅᐸ ᑳᓐᑐᕌ 
ᐱᔭᐅᓚᐅᕐᒪᖔᑕ ᐊᒻᒪᓗ ᖃᓯᐅᓂᐊᖅᑲᑦ 
ᑳᓐᑐᕌᑎᐅᔪᑦ ᐊᒻᒪᓗ ᖃᐅᔨᒪᔨᑕᐅᓂᐊᖅᑐᖅ 
ᐱᓕᕆᐊᓖᑦ ᑕᒪᑐᒥᖓ? ᖁᔭᓐᓇᒦᒃ.  
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. 
ᒥᓂᔅᑕ ᑕᒑᖅ ᑰᓕ.  
 
ᐊᖓᔪᖅᑳᖅ ᑕᒑᖅ ᑰᓕ: ᖁᔭᓐᓇᒦᒃ, ᐅᖃᖅᑎᑦᑎᔩ. 
ᑖᓐᓇ ᓴᖅᑭᑦᑎᓚᐅᖅᑕᕗᑦ ᑕᐃᒃᑯᐊ 
ᐱᓕᕆᐊᔅᓴᖃᖁᔨᓪᓗᑕ ᑖᔅᓱᒥᖓ ᓄᖅᑲᖅᑕᖏᓪᓗᓂ 
ᐱᓕᕆᐊᕆᓪᓗᒍ ᑕᐃᑯᖓ ᐃᓱᐋᓄᓕᒫᑦ ᑎᑭᓪᓗᒍ. 
ᑕᐃᒪ ᐃᓱᒪᒋᓪᓗᒍ ᐱᓕᕆᐊᒥᒃ ᐊᐅᓚᑦᑎᔨᖃᖅᐸᑦ 
ᐱᐅᔫᒐᓱᒋᒐᑦᑎᒍ. ᑕᐃᒃᑯᐊ ᐱᓚᐅᖅᑕᕋᓗᐊᕗᑦ. 
 
ᑭᓯᐊᓂ ᒫᓐᓇᒧᑦ ᐅᖃᕈᓐᓇᖅᑐᖓ ᑎᑭᒃᖢᒍ 
ᓂᕈᐊᖅᓯᒪᓐᖏᓇᑦᑕ ᕿᓂᖅᑕᑲᓐᓂᓂᐊᖅᑑᔮᖅᑐᒍᑦ 
ᐱᔾᔪᑎᒋᓪᓗᒍ ᐃᓄᓐᓂᑦ ᐃᓄᐃᑦ ᓄᓇᖓᓃᑦᑐᒥᑦ 
ᐅᐃᒍᓯᒪᒃᑲᓐᓂᐊᖅᔪᖁᓕᓚᐅᕋᑦᑎᒋ 
ᐃᑲᔪᖅᑎᖃᕐᓗᓂ ᐃᓄᓐᓂᑦ. ᑖᓐᓇ ᐱᔾᔪᑎᒋᓪᓗᒍ 
ᐃᒫ ᐅᖃᕈᓐᓇᖅᑐᖓ, ᑕᐃᓐᓇ ᐱᐊᓂᒃᓯᒪᓕᖅᐸᑦ 
ᓴᖅᑭᓂᐊᖅᑕᕋᓗᐊᕋ. ᒫᓐᓇ ᑭᓯᐊᓂ 
ᐊᑐᐃᓐᓇᐅᓐᖏᓗᐊᒐᓛᑦᑐᒍᑦ, ᐅᖃᖅᑏ.  
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. 
ᓯᕗᓪᓕᖅᐹᒥ ᐃᓚᒋᐊᕈᑦ, ᒥᔅᑕ ᐃᐊᓕᐊᑦ.  
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑖᓐᓇ 
ᑭᐅᒐᕋᑖᕐᒪᑦ. ᒥᓂᔅᑕ ᐃᒃᐸᔅᓴᖅ ᐅᖃᓚᐅᕐᒪᑦ ᑖᓐᓇ 
ᐱᓕᕆᕕᖓ ᕿᒥᕐᕈᓂᐊᕐᓂᕋᖅᑐᑎᑦ ᑖᒃᑯᓂᖓ 
ᐊᑐᖅᑕᐅᔪᒥᑦ ᑐᑭᒧᐊᒃᑕᐅᓗᓂ ᐃᓄᐃᑦ  

ᖃᐅᔨᒪᓂᖏᓐᓄᑦ ᖃᐅᔨᒪᓂᖏᓂᓪᓗ. 
ᖃᓄᐃᓕᐅᖅᓯᒪᓕᕐᒪᖔᑕ ᒥᓂᔅᑕ ᐅᖃᕈᓐᓇᖅᑳ 
ᑕᒪᒃᑯᐊ ᐊᑐᖅᑕᐅᑦᑎᐊᖁᓪᓗᒋᑦ ᑐᑭᒧᐊᒍᑏᑦ? 
ᖁᔭᓐᓇᒦᒃ.  
 
ᐅᖃᖅᑎ (ᑐᓵᔨᑯᑦ): ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. 
ᒥᓂᔅᑕ ᑰᓕ. 
 
ᐊᖓᔪᖅᑳᖅ ᑕᒑᖅ ᑰᓕ: ᐃᑉᐸᔅᓴᖅ 
ᓴᖅᑭᓚᐅᖅᑕᕗᑦ ᒪᓕᒃᑯᑦᑎᒍ ᐅᖃᓕᒫᑦᓯᐊᕐᓗᑎᒍ 
ᑕᑯᒍᑦᑎᒍ ᑕᐃᒃᑯᐊ ᐃᓱᒪᒋᔭᐅᔪᓕᒫᑦᑎᐊᑦ 
ᐃᓄᓐᓂᖔᓚᐅᖅᑐᑦ, ᑕᕝᕙᓂ ᐅᓂᒃᑳᓕᐊᒥ ᐊᒻᒪᓗ 
ᑕᐃᒃᑯᐊ ᑲᑎᒪᔩᑦ ᑲᑎᒪᑎᓚᐅᖅᑕᕗᑦ 
ᐅᑕᖅᑭᑐᐃᓐᓇᖅᑎᑕᕗᑦ ᐃᖅᖠᓇᖅᓯᒪᖏᑕᕗᑦ. 
ᐅᑭᐊᒃᓵᓘᓐᓃᑦ ᑲᑎᒃᑲᓐᓂᓛᖅᑐᔅᓴᐅᔪᑦ ᐊᒻᒪ 
ᐊᕕᒃᑐᖅᓯᒪᔪᓂ ᑲᑎᒪᓕᕌᖓᑕ ᑕᐃᒃᑯᐊ 
ᑲᑎᒪᔭᖅᑐᓚᐅᖅᑐᑦ ᐃᓚᐅᖏᓐᓇᓚᖓᔪᑦ. ᑖᒃᑯᐊ 
ᑲᑎᒪᑎᑕᐅᓂᓕᒫᖏᓐᓂᒃ ᐊᕕᒃᑐᖅᓯᒪᓂ 
ᓄᓇᓕᓐᓂᓗ ᑕᐃᒃᑯᓇᓐᖓᑦ ᑎᓕᓚᐅᖅᓯᒪᔭᑦᑎᓐᓂ 
ᐅᑭᐊᒃᓵᖅ ᑲᑎᒪᓕᓚᐅᖅᑕᑎᓐᓂ 
ᐃᓚᐅᔪᖃᐃᓐᓇᓚᖓᓪᓗᓂ. 
 
ᐊᒻᒪ ᖄᖓᒍᑦ ᐅᖃᐅᔾᔨᒋᐊᖅᑏᑦ 
ᑲᑎᒪᔨᕋᓛᖅᑕᖃᑦᖢᓂ, ᒥᓂᔅᑕᐅᑉ ᑐᖏᓕᖓ 
ᐃᒃᓯᕙᐅᑕᐅᓪᓗᓂ, ᓴᓂᐊᒍᑦ ᑕᐃᒃᑯᐊ ᑕᐃᒃᑯᐊ 
NTI-ᑯᓃᓐᖔᖅᑐᑦ, ᑲᑐᔾᔨᖃᑎᒌᓐᓃᖔᖅᑐᓪᓗ, 
ᐊᒻᒪᓗ ᑖᒃᑯᐊ ᑲᑎᒪᔨᐅᖃᑎᒪ ᐱᕆᕝᕕᖓᓐᓂ 
ᐃᓚᖏᓐᓃᖔᖅᑐᑦ - ᐃᒻᒪᖃᓘᓐᓂᑦ 
ᐃᓕᓐᓂᐊᕐᓂᓕᕆᓂᕐᒦᓐᖔᖅᑐᓂᒃ 
ᐃᓚᐅᔪᖃᕐᓂᐊᖅᑐᑦ. ᑕᐃᒃᑯᐊ ᐃᓚᖏᑦ 
ᐃᑲᔪᕈᓐᓇᕐᓂᖏᑦ ᐱᑦᔪᑎᒋᓪᓗᒍ. ᑖᓐᓇ 
ᐱᓕᕆᐊᕐᕗᑦ ᐃᓄᒃᑎᑐᐃᓐᓇᓗᐊᓪᓚᕆᑦᑐᖅ. 
ᑕᐃᒃᑯᐊ ᑭᓯᐊᓂ ᐅᖃᐅᔾᔨᒋᐊᖅᑏᑦ ᑲᑎᒪᔨᕋᓛᑦ 
ᑕᐃᒪ ᑕᐃᑲᓂ ᖃᓪᓗᓈᖅᑕᖃᓗᐊᓂᐊᑐᔅᓴᐅᔪᖅ.  
 
ᐃᓕᒃᓯᑦᑕᐅᖅ ᑲᑎᒪᔨᓯᒍᑦ ᐃᓱᒪᒋᔭᖃᕈᑦᓯ ᖃᓄᖅ 
ᐱᐅᓂᖅᓴᐅᓇᔭᕐᒪᖔᑦ ᓇᐅᒃᑯᑐᐃᓐᓇᖅ ᐅᕙᓐᓂᒃ 
ᑐᓴᖅᑎᑦᑎᒍᓐᓇᕐᒥᔪᓯ ᑎᑎᕋᖅᓯᒪᔪᑎᒍᓪᓘᓐᓂᑦ 
ᑕᐃᒃᑯᓄᐊ ᐃᓐᓇᕐᓄᑦ ᑲᑎᒪᔨᒋᔭᑦᑎᓐᓄᑦ. ᑕᐃᒃᑯᐊ 
ᐅᓂᒃᑳᕆᐊᒃᑲᓐᓂᕈᒫᕋᑦᑎᒍ ᑖᓐᓇ 
ᐱᓕᕆᐊᕐᕆᕙᓪᓕᐊᓗᑎᒍ. ᖁᔭᓐᓇᒦᒃ, ᐅᖃᖅᑏ. 
 

ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐊᐃᑉᐸᓂᒃ 
ᐃᓚᒋᐊᕈᑦ, ᒥᔅᑕ ᐃᐊᓕᐊᑦ. 
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᐊᒻᒪᓗ ᑭᐅᒐᕕᑦ ᖁᕕᐊᓇᖅ ᐊᒻᒪᓗ ᑕᒪᓐᓇ 
ᕿᓚᓈᕈᑎᒋᑲᒃᑯ ᑖᒃᑯᐊ ᐃᓕᓐᓂᐊᕐᕌᓂᒃᑐᓂᒃ 
ᖁᕕᐊᓱᑎᖃᓚᐅᕐᒥᒻᒪᑕ, ᐊᒻᒪᓗ 
ᐱᓕᕆᐊᕐᕆᕙᓪᓕᐊᔭᖏᑦ ᐃᓄᓕᕆᔨᒃᑯᑦ. 
 
ᑖᓐᓇ ᒥᓂᔅᑕ ᑐᓴᖅᑎᑦᑎᒍᓐᓇᖅᑲ ᑖᒃᑯᐊ 
ᐃᓱᒪᒋᔭᐅᓂᖓ ᓱᕈᓯᕐᓂᒃ ᐅᕕᒃᑲᓂᓪᓗ 
ᑭᒡᒐᖅᑐᐃᓂᖅ? 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. ᒥᓂᔅᑕ ᑰᓕ. 
 
ᐊᖓᔪᖅᑳᖅ ᑕᒑᖅ ᑰᓕ: ᖁᔭᓐᓇᒦᒃ, ᐅᖃᖅᑏ. 
ᑖᓐᓇ ᐃᓄᓕᕆᔾᔪᑎᕗᑦ ᐱᓗᐊᖅᑐᒥᒃ ᒪᒃᑯᑦᑐᓄᑦ 
ᑐᕌᖅᑑᒐᓗᐊᖅ. ᑕᐃᒃᑯᐊ 19-ᓂᒃ ᓲᕐᓗ 
ᐅᑭᐅᖃᑦᑐᓕᒫᑦ ᑕᐃᒃᑯᖓ ᑎᑭᑦᖢᒋᑦ ᑕᐃᒃᑯᐊ 
ᐅᓗᕆᐊᓇᖅᑐᒃᑯᑦ ᖁᐊᖅᓵᓇᖅᑐᒃᑰᓕᕌᖓᑕ. 
 
ᒫᓐᓇ ᑖᓐᓇ ᒪᓕᒐᕗᑦ ᑕᐅᑐᕋᓐᓈᖅᖢᒍ ᖃᐅᔨᒪᒐᑦᑕ 
ᓈᒻᒪᖏᑦᑑᒻᒪᑦ ᐃᓅᑉ ᐃᓕᖅᑯᓯᖓ ᒪᓕᒃᖢᒍ. ᐊᒻᒪᓗ 
ᑕᐃᒃᑯᐊ ᐱᔪᓐᓇᐅᑎᓕᒫᑦᑎᐊᑦ ᑕᐃᒃᑯᖓ 
ᐊᐅᓚᑦᑎᔨᒧᑦ ᑐᓂᔭᐅᓯᒪᓪᓗᑎᐅᒻᒪᑕ. ᓄᓇᓖᑦ 
ᐃᓗᐊᓃᑦᑐᓄᑦ ᓯᖁᒥᓯᒪᔪᓄᑦ ᐊᖏᕐᕋᕇᓄᓪᓗ 
ᑕᒪᒃᑯᓄᐊ ᓴᖅᑯᒥᔪᖅᑕᖃᑦᑎᐊᖏᓐᓂᖓ 
ᐱᔾᔪᑎᒋᓪᓗᒍ ᐅᖃᓪᓚᐅᔾᔨᔨᑕᖃᖏᑎᐊᕐᒪᑦ 
ᐃᑲᔪᕆᐊᕈᓐᓇᕋᔭᖅᑐᓂᒃ ᐃᓄᓐᓂᒃ. 
 
ᑭᓯᐊᓂ ᑖᓐᓇ ᐱᓪᓗᒍ ᐅᖃᕈᓐᓇᖅᑐᖓ ᑕᐃᒃᑯᐊ 
ᒪᒃᑯᑦᑐᓕᕆᔨᐅᓂᐊᖅᑐᓪᓕ ᑖᒃᓱᒪ ᓯᕗᓕᐅᖅᑎᐅᑉ 
ᑲᒪᒋᒻᒪᒋᑦ. ᑕᐃᓐᓇ ᐃᓛᒃᑰᖓᓪᓚᑦᑖᕐᓂᐊᖅᑰᖅᑐᖅ 
ᐸᐸᑦᑎᑦᑎᐊᕐᓂᐅᑉ ᒥᒃᓵᓄᑦ ᐅᖃᓪᓚᖂᒻᒪᑦ.  

ᑕᐃᓐᓇᓕ ᒫᓐᓇ ᑲᓴᒃᓯᒪᖏᑕᕗᑦ ᖃᐅᔨᒪᒐᑦᑕ ᑖᓐᓇ 
ᐃᓛᒃᑰᖏᓐᓂᖓ. ᑖᐃᒃᑯᐊ ᒥᓂᔅᑕᐅᖃᑎᒃᑲ 
ᓯᕗᓕᖅᑎᓗ ᑖᓐᓇ ᐱᓕᕆᐊᕐᕆᓂᐊᕐᒪᒍ. 
ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐱᖓᔪᐊᑦ 
ᑭᖑᓪᓕᖅᐹᖑᓪᓗᓂᓗ ᐃᓚᒋᐊᕈᑦ, ᒥᔅᑕ ᐃᐊᓕᐊᑦ. 
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ ᐊᒻᒪᓗ 
ᑭᐅᒐᕕᑦ ᖁᔭᓐᓇᒦᒃ. ᐄ, ᑖᓐᓇ ᐃᖅᑲᐅᒪᒐᒃᑯ 
ᓯᕗᓕᖅᑎᒧᑦ ᐊᐱᖅᓲᑎᒋᓚᐅᖅᓯᒪᒐᒃᑯ, ᑕᐃᒃᑯᐊ 
ᓱᕈᓯᓄᑦ ᐃᑲᔪᑎᐅᒐᓱᐊᖅᑐᑦ. 
 
ᐃᓕᓐᓄᑦ ᒥᓂᔅᑕᐅᓪᓗᑎᒃ 
ᐋᓐᓂᐊᖃᓐᓇᖏᑦᑐᓕᕆᔨᒃᑯᓐᓄᑦ 
ᐊᐱᕆᖁᔭᐅᓚᐅᕐᖓᑦ. ᐄ, ᑕᐃᒪ 
ᐊᐱᖅᓲᑎᔅᓴᖃᕐᓂᐊᕐᒥᒐᒪ ᑕᒪᒃᑯᐊ ᐱᑦᔪᑏᑦ ᐃᒪᓐᓇ 
ᑐᑭᓯᒐᓱᐊᕐᓗᖓ.  
 
ᐃᑉᐸᔅᓴᖅ ᐅᖃᓚᐅᕋᕕᑦ ᑕᒪᓐᓇ ᕿᒥᕐᕈᓂᖅ 
ᐅᖃᕝᕕᖃᖃᑦᑕᕐᖓᑦ ᐃᓄᓐᓂᒃ, ᑲᑐᔾᔨᖃᑎᒌᓂᒃ, 
ᑲᑐᔾᔨᔪᓂᓪᓗ ᐱᑦᔪᑎᒋᓪᓗᒋᑦ ᑕᒪᒃᑯᐊ ᓱᕈᓰᑦ 
ᖃᑕᓐᖑᑎᖏᓪᓗ. ᑕᒪᒃᑯᐊ ᕿᒥᕐᕈᔭᐅᓂᖓᒍᑦ 
ᐃᓱᒪᔅᓴᖅᓯᐅᕈᑎᖃᓐᓂᐊᕆᕙᑦ ᐊᓯᖏᓐᓄᑦ 
ᐊᑐᖅᑕᐅᑎᐊᖅᑐᓂᒃ ᐊᕕᑦᑐᖅᓯᒪᓂᐅᔪᓂᒃ ᑲᓇᑕᒥ?  
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. 
ᒥᓂᔅᑕ ᑰᓕ. 
 
ᐊᖓᔪᖅᑳᖅ ᑕᒑᖅ ᑰᓕ: ᐄ, 
ᑕᐃᒪᐃᓕᖓᓪᓚᕆᓚᖓᔪᖅ ᐊᒻᒪᓗ ᑕᐃᒃᑯᐊ 
ᖃᐅᔨᒪᒐᓚᒃᖢᖓ ᑕᐃᑲᓂ ᓄᓇᕕᒃᒥ 
ᐃᓄᓕᕆᔾᔪᑎᖏᓪᓗ ᓱᕈᓯᓕᕆᔾᔪᑎᖏᑦ provinces-
ᖑᓪᓗᓂᓘᒻᒪᑕ ᑕᐅᓇᓂ ᑮᓇᐅᔭᓂᓪᓕ  

ᐊᒥᒐᖅᓯᖏᓐᓂᓴᓪᓚᕆᐅᓪᓗᑎᑦ. ᐃᑲᔫᑎᖏ 
ᑕᐃᒃᑯᐊ ᑐᓱᓐᓇᖅᑑᒐᓚᖃᑦᑕᕐᒪᑕ ᓄᓇᕗᒻᒥᐅᓄᑦ. 
 
ᐊᒻᒪᓗ ᑕᐃᒃᑯᐊ ᑲᓇᑕᒥ ᐃᓚᖏᑦ ᓱᕈᓯᓕᕆᔾᔪᑏᑦ 
ᐃᓚᖏᑦ ᕿᒥᕐᕈᐊᖅᑕᐅᓕᒫᓚᖓᔪᑦ ᑕᐃᒃᑯᐊ 
technical committee-ᖑᔪᓄᓪᓕ ᑖᓐᓇ 
ᑕᐃᒃᑯᓄᖓ ᓵᖓᓗᐊᕐᓂᐊᑐᔅᓴᐅᔪᖅ. 
ᐅᖃᕈᓐᓇᖅᖢᑕ ᑕᐃᒃᑯᐊ ᐱᓕᕆᖃᑎᒋᓂᐊᖅᑕᕗᑦ 
ᑐᓐᖓᕕᒃᑯᓪᓗ ᑕᒪᑐᒥᖓ ᑲᔪᖏᖅᑐᓪᓚᕆᐋᓘᒻᒪᑕ 
ᐊᒻᒪ ᓂᕆᐅᑉᐳᖓ ᑕᐃᒃᑯᐊ ᐊᒥᒐᓐᖏᑦᑐᓂᑦ 
ᖃᐃᑦᑎᓂᐊᖅᑐᑎᑦ ᑕᐃᑯᓇ. 
 
ᐊᒻᒪ ᑕᐃᒃᑯᐊ ᐅᖃᖅᑲᐅᒐᒪ ᒥᓂᔅᑕᒐᓚᐃᑦ ᐅᕝᕙ 
ᒪᓕᒐᓕᐅᖅᑎᒐᓚᐃᑦ ᓂᕈᐊᖅᑕᐅᖃᑎᒋᓯᒪᔭᕗᑦ 
ᑐᓴᒐᒃᓴᖃᕈᑎᑦ ᐅᑯᓂᖓ 
ᑕᑯᒋᐊᒃᑲᓐᓂᕆᐊᖃᓛᖅᑰᖅᑐᑏᑉᐸᑕ. ᑕᐃᒃᑯᐊ 
ᐱᓯᒪᒍᑦᑎᒍ ᐃᑲᔪᕐᓂᖃᓪᓚᕆᓐᓂᐊᕐᒪᑕ 
ᐅᓐᓂᖅᓯᐅᕈᑎᒋᕙᕋ ᑖᓐᓇ 
ᐱᔪᓐᓇᕐᓂᖃᖁᑉᓚᕆᑦᑐᒋᑦ ᑕᒪᑐᒪ ᒥᔅᓵᓄᑦ. 
ᖁᔭᓐᓇᒦᒃ.  
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. 
ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᕿᑭᖅᑖᓘᑉ 
ᓂᒋᐊᓄᑦ, ᒥᔅᑕ ᓯᐊᓪ.  
 
ᐊᐱᖅᑯᑦ 418 - 3(2): ᐃᖅᑲᓇᐃᔭᖅᑏᑦ 

ᐊᑭᒋᒐᔭᖏᓐᓄ ᐊᑦᑐᐊᓂᓖᑦ ᓄᓇᕗᒻᒥ 
ᐃᓪᓗᓕᕆᔨᖅᔪᐊᒃᑯᑦ ᐸᐸᑦᑎᔨᖏᑦ (ᓯᐊᓪ) 

 
ᓯᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑖᓐᓇ 
ᐊᐱᖅᑯᑎᒐ ᒥᓂᔅᑕᖓᓐᓄᑦ ᐃᓪᓗᓕᕆᔨᒃᑯᑦ. 
ᑎᑎᕋᖅᓯᒪᔪᒥᑦ ᐊᐱᕆᔪᖃᓚᐅᕐᖓᑦ ᒫᑦᓯ 4-
ᖑᑎᓪᓗᒍ ᐸᓐᓂᖅᑑᒥ ᒪᓕᒐᓕᐅᖅᑎ 
ᐊᐱᖅᓱᓚᐅᕐᖓᑦ, ᒥᔅᑕ ᖁᒻᒧᐊᑦᑐᖅ, 
ᖃᓄᐃᓕᕐᒪᖔᑕ ᑕᒪᒃᑯᐊ ᐸᕐᓇᐅᑎᒋᓯᒪᔭᖏᑦ 
ᓄᓇᕗᒻᒥ ᐃᓪᓗᓕᐅᕈᑎᔅᓴᑦ. 
 
ᖃᑦᑎᐅᕙᑦ ᐃᓪᓗᐃᑦ ᓴᓇᔭᐅᓚᐅᖅᑐᑦ ᓄᓇᓖᑦ  

ᒪᓕᓪᓗᒋᑦ? ᐊᒻᒪᓗ ᐊᑭᖏᑦ ᐊᒡᒍᖅᓯᒪᓐᖏᒻᒪᑕ 
ᓲᕐᓗ ᖃᑦᓯᑐᓚᐅᕐᒪᑕ ᐊᑐᓂ. 
 
ᑖᓐᓇ ᕿᒥᕐᕈᓪᓗᒋᑦ ᐊᐱᖅᑯᑎᒋᓚᐅᖅᓯᒪᒻᒥᔭᕋ ᒫᑦᓯ 
19, ᐊᕐᕌᒍᓪᓗᐊᖑᓕᖅᑐᖅ ᐱᔾᔪᑎᒋᓪᓗᒍ 
ᑳᓐᑐᕌᒍᑕᐅᖃᑦᑕᖅᑐᑦ. ᑖᒃᑯᐊ ᕿᒥᕐᕈᓪᓗᒋᑦ 
ᐊᔾᔨᒌᓐᖏᑦᑎᐊᕐᖓᑕ ᑖᒃᑯᐊ ᐊᑭᖏᑦ. 
 
ᖃᓄᐃᓕᐅᓚᐅᕐᖓᑕ ᐃᓪᓗᓕᕆᔨᖅᔪᐊᒃᑯᑦ 
ᑖᒃᑯᓂᖓ ᐃᖅᑲᓇᐃᔭᖅᑏᑦ 
ᐊᑭᒋᒐᔭᓐᖑᐊᖅᑕᖏᓐᓂ ᖃᓄᖅ ᓇᓚᐅᑦᑖᓂᕐᖓᑕ? 
ᖁᔭᓐᓇᒦᒃ ᐅᖃᖅᑏ.  
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᓯᐊᓪ. 
ᒥᓂᔅᑕ ᐱᓕᕆᐊᕆᔭᖃᖅᑐᖅ ᓄᓇᕗᒻᒥ 
ᐃᓪᓗᓕᕆᔨᖅᔪᐊᑯᓐᓂ, ᒥᓂᔅᑕ ᕼᐊᓐᑐ ᑐᑐ.  
 
ᐊᖓᔪᖅᑳᖅ Hᐊᓐᑐ ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ 
ᐅᖃᖅᑏ. ᖁᔭᓐᓇᒦᕆᕙᕋ ᒪᓕᒐᓕᐅᖅᑎ 
ᐊᐱᕆᕋᑖᖅᑐᖅ. ᐅᖃᖅᑏ, ᖃᐅᔨᒪᒐᒪ ᑕᒪᒃᑯᐊ 
ᐊᔾᔨᒌᓐᖏᑦᑐᑦ ᐊᔾᔨᒌᓐᖏᖃᑦᑕᕐᒪᑕ ᓈᓴᐅᑏᑦ. 
ᐃᖅᑲᓇᐃᔭᕐᓂᕐᒧᑦ ᓴᓇᓂᕐᒧᓪᓗ. ᑕᐃᒪ ᐅᖃᓚᐅᕋᒪ 
ᑕᐃᒃᑯᐊ ᐅᖓᑖᓅᖓᔪᑦ ᐊᑐᕋᔪᒃᑲᑦᑕ.  
 
ᐅᖃᖅᑏ, 2006-ᖑᑎᓪᓗᒍ ᑖᒃᑯᐊ ᑮᓇᐅᔭᖅᑑᑎᔅᓴᑦ 
ᐊᖏᖅᑕᐅᒻᒪᑕ ᓄᓇᕗᑦ ᐃᓪᓗᓕᕆᓂᕐᒧᑦ 
ᐸᐸᑦᑎᔨᑯᓐᓄᑦ ᑕᐃᑦᓱᒪᓂ $105,000-
ᖑᕙᓚᐃᓚᐅᕐᒪᑦ ᐃᖅᑲᓇᐃᔭᕐᓂᕐᒧᑦ ᑐᕌᖓᔪᑦ. 
ᐊᑕᐅᓯᕐᒧᑦ ᐃᓪᓗᒧᑦ ᐃᖅᑲᓇᐃᔭᕈᑕᐅᖃᑦᑕᖅᑐ 
ᐃᖅᑲᓇᐃᔭᖅᑎᓄᑦ. ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. 
ᓯᕗᓪᓕᖅᐹᒥ ᐃᓚᒋᐊᕈᑦ, ᒥᔅᑕ ᓯᐊᓪ.  
 
ᓯᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑖᒃᑯᐊ 
ᒪᓕᑦᑐᒋᑦ ᓈᓴᐅᑏᑦ ᐱᓯᒪᔭᒃᑲ. ᑭᐅᔾᔪᑎᒋᓚᐅᖅᑕᖓ  

ᒫᑦᓯ 19, 2009, ᑕᐃᒪ ᐊᑭᑭᓐᓂᖅᐹᖅ 
ᑕᑯᒍᓐᓇᖅᑕᕋ $135,000 ᐊᑕᐅᓯᕐᒧᑦ ᐃᓪᓗᒧᑦ. 
ᓱᒻᒪᑦ, ᖃᐅᔨᒐᓱᐊᕋᒪ ᑖᒃᑯᐊ ᐱᓕᕋᒥᒋᑦ ᓈᓴᐅᑏᑦ 
ᓱᒻᒪᑦ ᐅᔾᔨᕈᓱᓚᐅᓐᖏᒻᒪᑦ ᑖᒃᑯᐊ 
ᐊᔾᔨᒌᓐᖏᓗᐊᖃᑦᑕᕐᓂᖏᓐᓂ? ᖁᔭᓐᓇᒦᒃ, 
ᐅᖃᖅᑏ.  
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᓯᐊᓪ. 
ᒥᓂᔅᑕ ᑐᑐ.  
 
ᐊᖓᔪᖅᑳᖅ Hᐊᓐᑐ ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᓇᓗᓇᐃᖅᓯᒍᒪᑐᐃᓐᓇᖅᑐᖓ 
$105,000-ᓂᑦ ᑕᐃᓚᐅᕋᒃᑭᑦ $109,000-
ᒍᓐᖏᑦᑐᖅ. 
 
ᑕᐃᒫᒃ ᐅᖃᖅᑲᐅᒐᒪ, ᑖᒃᑯᐊ ᓈᓴᐅᑏᑦ 
ᐊᔾᔨᒌᖃᑦᑕᖏᒻᒪᑕ. ᓄᓇᓖᑦ ᐊᔾᔨᒌᓐᖏᑦᑐᑦ 
ᒪᓕᑦᑐᒋᑦ. ᑖᓐᓇ ᐊᔾᔨᒌᖃᑦᑕᖏᑦᑐᐃᑦ ᐃᓪᓗᐃᑦ 
ᐊᑭᖏᑦ ᐊᒻᒪᓗ ᐃᖅᑲᓇᐃᔭᖅᑏᑦ ᐊᑭᖏᑦ.  
 
ᐃᒪᓐᓇ ᓇᓕᒧᒌᒐᓱᒃᑲᓗᐊᖅᑲᑕ ᑕᒪᓐᓇ 
ᓈᒻᒪᒐᔭᓐᖏᒻᒪᑦ. ᐃᒪᓐᓇ 
ᐊᔾᔨᒌᓐᖏᓗᐊᖃᑦᑕᕐᓂᖓᓄ ᑖᒃᑯᐊ 
ᓇᓕᒧᒌᑎᒐᓱᒃᑲᓗᐊᕐᓗᒋᑦ ᓈᒻᒪᒐᔭᓐᖏᑦᑐᖅ 
ᑐᑭᖃᕋᔭᓐᖏᒻᒪᑦ. ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᐱᖃᑖᓂ 
ᐃᓚᒋᐊᕈᑦ, ᒥᔅᑕ ᓯᐊᓪ.  
 
ᓯᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᑕᐅᓯᖅ 
15-ᖃᐃ ᓄᓇᓕᓐᓂ ᑕᐅᑐᕋᑖᕋᒪ. 
ᐊᑭᑭᓐᓂᖅᐹᖑᒐᔭᖅᑐᖅ ᑕᐃᓐᓇ $135,000 
$175,000. ᓲᕐᓗ ᐊᕐᕌᒎᒃ ᒪᕐᕈᑐᐃᓐᓇᐅᓛᕐᖓᑎᒃ.  

ᑖᓐᓇ ᒥᓂᔅᑕ ᐅᖃᓚᐅᕐᒐᑦ ᑕᒪᓐᓇ 
ᖃᐅᔨᒐᔅᓴᐅᓚᐅᖏᒻᒪᑦ. ᑕᒪᓐᓇ ᐊᕐᕌᒎᒃ ᒪᕐᕉᓕᖅᑑᒃ.  
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᓯᐊᓪ. 
ᒥᓂᔅᑕ ᑐᑐ. 
 
ᐊᖓᔪᖅᑳᖅ Hᐊᓐᑐ ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᑕᐃᒪ ᐅᖃᖅᑲᐅᒐᒪ, ᑖᒃᑯᐊ 
ᐊᑦᔨᒌᖏᑦᑐᑎᒍᑦ ᐅᓂᒃᑳᖅᑕᐅᖃᑦᑕᕐᖓᑕ 
ᑮᓇᐅᔭᑎᒍᓪᓗ, ᑮᓇᐅᔭᐃᑦ ᑎᑎᕋᖅᓯᒪᓂᖏᑎᒍᓪᓗ. 
ᑖᒃᑯᐊ ᐊᕐᕉᒎᓚᐅᖅᑐᒥ, ᑭᖑᓪᓕᐅᓚᐅᖅᑐᒥᒃ, 
ᐊᖅᑭᓯᓯᒪᓚᐅᖏᒻᒪᑕ. ᑕᒪᒃᑯᐊᓗ ᐊᑭᒋᓚᐅᖅᑕᖏᑦ 
ᑲᒪᒋᔭᐅᓵᓚᐅᖅᑐᑎᒃ ᑖᒃᑯᓂᖓ ᑯᐊᐳᕋᐃᓴᓐᑯᓐᓄᑦ 
ᑮᓇᐅᔭᓕᕆᔨᒋᔭᐅᓕᖅᑐᓂ. ᑖᒃᑯᐊ ᑕᒡᒐ ᑕᐃᑲᓐᖓᑦ 
ᓴᖅᑭᓚᐅᖅᑐᖅ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑐᑐ. 
ᑭᖑᓪᓕᖅᐹᖅ ᐃᓚᒋᐊᕈᓪᓗ, ᒥᔅᑕ ᓯᐊᓪ. 
 
ᓯᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᑕᐃᒃᑯᐊ 
ᓲᓗ ᑕᓕᒪᓄᑦ ᐃᒡᓗᓄᑦ ᐊᑭᖏᑦ ᖃᑦᓯᐅᒐᔭᕐᒪᖓᑕ 
ᑎᑎᕋᖅᓯᒪᖏᒻᒪᑦ. ᖃᑦᓯᐅᓚᐅᕐᒪᖔᑕ ᓄᓇᓕᕇᔩᑦ 
ᐃᓪᓗᓕᕆᔨᖏᓐᓄᑦ ᑖᒃᑯᐊ ᐊᑭᓕᐅᑕᐅᔪᑦ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒥᒃ, ᒥᔅᑕ ᓯᐊᓪ. 
ᒥᓂᔅᑕ ᑐᑐ. 
 
ᐊᖓᔪᖅᑳᖅ Hᐋᓐᑐ ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑎ. ᐄ, ᑕᐃᒪ ᐃᖅᑲᐅᒪᒍᒪ ᑕᒻᒪᕈᒪ 
ᐋᖅᑭᒋᐊᖅᑕᐅᓂᐊᖅᑯᖓ. ᑕᐃᒪ 
ᐱᔾᔪᑕᐅᓚᐅᖅᑰᒻᒪᑦ ᑖᒃᑯᐊ ᐱᒍᓐᓇᓚᐅᖏᓇᑦᑎᒍ  

ᑐᑭᓯᒋᐊᕈᑎᔅᓴᐃᑦ ᐃᓚᖏᑦ ᓄᓇᓖᑦ 
ᐃᒡᓗᓕᕆᔨᖏᓐᓂᒃ. ᑕᐃᒫᒃ ᐃᓕᔭᐅᒍᓐᓇᕐᖓᑕ 
ᑭᓯᐊᓂ ᐱᔭᐅᓯᒪᓕᖅᑲᑕ ᐅᓂᒃᑳᖃᑦᑕᕐᓂᖏᑎᒍᑦ. 
 
ᐅᖃᖅᑏ, ᑖᒃᑯᐊ ᑐᑭᓯᒋᐊᕈᑎᔅᓴᑦ ᐱᓯᒪᖏᓇᒃᑭᑦ. 
ᑭᓯᐊᓂ ᓇᓗᓇᐃᖅᓯᕕᒋᒍᓐᓇᖅᑕᕋ ᒪᓕᒐᓕᐅᖅᑎ 
ᑭᐅᑦᓯᐊᕈᓐᓇᕋᔭᕋᒃᑯᑦ.  
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐸᖕᓂᖅᑑᒧᑦ 
ᓂᕈᐊᖅᑕᐅᓯᒪᔪᖅ, ᒥᔅᑕ ᖁᒻᒧᐊᑦᑐᖅ. 
 
ᐊᐱᖅᑯᑦ 419 - 3(2): ᑐᑭᓯᒋᐊᕐᓂᖅ 

ᐃᒋᑕᐅᕙᑦᑐᓂᑦ ᐊᐅᓚᑦᑎᓂᖅ 
ᐊᑲᐃᓪᓕᐅᕈᑕᐅᔪᑦ ᐸᓐᓂᖅᑑᒥᑦ 
(ᖁᒻᒧᐊᑦᑐᖅ) 

ᖁᒻᒧᐊᑦᑐᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. 
ᐊᐱᕆᔪᒪᔭᕋᓕ ᑖᓐᓇ ᒥᓂᔅᑕ ᓄᓇᓕᓐᓂᒃ 
ᒐᕙᒪᓕᕆᔨᓄᑦ, ᓗᐊᓐ ᑯᓱᒐᖅ. 
 
ᑕᐃᒪᐃᓛᒃ ᐃᑉᐸᔅᓴᖅ ᑕᕝᕙᓂ ᐃᓪᓗᒥ 
ᓇᓗᓇᐃᖅᓯᓚᐅᕐᕋᒪ ᓄᓇᑦᑎᓐᓂ ᑕᒪᓐᓇ ᓴᓂᕐᓂᒃ 
ᐃᑭᑦᑎᓂᖅ ᐱᐅᕙᓐᖏᒻᒪᑦ, 
ᐊᑲᐃᓕᐅᕈᑎᒋᕕᔾᔪᐊᐸᒃᑲᑦᑎᒍ 
ᐃᑭᑦᑎᒋᐊᕋᐃᒐᓗᐊᕐᕋᑦᑕ ᐊᓄᕌᖅᑎᓪᓗᒍ 
ᐸᓚᖅᑐᕐᓕ, ᐊᓄᕌᕈᓐᓃᕋᐃᒻᒪᑦ ᐱᐅᒍᓐᓃᖃᑦᑕᕐᖓ. 
ᖃᐅᔨᒪᒐᒃᑭᑦ ᑖᒃᑯᐊ ᕼᐋᒻᓚᒃᑯᑦ ᓄᓇᑦᑎᓐᓂ 
ᐱᓕᕆᖃᑎᖃᖅᓯᒪᔪᑦ ᑕᐃᑲᓂ ᑭᓐᖓᕐᒥᐅᑕᒥᒃ 
ᓄᓇᓕᖕᓂ ᒐᕙᒪᓕᕆᔨᒃᑯᑦ ᐊᒻᒪᓗ ᒥᑦᑎᒪᑕᓕᒃᒥ 
ᓴᓇᔨᖅᔪᐊᓂᒃ. ᑲᑎᖃᑎᖃᖃᑦᑕᖅᓯᒪᔪᑦ ᑕᒪᑐᒧᖓ. 
 
ᑕᒪᓐᓇᖃᐃ ᓇᒧᓐᖓᐸᓪᓕᐊᓯᒪᒃᑲᓂᓐᖏᑎᐊᖅᑲ 
ᑕᕝᕙᓐᖓᑦ Regional Office-ᒦᓐᖔᓚᐅᕐᓗᓂ 
ᑕᕝᕗᖓ Headquarters-ᓄᑦ ᐸᖕᓂᖅᑑᕐᒥᐅᑦ 
ᐃᑭᑦᑎᕕᑦᑖᕈᒪᓂᖓ? ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ (ᑐᓵᔨᑎᒍᑦ):  ᖁᔭᓐᓇᒦᒃ, ᒥᔅᑕ 
ᖁᒻᒧᐊᑦᑐᖅ. ᒥᓂᔅᑕ ᓄᓇᓖᑦ ᒐᕙᒪᓕᕆᔨᖏᓐᓄᑦ 
ᐱᔨᑦᑎᕈᑎᓄᓪᓗ, ᓗᐊᓐ ᑯᓱᒐᖅ. 

ᐊᖓᔪᖅᑳᖅ ᓗᐊᓐ ᑯᓱᒐᖅ: ᖁᔭᓐᓇᒦᓪᓗ 
ᐊᐱᕆᒐᕕᑦ ᑖᒃᓱᒥᖓ. ᐃᑉᐸᓴᕐᓗ 
ᐅᖃᐅᓯᓱᕆᓚᐅᖅᑕᑎᑦ ᑐᓵᑦᑎᐊᓚᐅᖅᖢᓂᐅᒻᒪᑦ. 
 
ᑕᒪᓐᓇᐃᓛᒃ ᐃᑭᑦᑎᕕᑦᑖᕐᓂᖅ ᐅᕝᕙᓘᓐᓂᑦ ᐊᑦᑕᑯ 
ᒥᒃᓵᓄᑦ ᐱᓕᕆᐊᖃᕐᓂᖅ ᓄᓇᕗᑦᒥ 
ᐱᕈᖅᐸᓪᓕᐊᖏᓐᓇᕐᒪᑦ. ᑕᒪᒃᑯᐊᓗ ᐊᑦᑕᑯᑦ 
ᓱᑐᐃᓐᓇᐅᖏᑦᖢᑎᐅᒪᑦ ᐃᓚᖏᑦ 
ᐃᑭᑕᔅᓴᐅᔪᓐᓇᖅᖢᑎᒃ ᐃᓚᖏᑦ ᐃᑭᓐᓂᖅ 
ᐊᔪᓐᓇᖅᖢᑎᒃ. ᐊᒥᓱᓪᓗ ᒪᓂᖅᑲᒧᑦ 
ᐊᕙᑎᑦᑎᓐᓄᓪᓗ ᐅᓗᕆᐊᓇᖅᑑᔪᓐᓇᖅᖢᑎᒃ. 
ᒥᖒᑎᒥᓃᓪᓗ, ᐹᑐᕇᓪᓗ ᑕᒪᒃᑯᐊ. ᐃᓚᖏᓪᓗ 
ᐃᑭᑕᔅᓴᐅᖏᑦᑎᐊᒻᒪᕆᑦᑐᑎᒃ ᓴᕖᑦ.  
 
ᑕᐃᒪᓐᓇᐃᑎᓪᓗᒍ ᕿᒥᕐᕈᔪᒎᒐᓗᐊᖅ ᓄᓇᕗᑦᒥ, 
ᐱᓗᐊᓐᖑᐊᖅᑐᒥᖃᐃ ᐸᖕᓂᖅᑑᒥ. ᖃᓄᖅ ᑕᒪᒃᑯᐊ 
ᐊᑦᑕᖅᕖᑦ ᐊᑦᑕᖁᖃᕝᕖᓂᓛᑦ 
ᐱᓕᕆᐊᖑᑦᓯᐊᒃᑲᓐᓂᓂᖅᓴᐅᔪᓐᓇᕐᒪᖔᑕ. 
ᑕᑕᑦᑕᕌᖓᑦ ᐊᑦᑕᕐᕕᒃ ᓄᑖᒥᒃ 
ᐊᑦᑕᖅᕕᓕᐅᑐᐃᓐᓇᖅᖢᓂ ᐅᑭᐅᓂᒃ ᐊᒥᓱᓂᒃ 
ᖃᐃᔪᓂᒃ ᓄᓇᐃᕈᑎᓂᐅᔭᑐᐃᓐᓇᖅᑰᕋᑦᑕ 
ᕿᑭᖅᑕᕐᒥᐅᑕᓄᑦ ᐱᓗᐊᖅᑐᒥᒃ ᐊᑦᑕᑯ ᑕᒪᓐᓇ 
ᐱᓕᕆᐊᕐᕆᖏᑯᑦᑎᒍ. ᒫᓐᓇ ᖃᐅᔨᓴᖅᑐᒍᑦ ᖃᓄᖅ 
ᐱᓕᕆᐊᖑᑦᑎᐊᓂᖅᓴᐅᔪᓐᓇᕐᒪᖔᑦ ᐊᑦᑕᖁᖃᕝᕖᑦ 
ᓄᓇᓕᓐᓂ. 
 
ᐸᖕᓂᖅᑑᖅ ᑎᑭᑕᐅᓂᐅᔭᖅᖢᓂᑦᑕᐅᖅ ᐱᓕᕆᔨᓄᑦ 
ᖃᓄᖅ ᐊᑦᑕᑯᖃᕝᕕᐊ ᖃᓄᐃᑦᑑᕙ, ᓇᐅᒃᑯᑦ 
ᐱᐅᓂᖅᑕᖃᑉᐸ, ᓇᐅᒃᑯᑦ ᐋᖅᑭᒋᐊᖅᕕᒃᑕᖃᑉᐸ, 
ᓅᑦᑕᕆᐊᖃᑉᐸ. ᑕᒪᒃᑯᓂᖓ ᕿᒥᕐᕈᓂᐊᖅᑐᓂᒃ 
ᐱᓕᕆᐊᖃᕆᐊᕐᓂᐊᖅᑐᒍᑦ ᑕᕝᕙᓂ ᑕᖅᑭᓂ 
ᖃᐃᔪᓂ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. 
ᓯᕗᓪᓕᖅᐹᒥ ᐃᓚᒋᐊᕈᑦ, ᒥᔅᑕ ᖁᒻᒧᐊᑦᑐᖅ.  
 
ᖁᒻᒧᐊᑦᑐᖅ: ᖁᔭᓐᓇᒦᒃ, ᐅᖃᖅᑎᑦᑎᔩ ᐊᒻᒪᓗ 
ᖁᔭᓐᓇᒦᒃ ᒥᓂᔅᑕ. ᑐᑭᓯᒃᑲᓂᑦᑎᐊᖅᑯᖓ. ᑕᒪᓐᓇ  

ᐱᓕᕆᐊᖑᕙᓪᓕᐊᔫᒐᓗᐊᖅ ᑐᑭᓯᑦᑎᐊᖅᑕᕋ, 
ᑭᓯᐊᓂ ᐃᓚᖓᒍᑦ ᑐᐊᕕᕐᓇᕈᔪᓚᕆᒃᑲᑦᑕᓖᓛᒃ 
ᓄᓇᑦᑎᓐᓂ. ᑕᐅᕙᓂ ᑕᖅᑭᒐᓚᐅᓐᓂᖏᑦᑐᑦ 
ᓯᕗᓂᕆᓂᐊᖅᑕᑎᓐᓂ ᑕᒪᓐᓇ 
ᑐᑭᓯᓯᒪᒃᑲᓐᓂᓕᕐᓂᐊᖅᑳ ᐊᒻᒪᓗ 
ᐅᖃᐅᔾᔨᔪᓐᓇᕋᔭᕐᒪᖔᖅ ᑕᒪᓐᓇ 
ᖃᓄᐃᓕᕙᓪᓕᐊᓂᖓᓂ. 
ᐅᖃᐅᔾᔨᓯᒪᔪᓐᓇᓂᐊᕐᒪᖔᑦ ᑐᑭᓯᒍᒪᑦᑕᓕᕆᕗᖓ. 
ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᖁᒻᒧᐊᑦᑐᖅ. ᒥᓂᔅᑕ ᑯᓱᒐᖅ.  
 
ᐊᖓᔪᖅᑳᖅ ᓗᐊᓐ ᑯᓱᒐᖅ: ᑕᒪᓐᓇᐃᓛᒃ ᐅᓇ 
ᑭᓪᓕᖃᕐᓗᒍ ᓇᓗᓇᐃᓂᐊᖅᑑᓯᒪᓂᖅ 
ᐊᔪᕐᓇᑕᖅᐳᖅ, ᐅᖃᖅᑎᑦᑎᔩ.  
 
ᑕᒪᓐᓇ ᐊᑯᓃᓐᓇᖅᑐᖅ ᓇᓗᓇᓐᖏᑦᑐᖅ ᓄᓇᒥ 
ᑕᐃᓐᓇ ᑭᒡᒐᑐᖅᑕᐃᑦ ᑕᒪᑐᒥᖓ ᑐᐊᕕᕈᑎᖃᖅᑐᓂ. 
ᖃᐅᔨᒪᔭᕋᓗᐊᕋ ᐅᖃᖃᑎᒋᓯᒪᑉᓗᒍ ᒪᐃᔭᒋᔭᓯ 
ᖃᓄᖅ ᑕᒪᓐᓇ ᐊᒃᓱᕉᑕᐅᑎᒋᒻᒪᖔᑦ ᐊᑦᑕᑯᖃᕐᕕᒃ 
ᑕᐃᑲᓂ ᐸᓐᓂᑦᑑᓂ. ᐃᓱᐊᓐᖏᓐᓂᐊᓗᒃ ᑕᐃᑲᓂ 
ᑐᑭᓯᐅᒪᑦᑎᐊᖅᑕᕋᓗᐊᕋ. ᐱᓕᕆᔪᒍᓪᓗ.  
 
ᑕᒪᓐᓇᓗ ᐅᖃᐅᓯᕆᔪᓐᓇᖅᑐᒍ, ᓇᓗᓇᕈᓐᓃᖅᐸ 
ᑕᐃᒪ ᑕᒪᓐᓇ 
ᐃᒪᓐᓈᖅᑐᕈᓐᓇᓂᐊᖅᑰᖅᑐᒎᕈᑎᔅᓴᒥᑦ 
ᓴᖅᑭᖅᑐᖃᕋᔭᖅᖢᓂ. ᑕᒪᓐᓇ ᑐᐊᕕᕐᓇᖅᑐᖅ 
ᑭᓯᐊᓂ ᐱᓕᕆᐊᕆᓂᖓ ᐱᐊᓚᐃᓯᓐᓇᖅᐳᖅ. 
ᖁᔭᓐᓇᒦᒃ, ᐅᖃᖅᑎᑦᑎᔩ.  
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᖁᔭᓐᓇᒦᒃ, ᒥᔅᑕ 
ᖁᒻᒧᐊᑦᑐᖅ. (ᑐᓵᔨᑎᒎᓕᖅᑐᖅ) ᐅᖃᐅᓯᒃᑯᑦ 
ᐊᐱᖅᑯᑏᑦ. ᐃᖃᓗᐃᑦ ᐱᖓᓐᓇᖓᓄᑦ 
ᒪᓕᒐᓕᐅᖅᑎ, ᒥᔅᑕ ᐅᑲᓕᖅ. 
 
ᐊᐱᖅᑯᑦ 420 - 3(2): ᐃᓄᐃᑦ ᓂᕿᖏᓐᓂ 

ᑕᐅᖅᓰᖃᑎᒌᓐᓂᖅ ᓄᓇᕗᒻᒥ (ᐅᑲᓕᖅ) 
 
ᐅᑲᓕᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᖃᖅᑎᑦᑎᔩ, 
ᑖᓐᓇ ᐱᕙᓪᓕᐊᔪᓕᕆᔨᒃᑯᑦ ᒥᓂᔅᑕᒋᔭᖓ ᐅᓪᓗᒥ 
ᓇᓗᓇᐅᖅᓯᖃᐅᒻᒪᑦ ᓇᓗᓇᐃᖅᔭᑦᑎᐊᖅᓯᒪᔪᒥᑦ 
ᑖᒃᑯᓄᖓ ᐳᓚᕋᖅᐸᑦᑐᓄᑦ. 

ᖁᕕᐊᒋᓪᓗᒍ ᑕᐃᒫᒃ ᐱᔪᓐᓇᕐᖓᑦ. ᑭᓯᐊᓂᑦᑕᐅᖅ, 
ᐃᓚᖓᒍᑦ ᑕᑯᔪᒥᓇᕋᓗᐊᕐᒥᒻᒪᑦ ᐱᔪᒥᓇᖅᑐᒥ ᑕᒫᓂ 
ᓄᓇᕗᒻᒥ. ᐃᒫᒃ ᐃᓅᓪᓗᑕ ᑲᔾᔮᕕᐅᑎᑉᐸᑲᑦᑕ 
ᐃᓄᔅᓯᐅᑎᓂᑦ ᑕᒫᓂᖃᐃ ᐱᓗᐊᖅᑐᒥ 
ᓄᓇᒋᔭᑯᓗᑦᑎᓐᓂ. ᐊᑐᐃᓐᓇᖃᕐᕕᐅᓗᐊᖅᐸᓐᓇᑕᓗ 
ᑕᒪᒃᑯᓂᖓ ᑲᔾᔮᕆᔭᕋᓗᐊᖅᑎᓐᓂ.  
 
ᑕᒫᖃᐃ ᐸᕐᓇᐸᓪᓕᐊᒍᓐᓇᖅᑲ ᓯᕗᓂᑦᑎᓐᓂ ᐃᒫᒃ 
ᑕᐅᖅᓰᕙᓪᓕᓪᐊᖃᑦᑕᖅᔫᒥᓂᕐᒥᑦ 
ᓄᓇᖅᑲᑎᒌᓐᖏᒃᑲᓗᐊᖅᑎᓪᓗᑕ, 
ᐊᑐᐃᓐᓇᐅᖃᑎᒌᓐᓂᕐᒥᑦ ᐃᓄᔅᓯᐅᑎᑯᓪᓗᓂ. ᐃᒫᒃ 
ᑕᒪᓐᓇ ᒪᑭᒋᐊᕈᑕᐅᒍᓐᓇᑎᐊᕐᖓᑦ ᑕᒪᒃᑯᓄᖓ 
ᐊᓯᕙᖅᑎᑯᓗᓐᓄᑦ ᐱᓗᐊᖅᑐᒥ. ᑕᒫᓃᓐᓇᖑᓐᓃᑦ 
ᓄᓇᕗᑦ ᐃᓗᐊᓂ ᓂᕿᒋᔭᖏᓐᓂ 
ᐊᑐᐃᓐᓇᐅᔫᒥᖃᑎᒌᒐᓱᓐᓂᕐᒥᑦ. 
 
ᑕᐃᒫᒃ ᑖᒃᑯᐊ ᑲᑎᖃᑎᒌᑦᑎᐊᖅᑲᖏᑦ 
ᐊᓯᕙᖅᑎᐅᕙᑦᑐᑦ ᐊᒻᒪᓗ ᑕᒪᒃᑯᐊ 
ᓇᒻᒥᓂᖃᕋᓱᑦᑐᑦ. ᖃᓄᖅ ᐸᕐᓇᐅᑎᑦᑎᐊᕙᒻᒥ 
ᑕᑯᔪᒥᓇᕋᓗᐊᕐᖓᑦ. ᐃᒫᒃ ᓄᓇᓕᕋᓛᑦ ᐱᓗᐊᖅᑐᒥ 
ᒪᑭᔾᔫᒥᑲᔭᕐᖓᑕ ᑮᓇᐅᔭᓕᐅᕈᓐᓇᖅᓯᔫᒥᓗᑎᑦ. 
ᐆᒪᔪᓂᑦ ᐊᑐᐃᓐᓇᖃᕐᕕᒋᔭᒥᓂᑦ. ᑕᐃᒫᒃ ᑖᓐᓇ 
ᐱᕙᓪᓕᐊᔪᓕᕆᔨᒃᑯᑦ ᒥᓂᔅᑕᒋᔭᖓᑦ ᐊᐱᕆᔪᒪᔭᕋ 
ᓯᕗᓪᓕᕐᒥ. ᖁᔭᓐᓇᒦᒃ, ᐅᖃᖅᑎᑦᑎᔩ.  
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐅᑲᓕᖅ. 
ᒥᓂᔅᑕ ᐱᕙᓪᓕᐊᔪᓕᕆᔨᒃᑯᓐᓄᑦ 
ᐃᖏᕐᕋᔪᓕᕆᔨᒃᑯᓐᓄᑦ, ᒥᓂᔅᑕ ᐲᑕ ᑕᑉᑑᓇ.  
 
ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᖁᔭᓐᓇᒦᖅᑐᒍᓗ ᐊᐱᕆᒻᒪᑦ 
ᒪᓕᒐᓕᐅᖅᑎ. ᐅᖃᖅᑏ, ᐄ, ᑕᒪᓐᓇ 
ᕿᒥᕐᕈᓇᐸᓪᓕᐊᔭᕗᑦ ᕿᒥᕐᕈᐸᓪᓕᐊᔭᕗᓂᓛᒃ. 
ᐊᒻᒪᓗ ᐃᓚᐅᑎᓇᓱᑦᑐᒋᑦ ᒐᕙᒪᒃᑰᖏᑦᑐᑦ  

ᑲᑐᔾᔨᖃᑎᒌᖏᑦ ᓄᓇᓕᐅᔪᑦ ᐃᑲᔪᖁᓪᓗᒋᑦ 
ᐅᕙᑦᑎᓐᓂ ᑕᒪᔅᓱᒧᖓ. ᐅᖃᐅᓯᕆᕙᓪᓕᐊᓪᓗᒍ 
ᑕᒪᓐᓇ ᐸᕐᓇᒍᑕᐅᔪᒥᑦ ᓴᖅᑮᓇᓱᐊᖅᑐᑕ 
ᐊᔪᖅᓴᕈᓐᓃᑲᓐᓂᕈᑕᐅᒍᓐᓇᕐᓗᓂ. ᑕᐃᒫᒃ 
ᐱᓕᕆᐊᕆᓇᓱᒃᑲᑦᑎᒍ ᐱᓕᕆᕕᑦᑎᓐᓂ. ᖁᔭᓐᓇᒦᒃ, 
ᐅᖃᖅᑏ.  
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. 
ᓯᕗᓪᓕᖅᐹᒥ ᐃᓚᒋᐊᕈᑦ, ᒥᔅᑕ ᐅᑲᓕᖅ.  
 
ᐅᑲᓕᖅ: ᖁᔭᓐᓇᒦᒃ, ᐅᖃᑦᑎᑦᑎᔩ. 
ᖃᐅᔨᒪᒐᑦᑕᐃᓛᒃ ᓯᓚᑎᑦᑎᓐᓂ 
ᓂᐅᕕᐊᔅᓴᖃᕐᓂᐊᕈᑦᑕ ᓂᕿᓂᑦ ᑭᓱᑐᐃᓐᓇᕐᓂᑦ 
ᑕᒪᒃᑯᐊ ᓂᕿᓕᕆᕖᑦ ᖃᐅᔨᓴᖅᑕᐅᖏᓐᓇᕆᐊᓖᑦ. 
ᑭᓯᐊᓂ ᓄᓇᕗᑦ ᐃᓗᐊᓃᖏᓐᓇᓂᐊᖅᑲᑦ ᑕᐃᒫᒃ 
ᐱᐅᓯᖃᓐᖏᒃᑲᓗᐊᕐᖓᑕ. ᐃᓕᖅᑯᓯᕗᑦ ᒪᓕᓪᓗᒍ 
ᓂᕿᓂᑦ ᐊᑐᐃᓐᓇᕈᐃᑦᑎᐊᕈᓐᓇᕋᑦᑕ 
ᐊᔪᓐᖏᑎᐊᖅᑐᑕᓗ ᑕᐃᒫᒃ. 
 
ᑕᐃᒫᒃ ᑖᓐᓇ ᐸᕐᓇᐸᓪᓕᐊᖁᒐᓗᐊᖅᑲᕋ 
ᐋᖅᑭᓱᖅᓯᒪᑦᑎᐊᖅᑐᒥᒃ ᑕᐃᒫᒃ 
ᓇᓗᓇᐃᖅᑲᐅᔭᖓᓂᒃ ᐳᓚᕋᖅᑐᓕᕆᓂᕐᒧᑦ. ᑖᒃᑯᐊ 
ᐊᒃᓱᕈᓐᓇᑐᖅᓯᐅᖅᑐᑯᓗᐃᑦ ᐊᓯᕙᖅᑏᑦ 
ᒪᑭᒋᐊᕈᓐᓇᕐᖓᑕ ᑮᓇᐅᔭᓕᐅᕈᑎᔅᓴᓂᓪᓗᑎᒃ. 
ᑕᐃᒫᒃ, ᐅᖃᕋᑖᕐᖓᑦ ᐸᕐᓇᐸᓪᓕᐊᒻᒪᒡᒎᖅ ᓇᒦᓕᖅᑲ 
ᑕᒪᓐᓇ ᐸᕐᓇᐅᑎᖓ? ᖃᖓᓗ 
ᓇᓗᓇᐃᖅᓯᒪᑦᑎᐊᖅᑐᑯᓗᒻᒥᒃ ᑕᑯᔪᓐᓇᓛᖅᑭᑕ 
ᓯᕗᓂᒃᑎᓐᓂ? ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐅᑲᓕᖅ. ᒥᓂᔅᑕ 
ᑕᑉᑑᓇ. 
 
ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᖁᔭᓐᓇᒦᖅᑐᒍᓗ ᐊᐱᕆᒻᒪᑦ. 
ᐅᖃᖃᑎᒋᒌᖅᓯᒪᔭᕗᑦ ᑕᐅᓇᓂ ᐋᑐᕚᒥ 
ᐱᓕᕆᕕᖃᑦᑐᑦ. 
 
ᐃᒫᒃ ᑕᐃᒃᑯᓄᖓ ᓂᓪᓕᓇᖅᑐᑯᕕᐅᔪᓂᒃ ᑕᒪᒃᑯᐊ 
ᖁᐊᒃᑯᕕᐅᔪᑦ ᐱᑕᖃᕆᐊᖃᓪᓚᕆᒻᒪᑕ ᓄᓇᓕᓐᓂ 
ᑕᐅᖅᓰᖃᑦᑕᕐᓂᐊᕐᕈᑦᑕ ᐃᓄᐃᑦ ᓂᕿᖏᓐᓂᒃ. 
ᐃᓚᓕᐅᑎᓯᒪᒐᑦᑎᒍ ᑕᕝᕗᖓ, ᓱᕐᓗ  



ᐱᖓᑦᓯᖅ, ᔫᓂ 9, 2010 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᔪᔅᓴᓗᐊᕐᓂᖅᑕᖃᖁᓇᒍ. ᑕᖅᑭᒥᖅᑲᐃ ᐊᑕᐅᓯᕐᒥᒃ 
ᒪᕐᕉᓂᓪᓘᓐᓃᑦ ᐅᓂᒃᑳᒥᒃ ᐱᓯᒪᓕᓛᖅᑐᔅᓴᐅᔪᖓ 
ᖃᓄᐃᓕᖓᓪᓚᕆᓕᕐᒪᖔᑦ ᑕᒪᓐᓇ ᑕᐃᒃᓱᒧᖓ 
ᐅᐸᓗᖓᐃᔭᕈᑕᐅᔪᒧᑦ. 
 
ᖃᓄᖅ ᑕᒪᒃᑯᐊ ᓄᓇᓕᓐᓂ ᓄᓇᓕᓐᓄᑦ 
ᑕᐅᖅᓯᖃᑦᑕᓂᕐᒧᑦ ᑭᓱᖃᕆᐊᖃᒻᒪᖔᑦ 
ᖃᐅᔨᓴᖅᑕᐅᒋᐊᖃᕐᓂᖓ. ᑭᓯᐊᓂ ᒪᓕᒐᖓᓂᒃ 
ᑕᒪᑦᓱᒧᖓ ᖃᐅᔨᓇᓱᑉᐸᓪᓕᐊᔪᒍᑦ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐊᐃᑉᐹᓂᒃ 
ᐃᓚᒋᐊᕈᑦ, ᒥᔅᑕ ᐅᑲᓕᖅ. 
 
ᐅᑲᓕᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐃᒫᒃ 
ᐃᖏᕐᕋᕙᓪᓕᐊᓂᖅ ᑕᒪᓐᓇ ᐊᑲᕐᕆᕙᓪᓕᐊᑎᓪᓗᒍ, 
ᐃᒫᒃ ᖃᐅᑕᒫᐸᓗᒃᑎᐊᖅ 
ᑲᖏᖅᖠᓂᕐᒦᖔᖅᑐᖃᕈᓐᓇᑎᓪᓗᒍ ᖃᖓᑕᓲᒥᒃ. 
ᑕᐃᒪ ᑐᒃᑐᒥᓂᑯᓗᖏᑦ ᑕᑯᓐᓈᖑᐊᖏᓐᓇᐸᑦᑕᒃᑲ 
ᑕᐅᓇᓐᖔᖅᑐᑯᓗᐃᑦ. ᐃᕝᕕᓪᓗ ᓄᓇᖁᑎᑯᓗᐊᓂᒃ, 
ᐅᖃᖅᑎᑦᑎᔩ, ᖃᐅᑕᒫᐸᓗᒃᑎᐊᖅ ᓇᑦᑎᒥᓂᑯᓗᐃᑦ 
ᑕᐃᒪ ᐱᔪᒥᓇᖅᑐᑦ ᒪᑦᑖᓪᓗ. 
 
ᑕᒪᒃᑯᐊ ᑕᕝᕙ ᑕᐃᑲᑦᑎᐊᖑᔮᕋᓗᐊᖅᑐᑎᒃ ᐃᒫᒃ 
ᐊᐳᕈᑎᔅᓴᓂᒃ ᕿᓂᓗᐊᖅᑑᔮᖅᐸᒻᒪᑎᒃ ᐃᓚᖏᑦ. 
ᑕᐃᒫᑦᑕᐅᖅ ᐊᑏ ᑕᒪᒃᑯᐊ ᖃᖓᑕᓲᖁᑎᓖᑦ 
ᐊᑭᑭᓪᓕᒋᐊᖅᑎᑦᑎᕙᓕᖅᑎᓪᓗᒋᑦ ᓂᕿᓂᒃ 
ᖃᖓᑎᑦᑎᓂᐊᕐᕈᕕᑦ. ᑕᒪᒃᑯᐊ ᕿᒥᕐᕈᕙᓪᓕᐊᓪᓗᒋᑦ 
ᑲᑎᖅᓱᕈᒥᓇᑦᑎᐊᕐᓕᕋᓗᐊᕐᖓᑕ ᐊᒻᒪᓗ 
ᐃᑲᔫᑕᐅᕕᔾᔪᐊᕈᓐᓇᖅᑐᑎᒃ ᓇᒥᓕᒫᑦᑎᐊᖅ 
ᓄᓇᕗᑦᒥ. ᑕᒪᓐᓇ ᐱᔭᕇᖅᓴᕋᐃᒍᒥᓇᐅᒐᓗᐊᖅ 
ᓯᕗᓂᑦᑎᓐᓂ, ᐃᑲᔪᑎᑦᑎᐊᕙᐅᓛᕐᖓ ᑭᒃᑯᓕᒫᓄᑦ. 
ᐱᓗᐊᖅᑐᒥᖃᐃ ᑭᒡᒐᑐᖅᑕᑯᓗᒃᑲ ᑲᔾᔮᕕᔾᔪᐊᐸᑦᑐᑦ 
ᑕᒫᓂ. ᖁᔭᓐᓇᒦᒃ ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐅᑲᓗᖅ. 
ᐊᐱᖅᑯᑎᒃᑕᖃᓗᐊᖅᐸᓚᐃᓐᖏᑦᑑᒐᓗᐊᖅ,  

ᑭᐅᔪᒪᒍᕕᐅᒃ ᒥᔅᑕ ᑕᑉᑑᓇ. 
 
ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ, ᖁᔭᓐᓇᒥᖅᑐᒍᓗ ᐅᖃᐅᓯᕆᔭᖓᓄᑦ 
ᑖᒃᓱᒧᖓ. ᐄ, ᑖᒃᑯᐊ ᐱᓕᕆᕕᒋᔭᕗᓂᓛᒃ 
ᑐᑭᒧᐊᑦᑎᑦᑎᔨᓪᓗᐊᑕᐅᒻᒪᑕ. 
ᐃᒃᓯᕙᐅᑕᕆᖃᑕᐅᓪᓗᖓ ᑕᒪᒃᑯᓄᖓ ᐃᒫᒃ 
ᐊᔪᖅᓴᓗᐊᕈᓐᓃᑎᑦᑎᑲᓐᓂᕋᓱᓐᓂᕐᒧᑦ. ᑖᓐᓇᓗ 
ᐊᑑᑎᖃᑦᑎᐊᖅᑑᑎᒋᒐᑦᑎᒍ 
ᐃᓚᒋᔭᐅᔭᕆᐊᖃᓪᓚᕆᑦᑐᓂᓗ ᑕᕝᕙᓂ 
ᐅᐸᓗᖓᐃᔭᕈᑕᐅᔪᓂ. 
 
ᐃᒫᒃ ᓇᑭᑐᐃᓐᓇᖅ 
ᑎᑭᑎᑦᑎᑲᓪᓚᑦᑐᐊᓗᑐᐃᓐᓇᐅᒍᓐᓇᖏᒻᒥᒐᑦᑕ ᐃᒫᒃ 
ᖁᐊᒃᑯᕕᖃᑦᑎᓐᓇᒋᑦ. ᑕᒪᓐᓇ 
ᕿᒥᕐᕈᓇᑦᑎᐊᕐᕋᓱᒃᑲᑦᑎᒍ ᐱᓕᕆᖃᑎᒋᓪᓗᒋᓪᓗ 
ᐃᓄᐃᑦ ᑲᑐᔾᔨᖃᑎᒌᖏᑦ ᐊᓯᖏᑦ ᐱᓕᕆᕕᐅᔪᑦ 
ᒐᕙᒪᒃᑯᓐᓂ, ᐊᑲᕐᕆᔪᒥᒃ, ᐊᑲᐅᔪᒥᓪᓗ. ᖁᔭᓐᓇᒦᒃ 
ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᖦᑕ. ᐱᖓᔪᐊᑦ 
ᑭᖑᓪᓕᖅᐹᖑᓪᓗᓂᓗ, ᒥᔅᑕ ᐅᑲᓕᖅ. 
 
ᐅᑲᓕᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐄ, ᑖᓐᓇ 
ᒥᓂᔅᑑᔪᖅ ᖁᔭᒋᓪᓗᒍ ᑕᐃᒫᒃ 
ᐸᕐᓇᐸᓪᓕᐊᓇᓱᓐᓂᕋᓐᖓᑦ. ᐃᒫᒃ ᐅᓪᓗᒥ 
ᐊᑐᓕᖅᑕᕗᑦ ᐃᓚᖏᑦ ᓄᓇᓖᑦ ᖁᐊᖃᐅᑎᓖᑦ. 
ᑕᐃᒃᑯᐊ ᐊᑐᖅᑕᐅᒍᓐᓇᖅᑐᑦ. ᐅᓪᓗᒥᒃ ᐊᑕᐅᓯᕐᒥᒃ 
ᐃᓗᐊᓂ ᑎᑭᒍᓐᓇᓲᖑᒻᒪᑕ ᑖᒃᑯᐊ ᓂᖀᑦ 
ᓇᑭᓐᖔᑐᐃᓐᓇᖅᑐᑎ ᓄᓇᓕᓐᓂ. 
 
ᑕᐃᒫᒃ ᑖᒃᑯᐊ ᖁᐊᖃᐅᑎᓯᐅᕐᓂᖅ 
ᓱᕙᓕᑭᐊᖑᔮᕐᖓᑦ ᒫᓂᒥᐅᑕᐅᓪᓗᓂ. ᐃᒫᒃ 
ᑎᑭᓴᐃᒍᒪ ᑕᕝᕙ ᑭᓐᖒᒪᓂᐊᕐᕋᒃᑯᑦ ᖃᐃᓂᐊᕐᖓᑦ 
ᐅᓪᓘᑉ ᐃᓕᐊᓂ, ᖃᐅᑉᐸᓘᓐᓃᑦ. ᐸᕐᓇᓯᒪᒍᓐᓇᕋᒪ 
ᐊᐃᔪᓐᓇᖅᑐᒋᑦ. ᑕᐃᒪ ᑖᒃᑯᐊ ᐋᖅᑭᒋᐊᕈᑎᔅᓴᓂᑦ 
ᓇᒧᑦ ᐊᓪᓚᕕᒻᒧᑦ ᐅᖄᓚᕕᔅᓴᐅᒐᔭᓐᖑᐊᖅᑐᑦ 
ᐃᑲᔫᑎᔅᓴᓂᑦ ᕿᓂᕋᓱᒋᐊᖃᕋᑦᑕ 
ᑎᑭᓯᔭᐃᔪᒥᓇᖅᐸᒃᑲᓗᐊᕐᖓᑦ ᓇᑭᑐᐃᓐᓇᖅ  

ᐊᑐᐃᓐᓇᐅᔪᖃᖅᔫᒥᑉᐸᑦ 
ᐊᔪᕈᓐᓃᕈᓐᓇᑦᑎᐊᕋᓗᐊᕋᑦᑕ ᑕᒪᑐᒪ ᒥᔅᓵᓄᑦ. 
ᖁᔭᓐᓇᒦᒃ, ᐅᖃᑦᑎᑎᔩ.  
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐅᑲᓕᖅ. 
ᒫᓐᓇ ᐊᐱᖅᑯᓯᐅᓐᖏᑦᑑᒐᓗᐊᖅ ᑭᐅᔪᒪᒍᕕᑦ 
ᐃᓱᒪᖅᓱᕆᕗᑎᑦ, ᒥᔅᑕ ᑕᑉᑑᓇ.  
 
ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᖁᔭᓐᓇᒦᖅᑐᒍᓗ ᐅᖃᐅᓯᕆᔭᖓᓄᑦ. ᐄ. 
ᓱᓕᑦᑎᐊᖅᑐᖅ ᐅᑭᐅᖅᑕᖅᑐᒥᐅᑕᐅᒐᑦᑕ, ᑕᖅᑭᓂᑦ 
8-ᖑᔪᓂᑦ ᖁᐊᒍᖓᔪᑉᐸᑦᑑᒐᓗᐊᑦ. ᑭᓯᐊᓂ 
ᓂᕿᓕᕆᓂᐊᕐᓗᓂ ᖃᐅᔨᒪᑦᑎᐊᕆᐊᖃᕐᖓᑦ. ᑕᐃᒪ 
ᐊᑦᑕᓇᕐᓂᐊᖏᒻᒪᑦ ᓂᕿ. 
ᐅᑭᐅᖏᓐᓇᑲᓪᓚᒃᑰᒐᔭᓐᖏᒻᒪᑦ ᑭᓯᐊᓂ 
ᐊᕐᕌᒍᓕᒫᕌᓗᒻᒥ ᑕᐃᒪᐃᒍᓐᓇᖅᓯᒍᒪᒐᓗᐊᕋᑦᑕ. 
ᖁᔭᓐᓇᒦᒃ.  
 
ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. 
ᒪᓕᒐᓕᐅᖅᑎ ᖃᒪᓂᑦᑐᐊᕐᒧᑦ, ᒥᔅᑕ ᐊᐅᐸᓗᒃᑐᖅ.  
 
ᐊᐱᖅᑯᑦ 421 - 3(2): ᐅᑭᐅᑕᖅᑐᒥᑦ 

ᐃᓚᒌᓄᓪᓗ ᐱᓕᕆᐊᑦ (ᐊᐅᐸᓗᒃᑐᖅ) 
 
ᐊᐅᐸᓗᒃᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᐅᖃᖅᑏ, ᐊᐱᕆᔪᒪᔪᖓ ᒥᓂᔅᑕᒧᑦ 
ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓄᑦ, ᑕᒑᖅ ᑰᓕᒧᑦ.  
 
ᐅᖃᖅᑏ, ᑕᖅᑭ ᐱᒋᐊᓕᐊᖅᑎᓪᓗᒍ ᒐᕙᑐᖃᒃᑯᑦ 
ᒥᓂᔅᑕᖓ ᓕᐅᓇ ᐊᒡᓘᒃᑲᖅ, ᒪᓕᒐᓕᐅᖅᑎᒋᔭᕗᑦ 
ᓄᓇᕗᒻᒧᑦ, ᐅᖃᐅᓯᖃᓚᐅᕐᖓᑦ ᐅᑭᐅᖅᑕᖅᑐᒥ 
ᐅᖓᓯᑦᑐᓂᓗ ᓘᒃᑖᖃᕆᐊᖃᕐᓂᖏᓐᓂ 
ᐋᓐᓂᐊᖃᕐᓇᖏᑦᑐᓕᕆᔨᓂᑦ. ᑕᒪᒃᑯᐊ ᓘᒃᑖᖑᔪᑦ 
ᓄᓇᓕᓐᓂ ᒥᑭᓂᖅᓴᓃᒍᓐᓇᖁᓪᓗᒋᑦ. 

ᑖᒃᑯᐊᓗ ᓄᓇᕗᑦ ᒐᕙᒪᒃᑯᖏᑦ ᐃᓚᒋᔭᐅᖃᑕᐅᒻᒪᑕ. 
ᒥᓂᔅᑕᐅᔪᖅ ᑐᓴᖅᑎᑦᑎᔪᓐᓇᖅᑲ ᑖᒃᑯᐊ ᓄᓇᕗᑦ 
ᒐᕙᒪᒃᑯᖏᑦ ᖃᓄᐃᓕᐅᖅᐸᒻᒪᖔᑕ 
ᐋᖅᑭᓯᒪᓂᖓᓄᑦ ᐊᒻᒪᓗ ᑲᒪᒋᔭᐅᓂᖓᓄᑦ? 
ᖁᔭᓐᓇᒦᒃ ᐅᖃᖅᑏ.  
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᐊᐅᐸᓗᒃᑐᖅ. ᒥᓂᔅᑕ 
ᐋᓐᓂᖃᕐᓇᖏᑦᑐᓕᕆᔨᒃᑯᓐᓄᑦ, ᑕᒑᖅ ᑰᓕ.  
 
ᐊᖓᔪᖅᑳᖅ ᑕᒑᖅ ᑰᓕ: ᖁᔭᓐᓇᒦᒃ, ᐅᖃᖅᑏ. 
ᖁᔭᓐᓇᒦᖅᖢᒍ ᖃᒪᓂᑦᑐᐊᕐᒥ ᒪᓕᒐᓕᐅᖅᑎ. ᑖᓐᓇ 
ᒐᕙᒪᑐᖃᒃᑯᑦ ᑕᐃᓐᓇ ᓴᖅᑭᑎᓚᐅᖅᑕᖓ 
ᐱᐅᔪᓪᓚᕆᐋᓗᒃ ᐃᑲᔪᕐᓂᖃᖅᑐᖅ. ᐊᒻᒪᓗ ᓄᓇᕗᑦ 
ᐃᓱᒪᒋᔭᐅᓪᓗᓂᐅᒻᒪᑦ. 
 
ᐊᒻᒪ ᐅᖃᕈᓐᓇᖅᐳᖓ ᑕᐃᒪᓐᓇ ᑕᐃᒃᑯᐊ 
ᐃᓚᐅᖅᓴᐃᔨᒻᒪᕇᑦ ᐃᓚᐅᔪᑦ ᑕᐃᑲᓂ 
ᐅᖃᐅᔾᔨᒋᐊᖃᑦᑕᖅᖢᑎᑦ ᖃᓄᖅ 
ᐃᓱᐊᕐᓂᖅᐹᖑᓇᔭᕐᒪᖔᑦ ᑲᑎᒪᖃᑕᐅᓯᒪᓪᓗᑎᑦ. 
ᑲᑎᒪᖃᑕᐅᕌᓂᔅᓯᒪᓗᑎᑦ. ᐊᒻᒪᓗ ᐅᖃᕈᓐᓇᖅᖢᖓ 
ᐃᒫᒃ ᑕᐃᒪ ᐊᑕᐅᓯᕐᒥᐅᒐᓗᐊᕉᖅ ᓘᒃᑖᕐᒥᑦ ᑕᒪᐅᖓ 
ᐃᓄᐃᑦ ᓄᓇᖓᓐᓄᑦ ᐃᓱᒪᒋᔭᖃᖅᖢᑎᐅᒻᒪᑕ. 
ᑕᐃᓐᓇ University of Manitoba, Northern 
Medical Unit ᑕᐃᑲᓃᑦᑐᖅ University of 
Manitoba. ᑕᐅᒃᑯᐊᒎᖅ ᑲᑎᒪᖃᑕᐅᓯᒪᓪᓗᑎᑦ 
ᑕᐃᑲᓐᖔᖅᑐᒥᑦ ᐃᓱᐊᖅᓴᐃᔨᒥᑦ. ᐱᓇᓱᐊᕈᓰᑦ 
ᐱᖓᓱᑦ ᐃᑲᔪᕆᐊᖅᓯᒪᖃᑦᑕᕋᔭᕐᒪᖔᑦ ᐃᓄᐃᑦ 
ᓄᓇᖓᓐᓅᕐᓗᓂ ᖃᒪᓂᑦᑐᐊᕉᖅ. 
 
ᑖᓐᓇ ᐃᓱᒪᒋᔭᐅᓯᒪᔪᖅ ᑕᐃᓐᓇ 
ᑕᐅᑯᓐᖓᖃᑦᑕᕋᔭᕐᒪᖔᖅ. ᑭᓯᐊᓂ ᐃᓱᒪᒋᔭᕗᓪᓕ 
ᐅᖓᑖᓄᒃᑲᓐᓂᖅ ᖃᒪᓂᑦᑐᐊᕐᒥ 
ᐋᓐᓂᐊᑦᑕᐅᓕᒪᔪᓕᕆᔨᐅᓪᓗᑎᑦ ᓯᕗᓂᑦᑎᓐᓂ 
ᑕᐃᑲᓂ ᐃᓱᐊᖅᓴᐃᔨᑕᖃᓪᓚᑦᑖᓕᕆᐊᖓᓂ. ᑖᓐᓇ 
ᐃᓱᒪᒋᓯᒪᒻᒫᖅᑐᒍ. ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. 
ᓯᕗᓪᓕᖅᐹᒥ ᐃᓚᒋᐊᕈᑦ, ᒥᔅᑕ ᐊᐅᐸᓗᒃᑐᖅ.  

ᐊᐅᐸᓗᒃᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᖁᔭᓐᓇᒦᓪᓗ ᒥᓂᔅᑕ. ᑕᒪᔅᓱᒧᖓ ᕿᓚᓈᖅ 
ᐊᑯᓂᒍᓱᑦᑐᖅᓴᐅᔪᑦ ᐱᔨᑦᑎᑕᐅᑦᑎᐊᕈᒪᒧᑦ 
ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓂ. ᑕᒪᒃᑯᐊ 
ᑲᑐᔾᔨᖃᑎᒌᖑᔪᑦ ᐊᔅᓱᐋᓗᒃ ᐱᕕᐊᕐᓇᖅᑐᑦ 
ᑕᑯᓪᓗᒋᑦ ᑕᐃᒫᒃ ᑕᒫᓐᖓᑦ ᓄᓇᕗᑦ 
ᓯᓚᑖᓃᖔᖅᑐᓂᑦ ᑲᑐᔾᔨᖃᑎᖃᕐᓗᑎᑦ. 
 
ᑮᓇᐅᔾᔭᒃᑲᓐᓂᐅᒐᔭᖅᑐᖅ ᐅᑭᐅᖅᑕᖅᑐᒥ 
ᐃᓕᓐᓂᐊᑎᑦᑎᒐᔭᕐᖓᑕ 15-ᖑᒃᑲᓂᖅᑐᓄᑦ 
ᐊᑕᐅᓯᖅ ᓄᓇᕗᒻᒨᕐᓗᓂ, ᐊᑕᐅᓯᖅ ᓄᓇᑦᑎᐊᕐᒧᑦ 
ᐊᒻᒪ ᐊᒥᐊᒃᑯᖏᑦ ᒫᓂᑑᐸ ᐅᐊᓐᓇᖓᓂ. ᑕᐃᒪ 
ᓄᓇᑦᑎᐊᕐᒥ ᓄᓇᕗᒻᒦᓛᒃ ᐱᑕᖃᕆᐊᖃᕐᒪᑦ 
ᓘᒃᑖᓂᑦ. ᒥᓂᔅᑕᐅᔪᖅ ᓇᓗᓇᐃᖅᓯᒍᓐᓇᖅᑲ ᖃᓄᖅ 
ᑕᒪᒃᑯᐊ ᓇᒦᒋᐊᖃᕐᒪᖔᑕ ᖃᐅᔨᔭᐅᕙᑉᐸᑦ 
ᐃᓱᒪᓕᐅᕈᑕᐅᕙᑉᐸᑦ? ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᐊᐅᐸᓗᒃᑐᖅ. ᒥᓂᔅᑕ ᑰᓕ.  
 
ᐊᖓᔪᖅᑳᖅ ᑕᒑᖅ ᑰᓕ: ᖁᔭᓐᓇᒦᒃ, ᐅᖃᖅᑏ. 
ᑖᓐᓇᓕ ᑕᐃᒃᑯᐊ ᒐᕙᒪᑐᖃᒃᑯᑦ ᐃᑲᔫᑎᖓ ᒥᔅᓵᓄᑦ. 
ᑭᓯᐊᓂ ᑕᐃᓐᓇ ᐋᖅᑭᑦᑕᐅᕙᓪᓕᐊᓂᖓ ᓱᓕ 
ᐱᐊᓂᓪᓚᕆᓐᖏᑦᑐᓂᐅᒻᒪᑦ. ᐱᐊᓂᒃᐸᑦ 
ᖃᐅᔨᑎᑕᐅᑦᑎᐊᕐᓂᐊᕋᓗᐊᖅᑐᒍᑦ ᑕᐃᓐᓇᓕ ᓕᐅᓇ 
ᐊᒡᓘᒃᑲᖅ ᐅᖃᐅᓯᕆᓚᐅᖅᑕᖓ ᑭᓯᐊᓂ advisory 
role-ᖃᕐᕕᒋᖃᑕᐅᑐᐃᓐᓇᕋᑦᑎᒍ ᓄᓇᕗᑦ ᒐᕙᒪᓪᓕ 
ᒥᒃᓵᓄᑦ.  
 
ᑕᐃᒃᑯᐊ ᐱᓕᕆᐊᕆᔭᕗᑦ ᓲᕐᓗ ᑕᑉᐸᐅᖓ 
ᖁᑦᑎᒃᑐᒨᖓᐅᓯᒪᓚᐅᕐᒥᒐᑦᑕ ᑕᒪᑐᒥᖓᑦᑕᐅᖅ 
ᐊᒃᓱᕉᑎᖃᓪᓚᕆᖕᒪᑕ ᓘᒃᑖᖃᕈᒪᓪᓗᑎᒃ, 
ᐃᖢᐊᖅᓴᐃᔨᖃᓚᐅᖅᓯᒪᓪᓗᑎᒃ ᒥᑦᑎᒪᑕᓕᒃᒥ. 
ᐅᕙᒍᓪᓕ ᐱᔪᓐᓇᕐᓂᕗᑦ ᐊᑐᖅᖢᒍ 
ᐅᖃᖅᓯᒪᒐᓗᐊᖅᑐᒍᑦ, ᐅᖃᖅᑏ, ᓯᕗᓂᑦᑎᓐᓂ  

ᐸᕐᓇᒃᓯᒪᒋᐊᖃᓕᕋᓗᐊᖅᑐᒍᑦ ᓇᓂ 
ᓘᒃᑖᖃᕆᐊᖃᕐᒪᖔᑦ. 
 
ᓄᓇᕗᑦ ᒥᒃᓵᓄᑦ ᑭᓯᐊᓂ ᐅᖃᕈᓐᓇᕋᒪ 
ᖃᓄᐃᓕᖓᖕᒪᖔᑦ. ᒫᓐᓇ ᑕᐃᒪ 
ᐊᕐᕕᐊᓃᑦᑐᖃᓕᖅᖢᓂᐅᖕᒪᑦ, ᖃᒪᓂᖅᑐᐊᕐᒧᑦ 
ᑕᐃᑲᓐᖓᑦ ᐳᓛᕆᐊᖃᑦᑕᖅᖢᓂ ᑭᓯᐊᓂ 
ᓯᕗᓂᑦᑎᓐᓂ ᑮᓇᐅᔭᑦ ᓈᒻᒪᒍᓐᓇᖅᐸᑕ 
ᖃᒪᓂᖅᑐᐊᕐᒧᑦ ᐱᑕᖃᓕᓛᕆᐊᖓᓂᒃ. ᑕᐃᒪ 
ᐅᖃᐅᓯᕆᐱᓪᓚᖅᑲᐅᔭᕋ ᑖᓐᓇ 
ᐃᓱᒪᒋᓯᒪᓂᐊᖅᑕᕗᑦ ᐃᓚᒋᔭᖓ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐊᐃᑉᐹᓂᒃ 
ᐃᓚᒋᐊᕈᑦ, ᒥᔅᑕ ᐊᐅᐸᓗᒃᑐᖅ. 
 
ᐊᐅᐸᓗᒃᑐᖅ: ᒪ’ᓇᓗ ᑖᒻᓇ ᒥᓂᔅᑕ ᑭᐅᑦᓯᐊᕐᒪᑦ 
ᑎᐊ’ᓇ. ᖃᒪᓂᑦᑐᐊᖅ ᐱᕈᐊᓚᕼᐊᒻᒫᖅᖢᓂᑦᑕᐅᖅ 
ᓇᓗᓇᓐᖏᒻᒥᐊᖅᑐᖅ ᓄᓇᕗᑦ ᐃᓗᐊᓂ 
ᑎᕼᐊᒪᒐᒋᔭᐅᑉᓗᓂ ᐊᖏᓂᖅᐹᒋᔭᐅᖅᖢᓂ 
ᖃᒪᓂᑦᑐᐊᕐᒥ ᓄᓇᕗᑦ ᐃᓗᐊᓂ. ᐊᒻᒪᑦᑕᐅᖅ 
ᐃᓐᓇᖅᐳᑦ ᓄᓇᕗᑦ ᐃᓗᐊᓂ ᓄᓇ 
ᐊᕕᒃᑐᖅᕼᐃᒪᔮᓂ ᐃᓐᓇᕐᓂᒃ 
ᐊᒥᕼᐆᓂᖅᐹᖃᑦᓯᐊᒥᐊᕐᒪᑦᑕᐅᖅ ᖃᒪᓂᑦᑐᐊᖅ. 
 
ᐊᒥᕼᐅᐃᖅᑎᖅᖢᖓ ᑕᕝᕙ 
ᐊᐱᕆᓕᖅᖠᒪᔪᖓᑦᑕᐅᖅ ᒪᓕᒐᓕᐅᕐᕕᐅᑉ ᐃᓗᐊᓂ 
ᖃᒪᓂᑦᑐᐊᖅ ᐋᓐᓂᐊᕕᖓᓗ, ᐃᖢᐊᖅᓴᐃᔨᓂᓪᓗ, 
ᓇᔭᓐᖑᐊᓂᑦᑕᐅᖅ 
ᐃᑲᔪᖅᑕᐅᑎᓐᓇᑉᑑᓪᓗᐊᕐᒪᖔᑉᑕ. ᑖᒻᓇ ᒥᓂᔅᑕ 
ᐅᖃᕆᐊᓛᓪᓚᓚᐅᕐᒪᒍ ᖃᒪᓂᑦᑐᐊᖅ 
ᐃᕼᐅᒪᒋᔭᐅᓂᕋᐃᓪᓗᓂᑦᑕᐅᖅ. ᑖᓐᓇ ᖁᕕᐊᒋᑉᓗᒍ. 
ᐃᑲᔪᖅᑐᐃᕙᓪᓕᐊᑐᐃᓐᓇᖅᐸᕋᑦᑕᐅᖅ. 
 
ᑭᕼᐃᐊᓂ ᒥᓂᔅᑐᒧᑦ ᐊᐱᕆᒍᐊᖅᑐᖓ ᑖᑉᓱᒥᓐᖓᑦ 
ᐅᖃᐅᕼᐃᕆᔭᑉᑎᓐᓄᑦ ᐊᐱᖅᑯᕼᐃᕆᔭᒻᓂᑦᑕᐅᖅ 
ᖃᒪᓂᑦᑐᐊᖅ ᐃᕼᐅᒪᒋᔭᐅᓪᓗᐊᕕᒃᑑᓪᓗᐊᕐᒪᖔᑦ. 
ᐊᒻᒪᓗ ᑖᒻᓇ ᓇᓗᓇᐃᖅᕼᐃᔫᑉᓗᐊᕐᒪᖔᑦ 
ᖃᒪᓂᑦᑐᐊᖅ ᐊᒥᕼᐅᓂᑉᑕᐅᖅ ᐱᓕᕆᔨᖃᒻᒫᖅᖢᑕ 
ᐅᔭᕋᒃᑕᕆᐊᒃᑯᓐᓂᑦ. 
ᐊᒥᕼᐅᓐᖑᑦᑎᐊᒥᐊᓕᕐᒪᑕᑦᑕᐅᖅ ᖃᒪᓂᑦᑐᐊᖅ. 
 
ᓇᔭᓐᖑᐊᕐᓂᒃᑕᐅᖅ ᑎᑭᑎᑕᐅᕙᒃᑲᓗᐊᖅᖢᑕ 
ᑖᒃᑯᓇᓐᒐᑦ Agency Nurses-ᖑᓂᕋᖅᑕᐅᔫᒐᓗᐃᑦ.  

ᑭᕼᐃᐊᓂ ᓇᓗᓇᓐᖏᑦᑐᖅ ᐱᓪᓗᐊᕕᖃᕆᐊᖃᕋᒥᒃ 
ᐃᖢᐊᖅᕼᐊᐃᔨᓂᒃ ᖃᒪᓂᑦᑐᐊᕐᒥ. ᑖᒻᓇ ᒥᓂᔅᑕ 
ᐊᐱᕆᕼᐅᐊᖅᐸᕋ ᓂᐱᓕᐅᖅᕼᐃᒪᓕᖅᑎᓪᓗᒍ 
ᑐᕼᐋᔭᐅᑎᓪᓗᑕ ᐃᑲᔪᓪᓗᐊᕕᒃᑲᒃᑯ ᑕᒫᓂ. 
ᐊᐱᕆᒃᑲᓐᓂᕐᓂᐊᖅᐸᕋ ᖃᒪᓂᑦᑐᐊᕐᒥᐅᑕᓂᒃ 
ᐃᑲᔪᖅᑑᓪᓗᐊᕐᒪᖔᑦ ᑖᑉᕼᐅᒧᖓ 
ᕼᐊᖅᑭᑦᑎᔫᓪᓗᐊᕐᒪᖔᑦ ᖃᒪᓂᑦᑐᐊᑉ ᐃᓗᐊᓂ. 
ᒪ’ᓇ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐊᐅᐸᓗᒃᑐᖅ. ᒥᓂᔅᑕ 
ᑰᓕ. 
 
ᐊᖓᔪᖅᑳᖅ ᑕᒑᖅ ᑰᓕ: ᖁᔭᓐᓇᒦᒃ, ᐅᖃᖅᑏ. 
ᐅᖃᕈᓐᓇᖅᑐᖓ ᓄᓇᕗᑦᒥᐅᓕᒫᑦᑎᐊᖅ 
ᐃᓱᒫᓗᒋᔭᕗᑦ ᐃᖢᐊᖅᓴᐃᓂᐅᑉ ᒥᒃᓵᓄᑦ ᐊᒻᒪᓗ 
ᑲᒪᒋᔭᐅᑦᑎᐊᕆᐊᖃᖅᖢᑎᒃ ᓄᓇᕗᑦᒥᐅᑦ. 
 
ᐊᔪᓐᖏᓐᓂᕗᑦ ᒪᓕᒃᖢᒋᑦ ᑮᓇᐅᔭᓪᓗ ᓈᒻᒪᒃᐸᑕ 
ᐃᑲᔪᕈᒪᓪᓚᕆᒃᑕᕗᑦ ᓄᓇᕗᑦᒥᐅᑦ. ᑕᒪᒃᑯᐊ 
ᐋᓐᓂᐊᕐᓃᑦ ᓄᖑᑉᐸᓪᓕᐊᔭᕆᐊᖃᕐᒪᑕ ᐊᒻᒪ 
ᐊᒥᒐᕋᓗᐊᖅᑎᓪᓗᒋᑦ ᓄᓇᕗᑦᒥᐅᑦ ᐊᔪᓐᖏᑕᕗᑦ 
ᑲᒪᒋᓇᓱᐊᕐᓂᐊᖅᑕᕗᑦ ᐊᒻᒪᓗ ᑕᐃᒃᑯᐊ 
ᐃᖅᑲᖅᓴᖅᓯᒪᖕᒪᑕ ᑖᒃᑯᐊ ᐊᖏᓂᖅᓴᐃᑦ 
ᐃᓚᖓᓂᒃ 
ᓈᒻᒪᒃᓯᕙᓪᓕᐊᒐᓚᓕᖅᖢᑎᐅᕙᓪᓕᐊᖃᑦᑕᓕᕐᒪᑕ.  
 
ᑕᐃᒪ ᐃᓯᕕᑉᐸᓪᓕᐊᒐᑦᑕ ᓱᒃᑲᐃᑦᑐᒥᐅᒐᓗᐊᖅ. 
ᐊᑯᓂᐅᖏᑦᑐᖅ ᓂᕆᐅᒃᐳᖓ ᓯᕗᓂᑦᑎᓐᓂ 
ᐱᑕᖃᓕᕐᓂᐊᕆᐊᒃᓴᖓᓂᒃ ᖃᒪᓂᑦᑐᐊᖅ ᑖᓐᓇ 
ᑕᐅᑐᕋᓐᓈᖏᓐᓇᖅᑕᕗᑦ ᑕᐃᒃᑯᐊᓗ 
ᐃᖢᐊᖅᓴᐃᔨᕗᑦ. ᑕᒫᓂ ᐊᒻᒪ ᑐᑭᒧᐊᒃᑎᑦᑎᔨ 
Medical Affairs ᓘᒃᑖᖅ ᓵᓐᑎ ᒪᖅᑖᓄᑦ, 
ᑕᒪᑐᒥᖓ ᐃᖅᑲᖅᓴᖅᑎᐅᓪᓗᓂ. 
 
ᑕᐃᒪ ᑕᐃᒃᑯᐊ ᓴᖅᑭᐸᓪᓕᐊᓂᖏᑦ ᒪᓕᒃᖢᒋᑦ 
ᖃᒪᓂᖅᑐᐊᑐᐃᓐᓇᐅᖏᑦᑐᖅ, ᑕᐃᒃᑯᐊ ᐸᕐᓇᐅᑎᑦ  

ᐋᖅᑭᒃᐸᑕ ᑕᕝᕗᖓ ᓴᖅᑭᑦᑐᓐᓇᕈᒫᕋᒃᑭᑦ 
ᓂᕆᐅᒃᑐᖓ ᓯᕗᓂᑦᑎᓐᓂ. ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐱᖓᔪᐊᑦ 
ᑭᖑᓪᓕᖅᐹᖑᓪᓗᓂ ᐃᓚᒋᐊᕈᑦ, ᒥᔅᑕ ᐊᐅᐸᓗᒃᑐᖅ. 
 
ᐊᐅᐸᓗᒃᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᖁᔭᓐᓇᒦᓪᓗ ᒥᓂᔅᑕ. ᒥᓂᔅᑕ ᐊᖏᕈᓐᓇᖅᐹ 
ᑐᓂᓯᒍᓐᓇᓛᖅᐳᖃᐃ ᒪᓕᒐᓕᐅᕐᕕᒻᒥ 
ᐅᑭᐅᖅᑕᖅᑐᒥ ᐅᖓᓯᑦᑐᓂᓪᓗ ᓘᑦᑖᖃᕐᓂᕐᒧᑦ 
ᖃᓄᖅ ᐱᕙᓪᓪᓕᐊᓂᖃᓐᓂᐊᕐᒪᖔᑕ ᓘᑦᑖᖑᔪᑦ 
ᓄᓇᕗᑦᒥ ᐊᒥᓱᕈᒃᑲᓂᕐᓂᐊᕐᖓᑕ. ᖁᔭᓐᓇᒦᒃ. 
 
ᐅᖃᖅᑎ: ᒥᓂᔅᑕ ᑰᓕ. 
 
ᐊᖓᔪᖅᑳᖅ ᑕᒑᖅ ᑰᓕ: ᖁᔭᓐᓇᒦᒃ, ᐅᖃᖅᑏ. 
ᐅᖃᖅᑲᐅᒐᒪ ᑕᐃᒃᑯᐊ ᑲᑎᒪᕙᓪᓕᐊᖕᒪᑕ. ᑖᓐᓇ 
ᐸᕐᓇᐅᑎ ᐋᖅᑭᒃᑕᐅᕙᓪᓕᐊᒃᐸᑦ, ᑖᓐᓇ 
ᓴᖅᑭᑐᓐᓇᕐᓂᐊᖅᑕᕋ ᑲᑎᒪᓐᖏᑎᓪᓗᑕᓘᓐᓃᑦ 
ᐋᖅᑭᒃᑕᐅᓐᓂᖅᐸᑦ ᑎᑎᖅᑲᑎᒍᑦ 
ᐊᐅᓪᓚᑎᑦᑐᓇᕐᓂᐊᕋᒃᑯ.  
 
ᓂᕆᐅᒃᑐᖓ ᐊᑯᓂᐅᓗᐊᖏᑦᑐᑦ ᑕᐃᒃᑯᐊ 
ᒐᕙᒪᑐᖃᒃᑯᑦ ᑭᐅᓚᐅᖅᑎᓪᓗᒋᑦ ᑕᐃᓐᓇ 
ᐃᑲᔫᑎᒋᔪᒪᔭᖓᑦ ᓄᓇᖃᖅᑳᓂᑯᕕᓂᕐᓄᑦ ᑐᕌᑦᒪᑦ 
ᐅᖓᓯᒃᑐᒨᖅᑐᓄᑦ. ᑕᐃᒃᑯᐊ ᐋᖅᑭᒃᐸᓪᓕᐊᑎᓪᓗᒋᑦ 
ᐊᒻᒪ ᐸᕐᓇᐅᑎᒋᔭᕗᑦ ᐃᒻᒪᖃ 
ᖃᓂᒌᒐᓚᖕᓂᐊᖂᕐᒪᑕ. ᐊᑕᖃᑎᒌᖏᑦᑑᒐᓗᐊᑦ 
ᑭᓯᐊᓂ ᖃᓂᒋᓐᓂᒃ, ᐃᓱᒪᒋᔭᑦᑕ ᒥᔅᓵᓄᑦ ᑕᐃᒃᑯᐊ 
Federal Government-ᑯᑦ ᐃᑲᔫᑎᖃᕈᒪᒻᒪᑕ 
ᖁᔭᓐᓇᒦᖅᑐᒋᑦ ᑕᐃᒃᑯᐊ. 
 
ᑭᓯᐊᓂ ᐋᖅᑭᑉᐸᑕ ᑖᒃᑯᐊ Plan ᐅᖃᖅᑲᖁᔪᖓ 
ᓴᖅᑭᑦᑎᑎᔪᒫᖅᐳᖓ ᑎᑎᖃᑎᒍᓪᓘᓐᓃᑦ. ᖁᔭᓐᓇᒦᒃ 
ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ ᒥᓂᔅᑕ ᑰᓕ. 
ᑲᑎᒪᔾᔪᑎᔅᓴᑎᓐᓄᑦ. 7. ᑎᑎᖅᑲᑎᒍᑦ ᐊᐱᖅᑯᑏᑦ.  

8. ᑭᐅᔾᔪᑏᑦ ᑎᑎᖅᑲᑎᒍᑦ ᐊᐱᖅᑯᑎᓄᑦ. 9. 
ᑭᐅᔾᔪᑏᑦ ᐅᖃᐅᓯᕐᖓᐅᑎᓄᑦ. 10. 
ᐊᑎᓕᐅᕈᑕᐅᓯᒪᔪᑦ. 11. ᐅᓂᒃᑳᖏᑦ ᑲᑎᒪᔨᕋᓛᑦ 
ᑲᑎᒪᔨᕋᓛᖑᑲᐃᓐᓇᑐᓪᓗ. 12. ᐅᓂᒃᑳᖏᑦ 
ᑲᑎᒪᔨᕋᓛᑦ ᕿᒥᕈᔭᐅᓂᖏᓐᓄᑦ ᐱᖁᔭᔅᓴᑦ. 13. 
ᓴᖅᑭᑕᐅᓂᖏᑦ ᑎᑎᖅᑲᐃᑦ. ᐃᖃᓗᐃᑦ 
ᐱᖓᓐᓇᖓᓄᑦ, ᒥᔅᑕ ᐅᑲᓕᖅ. 
 
ᑲᑎᒪᔾᔪᑎᒃᓴᖅ 13: ᓴᖅᑭᑕᐅᓂᖏᑦ ᑎᑎᖅᑲᐃᑦ 
 
ᓴᖅᑭᑕᐅᔪᖅ ᑎᑎᖅᑲᒃ 176 - 3(2): ᖁᓪᓕᖅ 

ᖃᐅᒻᒪᖅᑯᑎᓕᕆᔨᒃᑯᑦ ᑎᒥᐅᔫᑉ, 
ᐃᖅᑲᓇᐃᔭᖅᑎᓂᑦ ᕿᓂᕈᓯᒋᓚᐅᖅᑕᖓ 
(ᐅᑲᓕᖅ)  

ᐅᑲᓕᖅ: ᖁᔭᓐᓇᒦᒃ ᐅᖃᖅᑎᑦᑎᔩ. ᐋᓯᑦ, 
ᐊᓚᒃᑲᐃᒍᒪᓕᕆᕗᖓ ᑕᕝᕗᖓ ᑲᑎᒪᕕᑦᑎᓐᓄᑦ 
ᑖᔅᓱᒪ ᐃᖃᓗᒻᒥᐅᑕᐅᖃᑎᑯᓗᓐᓄᑦ ᐃᓱᒫᓗᑦᑐᖅ 
ᑖᒃᑯᐊ ᖁᓪᓕᖅ ᖃᐅᒻᒪᖅᑯᑎᓕᕆᔨᒃᑯᑦ ᑎᒥᐅᔫᑉ, 
ᐃᖅᑲᓇᐃᔭᖅᑎᓂᑦ ᕿᓂᕈᓯᒋᓚᐅᖅᑕᖓᓂᑦ. 
 
ᑖᓐᓇ ᑕᕝᕙ ᒥᓂᔅᑕᐅᔪᖅ ᖃᐅᑉᐸᑦ 
ᐊᐱᖅᓱᕈᓐᓇᖅᓯᒍᒃᑯ ᐊᐱᖅᓱᕋᓱᓛᕐᒥᔭᕋ ᑕᒪᑐᒪ 
ᒥᔅᓵᓄᑦ. ᖁᔭᓐᓇᒦᒃ ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ. ᑖᒃᑯᐊ ᓴᖅᑭᖅᑎᑕᖏᑦ 
ᒪᐅᓐᖓᖅᑎᑕᐅᓕᑦ. 
 
(ᑐᓵᔨᑎᒍᑦ) ᓴᖅᑭᑕᐅᓂᖏᑦ ᑎᑎᖅᑲᐃᑦ. 
ᖃᒪᓂᑦᑐᐊᒧᑦ ᒪᓕᒐᓕᐅᖅᑎ, ᒥᔅᑕ ᐊᐅᐸᓗᒃᑐᖅ. 
 
ᓴᖅᑭᑕᐅᔪᖅ ᑎᑎᖅᑲᒃ 177 - 3(2): ᑎᑎᖅᑲᖅ 

ᐅᖃᐅᓯᖃᖅᑐᑦ ᓄᓇᕗᒻᒥ ᐸᕐᓇᒍᑎᖓᓂᑦ 
ᓄᖑᔪᐃᑦᑐᒥᑦ ᐅᔭᕋᓐᓂᐊᕐᕕᖃᓂᕐᒧᑦ 
ᐸᕐᓇᒍᑕᐅᔪ (ᐊᐅᐸᓗᒃᑐᖅ) 

 
ᐊᐅᐸᓗᒃᑐᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. 
ᐅᖃᖅᑏ, ᐃᓪᓗᒥ ᓴᖅᑮᔪᒪᔪᖓ ᑎᑎᕋᓚᐅᖅᑕᒪ 
ᐊᔾᔨᖓᓂᑦ ᒫᑦᓯ 24, 2010. ᑐᐹᖅᑎᓚᐅᖅᑕᕋ  

ᓯᕗᓕᖅᑎᒧᑦ ᐊᒻᒪᓗ ᒥᓂᔅᑕᒧᑦ 
ᐱᕙᓪᓕᐊᔪᓕᕆᔨᒃᑯᓐᓄᑦ ᐃᖏᕋᔪᓕᕆᔨᒃᑯᓄᓪᓗ 
ᐅᖃᐅᓯᖃᖅᑐᑦ ᓄᓇᕗᒻᒥ ᐸᕐᓇᒍᑎᖓᓂᑦ 
ᓄᖑᔪᐃᑦᑐᒥᑦ ᐅᔭᕋᓐᓂᐊᕐᕕᖃᓂᕐᒧᑦ 
ᐸᕐᓇᒍᑕᐅᔪᒥᑦ. 
 
ᑭᐅᔭᐅᔪᒪᓕᕋᓗᐊᖅᑯᖓ ᒫᓐᓇᒫᒃᑯᑦ ᐊᒻᒪᓗ 
ᓴᖅᑭᕈᒫᕆᓪᓗᒍ ᑕᕝᕗᖓ ᒪᓕᒐᓕᐅᖅᑎᓕᒫᓄᑦ 
ᓄᓇᕗᒻᒥᐅᓄᓪᓗ. ᖁᔭᓐᓇᒦᒃ ᐅᖃᖅᑎ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᐊᐅᐸᓗᒃᑐᖅ. ᓴᖅᑭᑕᐅᓂᖏᑦ ᑎᑎᖅᑲᐃᑦ. ᒥᔅᑕ 
ᐃᐊᓕᐊᑦ. 
 
ᓴᖅᑭᑕᐅᔪᖅ ᑎᑎᖅᑲᒃ 178 - 3(2): ᓇᓄᖅ 

2010 ᑲᔪᓯᑦᑎᐊᕐᓂᖃᓚᐅᕐᖓᑦ (ᐃᐊᓕᐊᑦ) 
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. 
ᖁᕕᐊᓱᑉᐳᖓ ᓴᖅᑮᒋᐊᒃᓴᖅ ᐊᔾᔨᖓᓂᑦ 
ᐅᓇᑕᖅᑐᒃᓴᐃᑦ ᐅᓂᒃᑳᖅᑕᐅᓯᒪᓂᖓᓂᑦ. ᓇᓄᖅ 
2010, ᓱᖅᑯᐃᓱᒃᑲᔅᓯ ᑖᓐᓇ 
ᑲᔪᓯᑦᑎᐊᕐᓂᖃᓚᐅᕐᖓᑦ ᐊᐅᓚᓂᕆᔭᖓᓂᑦ ᐊᒻᒪᓗ 
ᑖᒃᑯᐊ ᑐᓴᖅᑕᐅᖁᓪᓗᒋᑦ. ᖁᔭᓐᓇᒦᒃ ᐅᖃᖅᑎ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. 
ᑎᑎᖅᑲᐃᑦ ᓴᖅᑭᑕᐅᓂᖏᑦ. Hᐊᓐᑐ ᑐᑐ. 
 
ᓴᖅᑭᑕᐅᔪᖅ ᑎᑎᖅᑲᒃ 179 - 3(2): ᖁᓪᓕᖅ 

ᐆᒻᒪᖅᑯᑎᓕᕆᔨᒃᑯᑦ ᐊᕐᕌᒍᑕᒫᑦ ᐅᓂᒃᑳᖓᑦ 
ᒫᑦᓯ 31, 2009-ᒧᑦ (ᑐᑐ) 

 
ᐊᖓᔪᖅᑳᖅ Hᐊᓐᑐ ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ 
ᐅᖃᖅᑎ. ᐅᖃᖅᑏ, ᖁᕕᐊᓱᑦᑎᐊᖅᑐᖓ ᑕᕝᕙᓐᖓᑦ 
ᐃᑉᐸᔅᓴᖅ ᓴᖅᑮᓪᓗᖓ ᐅᑯᐊ ᑎᑎᖅᑲᐅᔪᒥᑦ  

ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᐊᕐᕌᒍᑕᒫᑦ ᐅᓂᒃᑳᖓᑦ 
ᒫᑦᓯ 31, 2009-ᒧᑦ. 
 
ᐊᒻᒪᓗ ᑖᒃᑯᐊ ᐃᓄᑦᑎᑑᓕᖅᑎᑕᐅᓂᖏᑦ 
ᕿᒥᕈᔭᐅᕙᓪᓕᐊᒻᒪᑕ ᑖᒃᑯᓇᖓᑦ 
ᑕᒻᒪᖅᓯᒪᔪᖅᓯᐅᖅᑎᒧᑦ 
ᐊᑐᐃᓐᓇᕈᖅᑕᐅᑦᑕᐅᑎᒋᓛᖅᑐᑦ ᐊᑐᐃᓐᓇᐅᓕᖅᑲᑕ. 
ᖁᔭᓐᓇᒦᒃ ᐅᖃᖅᑎ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, Hᐊᓐᑐ ᑐᑐ. 
ᑎᑎᖅᑲᐃᑦ ᓴᖅᑭᑕᐅᓂᖏᑦ. ᓯᕗᓕᖅᑎ ᐄᕙ 
ᐋᕆᐊᒃ. 
 
ᓴᖅᑭᑕᐅᔪᖅ ᑎᑎᖅᑲᒃ 180 - 3(2): 

ᑎᑎᕋᖅᓯᒪᔪᑦ ᑲᓇᑕᒥ ᐊᕕᑦᑐᖅᓯᒪᔪᓂᑦ, 
ᐅᑭᐅᑕᖅᑐᒥᓗ ᒥᓂᔅᑕᐅᔪᑦ ᑲᑎᒪᓂᖓᓂᑦ 
Whitehorse-ᒥᑦ ᒪᐃ 13-14, 2010 
(ᐋᕆᐊᒃ) 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ ᐅᖃᖅᑎᑦᑎᔩ. 
(ᑐᓵᔨᑎᒍᑦ) ᓴᖅᑮᔪᒪᔪᖓ ᐆᒥᖓ ᑎᑎᕋᖅᓯᒪᔪᒥᑦ 
ᑲᓇᑕᒥ ᐊᕕᑦᑐᖅᓯᒪᔪᓂᑦ, ᐅᑭᐅᑕᖅᑐᒥᓗ 
ᒥᓂᔅᑕᐅᔪᑦ ᑲᑎᒪᓂᖓᓂᑦ Whitehorse-ᒥᑦ ᒪᐃ 
13-14, 2010-ᖑᑎᓪᓗᒍ. ᖁᔭᓐᓇᒦᒃ ᐅᖃᖅᑎ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᓯᕗᓕᖅᑎ. 
ᑎᑎᖅᑲᐃᑦ ᓴᖅᑭᑕᐅᓂᖏᑦ. ᓯᕗᓕᖅᑎ ᐄᕙ 
ᐋᕆᐊᒃ. 
 
ᓴᖅᑭᑕᐅᔪᖅ ᑎᑎᖅᑲᒃ 181 - 3(2): ᐱᖓᓱᑦ 

ᓯᕗᓕᖅᑏᑦ ᐅᑭᐅᑕᖅᑐᒥᑦ ᑲᑎᒪᑎᓪᓗᒋᑦ 
Whitehorse-ᒥᑦ ᒪᐃ 14, 2010 (ᐋᕆᐊᒃ) 

 
ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ ᐅᖃᖅᑎᑦᑎᔩ. 
ᓴᖅᑮᔪᒪᔪᖓ ᑖᒃᑯᓂᖓ, ᑖᒃᑯᐊ ᐱᖓᓱᑦ 
ᓯᕗᓕᖅᑏᑦ ᐅᑭᐅᑕᖅᑐᒥᑦ ᑲᑎᒪᑎᓪᓗᒋᑦ 
Whitehorse-ᒥᑦ ᒪᐃ 14, 2010 
ᑐᓴᒐᒃᓴᐅᓚᐅᖅᓯᒪᔪᑦ ᑭᒃᑯᓕᒫᓄᑦ 
ᓴᖅᑭᑕᐅᓚᐅᖅᑐᑦ. ᖁᔭᓐᓇᒦᒃ ᐅᖃᖅᑎ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᓯᕗᓕᖅᑎ. 
ᑎᑎᖅᑲᐃᑦ ᓴᖅᑭᑕᐅᓂᖏᑦ. ᓯᕗᓕᖅᑎ ᐄᕙ 
ᐋᕆᐊᒃ. 

 
ᓴᖅᑭᑕᐅᔪᖅ ᑎᑎᖅᑲᒃ 182 - 3(2): 

ᐊᕐᕌᒍᑕᒫᖅᓯᐅᑎᑦ ᐅᓂᒃᑳᑦ 2007-08, 
ᓄᓇᕗᒻᒥ ᑭᓪᓕᓯᓂᐊᖅᑎᒃᑯᓐᓃᖔᖅᑐᖅ 
(ᐋᕆᐊᒃ) 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᑦ ᐅᖃᖅᑎᑦᑎᔩ. 
ᐅᕙᓐᓃᖔᖅᑐᖅ ᒫᓐᓇ ᑕᒪᓐᓇ 
ᑭᖑᓪᓕᖅᐹᖑᓚᐅᑲᒃᐳᖅ ᒫᓐᓇᐅᔪᖅ. 
ᓴᖅᑭᑦᑎᔪᒪᓕᕆᕗᖓ ᐊᕐᕌᒍᑕᒫᖅᓯᐅᖕᒥᒃ 
ᐅᓂᒃᑳᓂᒃ, ᑖᒃᑯᐊ 2007-2008, ᓄᓇᕗᒻᒥ 
ᑭᓪᓕᓯᓂᐊᖅᑎᒃᑯᓐᓃᖔᖅᑐᖅ. ᖁᔭᓐᓇᒦᒃ 
ᐅᖃᖅᑎᑦᑎᔩ. 
 
ᐅᖃᖅᑎ: (ᑐᓵᔨᑎᒍᑦ) ᖁᔭᓐᓇᒦᒃ. ᓴᖅᑭᑕᐅᓂᖏᑦ 
ᑎᑎᖅᑲᐃᑦ. ᕼᐊᓐᑐ ᑑᑐ. 
 
ᓴᖅᑭᑕᐅᔪᖅ ᑎᑎᖅᑲᒃ 183 - 3(2): ᖁᓪᓕᖅ 

ᐆᒻᒪᖅᑯᑎᓕᕆᔨᒃᑯᑦ ᓂᕆᐅᒋᔭᐅᓂᖓᓄᑦ 
ᑎᑎᖅᑲᑦ, 2010-2011 (ᑐᑐ) 

 
ᐊᖓᔪᖅᑳᖅ Hᐊᓐᑐ ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ 
ᐅᖃᖅᑏ. ᖁᕕᐊᓱᒃᐳᖓ ᐆᒥᖓ 
ᓴᖅᑭᑦᑎᑦᑕᕆᐊᒃᓴᖅ, ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ 
ᓂᕆᐅᒋᔭᐅᓂᖓᓄᑦ ᑎᑎᖅᑲᑦ, 2010-2011. 
ᖁᔭᓐᓇᒦᒃ. 
 
ᐅᖃᖅᑎ: (ᑐᓵᔨᑎᒍᑦ) ᖁᔭᓐᓇᒦᒃ ᒥᓂᔅᑕ. 
ᑎᑎᖅᑲᐃᑦ ᓴᖅᑭᑕᐅᓂᖏᑦ. ᒪᓕᒐᓕᐅᖅᑎ ᓲᑦᓴᒃ. 
 
ᓴᖅᑭᑕᐅᔪᖅ ᑎᑎᖅᑲᒃ 184 - 3(2): 

ᑭᒡᒐᖅᑐᖅᑎᖃᑦᑎᐊᕐᓂᕐᒧᑦ ᒐᕙᒪᒃᑯᓐᓄᑦ 
ᐃᖅᑲᓇᐃᔭᑐᓂᒃ (ᓯᐅᑦᓴᒃ) 

 
ᐊᖓᔪᖅᑳᖅ ᑖᓐᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 
ᖁᔭᓐᓇᒦᒃ ᐅᖃᖅᑏ. ᖁᔭᓐᓇᒦᒃ. ᐆᒥᖓ 
ᓴᖅᑮᔪᒪᔪᖓ, ᑭᒡᒐᖅᑐᖅᑎᖃᑦᑎᐊᕐᓂᕐᒧᑦ 
ᒐᕙᒪᒃᑯᓐᓄᑦ ᐃᖅᑲᓇᐃᔭᑐᓂᒃ. ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ. 
ᓴᖅᑭᑕᐅᓂᖏᑦ ᑎᑎᖅᑲᐃᑦ. ᒥᓂᔅᑕ ᑮᑦ ᐲᑐᓴᓐ. 

ᓴᖅᑭᑕᐅᔪᖅ ᑎᑎᖅᑲᒃ 185 - 3(2): ᓄᓇᕗᒻᒥ 

ᐃᒥᐊᓗᓕᕆᓂᕐᒧᑦ ᓚᐃᓴᑖᖅᑎᑦᑎᔩᑦ 
ᑲᑎᒪᔨᖏᖅ, ᐊᕐᕌᒍᑕᒫᖅᓯᐅᑎᖓ 2007-08 
(ᐲᑕᓴᓐ) 

ᓴᖅᑭᑕᐅᔪᖅ ᑎᑎᖅᑲᒃ 186 - 3(2): 
ᒪᓕᒐᓕᕆᔨᒃᑯᑦ ᑲᑎᒪᔨᖏᑦᑕ ᓄᓇᕗᒻᒥ 
ᐊᕐᕌᒍᑕᒫᖅᓯᐅᑎᖓᑦ 2008-09 (ᐲᑕᓴᓐ) 

 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᑦ 
ᐅᖃᖅᑏ. ᓴᖅᑮᔪᒪᔪᖓ ᒪᕐᕉᖕᓂᒃ. 
 
ᓴᖅᑭᒍᒪᔭᒃᑲ ᓄᓇᕗᒻᒥ ᐃᒥᐊᓗᓕᕆᓂᕐᒧᑦ 
ᓚᐃᓴᑖᖅᑎᑦᑎᔩᑦ ᑲᑎᒪᔨᖏᖅ, ᐊᕐᕌᒍᑕᒫᖅᓯᐅᑎᖓ 
2007-2008. 
 
ᐊᒻᒪᓗᑦᑕᐅᖅ, ᒪᓕᒐᓕᕆᔨᒃᑯᑦ ᑲᑎᒪᔨᖏᑦᑕ 
ᓄᓇᕗᒻᒥ ᐊᕐᕌᒍᑕᒫᖅᓯᐅᑎᖓᑦ 2008-2009. 
ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ. 
ᑎᑎᖅᑲᐃᑦ ᓴᖅᑭᑕᐅᓂᖏᑦ. 14. ᖃᐅᔨᒃᑲᐃᔾᔪᑏᑦ 
ᐱᖁᔨᕗᖔᕐᓂᕐᒧᑦ. 15. ᖃᐅᔨᒃᑲᐃᔾᔪᑏᑦ 
ᐱᖁᔨᕗᖔᕐᓂᕐᒧᑦ, ᓯᕗᓪᓕᖅᐹᒥᒃ 
ᐅᖃᓕᒫᖅᑕᐅᓂᖏᓐᓂᑦ ᒪᓕᒐᒃᓴᐃᑦ. 16. 
ᐱᖁᔨᕗᖔᕈᑏᑦ. 17. ᓯᕗᓪᓕᖅᐹᒥ 
ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ. ᐊᖓᔪᖅᑳᖅ ᑕᒑᖅ 
ᑰᓕ. 
 

ᑲᑎᒪᔾᔪᑎᒃᓴᖅ 17: ᓯᕗᓪᓕᖅᐹᒥᒃ 
ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ 

 
ᒪᓕᒐᒃᓴᖅ 35 - ᒪᓕᒐᖅ ᐋᓐᓂᐊᓯᐅᖅᑎᐅᔪᑦ 

ᐃᑲᔪᖅᑎᐅᔪᑦ ᒪᓕᒐᖅ - ᓯᕗᓪᓕᖅᐹᒥᒃ 
ᐅᖃᓕᒫᖅᑕᐅᓂᖓ 

 
ᐊᖓᔪᖅᑳᖅ ᑕᒑᖅ ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ 
ᐅᖃᖅᑏ. ᐱᒋᐊᖅᑎᑦᑎᕗᖓ, ᐊᐅᑉᐱᖅᑕᐅᓪᓗᖓ 
ᖁᓪᓗᖅᑑᒧᑦ, ᐱᖁᔭᒃᓴᖅ 35, ᐋᓐᓂᐊᓯᐅᖅᑎᐅᔪᑦ 
ᐃᑲᔪᖅᑎᐅᔪᑦ ᐱᖁᔭᖓᑦ ᓯᕗᓪᓕᖅᐹᒥᒃ 
ᐅᖃᓕᒫᖅᑕᐅᖁᓪᓗᒍ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ. 
ᐱᖁᔨᕗᖔᕈᑦ ᓈᒻᒪᖕᒪᑦ, ᓂᕈᐊᕈᒪᔪᖃᓕᕐᖓᑦ. 
ᓈᒻᒪᒃᓴᖅᑐᓕᒫᑦ ᐃᓵᓚᐅᕐᖏᒋᑦᑎ. ᓈᒻᒪᒃᓴᓐᖏᑦᑐᑦ. 
ᐱᖁᔨᕗᖔᕈᑦ ᑲᔪᓯᔪᖅ. ᒪᓕᒐᒃᓴᖅ 35 
ᓯᕗᓪᓕᖅᐹᒥᒃ ᐅᖃᓕᒫᖅᑕᐅᓯᒪᓕᖅᐳᖅ. 
 

ᓯᕗᓪᓕᖅᐹᒥᒃ ᐅᖃᓕᒫᖅᑕᐅᓂᖏᓐᓂᑦ ᒪᓕᒐᒃᓴᐃᑦ. 
ᒥᔅᑕ ᐲᑕᓴᓐ. 
 
ᒪᓕᒐᒃᓴᖅ 37 - ᒪᓕᒐᖅ ᑕᕝᕚᑲᐅᔪᐃᑦ 

ᓱᕈᐃᓂᖏᓐᓄᑦ ᐊᒻᒪᓗ ᐊᑭᖏᑦ 
ᐋᓐᓂᐊᖅᑕᐅᒐᓱᖕᓂᕐᒧᑦ ᒪᓕᒐᖅ - 
ᓯᕗᓪᓕᖅᐹᒥᒃ ᐅᖃᓕᒫᖅᑕᐅᓂᖓ 

 
ᐊᖓᔪᖅᑳᖅ ᐲᑕᓴᓐ: (ᑐᓵᔨᑎᒍᑦ) ᖁᔭᓐᓇᒦᒃ 
ᐅᖃᖅᑏ. ᐱᖁᔨᕗᖓ, ᐊᐃᑉᐱᖅᑎᑕᐅᓪᓗᖓ 
ᒪᓕᒐᓕᐅᖅᑎᒧᑦ ᑲᖏᖅᖠᓂᐅᑉ ᑎᑭᕋᖅᔪᐊᒧᓪᓗ, 
ᒪᓕᒐᒃᓴᖅ 37, ᑕᕝᕚᑲᐅᔪᐃᑦ ᓱᕈᐃᓂᖏᓐᓄᑦ 
ᐊᒻᒪᓗ ᐊᑭᖏᑦ ᐋᓐᓂᐊᖅᑕᐅᒐᓱᖕᓂᕐᒧᑦ 
ᓯᕗᓪᓕᖅᐹᒥᒃ ᐅᖃᓕᒫᖅᑕᐅᖁᓪᓗᒍ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ. 
ᐱᖁᔨᕗᖔᕈᑦ ᓈᒻᒪᖕᒪᑦ, ᓂᕈᐊᕈᒪᔪᖃᓕᕐᖓᑦ. 
ᓈᒻᒪᒃᓴᖅᑐᓕᒫᑦ ᐃᓵᓚᐅᕐᖏᒋᑦᑎ. ᓈᒻᒪᒃᓴᓐᖏᑦᑐᑦ. 
ᐱᖁᔨᕗᖔᕈᑦ ᑲᔪᓯᔪᖅ. ᒪᓕᒐᒃᓴᖅ 37 
ᓯᕗᓪᓕᖅᐹᒥᒃ ᐅᖃᓕᒫᖅᑕᐅᓯᒪᓕᖅᐳᖅ. 
 
ᓯᕗᓪᓕᖅᐹᒥᒃ ᐅᖃᓕᒫᖅᑕᐅᓂᖏᓐᓂᑦ ᐱᖁᔭᒃᓴᐃᑦ. 
18. ᐊᐃᑉᐸᖓᓂᒃ ᐅᖃᓕᒫᖅᑕᐅᓂᖏᑦ 
ᐱᖁᔭᒃᓴᐃᑦ. 19. ᐃᓱᒪᒋᔭᐅᓂᖏᑦ 
ᑲᑎᒪᑐᐃᓐᓇᖅᑎᓪᓗᒋᑦ ᒪᓕᒐᒃᓴᐃᑦ ᐊᓯᖏᓪᓗ 
(ᑐᓵᔨᑎᒎᕈᓐᓃᖅᑐᖅ) 15, 16, 17, 20, 26, 29, 
31, 32, 36. ᓵᒧᑦ ᓴᖅᑭᑕᐅᓯᒪᔪᑦ: 13-3(2); 66-
3(2); 99-3(2); ᐊᒻᒪᓗ 100-3(2). 
 
ᑖᓐᓇ ᒥᔅᑕ ᓯᐅᓪ ᐃᒃᓯᕙᐅᑕᕐᒦᖔᖅᑐᓂ, ᑕᐃᒪ 
ᓄᖅᑲᖓᓂᕐᒥᒃ ᐅᖃᓚᐅᓐᖏᓐᓂᑦ, 
ᓴᖅᑭᔮᖅᑎᑦᑎᔪᖃᕐᒪ ᑕᐃᕙᓂ ᓱᓪᓗᑯᑖᖕᒥ 
ᐃᓕᓐᓂᐊᖅᑏᑦ ᑖᒃᑯᐊ ᓇᑲᓱᖕᒦᖔᖅᓯᒪᔪᑦ 
ᓴᖅᑭᔮᖅᑎᑦᑎᖕᒪᑕ. ᑕᐃᕗᖓ ᐳᓛᕆᐊᕐᓂᐊᖅᐳᓯ, 
ᑕᑯᔭᖅᑐᕐᓂᐊᖅᐸᑦᓯ ᑕᑯᓐᓇᖅᑎᑕᐅᓂᐊᕋᑦᓯ. 
 
ᐊᒻᒪ ᒫᓇ ᓄᖅᑲᖓᑲᐃᓐᓇᕐᓂᐊᖅᑐᒍᑦ 20 ᒥᓇᑦᒥ. 
ᐃᖅᓱᒃᑏ. 
 
>>ᓄᖅᑲᖓᑲᐃᓐᓇᖅᑐᑦ 15:25ᒥ ᐱᒋᐊᒃᑲᓂᖅᑐᑎᑦ 
16:00ᒥ 

ᑲᑎᒪᔾᔪᑎᒃᓴᖅ 19: ᑲᑎᒪᔨᕋᓛᑦ 

ᑲᑎᒪᑐᐃᓐᓇᖅᑎᓪᓗᒋᑦ ᐃᓱᒪᒃᓴᖅᓯᐅᖅᑕᐅᓂᖏᑦ 
ᒪᓕᒐᒃᓴᐃᑦ ᐊᓯᖏᓪᓗ 

 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑲᑎᒪᑐᐃᓐᓇᖅᑐᑦ 
ᐱᒋᐊᕐᓂᐊᓕᕐᒥᒻᒪᑕ. ᑲᑎᒪᑐᐃᓐᓇᖅᑐᓂ ᒪᓕᒐᒃᓴᐃᑦ 
15, 16, 17, 20, 26, 29, 31, 32, ᐊᒻᒪ 36 
ᐊᒻᒪ ᑎᑎᖅᑲᑦ ᓴᖅᑭᑕᐅᓂᖏᑦ 13-3(2), 66-3(2), 
99-3(2), 100-3(2). ᖃᓄᐃᓕᐅᕈᒪᕙᑦ ᑲᑎᒪᔩᑦ? 
ᒥᔅᑕ ᐊᐅᐸᓗᒃᑐᖅ. 
 
ᐊᐅᐸᓗᒃᑐᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ 
ᑲᔪᓯᔪᒪᔪᒍᑦ ᒪᓕᒐᒃᓴᖅ 31 ᐊᒻᒪ 29. ᑭᖑᓂᐊᒍᑦ 
ᐃᓚᒋᐊᕈᑏᑦ ᐱᓕᕆᐊᕆᔪᒪᒐᑦᑎᒍ ᒪᓕᒐᒃᓴᐃᑦ 20, 
32, 15, 16, 17, 26 ᐊᒻᒪ 36. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓴᔨᒃᑯᑦ): ᖁᔭᓐᓇᒦᒃ, ᒥᔅᑕ 
ᐊᐅᐸᓗᒃᑐᖅ. ᐊᖏᖃᑎᒌᑉᐸᑕ ᒪᓕᒐᒃᓴᖅ 31 
ᑲᔪᓯᑐᐃᓐᓇᕐᓖ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᒪᓕᒐᒃᓴᖅ 31 - ᑮᓇᐅᔭᓂᑦ ᐃᓚᒋᐊᕈᑦ 

(ᐊᐅᓚᔾᔪᑎᓄᑦ) ᒪᓕᒐᖅ, ᓈᓴᐅᑎᖓ 2, 
2010-2011 - ᑲᑎᒪᔨᕋᓛᓂᑦ 
ᐃᓱᒪᒃᓴᖅᓯᐅᖅᑕᐅᓂᖓ 

 
ᐃᒃᓯᕙᐅᑕᖅ (ᑐᓴᔨᒃᑯᑦ): ᑲᑎᒪᔩᑦ ᐊᖏᖅᐹᑦ 
ᒥᓂᔅᑕ ᐲᑕᓴᓐ ᐱᓕᕆᔨᖏᓪᓗ 
ᐊᐱᖅᓱᖅᑕᐅᕕᒻᒧᐊᖁᓪᓗᒋᑦ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓴᔨᒃᑯᑦ): ᐃᖅᓱᖅᑏ, 
ᐃᓯᖅᑎᓚᐅᕐᒥᒃᑭᑦ ᒥᓂᔅᑕ ᐲᑕᓴᓐ 
ᖃᐃᖁᓯᒪᔭᖏᓪᓗ ᑕᐃᑯᖓ ᐊᐱᖅᓱᕕᒻᒨᓂᐊᕐᖓᑕ. 
 
ᒥᔅᑕ ᐲᑕᓴᓐ, ᓂᐱᓕᐅᖅᑕᐅᓂᐊᕐᖓᑦ 
ᐅᖃᐅᓯᕆᑲᐃᓐᓇᒃᑭᑦ ᐃᖅᑲᓇᐃᔭᖅᑎᑦᑎ. 
 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᑕᓕᖅᐱᓐᓄᑦ, ᑮᓇᐅᔭᓕᕆᔨᒃᑯᑦ 
ᒥᓂᔅᑕᐅᑉ ᑐᒡᓕᐊ, ᐲᑕ ᒫ ᐊᒻᒪ ᑐᑭᒧᐊᑦᑎᑦᑎᔨ 
ᑮᓇᐅᔭᓕᕆᔨᒃᑯᓐᓄᑦ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ 
ᐲᑕᓴᓐ. ᒪᑉᐱᒐᖅ 11-ᒦᒃᑲᑦᑕ ᐃᓕᓐᓂᐊᕈᑎᔅᓴᑦ 
ᑲᑎᓪᓗᒋᑦ. ᐊᐱᖅᑯᑎᖃᖅᑐᖃᖅᐹ? ᒥᔅᑕ ᐅᑲᓕᖅ. 
 
ᐅᑲᓕᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖃᐅᔨᒪᒐᑦᑕ 
ᐅᖃᐅᓯᑯᓗᑉᐳᑦ ᐃᓕᔪᒪᑦᑎᐊᖅᑐᑎᒍ 
ᐃᓕᓐᓂᐊᕐᕕᐅᑉ ᐃᓗᐊᓄᑦ ᐊᒻᒪᓗ ᑖᒃᑯᐊ 
ᐃᓐᓇᑯᓗᐃᑦ ᐊᑯᓂᒃ ᐋᖅᑭᒃᓱᐃᕙᓪᓕᐊᓯᒪᔪᑦ 
ᐃᓕᓐᓂᐊᕈᑎᔅᓴᓂᒃ ᐃᓕᓴᕕᒻᒧᑦ 
ᐃᓕᔭᐅᔪᓐᓇᓛᖅᑐᓂᒃ ᓯᕗᓂᒃᑎᓐᓂ.  
 
ᑖᒃᑯᐊ ᐊᐅᓚᔾᔪᓯᖏᑦ 
ᐊᒃᑐᖅᑕᐅᓗᐊᕐᓂᐊᖏᒃᑲᓗᐊᕐᒪᖔᑕ 
ᖃᐅᔨᒋᐊᕈᒪᒐᓗᐊᖅᑐᖓ. ᓄᖅᑲᐅᒥᑉᐸᑕ ᐊᑯᓂ 
ᐱᓇᓱᔅᓯᒪᔭᖏᑦ ᐊᓯᐅᔨᑐᐃᓐᓇᖁᓐᖏᑦᑎᐊᕋᒃᑭᑦ. 
ᐅᑎᖅᐸᓗᒃᑑᔮᑐᐃᓐᓇᕋᔭᕋᑦᑕ ᑕᒪᑐᒥᖓ 
ᑲᒪᓇᓱᒃᑎᓪᓗᑕ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᐅᑲᓕᖅ. ᒥᓂᔅᑕ ᐲᑕᓴᓐ. 
 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᖁᔭᓐᓇᒦᒃ, ᒥᔅᑕ ᐅᑲᓕᖅ ᐊᐱᕆᒐᕕᑦ. 
ᐃᒃᓯᕙᐅᑖᖅ, ᐊᐱᖅᑯᑎ ᒥᓂᔅᑕ ᑕᐹᖅᔪᑯᓐᓄᑦ 
ᐃᓕᓐᓂᐊᕐᓂᓕᕆᔨᒃᑯᓐᓅᕈᒪᒐᒃᑯ ᐊᐱᖅᑯᑏᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᐲᑕᓴᓐ. ᒥᓂᔅᑕ ᑕᐹᕐᔪᒃ. 
 
ᐊᖓᔪᖅᑳᖅ ᓗᐃ ᑕᐹᕐᔪᒃ: ᖁᔭᓐᓇᒦᒃ, 
ᐃᒃᓯᕙᐅᑖᖅ ᐊᒻᒪᓗ ᖁᔭᓐᓇᒦᒃ, ᑕᐃᓐᓇ  

ᓂᕈᐊᖅᑕᐅᖃᑎᒋᓯᒪᔭᕋ. ᐃᑉᐸᒃᓴᖅ 
ᐅᖃᐅᓯᕆᓚᐅᖅᑕᕋ ᑕᒪᒃᑯᓄᖓ ᐃᖏᕐᕋᔾᔪᑎᓄᑦ, 
ᖃᖓᑦᑕᐅᑎᓄᑦ ᑖᒃᑯᓂᖓ 
ᐊᒃᑐᖅᑕᐅᓂᖅᐹᖑᓂᐊᕐᒪᑦ ᑖᒃᑯᓇᓂ ᑮᓇᐅᔭᓂᒃ 
ᓲᕐᓗ ᐃᓚᓐᖓᐃᑎᕆᕙᓪᓕᐊᓪᓗᑕ. ᑕᒪᒃᑯᐊ 
ᐱᓕᕆᐊᕆᔪᒪᓚᐅᖅᑕᕗᑦ, 
ᐱᓕᕆᐊᕆᔪᓐᓇᓚᐅᖅᑕᕗᓪᓗ ᑲᑎᒪᑎᑦᑎᖃᑦᑕᕐᓂᖅ 
ᑖᓐᓇ ᑮᓇᐅᔭᖅᑐᕐᓂᖅᐹᖑᖕᒪᑦ ᖃᖓᑦᑕᐅᑎᓪᓗ 
ᐊᓯᖏᓐᓂᓪᓗ.  
 
ᑖᒃᑯᐊ ᐃᓕᓐᓂᐊᖅᑐᓕᕆᔨᒃᑯᑦ ᑖᒃᑯᓂᖓᑦᑕᐅᖅ 
ᓇᑲᑎᕆᖃᑕᐅᔭᕆᐊᖃᕐᒪᑕ ᒐᕙᒪᒃᑯᑦ 
ᑮᓇᐅᔭᖁᑎᖏᑦ ᐊᒥᒐᕐᓂᖏᑦ ᐱᑦᔪᑎᒋᓪᓗᒋᑦ. 
ᑭᓯᐊᓂ, ᐃᒃᓯᕙᐅᑖᖅ, ᐅᖃᕈᓐᓇᖅᑐᖓ 
ᐃᒪᓐᓇᐃᑦᑑᔪᒥᒃ ᑕᐃᒪᐃᒃᑲᓗᐊᖅᑎᓪᓗᒍ 
ᕿᒥᕐᕈᓇᓱᓪᓚᕆᖕᓂᐊᖅᑐᒍᑦ ᓇᐅᒃᑯᒃᑲᓐᓂᖅ. 
ᑕᒪᓐᓇ ᑲᔪᓰᓐᓇᕈᓐᓇᕐᒪᖔᑦ ᐅᓐᓃᑦ 
ᖃᖓᑕᒻᒪᕆᒐᔭᓐᖏᒃᑲᓗᐊᕐᓗᑎᒡᓘᓐᓃᑦ. ᑮᓇᕐᒧᓪᓗ 
ᑕᐅᑐᖃᑦᑕᐅᑎᓐᖏᒃᑲᓗᐊᕐᓗᑎᒃ 
ᐱᓕᕆᔪᓐᓇᕋᔭᕐᒪᖔᑕ. ᑖᓐᓇ 
ᐊᒃᑐᖅᑕᐅᓂᖃᕐᓂᐊᖅᑑᒐᓗᐊᖅ ᑭᓯᐊᓂ ᕿᒥᕐᕈᔪᒍᑦ 
ᓱᓕ. 
 
ᐊᒻᒪᓗ ᖃᐅᔨᒪᖅᑰᖅᐳᒍᑦ ᖃᓄᖅ 
ᐋᖅᑭᒋᐊᒃᑲᓐᓂᕈᑦᑕ ᑕᒪᒃᑯᐊ 
ᑮᓇᐅᔭᖅᑑᑕᐅᓇᔭᖅᑐᑦ 
ᐊᑐᓐᖏᑉᐹᓪᓕᕈᓐᓇᕋᔭᕐᒪᖔᑦᑎᓐᓂᑦ. ᑖᔅᓱᒧᖓ 
ᑕᕝᕙ ᑭᐅᔪᓐᓇᖅᐸᕋ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᑕᐹᕐᔪᒃ. ᒥᔅᑕ ᐅᑲᓕᖅ. ᐊᓯᖏᓐᓂ 
ᐊᐱᖅᑯᓯᔅᓴᖅᑕᖃᖅᑲ ᐅᖃᐅᓯᔅᓴᓪᓘᓐᓃᑦ? ᑖᒃᑯᐊ 
ᑲᑎᓪᓗᒋᑦ ᐃᓕᓐᓂᐊᕈᑏᑦ ᐃᓕᓐᓂᐊᖅᑎᓄᓪᓗ. 
$1,076,000 ᐲᖅᑐᑦ. ᐊᖏᖅᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓕᓐᓂᐊᕐᓂᓕᕆᔨᒃᑯᑦ 
ᑖᒃᑯᐊ ᐊᖏᖅᑕᐅᕙᒌᖅᓯᒪᓐᖏᑦᑐᑦ. 
ᓱᕈᓯᓛᓕᕆᓂᕐᒧᑦ ᐃᓕᓐᓂᐊᕆᐊᖅᓯᒪᓐᖏᑦᑐᓪᓗ 
ᐱᔨᑦᓯᖅᑕᐅᓂᖏᓐᓄᑦ. ᑲᑎᑦᑐᒋᑦ ᐲᖅᓯᕕᐅᓚᐅᖅᑐᑦ 
$43,000. ᐊᖏᖅᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓕᓐᓂᐊᕐᕖᑦ ᐊᐅᓚᓂᖏᑦ 
$494,000 ᐲᖅᑕᐅᓚᐅᖅᑐᑦ. ᒥᔅᑕ ᐅᑲᓕᖅ.  
 
ᐅᑲᓕᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᖃᓄᖅ 
ᐱᐅᓯᖃᕐᓂᐊᕐᒪᖔᑕ ᓇᑲᑎᖅᑕᐃᑦ 
ᖃᐅᔨᒋᐊᕈᒪᔭᕋᓗᐊᒃᑲ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐅᑲᓕᖅ. 
ᒥᓂᔅᑕ ᐲᑕᓴᓐ.  
 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᖁᔭᓐᓇᒦᒃ ᒥᔅᑕ ᐅᑲᓕᖅ ᐊᐱᕆᒻᒪᑦ. 
ᒥᓂᔅᑕ ᑕᐹᖅᔪᒻᒧᑦ ᖃᓄᖅ ᐲᔭᖅᑕᐅᓂᐊᕐᒪᖔᑕ 
ᑭᐅᔭᐅᖁᒐᓗᐊᕋᑦᑎᒍ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐲᑕᓴᓐ. 
ᐊᖓᔪᖅᑳᖅ ᓗᐃ ᑕᐹᕐᔪᒃ.  
 
ᐊᖓᔪᖅᑳᖅ ᓗᐃ ᑕᐹᕐᔪᒃ: ᖁᔭᓐᓇᒦᒃ, ᐃᒃᓯᕙᐅᑖᖅ 
ᐊᒻᒪᓗ ᖁᔭᓐᓇᒦᒃ. ᑖᒃᑯᓄᖓ ᑕᒪᓐᓇᐃᓛᒃ 
ᖃᖓᑦᑕᐅᑎᓄᓪᓗ ᐊᒻᒪᓗ ᐃᖏᕐᕋᔾᔪᑎᓄᑦ ᑖᓐᓇ 
ᐊᒃᑐᖅᑕᐅᓂᖅᐹᖑᓂᐊᖅᖢᓂ 
ᓇᓗᓇᓐᖏᑎᐊᒻᒪᕆᒃᑐᓂᒃ. ᑕᒪᒃᑯᐊ ᖃᖓᑦᑕᐅᑏᓪᓗ 
ᐃᖏᕐᕋᔾᔪᑏᓪᓗ. ᒪᑯᐊ ᐱᓗᐊᖅᑐᒥ 
ᐃᖅᑲᓇᐃᔭᖅᑎᒋᔭᕗᑦ ᐊᖏᔪᖅᑲᐅᑕᐅᓂᖅᓴᐃᑦ ᓲᕐᓗ 
ᑕᒪᒃᑯᓄᖓ ᐃᓕᓐᓂᐊᕐᕕᓐᓄᑦ 
ᑲᒪᒋᔭᒥᓅᓐᖓᐅᖃᑦᑕᕐᒪᑕ. ᑖᒃᑯᐊ ᐃᒻᒪᖃ 
ᓇᑉᐸᓪᓗᐊᖓᓐᓂᓪᓘᓐᓃᑦ 
ᖃᖓᑦᑕᐅᑎᒃᓴᕆᓇᔭᖅᑕᕋᓗᐊᖓ 
ᓇᑲᑎᖅᓯᒪᓂᐊᖅᖢᑎᒍ.  
 
ᐊᒻᒪ ᑕᒪᒃᑯᐊ ᐅᓇ ᑕᕝᕙᓂ 
ᐃᒃᐱᖕᓇᕐᓂᖅᐹᖑᓇᔭᖅᑐᖅ ᑮᓇᐅᔭᐃᑦ 
ᐊᑑᑎᒋᓂᐊᖅᑕᕗᑦ ᒫᓐᓇ 
ᐅᓄᕈᓐᓃᖅᐹᓪᓕᖅᑎᓐᓇᓱᐊᕋᑦᑎᒍ ᑖᔅᓱᒧᖓ 
ᐃᓕᓐᓂᐊᕈᑕᐅᓇᔭᖅᑐᖅ 
ᑐᑭᓯᕚᓪᓕᖅᑎᑦᑎᔾᔪᑕᐅᓇᓱᐊᕋᔭᖅᑐᖅ 
ᐃᓕᓐᓂᐊᖅᑐᓕᕆᓂᕐᒧᑦ. ᑖᓐᓇ ᒪᓕᒐᒃᓴᖅ ᐊᑐᓕᖅᐸᑦ 
ᐊᑐᓕᖅᑕᐅᕙᓪᓕᐊᑎᓪᓗᒍ ᖃᓄᐃᓕᐅᕆᐊᖃᕋᔭᕐᒪᖔᑕ 
ᐃᓗᐃᑦᑑᔪᓐᓇᔾᔮᖏᓐᓂᖓᓂᒃ ᑐᕌᒐᕆᓚᐅᖅᑕᑦᑎᓐᓄᑦ. 
ᑖᓐᓇ ᒥᒃᖠᒋᐊᖅᓯᒪᓂᐊᕐᓂᖓᓂ ᑖᓐᓇ ᑕᕝᕙ 
ᐃᒃᐱᖕᓇᐅᑎᒋᓗᐊᕐᓂᐊᖅᑕᖓ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᑕᐹᕐᔪᒃ. ᐊᓯᖏᓐᓂ ᐊᐱᖅᑯᓯᔅᓴᖃᖅᑐᖃᖅᑲ 
ᐅᖃᐅᓯᔅᓴᓘᓐᓃᑦ? ᐱᑕᖃᓐᖏᒻᒪᑦ. ᑲᑎᓪᓗᒋᑦ 
ᐃᓕᓐᓂᐊᕐᕖᑦ ᐊᐅᓚᓂᖏᓐᓄᑦ. ᐲᖅᓯᕕᐅᓚᖓᔪᖅ 
$494,000. ᐊᖏᖅᐱᓰ?  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑲᑎᓪᓗᒋᑦ 
ᐱᓕᕆᕝᕕᖓᓐᓄᑦ. $2,692,000. ᒥᔅᑕ ᐅᑲᓕᖅ.  
 
ᐅᑲᓕᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪ 
ᑭᐱᑎᖅᑕᐅᔪᑦ ᓂᐱᓕᐅᖅᑕᐅᔪᒪᓪᓗᖓ 
ᐃᑲᔪᖅᑐᐃᒍᓐᓇᔾᔮᖏᓐᓇᒪ ᑖᒃᑯᓂᖓ 
ᐲᔭᖅᑕᐅᔪᒪᔪᓂᑦ ᑭᐱᑎᖅᑕᐅᔪᒪᔪᓂᑦ. 
ᓂᕈᐊᖅᑕᐅᕕᒋᓯᒪᔭᒃᑲ ᖃᐅᔨᒪᓂᐊᕐᖓᑕ. 
ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᐅᑲᓕᖅ. ᓂᐱᓕᐅᖅᑕᐅᓗᓂ ᐃᑲᔪᖅᓱᐃᔾᔮᖏᒻᒪᑦ. 
ᓇᖏᖅᓯᑲᐃᓐᓇᕆᔅᓯ ᐊᑏᑦ ᑕᐃᔭᕋᐃᒍᒃᑭᑦ 
ᐃᖏᖃᑦᑕᓂᐊᖅᑯᓯ. $2,692,000 ᐲᖅᓯᕕᐅᓗᓂ.  
 
ᒥᔅᑕ ᖁᒻᒧᐊᑦᑐᖅ.  
 
ᒥᔅᑕ ᐃᐊᓕᐊᑦ.  
 
ᒥᔅᑕ ᕼᐊᓐᑐ.  
 
ᒪᒥᐊᓇᖅ, ᒥᔅᑕ ᑐᑐ. 
 
>>ᐃᓪᓚᖅᑐᑦ 
 
ᐳᐃᒍᕋᒪ.  
 
ᒥᔅᑕ ᓯᐅᑦᓴᒃ.  
 
ᒥᔅᑕ ᑰᓕ.  
 
ᒥᔅᑕ ᑕᑉᑑᓇ.  
 
ᓯᕗᓕᖅᑎ.  
 
ᒥᔅᑕ ᑕᑉᑑᓇ… 
 
>>ᐃᓪᓚᖅᑐᑦ 
 
ᒥᓂᔅᑕ ᑕᐹᕐᔪᒃ. 
 
ᒪᒥᐊᓇᖅ.  

ᒥᔅᑕ ᑯᓱᒐᖅ.  
 
ᒥᔅᑕ ᐲᑕᓴᓐ.  
 
ᒪᓕᒐᓕᐅᖅᑎ ᓇᓄᓕᒻᒧᑦ.  
 
>>ᐃᓪᓚᖅᑐᑦ 
 
ᒥᔅᑕ ᕋᒻᐴᑦ. 
 
ᒥᔅ ᐅᒡᔪᒃ. 
 
ᐊᑭᕋᖅᑐᖅᑐᑦ ᓇᖏᖅᓯᓗᓯ, ᐃᖏᓐᓂᐊᖅᑯᓯ 
ᐅᖃᕈᑦᓯ.  
 
ᒥᔅᑕ ᐅᑲᓕᖅ,  
 
ᒥᔅᑕ ᐊᕐᕚᕐᓗᒃ.  
 
ᓂᕈᐊᖏᑦᑐᑦ ᓇᖏᖅᓯᑲᐃᓐᓇᕐᓕᑦ ᐊᑏᓐ ᑕᐃᒍᒃᑭᓐ 
ᐃᖏᓐᓂᐊᕐᕋᑦᓯ. ᐱᑕᖃᖏᑦᑐᖅ. ᐱᖁᔨᕗᖔᕈᑦ 
ᑲᔪᓯᔪᖅ. ᑖᓐᓇ ᐃᓕᓐᓂᐊᕐᓂᓕᕆᓂᕐᒥᒃ 
ᐲᖅᑕᐅᓂᐊᖅᑐᑦ, $2,692,000. ᐊᖏᖅᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): 13-ᒨᓕᕐᒥᓗᑕ, 
ᐊᕙᑎᓕᕆᓂᕐᒧᑦ ᐊᐅᓚᑦᓯᔾᔪᑏᑦ ᐋᑦᑭᐅᒪᔾᔪᑎᑦ, 
ᑯᐊᐳᕋᐃᓴᓐᖓᓂᒃ ᐊᐅᓚᑦᓯᔾᔪᑏᑦ, $42,000-ᓂᒃ 
ᐲᖅᓯᕕᐅᓂᐊᖅᑐᑦ. ᐊᖏᖅᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᒻᒪᑦᑕᐅᖅ ᐱᓕᕆᐊᒃᓴᑦ 
ᐊᐅᓚᑕᐅᓂᖏᓐᓄᑦ ᑲᑎᓪᓗᒋᑦ, $563,000-ᓂᒃ 
ᐲᖅᓯᕕᐅᓂᐊᖅᑐᑦ. ᐊᖏᖅᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑲᑎᑦᑐᒋᑦ $605,000 
ᐲᖅᓯᕕᐅᓂᐊᖅᑐᑦ. ᐊᖏᖅᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

ᐃᒃᓯᕙᐅᑕᖅ (ᑐᓵᔨᑎᒍᑦ): 14-ᒧᑦ. ᓄᓇᓕᓕᕆᔨᒃᑯᑦ 
ᒐᕙᒪᒃᑯᓪᓗ ᐱᔨᑦᓯᖅᑕᐅᓂᖏᓐᓄᑦ ᐊᐅᓚᑦᓯᔾᔪᑏᑦ 
ᐋᖅᑭᐅᒪᔾᔪᑏᑦ, ᐊᖏᖅᑕᕙᒋᓚᐅᖏᑦᑐᑦ 
ᐊᑭᑐᔫᑎᓄᑦ ᐸᕐᓇᓂᕐᒧᑦ ᐱᔭᕆᐊᑐᔪᓕᕆᓂᕐᒧᓪᓗ 
ᑲᑎᓪᓗᒋᑦ. ᒥᔅᑕ ᐃᐊᓕᐊᑦ. 
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑖᓐᓇ $1,900,000-ᖑᒻᒪᑕᐅᑯᐊ, ᑭᓱᒥᒃ 
ᑭᐱᓯᓚᖓᒐᑦᓯ ᑖᒃᑯᓇᓂ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ):  ᖁᔭᓐᓇᒦᒃ, ᒥᔅᑕ 
ᐃᐊᓕᐊᑦ. ᒥᓂᔅᑕ ᐲᑕᓴᓐ. 
 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑕᖅ. ᐊᐱᖅᑯᑎᒋᔭᓐᓄᑦ ᓇᐅᒃᑯᑦ 
ᑭᐱᓯᓂᐊᕐᒪᖔᑦᑕ. ᑖᒃᑯᐊ ᑕᒪᒃᑭᑕᐃᓐᓇᕆᓪᓗᒋᑦ 
ᐊᕕᑦᑐᖅᓯᒪᔪᑦ ᐱᓯᒪᖏᓇᒃᑭᑦ. ᒥᔅᑕ ᑯᓱᒐᐅᑉ 
ᖃᐅᔨᒪᓂᖅᓴᕆᕙᓪᓚᐃᒻᒪᒋᑦ ᑭᐅᖁᓂᐊᕐᕋᒃᑯ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᐲᑕᓴᓐ. ᒥᓂᔅᑕ ᒐᕙᒪᓕᕆᔨᒃᑯᓐᓄᑦ 
ᓄᓇᓕᕆᔨᒃᑯᓐᓄᑦ. 
 
ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᑭᐱᔭᐅᓚᐅᖅᑐᖅ 
ᐊᑭᑐᔫᑎᓂᒃ ᐸᕐᓇᐃᓂᕐᒧᑦ ᐊᒻᒪ ᐱᔭᕆᐊᑐᔪᓂᒃ, 
$284,000-ᓗᐊᑦ ᐃᖏᕐᕋᔾᔪᑎᓄᑦ ᖃᖓᑦᑕᐅᑎᓄᑦ. 
$614,000, ᑮᓇᐅᔾᔭᓵᓄᑦ ᐃᑲᔫᓯᐊᓂᒃ. $10,000, 
ᓂᐅᕕᕈᑎᓂᒃ, $136,000 ᓱᓇᒃᑯᑎᓄᑦ 
ᐱᖁᑎᓄᓪᓗ, $858,000 ᑲᑦᑐᓛᒃᑎᒍᑦ $47,000 
ᖃᕋᓴᐅᔭᓕᕆᓂᕐᒧᑦ. $8,000. ᐊᑭᓕᖅᓱᐃᔾᔪᑎᑦ, 
ᖁᔭᓐᓇᒦᒃ ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᑯᓱᒐᖅ. ᒥᔅᑕ ᐃᐊᓕᐊᑦ. 
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐅᐊᑦᓯᐊᕈ ᒐᕙᒪᒃᑯᑦ $11 ᒥᓕᐊᓐ ᕿᓂᓚᐅᕐᖓᑕ 
ᐸᕐᓇᑦᓯᐊᑲᓐᓂᕈᒪᓪᓗᑎᒃ ᑖᒃᑯᐊ 
ᐸᕐᓇᐅᑎᑦᓯᐊᕙᒃᑲᓐᓂᐅᓂᐊᓚᐅᖅᑐᑦ  

ᑭᐱᓕᕆᓪᓗᑎᒍ. ᐊᒻᒪ $96 ᒥᓕᐊᓐ ᑕᐃᒃᑯᐊ 
ᐸᕐᓇᓚᐅᖅᑕᕗᑦ ᐅᖓᕙᕆᐊᑐᐃᓐᓇᓚᖓᓕᕆᕙᑦ? 
ᐸᕐᓇᒋᐊᓖᑦ ᐅᕝᕙᓗ ᐱᓕᕆᐊᒃᓴᐃᑦ 
ᓱᒃᑲᐃᓕᕚᓪᓕᓚᖓᕙᑦ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᐃᐊᓕᐊᑦ. ᒥᓂᔅᑕ ᐲᑕᓴᓐ. 
 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 
ᒥᔅᑕ ᐃᐊᓕᐊᑦ ᐊᐱᕆᒐᕕᑦ ᐊᒻᒪ ᐊᐱᖅᑯᑎᒋᔭᓐᓄᑦ. 
$97 ᒥᓕᐊᓐᑕᖃᑦᑎᓪᓗᒍ ᐊᑭᑐᔫᑎᓄᑦ 
ᐊᐅᓛᖅᑎᑕᐅᔪᓃᒋᐊᓕᓐᓂᒃ ᑕᕝᕗᖓ 
ᐊᕐᕌᒍᑦᑎᓐᓄᑦ. ᑕᐃᒪᓐᓇᑎᒋᐅᑎᓪᓗᒋᑦ ᒥᔅᑕ ᑯᓱᒐᖅ 
ᑭᐅᖔᖁᓚᖓᒐᒃᑯ, ᒥᓂᔅᑕᐅᖃᑎᒐ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᐲᑕᓴᓐ. ᒥᓂᔅᑕ ᑯᓱᒐᖅ. 
 
ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᑎᒍᑦ): 
ᐅᖃᒃᑲᓐᓂᓚᐅᖏᓂᓐᓂ, ᐊᒃᑐᐃᓕᖓᒻᒪᑦ 
ᐱᓕᕆᕝᕕᓕᒫᑦᓯᐊᕗᑦ ᑭᐱᒋᐊᖃᓚᖓᒐᑦᑐᒍ 
ᐊᐅᓚᓂᖏᑦ. ᐄ, ᖃᓄᐃᔾᔮᖏᑦᑐᖅ 
ᐊᑯᓂᐅᓂᐊᖏᑉᐸᑕ ᑖᒃᑯᐊ ᑭᐱᔭᐅᖃᑦᑕᕐᓂᖏᑦ 
ᐊᑯᓂᐊᓐᖏᑐᐊᖅᑲᑕ. ᑕᕝᕙᓂ ᐊᕐᕌᒍᑦᑎᓐᓂ 
ᕿᓚᒥᑲᐃᓐᓇᐅᓂᖓᓂ ᐊᑭᓕᕈᓐᓇᓂᐊᖅᑕᕋᓗᐊᕗᑦ 
ᑭᐱᔭᐅᓯᒪᔪᑦ. 
 
ᑕᐃᒃᑯᐊ ᐱᔭᔅᓴᓕᒻᒪᕆᐋᓘᖃᑦᑕᕋᓗᐊᕋᒪ 
ᐃᖅᑲᓇᐃᔭᖅᑎᕗᑦ ᐱᒋᐊᕐᓂᖃᑦᑎᐊᑐᐃᓐᓇᒧᑦ 
ᖃᓄᐃᔾᔮᖏᒻᒥᔪ ᐊᔪᐃᓐᓇᕈᑎᑦ 
ᐱᔭᔅᓴᑲᓐᓂᑖᕐᓂᐊᕋᓗᐊᕐᓗᑎᑦ. ᑕᕝᕙᑐᐊᖅ, 
ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᑯᓱᒐᖅ. ᒥᔅᑕ ᐃᐊᓕᐊᑦ.  
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᖁᔭᓐᓇᒦᒃ, ᒥᔅᑕ ᑯᓱᒐᖅ ᑭᐅᒐᕕᑦ. ᑖᓐᓇ 
ᐊᐱᖅᑯᑎᒋᓗᐊᓐᖑᐊᖅᑕᕋ ᓯᕗᓂᑦᑎᓐᓄ  

ᐃᓱᒪᒐᓱᐊᕐᒥᒐᒪ ᐊᕐᕌᒍᓕᒫᖑᒻᒪᑦ ᓱᓕ 
ᐸᕐᓇᐸᓪᓕᐊᒋᐊᖃᕐᓂᐊᕐᓂᕗᑦ. ᒪᑯᐊ ᐃᖏᕐᕋᔾᔪᑏᑦ 
ᑭᐱᔭᐅᓂᖏᓐᓄᑦ ᖃᖓᑦᑕᐅᑎᓄᑦ 
ᐱᔾᔪᑎᐅᓕᓛᑐᐃᓐᓇᖁᓇᒍ ᐱᔭᔅᓴᐃᑦ 
ᑲᔪᓯᑎᑕᐅᓐᖏᓐᓂᖏᓐᓄᑦ 
ᐱᔾᔪᑎᒋᔭᐅᑐᐃᓐᓇᖁᓐᖏᒧᑦ.  
 
ᒪᑯᐊᑦᑕᐅᖅ ᐅᖃᐅᓯᕆᔭᐅᓚᐅᕐᒥᒻᒪᑕ ᓱᓪᓗᑯᑖ 
ᓄᓇᐅᑉ ᐃᑭᐊᖓᒎᖅᑐᑦ ᐅᖃᐅᓯᕆᔭᐅᓚᐅᕐᖓᑕ 
ᐃᓕᔅᓯ ᐱᓕᕆᕝᕕᖓᓂ. ᑕᐃᒪ ᓄᓇᓕᓐᓂ 
ᐅᖃᖃᑎᖃᕆᐊᖅᑐᔾᔮᖏᒻᒪᑕᒎᖅ 
ᓱᓪᓗᓕᑯᑖᓕᐅᕐᓂᐅᑉ ᒥᔅᓵᓄᑦ ᓄᓇᓕᓐᓂ 
ᖃᖓᑦᑕᐅᑎᖏᑦ ᑭᐱᔭᐅᓚᖓᓕᕐᒪᑕ. 
ᐃᒪᐃᔪᖃᕇᓚᐅᕐᖓᑦ. 
 
ᑖᓐᓇ ᐱᔾᔪᑕᐅᖁᓐᖏᑦᑎᐊᕋᒃᑯ 
ᖃᖓᑦᑕᐅᑎᖃᓐᖏᓐᓂᖅ ᐱᔭᔅᓴᖏᓐᓄᑦ 
ᑲᔪᓯᒋᐊᓕᓐᓄᑦ. ᐅᖃᖃᑎᖃᕆᐊᖃᕐᖓᑕ 
ᓇᐅᒃᑯᑐᐃᓐᓇᖅ. ᑭᐱᔭᐅᓂᖏᓐᓄᑦ 
ᖃᖓᑦᑕᐅᑎᔅᓴᐃᑦ ᑲᑎᒪᔾᔪᔅᓴᐃᒡᒎᖅ 
ᑲᑎᒪᖃᑕᐅᔾᔮᒍᓐᓃᒥᒻᒪᑕ 
ᐅᖃᖃᑎᒋᔭᐅᒋᐊᖃᓚᐅᖅᑑᒐᓗᐊᑦ. 
ᐃᓱᒪᑐᐃᓐᓇᖅᑐᖓ ᑕᐃᒪᐃᖃᑦᑕᓚᖓᒻᒪᖔᑕ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᐃᐊᓕᐊᑦ. ᒥᓂᔅᑕ ᑯᓱᒐᖅ.  
 
ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᑎᒍᑦ): 
ᖁᔭᓐᓇᒦᒃ. ᐱᓕᕆᕝᕕᕗᑦ ᐃᖅᑲᓇᐃᔭᖅᑎᕗᑦ 
ᐱᔾᔪᑎᓂᑦ ᕿᓂᑐᐃᓐᓇᔾᔮᖏᑦᑐᑦ ᐃᕿᐊᓱᒧᑦ 
ᐱᔭᔅᓴᒥᓂᑦ. ᐄ, ᐃᓛᓐᓂᓚᐅᓱᖓᒃᑯᑦ 
ᑭᐱᓯᖃᑦᑕᕋᑦᑕ ᐅᖓᕙᕆᐊᖅᑕᐅᓯᑳᓪᓚᑦᑐᑎᑦ 
ᐱᓕᕆᐊᔅᓴᕆᓚᐅᖅᑕᕋᓗᐊᕗᑦ 
ᑐᐊᕕᕐᓇᖅᑐᖃᓯᑳᓪᓚᒐᐃᒻᒪᑦ 
ᐱᔾᔪᑎᖃᑦᑎᐊᖃᑦᑕᖅᑐᒍᑦ. ᐱᓕᕆᕝᕕᑎᓐᓂᒥᐅᑕᐃᑦ 
ᐃᕿᐊᓱᑐᐃᓐᓇᒧᑦ ᐱᔾᔪᑎᔅᓴᓯᐅᑐᐃᓐᓇᔾᔮᖏᒻᒪᑕ. 
ᐃᒻᒪᖃᐃ ᐅᖄᓚᐅᑎᒃᑯᑦ ᐱᓕᕆᓂᖅᓴᐅᓚᖓᔪᒍᑦ 
ᐅᖃᓚᑲᑕᓐᓂᖅᓴᐅᓗᑕ ᐅᖃᖃᑎᒋᒋᐊᓕᑦᑎᓐᓂ. 
ᓵᓐᖓᓪᓘᑎᓐᖏᓪᓗᑕ. 
 
ᑭᓯᐊᓂ ᓵᖓᓪᓘᑎᓗᑕ 
ᑲᑎᒪᖃᑎᒋᒍᓐᓇᔾᔮᖏᑐᐃᓐᓇᖅᑕᕗᑦ.  

ᖃᓄᖅᑑᖑᓱᑦᑐᒍᑦ ᓇᐅᒃᑯᑦ 
ᐊᒃᑐᖅᑕᐅᓂᓗᑲᒻᒪᓗᐊᖁᓇᒋᑦ ᓄᓇᓖᑦ 
ᖃᓄᖅᑑᕋᓱᓪᓚᕆᓐᓂᐊᖅᑐᒍᑦ 
ᐅᖃᖃᑎᒋᒋᐊᖃᕋᑦᑎᒍ. ᐱᒻᒪᕆᐅᒻᒪᓂᓛᒃ 
ᐅᕙᒍᑦᑕᐅᖅ ᖃᓄᖅᑑᕆᐊᖃᕋᑦᑕ ᐱᓕᕆᕝᕕᑎᓐᓂ 
ᑭᐱᔭᐅᒐᓗᐊᖅᑲᑕ ᑮᓇᐅᔭᐃᑦ 
ᐊᒃᑐᐃᓂᖃᖅᑕᐃᓕᖁᓂᐊᕋᑦᑎᒍ ᓇᖏᐊᕐᓇᑐᒃᑯᑦ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᑯᓱᒐᖅ. ᒥᔅᑕ ᐃᐊᓕᐊᑦ.  
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ 
ᐊᒻᒪ ᒥᔅᑕ ᑯᓱᒐᖅ ᑭᐅᒐᕕᑦ. ᒥᓂᔅᑕ ᐲᑕᓴᓐ ᐅᕝᕙᓗ 
ᐃᕝᕕ ᑭᐅᓂᐊᕐᒪᖔᖅᐱᑦ ᓇᓗᓪᓗᖓ. ᐅᖃᓚᐅᕋᕕᑦ 
ᐅᕙᑦᑎᓂᓪᓕ ᑭᐱᓯᒐᑦᓯ ᓇᒥᑐᐃᓐᓇᖅ 
ᐅᖓᑕᐅᔾᔨᓯᒪᒧᑦ. ᖃᓄᐃᓕᖅᑲᐅᕕᑦ?  
 
ᐊᑐᓂ ᐱᓕᕆᕝᕖᑦ ᐊᐱᕆᔭᐅᒻᒪᑕ 3%-ᒥᑦ 
ᑭᐱᓯᖁᔭᐅᓪᓗᑎᑦ ᑮᓇᐅᔭᖁᑎᖏᑦ ᐊᓯᓕᒫᖏᑦ 
ᑕᐃᒃᑯᐊ ᐊᒃᓱᕈᓗᐊᖁᓇᒋᑦ. ᑕᐃᒫᒃ 
ᑕᐃᒪᐃᓪᓚᑦᑖᕐᓂᐊᕈᔅᓯ ᐅᒃᐱᕈᓱᓕᕐᓂᐊᕋᓗᐊᖅᑐᖓ. 
ᑭᓯᐊᓂ ᑭᐱᔅᓯᑉᐸᑕ ᐱᓕᕆᔾᔪᑎᔅᓴᐃᑦ ᐃᑲᔫᑎᔅᓴᐃᑦ 
ᑭᐱᔭᐅᕙᓪᓕᐊᑉᐸᑕ ᓇᓗᓇᓐᖏᑦᑐᖅ 
ᐊᓯᒃᑲᓐᓂᖏᓐᓂ ᐊᒃᑐᐃᓂᖃᐅᓚᖓᔪᑦ. ᑖᒃᑯᐊ 
ᑮᓇᐅᔭᑦ ᐊᑐᕈᒫᕐᓂᐊᖅᑐᓂᑦ ᐋᖅᑭᓱᐃᓕᖅᑎᓪᓗᑕ 
3%-ᒥᖃᐃ ᑐᓂᓯᓗᐊᕐᓂᕋᑦᑎᒍᐊᐃ?  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 
ᑯᓱᒐᖅ.  
 
ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᕝᕙ 
ᐅᖃᒃᑲᓐᓂᕈᒪᕋᑖᖅᑯᖓ ᐱᒋᐊᕐᖓᓂᕐᓂ 
ᑭᐅᔾᔪᑎᒋᖅᑲᐅᒐᒃᑯ.  
 
ᐱᓕᕆᕝᕕᕗᑦ ᖃᓄᓕᒫᑦᑎᐊᖅ ᐱᔪᓐᓇᕐᓂᓕᒫᒥᒍᑦ 
ᐱᓇᓱᐊᓐᖑᓱᑦᑐᑦ ᑕᕝᕙᓂ ᐊᕐᕌᒍᑦᑎᓐᓂ. ᑭᓯᐊᓂ 
ᐅᖃᖅᑲᐅᕗᖓ ᐊᕐᕌᒍᑕᒫᖅ ᑕᐃᒪ ᐊᑯᓂᐅᔪᒧᑦ 
ᐊᕗᖓᓕᒫᖅ ᑭᐱᓰᓐᓇᖅᑐᐋᓘᒍᑦᑕ  

ᑕᐃᒪᓐᓇᑎᒋᓪᓗᐊᖅ ᒪᑭᑕᒍᓐᓇᐃᓕᒐᔭᖅᐸᓪᓚᐃᔪᖅ 
ᐱᓕᕆᕝᕕᕗᑦ ᐃᓚᖓᒍᑦ. ᖃᓄᓕᒫᑦᑎᐊᖅ 
ᒫᓐᓇᐅᓂᖓᓂ ᕿᓚᒥᒧᑦ ᑭᐱᔭᐅᒐᓛᓐᓂᐊᖅᑑᒐᓗᖅ  
ᖃᓄᐃᔾᔮᖅᑰᖏᑦᑐᖅ ᑕᕝᕙᓂ ᐊᕐᕌᒍᑦᑎᓐᓂ. ᑭᓯᐊᓂ 
ᐊᕗᖓᒃᑲᓐᓂᖅ ᓴᐱᕐᓇᐸᓗᒐᔭᖅᑐᖅ. 
 
ᑕᐃᒫᒃ ᑭᓯᐊᓂ ᐅᖃᕈᓐᓇᕋᒪ. ᖃᓄᓕᒫᑦᑎᐊᖅ 
ᐱᓕᕆᕝᕕᕗᑦ ᐱᔪᓐᓇᕐᓂᓕᒫᒥᒍᑦ 
ᑲᔪᓯᑎᑦᑎᒐᓱᐊᙳᓱᑦᑐᐃᑦ ᐱᔭᒃᓴᒥᓂᒃ ᑐᑭᓯᓪᓗᑎᒍ 
ᑭᐱᔭᕆᐊᖃᕐᒪᑕ ᑖᒃᑯᐊ ᑮᓇᐅᔭᐃᑦ. ᑭᓯᐊᓂ 
ᐊᕐᕌᒍᒃᑲᓐᓂᖅ ᑕᐃᒪᐃᒋᐊᖃᕐᓂᕈᑦᑕ 
ᖃᓄᒃᑲᓐᓃᕆᐊᖃᕋᔭᖅᑐᒍᑦ. ᐊᓯᖏᑦ ᐅᖃᐅᓯᔅᓴᐃᑦ 
ᐊᐱᖅᑯᑎᑦᓴᐃᓘᓐᓃᑦ. ᖁᔭᓐᓇᒦᒃ ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᑦ ᒥᓂᔅᑕ 
ᑯᓱᒐᖅ. ᐅᖃᐅᓯᒃᓴᐃᑦ ᐊᐱᖅᑯᑎᒃᓴᐃᓪᓘᓐᓃᑦ? 
ᐊᑭᑐᔫᑎᓄᑦ $1,976,000 ᐲᖅᓯᕕᐅᓚᐅᖓᔪᑦ. 
ᐊᖏᖅᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓄᓇᓖᑦ ᐃᑲᔪᖅᓱᐃ 
ᓄᓇᓕᓐᓂᑦ ᐃᑲᔪᖅᓱᐃᔾᔪᑏᑦ $663,000 
ᐲᖅᓯᕕᐅᓚᖓᔪᑦ. ᐊᖏᖅᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᐅᓚᑦᑎᔨᒃᑯᑦ 
$813,000-ᒥᑦ ᐲᖅᓯᕕᐅᓚᖓᔪᑦ. ᐊᖏᖅᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒐᕙᒪᓕᕆᔨᒃᑯᑦ 
ᑲᑎᓪᓗᒋᑦ $1,328,000 ᐲᖅᓯᕕᐅᓚᖓᔪᑦ. 
ᐊᖏᖅᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): 
ᐊᑦᑕᓇᖅᑐᒦᑦᑕᐃᓕᑎᑦᑎᓂᖅ ᓴᐳᔾᔨᔨᒃᑯᑦ ᑲᑎᓪᓗᒋᑦ 
$399,000 ᐲᖅᓯᕕᐅᓚᖓᔪᑦ. ᐊᖏᖅᐱᓰ? 
 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑲᑎᓪᓗᒋᑦ 
ᐲᖅᑕᐅᙳᓱᑦᑐᑦ $5,179,000. ᐊᖏᖅᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): 15-ᒨᓕᕐᒥᑕ ᒪᑉᐱᒐᕐᒧᑦ, 
ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔪᓕᕆᔨᒃᑯᓪᓗ, 
ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑏᑦ ᒥᔅᑕ ᐅᑲᓕᖅ. ᒥᔅᑕ 
ᐊᕐᕚᕐᓗᒃ. ᒪᒥᐊᓇᖅ.  
 
ᐊᕐᕚᕐᓗᒃ: ᖁᔭᓐᓇᒦᒃ, ᐃᔅᓯᕙᐅᑖᖅ. 
ᑐᓚᑦᑕᕐᕕᐅᓪᓕᐊᓯ ᒥᒃᓵᓄᑦ ᐊᐱᕆᔪᒪᒧᑦ. 
ᐊᐅᓚᑕᐅᔪᑦ ᑖᒃᑯᐊ ᐲᖅᓯᕕᐅᓂᐊᕐᒪᑕᒎᖅ 
ᖃᑦᑎᐊᓗᓐᓂᑭᐊᖅ $806,000. ᑖᒃᑯᓇᙵᑦ 
ᐱᕙᓪᓕᐊᔪᓕᕆᔨᒃᑯᓐᓂᒃ. 
 
ᑖᓐᓇ ᐸᕐᓇᐸᓪᓕᐊᓇᓱᓐᓂᓯ ᑐᓚᑦᑕᕐᕕᒃᓴᐅᑉ 
ᒥᒃᓵᓄᑦ ᐊᒻᒪᓗ ᐅᖃᐅᓯᕆᖃᑦᑕᖅᑲᐅᔭᕗᑦ 
ᐅᐊᑦᑎᐊᑲᓐᓂᖅ ᐅᐊᑦᑎᐊᓵᖅ 
ᖁᐊᖅᓯᕝᕕᑦᑖᕆᐊᖃᕐᓂᖅ ᐊᒻᒪᓗ 
ᑕᐅᖅᓰᖃᑦᑕᕆᐊᖃᕐᓂᖅ ᓂᕿᓂᒃ ᓄᓇᓖᑦ 
ᐊᑯᓐᓂᖏᓐᓂ ᑕᒪᒃᑯᐊ ᐸᕐᓇᒃᑕᐅᓇᓱᒃᐸᓪᓕᐊᔪᑦ 
ᑲᑦᑑᑎ ᑲᑦᑐᖅᑎᑕᐅᔾᔮᙱᒃᑲᓗᐊᕐᒪᖔᑕ, ᑖᔅᓱᒧᖓ 
ᐱᒋᐊᖅᑕᐅᔪᒧᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᐊᕐᕚᕐᓗᒃ. ᒥᓂᔅᑕ ᐲᑕᓴᓐ. 
 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ, ᖁᔭᓐᓇᒦᑦᑕᐅᖅ ᒥᔅᑕ ᐊᕐᕚᕐᓗᒃ 
ᐊᐱᕆᒐᕕᑦ. ᑖᓐᓇ ᒪᑉᐱᒐᖅ ᓇᓪᓕᐊᓃᒻᒪᑦ? ᑭᓱᒥ 
ᐊᐱᖅᑯᑎᖃᖅᐸ? 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᐲᑕᓴᓐ. ᒥᔅᑕ ᐊᕐᕚᕐᓗᒃ.  
 
ᐊᕐᕚᕐᓗᒃ: ᒪᑉᐱᖅᓯᒪᕋᑖᖅᑕᕋᓗᐊᕋᐃᓐᓇ. ᒪᑉᐱᒐᖅ 
15, ᐃᓚᒋᐊᕈᑏᑦ 2010-2011  



ᐱᖓᑦᓯᖅ, ᔫᓂ 9, 2010 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐱᕙᓪᓕᐊᔪᓕᕆᔨᒃᑯᑦ 1. 15-ᒦᑦᑐᖅ ᑕᕝᕗᖓ 
ᑕᕝᕗᖓᖅᑎᖅᑲᐅᒐᕕᙵ ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᐊᕐᕚᕐᓗᒃ. ᒥᓂᔅᑕ ᐲᑕᓴᓐ. 
 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᖁᔭᓐᓇᒦᒃ, ᐊᕐᕚᓘᒃ. ᑖᒃᑯᐊ 
ᓈᓴᐅᑎᕗᑦ ᐊᔾᔨᒌᓐᓂᖏᒃᑳᓪᓚᒥᒻᒪᑕ 
ᓇᓂᒍᓐᓇᐃᓪᓕᑳᓪᓚᕋᑖᕋᒃᑯ ᒥᓂᔅᑕᐅᖃᑎᓐᓄᑦ 
ᒥᓂᔅᑕ ᑕᑉᑑᓇᒧᑦ ᑐᓂᓂᐊᕋᒃᑯ ᑭᐅᓂᐊᕐᖓᒍ. 
ᖁᔭᓐᓇᒦᒃ,  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᐲᑕᓴᓐ. ᒥᓂᔅᑕ ᑕᑉᑑᓇ.  
 
ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᖁᔭᓐᓇᒦᑦᑕᐅᖅ ᒪᓕᒐᓕᐅᖅᑏ 
ᐊᐱᖅᓱᕋᑖᕐᖓᑕ. ᐊᑦᑐᐃᓂᖃᔾᔮᖏᑦᑐᖅ 
ᐅᖅᑯᐊᓂᔅᓴᒥᒃ ᑐᓚᑦᑕᕕᔅᓴᒥᒃ ᐊᒻᒪ ᓄᓇᓖᑦ 
ᖁᐊᒃᑯᕕᔅᓴᖏᓐᓂᒃ ᐸᕐᓇᑕᐅᓂᖏᓐᓂᒃ. ᐊᒻᒪᑦᑕᐅᖅ 
ᓄᓇᓖᑦ ᑕᐅᖅᓰᖃᑦᑕᐅᑎᖃᑦᑕᕐᓂᖏᓐᓂᒃ ᓂᕿᓂᒃ 
ᖃᓄᖅᑑᕈᑕᐅᖅᑲᐅᔪᓂᒃ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᐊᕐᕚᕐᓗᒃ.  
 
ᐊᕐᕚᕐᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᓇᐅᒃᑯᓪᓕ ᓇᑭᓪᓕ ᑕᐃᒪ ᐲᖅᓯᓚᖓᓕᖅᑲᑦ? 
ᐃᖅᑲᓇᐃᔮᑦᓴᐅᒐᔭᙳᐊᖅᑑᒐᓗᐊᑦ ᑲᔪᓯᔾᔮᖏᑦᑑᑦ 
$806,000-ᓂᒃ ᐲᖅᓯᓚᖓᒻᒪᑕ 
ᐱᕙᓪᓕᐊᔪᓕᕆᔨᒃᑯᓐᓂᒃ. (ᑐᓵᔨᑎᒎᕈᓐᓃᖅᑐᖅ) 
ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ 
ᐊᕐᕚᓗᒃ. ᒥᓂᔅᑕ ᑕᑉᑑᓇ.  
 
ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᖁᔭᓐᓇᒦᒃ, ᒥᔅᑕ ᐊᕐᕚᓗᒃ 
ᐊᐱᕆᒐᕕᑦ. $250,000 ᐲᖅᑕᐅᓚᖓᔪᑦ 
ᖃᓄᖅᑑᕐᓂᒃᑯᑦ ᐸᕐᓇᐅᑎᓕᐊᖑᖃᑦᑕᖅᑐᑦ  

ᐱᓕᕆᐊᓂᒃ. ᖃᑦᑏᓐᓇᑯᓘᒐᓗᐊᑦ ᑕᕝᕙᙵᑦ, 
ᖃᑦᑏᓐᓇᑯᓘᔮᖅᑐᑦ ᑖᒃᑯᐊ $3,900,000-
ᓃᙶᕐᒪᑕ. ᒪᑯᐊ ᐸᕐᓇᐅᑎᒃᓴᓄᑦ 
ᐊᑐᖅᑕᐅᖃᑦᑕᖅᑐᑦ $200,000 
ᐱᓕᕆᕝᕕᑎᓐᓂᑦᑕᐅᖅ ᐊᒻᒪ $300,000 ᑕᐃᒃᑯᐊ 
ᐃᓄᖃᐅᙱᑦᑐᑦ ᐃᖅᑲᓇᐃᔮᑦ 
ᓴᓂᕐᕙᖅᓯᒪᓚᐅᖅᑕᕗᑦ ᑕᐃᒃᑯᓇᙵᑦ 
ᐱᖃᓯᐅᑎᓚᖓᔪᑦ ᐊᒻᒪᑦᑕᐅᖅ $56,000 
ᓴᓇᙳᐊᕐᓂᓕᕆᓂᕐᒧᑦ ᒦᙶᖅᓯᒪᔪᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 
ᐊᕐᕚᕐᓗᒃ.  
 
ᐊᕐᕚᕐᓗᒃ (ᑐᓵᔨᑎᒍᑦ): ᑭᖑᕚᖅᔪᑐᑦᓴᐅᒐᓗᐊᖅᑐᖓ 
ᐃᓱᒫᓘᑏ ᐅᖃᐅᓯᕆᓗᒍ. ᑖᒃᑯᐊ ᑕᐃᑲᙵᑦ 
ᐱᓕᕆᕝᕕᖓᓂ ᓇᒧᙵᓂᐊᕐᒪᖔᑕ ᑮᓇᐅᔭᑦ. 
ᓇᓗᓇᙱᑲᐅᑎᒋᒻᒪᑦ ᑮᓇᐅᔭᓕᕆᔨ 
ᐅᖃᐅᓯᕐᖓᐅᑎᖓᓂ ᐅᖃᓚᐅᕐᒪᑦ ᑮᓇᐅᔭᑦ 
ᓄᑦᑎᖅᑕᐅᓚᖓᒻᒪᑕ ᑖᓐᓇ ᓄᓇᕗᒻᒥ 
ᐃᓪᓗᓕᕆᓂᕐᒧᑦ ᐸᐸᔅᓯᕕᒃᑯᑎᒍᑦ 
ᐃᓪᓗᓕᐊᖑᓚᐅᖅᑐᖅ ᐱᔭᕇᖅᑕᐅᖁᓪᓗᒋᑦ. 
ᖃᐅᔨᒪᒐᑦᑎᒍ ᑕᒪᓐᓇ. ᑕᕝᕙᓕ ᓯᕗᓂᑐᖄᒍᑦ 
ᖃᐅᔨᑎᑕᐅᒍᒪᖃᑦᑕᕋᓗᐊ 
ᖃᐅᔨᑎᑕᐅᔪᒪᒐᓗᐊᖅᑐᒍᑦ ᑭᓱᓪᓚᑦᑖᑦ 
ᑭᐱᔭᐅᓂᐊᕐᒪᖔᑦ. 
 
ᒥᓂᔅᑕ ᐅᖃᕐᒪᑦ $250,000 ᒪᑯᐊ 
ᖃᓄᖅᑑᖅᓯᒪᓗᑎᒃ ᐸᕐᓇᐅᑎᓕᐅᕈᑎᑦᓴᐃᑦ; 
$300,000-ᓂᒃ ᐃᖅᑲᓇᐃᔭᖅᑎᓂᒃ; $50,000 
ᐊᓯᐊᓂᒃ. ᑕᕝᕙ ᑕᕝᕙᐅᖏᑉᐸᑕ ᑕᕝᕙᐅᑎᐊᖅᐸᑕ 
ᐊᐱᖅᓱᕋᔭᓚᐅᙱᓚᒍᑦ ᑭᓱᒥᒃ ᑭᐱᓯᒻᒪᖔᑕ. 
ᐅᖃᐅᓯᑐᐃᓐᓇᖅ. ᖁᔭᓐᓇᒦᒃ ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ 
ᐊᕐᕚᕐᓗᒃ. ᐅᖃᐅᓯᑐᐃᓐᓇᖅ. ᓂᓪᓕᕈᒪᒍᕕᑦ ᒥᔅᑕ 
ᑕᑉᑑᓇ.  
 
ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᖁᔭᓐᓇᒦᑦᑕᐅᖅ ᒪᓕᒐᓕᐅᖅᑎ 
ᓂᓪᓕᐅᑎᖓᓄᑦ. ᐲᖅᑕᐅᓚᕿᕗᑦ ᐃᓚᖏᑦ 
ᐱᓕᕆᐊᖑᔪᑦ ᐅᕝᕙᓘᓐᓃᑦ ᐊᑐᔾᔮᖏᓐᓂᖏᑦ  

ᐊᒃᓱᓪᓕ ᐃᑲᔫᑎᐅᔪᓐᓇᕐᓂᐊᕐᖓᑕ ᓄᓇᕗᒻᒥ 
ᐃᓪᓗᓕᕆᔨᖅᔪᐊᑯᓐᓄᑦ ᐊᒃᓱᕈᕐᓇᑐᒃᑰᕐᓂᖏᓐᓄᑦ. 
ᑖᒃᑯᐊ ᐱᓕᕆᔾᔪᑏᑦ ᐃᖅᑲᓇᐃᔮᑦᓴᐃᓪᓗ 
ᐃᖅᑲᓇᐃᔮᑦᓴᓂᓪᓗ ᑮᓇᐅᔭᑦ ᐱᓚᖓᔪᑦ. 
ᐊᐅᓚᑦᑐᓐᓇᓚᖓᒐᑦᑎᒍ ᒥᓂᔅᑑᓪᓗᖓ 
ᓄᓇᓕᓕᕆᔨᒃᑯᓐᓂ ᒐᕙᒪᓕᕆᔨᒃᑯᓐᓂ 
ᐅᖃᕈᓐᓇᖅᑐᖓ ᐅᐱᓐᓇᕋᓂ ᐊᑦᑐᐃᙳᓱᑦᑐᑦ. 
ᑭᓯᐊᓂ, ᖃᓄᓕᒫᑦᑎᐊᖅ ᐱᔪᓐᓇᕐᓂᒃᑯᑦ 
ᐃᑉᐱᓇᓗᐊᖅᑎᑦᑕᐃᓕᒪᒐᓱᐊᓚᖓᔭᕋᓗᐊᕗᑦ ᑕᐃᒫᒃ 
ᐅᖃᕈᓐᓇᑐᐃᓐᓇᖅᑐᖓ. 
 
ᑕᒪᓐᓇ ᑕᕝᕙ ᐱᓕᕆᕕᑦᑎᓐᓃᖔᖓᓂᖓ ᒫᓐᓇ. 
ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᐲᑕᓴᓐ. 
 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᖁᔭᓐᓇᒦᑦᑕᐅᖅ 
ᐅᓂᒃᑳᑦᑎᐊᕈᓐᓇᕋᑖᕋᕕᐅᒃ. 
 
ᒥᔅᑕ ᐊᕐᕚᕐᓘᒃ ᐃᓱᒫᓘᑎᖓ ᐅᖃᕐᕕᒋᑲᐃᓐᓇᕐᓗᒍ 
ᑐᑭᓯᑦᑎᐊᖅᑐᒍ ᐃᓱᒫᓘᑎᓂᒃ. ᐄ, 
ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔪᓕᕆᔨᒃᑯᓪᓗ ᐃᒻᒪᖃ 
ᓇᓗᓇᐃᔭᖅᓯᑲᓐᓂᕆᐊᖃᖅᑐᒍᑦ ᑕᐅᓇᓂ ᐊᑖᓂ 
ᓇᑭᑦ ᐲᔭᐃᓚᖓᒻᒪᖔᑕ CGS-ᑯᑦ. 
ᐱᔭᕆᐊᑐᔪᕈᓗᓪᓚᕆᐅᓚᐅᕐᒪᑦ ᓄᓇᓕᓕᕆᔨᒃᑯᑦ 
ᒐᕙᒪᓕᕆᔨᒃᑯᑦ ᐱᔨᑦᓯᕐᕕᖓᓐᓂᒃ ᐲᔭᐃᒋᐊᔅᓴᖅ. 
ᑕᒪᒃᑯᓂᖓ ᑎᑎᖅᑲᓂᒃ 
ᓇᓗᓇᐃᔭᖅᑐᖅᓯᒪᑦᑎᐊᓂᖅᓴᐅᓚᖓᓕᖅᑲᕗᑦ 
ᓯᕗᓂᑦᑎᓐᓂ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐲᑕᓴᓐ. 
ᐊᑎᖁᑎᖃᕈᓐᓃᕋᒪ. ᑲᑎᓪᓗᒍ 
ᐱᕙᓪᓕᐊᔪᓕᐊᔪᓕᕆᔨᒃᑯᑦ ᐃᖏᕐᕋᔪᓕᕆᔨᒃᑯᑦ 
$606,000 ᐲᖅᓯᕕᐅᓚᖓᔪᑦ. ᐊᖏᖅᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒪᑉᐱᕐᓗᒍ ᑲᑎᓪᓗᒍ 
ᑯᐊᐳᕇᓴᙵᓂᑦ $200,000 ᐲᖅᓯᕕᐅᓗᓂ, 
ᐊᖏᖅᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑲᑎᓪᓗᒋᑦ $806,000 
ᐲᖅᑕᐅᓚᖓᔪᑦ ᑖᒃᑯᓇᙵᑦ ᐱᓕᕆᕝᕕᖓᓂ. 
ᐊᖏᖅᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒪᑉᐱᕐᓗᒍ 16-ᒧᑦ. 
ᓄᓇᕗᑦ ᓯᓚᑦᑐᓴᕐᕕᒃ ᐊᖏᖅᑕᐅᕙᒌᓚᐅᙱᑦᑐᑦ 
ᓄᓇᕗᑦ ᓯᓚᑦᑐᓴᕐᕕᖓᓂᒃ ᐲᖅᓯᕕᐅᓚᖓᔪᑦ. ᒥᔅᑕ 
ᐃᐊᓕᐊᑦ.  
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑖᒃᑯᐊ ᐱᔾᔪᑎᒋᓪᓗᒋᑦ $726,000 ᓴᓂᕐᕙᖅᑕᐅᔪᑦ 
ᑖᒃᑯᓄᖓ ᐃᑲᔫᑕᐅᓂᐊᖅᓱᓂ 
ᐃᒡᓗᓕᕆᔨᖅᔪᐊᑯᓐᓄᑦ. ᑖᓐᓇ ᒥᓂᔅᑕ 
ᑲᒪᒋᔭᖃᖅᑐᖅ ᓯᓚᑦᑐᖅᓴᕐᕕᒻᒥ ᖃᓄᖅ 
ᐊᒡᒍᖅᓯᒪᒻᒪᖔᑕ ᓇᑭᑦ ᓇᑲᑎᕆᒻᒪᖔᑕ 
ᐅᖃᕈᓐᓇᖅᑲᑦ? ᖁᔭᓐᓇᒦᒃ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. ᒥᓂᔅᑕ 
ᓯᐅᑦᓴᒃ.  
 
ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪᓗ ᖁᔭᓐᓇᒦᕈᒪᕙᕋ 
ᑖᓐᓇ ᐊᐱᕆᕋᑖᖅᑐᖅ. 
 
ᑖᒃᑯᐊ $726,000 ᐃᒪᐃᓕᖓᔪᖅ: ᑖᒃᑯᐊ 
ᐃᖅᑲᓇᐃᔭᖅᑎᓄᑦ ᐃᓂᐅᔪᑦ ᐊᒻᒪᓗ ᐊᑭᓕᐅᑏᑦ 
ᐃᖅᑲᓇᐃᔭᖅᑎᓄᑦ ᐃᖏᕐᕋᓗᐊᙱᓂᖅᓴᐅᓗᑎᒃ 
overtime-ᖏᓂᖅᓴᐅᓪᓗᑎᓪᓗ ᑳᓐᑐᕌᒃᒍᑏᓪᓗ 
ᑕᒪᒃᑯᐊᓗ ᐊᒥᕐᓂᒃ ᒥᖅᓱᒐᐅᓂᐊᓚᐅᖅᑐᑦ 
ᐊᒻᒪᑦᑕᐅᖅ ᐃᓄᐃᑦ ᐅᖃᐅᓯᓕᕆᔨᖓᓐ 
ᑲᔪᓯᓂᐊᓚᐅᖅᑑᒐᓗᖅ. ᑕᒪᔾᔭ ᑖᒃᑯᓄᖓ 
$726,000-ᓄᑦ ᐊᒡᒍᖅᓯᒪᔪᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᓯᐅᑦᓴᒃ. ᒥᔅᑕ ᐃᐊᓕᐊᑦ. 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑖᒃᑯᐊ ᑳᑦᑐᓛᑦ ᐱᑦᔪᑎᒋᓪᓗᒋᑦ, ᐊᑕᐅᓯᐅᕚ 
ᑳᑦᑐᓛᒃ ᐅᕝᕙᓘᓐᓃᑦ ᐊᒥᓲᕚᑦ 
ᐃᓕᓐᓂᐊᖅᑐᓕᕆᓂᕐᒧᑦ ᑳᑦᑐᓛᕈᓘᔭᐅᕙᑦ? 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᐃᐊᓕᐊᑦ. ᒥᓂᔅᑕ ᓯᐅᑦᓴᒃ. 
 
ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): ᑖᒃᑯᐊ 
ᑳᑦᑐᓛᖑᔪᑦ ᖃᕋᓴᐅᔭᓕᕆᔾᔪᑕᐅᓂᐊᖅᑐᑦ, 
$75,000. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᓯᐅᑦᓴᒃ. ᒥᔅᑕ ᐃᐊᓕᐊᑦ. 
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒥᒃ, ᐃᒃᓯᕙᐅᑖᖅ. 
ᑖᒃᑯᐊ ᖃᕋᓴᐅᔭᐃᑦ ᐱᑦᔪᑎᒋᓪᓗᒋᑦ 
ᓄᓇᓕᓐᓅᓂᐊᕐᓚᐅᖅᑐᒐᓗᐊᑦ ᐃᓕᓐᓂᐊᖅᕖᑦ 
ᐊᑐᕋᔅᓴᖏᓐᓄᑦ ᐅᕝᕙᓘᓐᓃᑦ ᐃᓕᓴᐃᔨᓄᑦ 
ᐊᑐᖅᑕᐅᔪᔅᓴᐅᓪᓗᑎᒃ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᐃᐊᓕᐊᑦ. ᒥᓂᔅᑕ ᓯᐊᑦᓴᒃ. 
 
ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᓇᓪᓕᐊᓐᓂᑐᐃᓐᓇᖅ 
ᐃᑲᔫᑕᐅᔪᒥᒃ ᐃᓕᓐᓂᐊᕐᕈᑕᐅᔪᒥᒃ ᐊᒃᑐᐃᔾᔮᖏᑦᑐᖅ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ):  ᖁᔭᓐᓇᒦᒃ, ᒥᓂᔅᑕ 
ᓯᐅᑦᓴᒃ. ᒥᔅᑕ ᐃᐊᓕᐊᑦ. 
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐄ, ᑕᒪᓐᓇ ᑕᒡᒐ ᐅᖃᐅᓯᕆᒐᓱᖅᑲᐅᔭᕋ, ᑖᒃᑯᐊ 
ᒫᓐᓇ ᐃᑲᔫᑕᐅᔪᑦ ᓴᖅᑭᑕᐅᔾᔮᖏᑉᐸᑕ ᐊᒻᒪᓗ 
ᑕᐃᒃᑯᐊ ᐊᒥᓕᕆᓂᕐᒧᑦ ᐃᓕᓐᓂᐊᕐᕈᑕᐅᔪᑦ. ᑖᒃᑯᐊ  

ᑮᓇᐅᔭᐃᑦ ᐱᑕᖃᔾᔮᕈᓐᓃᖅᑐᑦ ᓄᓇᓕᓐᓄᑦ 
ᐱᔭᒃᓴᐅᖅᑲᐅᔫᒐᓗᐊᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᐃᐊᓕᐊᑦ. ᒥᓂᔅᑕ ᓯᐅᑦᓴᒃ. 
 
ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓴᔨᒃᑯᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ 
ᐸᕐᓇᒃᑕᐅᒌᖅᓯᒪᓚᐅᖏᒻᒪᑕ ᐊᒻᒪᓗ ᓄᓇᓖᑦ 
ᓂᕈᐊᖅᑕᐅᓚᐅᕐᕋᑎᒃ ᑕᐃᒃᑯᐊ 
ᐃᓕᓐᓂᐊᖅᑎᑦᓯᕕᐅᓂᐊᖅᑐᑦ 
ᓴᖅᑭᑎᑕᐅᓯᒪᓚᐅᖏᑦᑐᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᓯᐅᑦᓴᒃ. ᒥᔅᑕ ᐃᐊᓕᐊᑦ. 
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑖᒃᑯᐊ ᓯᓚᑦᑐᖅᓴᖅᕕᒃ ᖃᐅᔨᒪᒌᓚᐅᖅᑑᑦ ᑕᐃᒫᒃ 
ᑮᓇᐅᔭᓂᒃ ᓄᑦᑎᕆᓂᐊᓚᐅᓐᓂᕐᒥᓂᒃ 
ᐱᓕᕆᐊᒃᓴᓄᑦ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᐃᐊᓕᐊᑦ. ᒥᓂᔅᑕ ᓯᐅᑦᓴᒃ. 
 
ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 
ᖃᓄᑭᐊᖅ ᑖᓐᓇ ᑭᐅᒐᔭᖅᑕᕋ. 
ᑮᓇᐅᔭᖅᑕᖃᓚᐅᖅᑑᒐᓗᐊᖅ ᐊᑐᖅᑕᐅᓂᐊᕐᓗᓂ 
ᐸᕐᓇᐅᑎᖓᓄᑦ ᐊᒻᒪᓗ ᖃᓄᐃᓕᖓᓂᒃᓴᖓᓄᑦ. 
ᑭᓯᐊᓂ ᑖᓐᓇ ᐱᑕᖃᖏᒃᑲᓗᐊᖅᐸᑦ ᒫᓐᓇ 
ᖃᓄᐃᖏᒻᒪᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᓯᐅᑦᓴᒃ. ᒥᔅᑕ ᐃᐊᓕᐊᑦ. 
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐊᒻᒪᓗ ᐅᓂᒃᑳᕋᕕᑦ ᖁᔭᓐᓇᒦᒃ. ᑕᒪᓐᓇ ᓱᓕ 
ᑐᑭᓯᒐᓱᐊᕋᒃᑯ. 
 
ᓯᓚᑦᑐᖅᓴᕐᕕᒃ ᐅᖃᑦᑕᖅᑯᑦ ᐅᑯᓄᖓ 
ᐱᓕᕆᐊᕈᑕᐅᓂᐊᖅᑐᑦ ᐊᐅᓚᓗᒋᑦ ᑖᒃᑯᐊ 
ᐃᓕᓐᓂᐊᕐᕈᑎᔅᓴᑦ. ᐊᒻᒪᓗ ᐅᖃᑦᑕᕆᕗᑎᑦ ᑖᒃᑯᐊ 
ᐱᑕᖃᔾᔮᖏᓐᓂᕋᖅᖢᒋᑦ. ᐊᕐᕌᒎ ᓄᓐᖑᐊᓂ  

ᑮᓇᐅᔭᖅᑕᖃᖏᒻᒪᑦ. ᐄ, ᑐᑭᓯᐅᒪᓪᓗᒍ ᐅᖃᑦᑕᐃᑦ 
ᐸᕐᓇᐅᑕᐅᓂᐊᓚᐅᖅᑑᒐᓗᐊᑦ ᑖᒃᑯᐊ 
ᐃᓕᓐᓂᐊᕐᕈᑎᔅᓴᐃᑦ ᐊᕐᕌᒎᓂᐊᖅᑐᖅ 
ᓴᖅᑭᓂᐊᕐᓗᑎᒃ, ᐃᓕᓐᓂᐊᕐᕈᑕᐅᓂᐊᕐᓗᑎᒃ ᑕᐃᒫᒃ? 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑯᔭᓐᓇᒦᒃ, ᒥᔅᑕ 
ᐃᐊᓕᐊᑦ. ᒥᓂᔅᑕ ᓯᐊᑦᓴᒃ. 
 
ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑯᑦ): ᐄ, 
ᑕᐃᒪᓐᓇ ᑐᑭᓯᐅᒪᔭᕋ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᓯᐅᑦᓴᒃ. ᒥᔅᑕ ᐃᐊᓕᐊᑦ. 
 
ᐃᐊᓕᐊᑦ (ᑐᓵᔨᑎᒍᑦ): ᐄ, ᑖᓐᓇ 
ᑭᖑᓪᓕᖅᐹᖑᕋᑖᖅᑐᖅ ᐊᐱᖅᑯᑎᒃᑲᓂᒃ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑖᒃᑯᓄᖓ ᐅᑎᕐᓗᑕ, 
ᑲᑎᓪᓗᒋᑦ ᓯᓚᑦᑐᖅᓴᖅᕕᒻᒧᑦ ᐲᖅᑕᐅᓂᐊᖅᑐᑦ 
$726,000. ᐊᖏᖅᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑲᑎᓪᓗᒋᑦ 
ᐲᖅᑕᐅᓂᐊᖅᑐᑦ $726,000. ᐊᖏᖅᐱᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒪᑉᐱᒐᖅ 2-ᒨᕐᓗᑕ. ᒥᔅᑕ 
ᐃᐊᓕᐊᑦ. 
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑖᒃᑯᐊ ᐊᖏᓚᐅᖏᓂᑦᑎᓐᓂ 2-ᒥ. 
ᐊᐱᖅᑯᑎᖃᕈᒪᒐᒪ ᒥᓂᔅᑕᖓᓐᓄᑦ 
ᑮᓇᐅᔭᓕᕆᔨᒃᑯᑦ. ᑕᒃᑯᐊ ᐱᑦᔪᑎᒋᓪᓗᒋᑦ ᑮᓇᐅᔭᐃᑦ 
ᓴᓂᕐᕙᒃᑕᐅᓯᒪᔪᑦ. ᖁᔭᓐᓇᒦᒃ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᐃᐊᓕᐊᑦ. ᒥᓂᔅᑕ ᐲᑕᓴᓐ. 
 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 
ᒥᔅᑕ ᐃᐊᓕᐊᑦ. ᐊᐱᖅᓱᕈᒪᑉᐸᑦ ᑭᐅᒍᓐᓇᕋᓗᐊᖅᑕᕋ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᐲᑕᓴᓐ. ᒥᔅᑕ ᐃᐊᓕᐊᑦ.  
 
ᐃᐊᓕᐊᑦ (ᑐᓵᔨᑎᒍᑦ): ᐄ. ᑖᓐᓇ ᐊᐱᖅᑯᑎᒐ 
ᑐᕌᖓᔪᖅ ᑭᖑᓂᑦᑎᓐᓂ ᑮᓇᐅᔭᖅᑑᑎᔅᓴᓂᑦ 
ᑲᒪᓪᓗᑕ, ᐃᒪᓐᓇ ᐊᑲᐅᓐᖏᓕᐅᕈᑎᖃᖃᑦᑕᕋᒪ 
ᒐᕙᒪᒃᑯᑦ ᐅᑯᓂᖓ ᐃᖅᑲᓇᔭᖃᕐᓂᕋᑦᑕᒃᑯ 
ᑮᓇᐅᔭᑭᔅᓴᖅᑐᑎᓪᓗ, ᑮᓇᐅᔭᖅᑑᑎᔅᓴᑦ 
ᐊᖏᕈᑎᒋᓚᐅᕋᑦᑎᒍ ᐊᒃᑐᕝᕙᒥ ᒫᑦᓯᒥᓗ 
ᐃᓚᒋᐊᕈᑏᑦ ᐊᐅᓚᔾᔪᑎᓄᑦ. ᑖᒃᑯᐊ ᓄᓇᕗᑦ 
ᐃᓪᓗᓕᕆᔨᖅᔪᐊᒃᑯᑦ ᑮᓇᐅᔭᓂᑦ 
ᐊᑐᓗᐊᓚᐅᖅᑎᓪᓗᒋᑦ ᓇᓂᓯᔪᓐᓇᖅᓯᓯᒪᔪᒍᑦ $60 
ᒥᓕᐊᓂᑦ. 
 
ᑖᒃᑯᐊ ᐊᐱᖅᑯᑎᔅᓴᓂᑦ ᐊᒥᓱᐋᓗᓐᓂᑦ ᓴᖅᑭᔅᓯᒻᒪᑕ. 
ᑖᒃᑯᐊ ᑮᓇᐅᔭᖅᑑᑎᔅᓴᕗᑦ ᖃᓄᖅ 
ᐋᖅᑭᓯᒪᓂᕆᖃᑦᑕᖅᑕᖏᑦ. ᓄᓇᕗᑦ 
ᐃᓪᓗᓕᕆᔨᖅᔪᐊᒃᑯᑦ ᖃᓄᖅ ᑮᓇᐃᔭᐃᑦ 
ᐊᑐᓚᐅᕐᒪᖔᒋᑦ. ᑭᓯᐊᓂ ᑕᕝᕙᓂ ᒪᓕᒐᓕᐅᕐᕕᒻᒥ 
ᐊᖏᕌᖓᑦᑕ ᑕᒪᓐᓇ ᐱᐅᔪᒥ ᓴᖅᑭᒍᑎᒋᓂᐊᕐᖓᑦ 
ᑕᐃᒫᒃ ᐊᐱᖅᓲᑎᒋᔭᕋ. ᑕᐃᒪ 
ᑮᓇᐅᔭᖅᑐᓗᐊᓐᖏᔾᔪᑎᔅᓴᓂᑦ ᕿᓂᕋᑦᑕ 
ᐊᕐᕌᒍᒨᓂᐊᖅᑐᖅ. 
 
ᑐᓴᖅᑲᐅᕗᒍᑦ ᒥᓂᔅᑕ ᑯᓱᒐᕐᒥᒃ ᐊᒻᒪᓗ ᒥᓂᔅᑕ 
ᑕᑉᑑᓇᒥᒃ ᑕᐃᒪᓐᓇ 
ᐊᕐᕌᒍᑐᐃᓐᓇᕐᒨᖓᕐᓂᕋᐃᖅᑲᐅᒻᒪᑕ. ᑕᐃᒪ 
ᐃᓱᒪᓕᑳᓪᓚᒃᑲᒪ ᑖᒃᑯᐊ ᑮᓇᐅᔭᓕᕆᔨᒃᑯᑦ ᑕᐃᒪᓐᓇ 
ᐃᓱᒪᒻᒥᒻᒪᑕ ᐊᕐᕌᒍ ᓱᓕ 3-ᐳᓴᒥᒃ  

ᓇᑲᑎᕆᒃᑲᓂᕐᓂᐊᖅᑭᓯ 
ᑮᓇᐅᔭᖅᑐᓗᐊᖏᔾᔪᑎᔅᓴᒥᑦ? ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᐃᐊᓕᐊᑦ. ᒥᓂᔅᑕ ᐲᑕᓴᓐ.  
 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ ᐊᒻᒪᓗ ᒥᔅᑕ ᐃᐊᓕᐊᑦ ᖁᔭᓐᓇᒦᖅᓱᒍ. 
ᐃᓛᒃ ᐊᔾᔨᒋᒐᔭᓐᖏᒻᒪᒍ ᓇᒻᒥᓂᖃᕐᓗᓂ ᑭᓯᐊᓂ 
ᑮᓇᐅᔭᓂᑦ ᐊᐅᓚᑦᑎᓂᖅ ᑮᓇᐅᔭᖅᑑᑎᔅᓯᓂᖏᓛᖅ 
ᐊᕐᕌᒍᒧᑦ ᐸᕐᓇᖅᓯᒪᖃᑦᑕᕋᑦᑕ ᐱᖁᑎᖅᔪᐊᓄᓪᓗ 
ᐊᐅᓚᔾᔪᑎᔅᓴᓄᓪᓗ. 
 
ᑭᓯᐊᓂ ᒫᓐᓇ ᐊᒃᑑᕝᕙᒥ ᐊᕐᕌᒍᓂᐊᖅᑐᒧᑦ. ᑖᒃᑯᐊ 
ᑮᓇᐅᔭᖅᑑᑎᔅᓴᑦ ᐅᑭᐊᔅᓵᒥ ᑭᓯᐊᓂ 
ᐱᓕᕆᐊᕆᓂᐊᖅᑕᕗᑦ ᐊᕐᕌᒍᒧᑦ ᐊᑐᕐᓂᐊᖅᑐᑦ. 
ᐱᒋᐊᕈᑎᖃᖃᑦᑕᕐᖓᑕ ᑖᒃᑯᐊ ᑮᓇᐅᔭᓕᕆᔩᑦ 
ᑲᑎᒪᔨᖏᑦ ᑐᕌᒐᔅᓴᓂᑦ ᐋᖅᑭᓱᐃᓚᐅᖅᓱᑎᑦ 
ᑐᑭᒧᐊᒍᑕᐅᓂᐊᖅᑐᓂᓪᓗ ᐊᑐᖅᑕᐅᓂᐊᖅᑐᓂᓪᓗ 
ᒥᓂᔅᑕᐃᑦ ᑐᒡᓕᖏᓐᓄᑦ. ᐊᒻᒪᓗ ᐊᖏᔪᖅᑲᐅᑎᓄᑦ 
ᐸᕐᓇᐃᖃᑦᑕᖅᑐᓂᑦ. ᐅᕙᑦᑎᓐᓂ ᐱᒋᐊᕋᒥ 
ᑮᓇᐅᔭᓕᕆᔩᑦ ᑲᑎᒪᔨᖏᓐᓂ ᐃᓱᓕᑦᑕᕐᕕᔅᓴᖏᓐᓂ 
ᐋᖅᑭᓯᕕᒋᓪᓗᒋᑦ ᐱᓕᕆᕕᐅᔪᑦ.  
 
ᑕᒪᒃᑯᐊᓗ ᑮᓇᐅᔭᐃᑦ ᐅᑎᖅᑕᖅᑐᑦ ᖃᐅᔨᒪᓂᐊᕋᑦᑕ 
ᓇᒧᓐᖓᐅᕙᓪᓕᐊᓂᖏᓐᓂ 
ᓇᑭᓐᖔᐸᓪᓕᐊᓂᖏᓂᓪᓗ. ᑖᒃᑯᐊ 
ᐃᑲᔪᖅᓱᐃᓇᖅᑐᑦ ᐃᑲᔪᖃᑎᒌᑦᑐᑦ. ᑕᒪᓐᓇ 
ᐃᓱᒫᓘᑎᖃᑦᑎᐊᕋᑦᑕ ᐅᔾᔨᖅᓱᑦᑎᐊᖅᑐᑕᓗ 
ᑮᓇᐅᔭᓕᕆᔨᐅᓪᓗᑕ. ᑐᓴᖅᑎᑦᑎᖃᑦᑕᖅᓯᒪᔪᖓ 
ᐅᔾᔨᖅᓱᑦᑎᐊᕆᐊᖃᕋᑦᑕ ᒫᓐᓇ ᐱᓗᐊᖅᑐᒥ.  
 
ᑕᐃᒪ ᐊᕐᕌᒎᓂᐊᖅᑐᒧᑦ ᐅᖓᑖᓄᓪᓗ ᐃᓱᒪᒐᓱᐊᕋᒪ. 
ᑭᓯᐊᓂ ᐃᒪᓐᓇᐃᒻᒪᑦ 93-ᐳᓴᖏᑦ 
ᑮᓇᐅᔭᖅᑖᕆᕙᑦᑕᖅᑕ ᒐᕙᒪᑐᖃᒃᑯᓐᓂ  

ᐱᖃᑦᑕᕋᑦᑎᒍ, ᐊᒻᒪᓗ ᐊᓯᖏᑦ ᐃᑲᔫᑕᐅᔪᑦ. 
ᖃᐅᔨᒪᒐᒪ ᒐᕙᒪᑐᖃᒃᑯᑦ ᕿᒥᕐᕈᒻᒪᑕ ᐃᑲᔫᑎᑦᑎᓐᓂ 
ᐱᓕᕆᐊᑦᑎᓐᓂ, ᓇᑭ ᓇᑲᑎᕆᓂᑦᑎᓐᓂ.  
 
ᑕᒪᒃᑯᐊ ᓇᑲᑎᖅᑕᐅᓂᖏᑦ ᓄᓇᕗᑦ ᒐᕙᒪᖏᑦᑕᐅᖅ 
ᐊᖏᓪᓕᕙᓪᓕᐊᖏᓐᓇᕐᖓᑕ 1999-ᒥᓂᑦ. ᑖᒃᑯᐊ 
ᑮᓇᐅᔭᖅᑑᒋᖃᑦᑕᖅᑕᕗᑦ ᒪᕐᕈᐊᖅᑎ ᐅᖓᑖᓄᓪᓗ 
ᐊᖏᓪᓕᓯᒪᓕᕐᖓᑕ. ᖃᖓᑭᐊᖅ ᐃᓚᖓᒍᑦ ᐃᒪᓐᓇ 
ᓈᒻᒪᓈᑕᑦᑎᐊᕆᐊᖃᕐᓇᖅᓯᓚᐅᕐᖓᑕ. ᑕᒪᒃᑯᐊᓗ 
ᐋᖅᑭᑎᐊᕐᓗᑎᑦ ᐃᑲᔫᑕᐅᔪᑦ ᓲᕐᓗ ᑕᓪᓕᒪᓪᓘᓃᑦ 
ᖁᓕᓂᓘᓐᓃᑦ ᐋᖅᑭᓱᖅᑕᐅᓚᐅᖅᑐᑦ.  
 
ᑕᒪᒃᑯᐊ ᐱᓕᕆᕖᑦ ᐅᖃᐅᔾᔪᖅᑕᕗᑦ, ᐃᒪᓐᓇ 
ᑮᓇᐅᔭᖅᑑᑎᒃᓴᒻᒪᕆᖏᓐᓂᒃ ᐊᑐᖁᓪᓗᒋᑦ 
ᐊᑐᕋᓱᐊᖁᓪᓗᒋᑦ ᐃᖅᑲᓇᐃᔭᖅᑎᖃᕈᔅᓯ 75-ᐳᓴᒥᒃ 
100-ᐳᓴᒥᒃ ᐊᐱᕆᙱᓪᓗᑎᒃ ᑖᒃᑯᐊ 75-ᐳᓴᓐ 
ᒐᕙᒪᓕᒫᒥ ᑕᐃᒪᐃᓕᖓᒍᓐᓇᖅᑰᕐᒪᑕ. 
 
ᐄ, ᑕᐃᒪ ᑕᐅᒃᑯᐊ ᑕᐅᑐᒃᑲᒃᑭᑦ ᑕᐃᒪᓐᓇ ᑮᓇᐅᔭᖅ 
ᑕᒪᓐᓇ ᐊᑐᖅᑕᕗᑦ ᐊᑑᑎᖃᕐᒪᑦ ᓇᓗᓇᕈᓐᓃᖅᓱᓂ 
ᐊᒻᒪᓗ ᐃᑲᔫᑎᓯᒪᓪᓗᓂ ᐅᕙᑦᑎᓐᓄᑦ ᓲᕐᓗ 
ᓱᐊᒃᑕᐅᔾᔪᑎᒋᒐᑦᑎᒍ ᑕᐃᒫᒃ ᑲᒪᒋᐊᖃᕋᑦᑕ 
ᑕᒪᒃᑯᓂᖓ ᓴᖅᑭᑦᑐᓂᒃ ᑐᐊᕕᕐᓇᖅᑐᓂᓪᓗ 
ᑮᓇᐅᔭᐃᓪᓗ ᓇᑭᙶᕐᓂᐊᖅᑲᑕ. ᑕᐃᒪ 
ᐊᖓᔪᖅᑲᐅᑎᕗᑦ ᐱᓕᕆᖃᑎᖃᓚᐅᖅᑐᑦ 
ᑮᓇᐅᔭᓕᕆᔨᒃᑯᑦ ᐱᓕᕆᕕᐊᓐᓂᒃ ᐋᖅᑭᒃᓱᐃᓪᓗᑎᒃ  

ᑖᒃᑯᓂᖓ 3-ᐳᓴᒥᒃ ᓇᑲᑎᕆᓂᐊᕐᓂᖏᓐᓂᒃ 
ᐋᖅᑭᒃᓯᓪᓗᑕ. 
 
ᐄ, ᑖᓐᓇ ᒪᓕᒐᓕᐅᖅᑎᐅᖃᑎᒐ ᓱᓕᔪᖅ. ᑕᒪᓐᓇ 
ᐊᒃᑐᐃᓂᐊᖅᑐᑦᓴᐅᑉᐸ ᐊᑦᑐᐃᓂᐊᖅᐸ ᓯᕕᑐᔪᒥᒃ 
ᑖᒃᑯᐊ ᐱᓕᕆᖃᑎᒌᓐᓇᓂᐊᖅᑕᕗᑦ 
ᒥᓂᔅᑕᐅᖃᑎᕗᑦ ᖃᓄᖅ ᑕᒪᒃᑯᓂᖓ 
ᕿᒥᕐᕈᒍᓐᓇᕐᓂᐊᕐᒪᖔᑦᑕ ᐃᑲᔫᑎᑦᑎᓐᓂᒃ 
ᐱᓕᕆᐊᓂᒃ. ᐃᖅᑲᓇᐃᔭᖅᑎᑖᒃᑲᓂᕐᓗᑕᓗ 
ᐃᓱᓕᑦᑕᕐᕕᖃᕐᓂᖅᓴᐅᓗᑎᒃ ᑕᒪᒃᑯᐊ 
ᐱᓕᕆᐊᕆᔭᐅᒍᓐᓇᖅᑐᑦ ᐊᑕᐅᓯᕐᒧᓪᓗ 
ᑳᓐᑐᕌᒃᑎᑦᓯᖃᑦᑕᕐᓂᖅ. ᑖᒃᑯᐊ 
ᑲᒪᒋᔭᐅᔾᔪᑎᒋᒻᒪᕆᓚᐅᖅᑕᕗᑦ 
ᐱᓇᓱᐊᕈᓯᐅᓚᐅᖅᑐᒥ. 
 
ᐅᕙᖓᓕ ᓇᓗᒍᓐᓃᖅᑑᔮᕋᒪ 
ᑮᓇᐅᔭᖅᑐᙱᓗᐊᕐᓂᖅᓴᐅᒍᓐᓇᕋᑦᑕ ᑕᒪᑐᒧᖓ 
ᐊᑐᖅᑕᑎᒍᑦ. ᐃᒪᓐᓇ ᓲᕐᓗ ᓈᒻᒪᙱᓗᐊᖅᑐᒥᒃ 
ᓴᖅᑭᑦᑐᖃᖅᑲᑦ ᐊᕐᕌᒍ ᐸᕐᓇᒃᓯᒪᓚᖓᔪᒍᑦ ᐃᒪᓐᓇᒃ 
ᑮᓇᐅᔭᓂᒃ ᒥᑭᓂᖅᓴᓂᒃ ᑐᓂᔭᐅᒐᓗᐊᕈᑦᑕ, 
ᑕᐃᒪᓐᓇᐃᖁᓇᙱᑦᑑᒐᓗᐊᖅ. ᑭᓯᐊᓂ 
ᐸᕐᓇᒃᓯᒪᒐᓱᐊᕐᓂᖅᑐᒍᑦ. 
 
ᑕᒪᓐᓇ ᐊᑐᓚᐅᕐᓂᐊᖏᒃᑯᑦᑎᒍ, ᑕᐃᒫᒃ ᑕᒪᒃᑯᐊ 
ᐊᑐᖅᑕᕗᑦ ᐊᑐᓚᐅᖅᓱᒋᑦ ᒥᑭᓂᖅᓴᓂᒃ 
ᑐᓂᔭᐅᓐᓂᕋᑦᑕ ᐊᕐᕌᒎᓂᐊᖅᑐᖅ 
ᖃᐅᔨᒪᓂᖅᓴᐅᓕᕋᔭᖅᑐᒍᑦ. ᑕᒪᒃᑯᐊ ᐱᒻᒪᕆᐅᒻᒪᑕ 
ᑮᓇᐅᔭᐃᑦ. ᐊᒥᓱᑦᑕᐅᖅ ᒫᓐᓇᓗ 
ᑮᓇᐅᔭᕋᓴᖅᔪᐊᕌᓗᐃᑦ ᐃᖏᕐᕋᔾᔪᑏᑦ 
ᐃᖅᑲᓇᐃᔭᖅᑏᓪᓗ ᐃᓂᖏᓐᓂᒃ 
ᐃᓐᓄᒃᓯᒪᙱᑦᑐᓂᓪᓗ ᐃᖅᑲᓇᐃᔭᕐᕕᓐᓂᒃ, 
ᑮᓇᐅᔭᐃᑦ ᑕᐃᑲᓃᖅᑲᐅᒻᒪᑕ. 
 
ᐃᓕᔭᐅᓯᒪᓪᓗᑎᒃ ᐃᓕᓐᓂᐊᖅᑐᓕᕆᔨᒃᑯᑦ ᐃᒪᓐᓇ 
ᐋᖅᑭᓱᖅᓯᒫᓂᒃᑐᓂᒃ ᐱᓕᕆᐊᖃᖅᑎᑕᐅᒻᒪᑕ ᑖᒃᑯᐊ  

ᐊᒃᑐᖅᑕᐅᓗᐊᙱᓐᓂᖅᐹᖑᔪᑦ. ᐅᕙᒍᑦ ᒐᕙᒪᒃᑯᑦ 
ᑐᑦᑕᕐᕕᐅᓪᓗᑕ. 
 
ᓂᕆᐅᒍᒪᒐᓗᐊᖅᑐᖓ ᑕᒪᑐᒪᙵᑦ 
ᐃᓕᓐᓂᐊᖁᓪᓗᑕ ᐊᑐᖅᑕᑦᑎᓐᓂᒃ ᑕᐃᒫᒃ 
ᐊᖏᔪᖅᑲᐅᑎᕗᑦ ᐃᒪᓐᓇ ᐅᔾᔨᖅᑐᕐᓂᖅᓴᐅᖁᓪᓗᒋᑦ 
ᐊᐅᓚᑦᑎᑦᑎᐊᕐᓂᓴᐅᓗᑎᒃ ᐱᓕᕆᕕᖏᑕ 
ᑮᓇᐅᔭᖅᑑᑎᖏᓐᓂᒃ. ᐄ, ᐅᖃᕈᓐᓇᕈᒪᒐᓗᐊᖅᑐᖓ 
ᒥᔅᑕ ᐃᐊᓕᐊᑦᒧᑦ ᓇᓗᓇᐃᖅᓯᒍᓐᓇᕈᒪᓪᓗᖓ 
ᑭᓱᓂᒃ ᑭᓯᐊᓂ ᑕᐃᒪᓐᓇᐃᒍᓐᓇᖏᓐᓇᒪ ᓲᕐᓗ 
ᐸᓴᒍᓱᑐᐃᓐᓇᕐᓗᖓ ᐋᖅᑭᒃᓱᐃᙳᐊᑐᐃᓐᓇᕋᔭᕋᒪ. 
 
ᐊᒻᒪᓗ ᐅᖃᐅᑎᒍᒪᕙᕋ ᒪᓕᒐᓕᐅᖅᑎᐅᖃᖏᓪᓗ 
ᑕᒪᓐᓇ ᐃᓕᒍᑎᒋᓯᒪᑦᑎᐊᕋᑦᑎᒍ ᐃᓘᓐᓇᑕ 
ᒐᕙᒪᒃᑯᓐᓂᖏᓛᒃ. ᑐᐸᑦᑎᐊᕈᑎᒋᓪᓗᒋᓪᓗ ᐊᒻᒪᓗ 
ᐊᐅᓚᑦᑎᑦᑎᐊᕆᐊᖃᕋᑦᑕ ᑮᓇᐅᔭᖁᑎᑦᑎᓐᓂᒃ. 
ᑕᒪᒃᑯᐊᓗ ᓴᙱᑎᑉᐹᓪᓕᕐᓗᒋᑦ ᐊᐅᓚᑦᑎᔨᐅᔪᑦ. 
ᖃᐅᔨᒪᒐᒪ ᒥᓂᔅᑕ ᐊᐱᖅᓱᖅᑕᐅᕈᓘᔭᖃᑦᑕᖅᓯᒪᖕᒪᑦ 
ᑖᒃᑯᓄᖓ ᑐᓴᕋᑦᑕᓕᕆᔨᒃᑯᓐᓄᑦ. 
 
ᐄ, ᑖᓐᓇ ᒥᓂᔅᑕᖓᑦ ᑮᓇᐅᔭᓕᕆᔨᒃᑯᑦ ᑖᓐᓇ 
ᑐᑭᒧᐊᒍᑎᒃᓴᒥᒃ ᓴᖅᑭᑦᑎᔨᐅᒻᒪᑦ. ᑕᒪᒃᑯᐊᓗ 
ᐱᓗᐊᖅᑐᒥᒃ ᒐᕙᒪᒃᑯᑦ ᑎᒥᖁᑎᖏᑦ 
ᐋᖅᑭᒃᓱᐃᕙᓪᓕᐊᒻᒥᔪᑦ. ᖁᔭᒋᓪᓗᒋᓪᓗ ᑕᐃᒃᑯᐊ 
ᑲᑎᒪᔨᕋᓛᑦ ᐅᔾᔨᕈᓱᑦᑐᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᐲᑕᓴᓐ. ᒥᔅᑕ ᐃᐊᓕᐊᑦ.  
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᖁᔭᓐᓇᒦᒃ, ᑭᐅᔾᔪᑏᑦ. ᑖᒃᑯᐊ ᑮᓇᐅᔭᓕᕆᓂᕐᒧᑦ 
ᑲᑎᒪᔩᑦ ᕿᒥᕐᕈᓂᐊᖅᑳᑦ ᑖᒃᑯᓂᖓ 
ᐃᖅᑲᓇᐃᔭᖅᑏᑦ ᐃᓂᖏᓐᓂᒃ ᐃᓐᓄᒃᓯᒪᙱᑦᑐᓂᒃ? 
ᕿᒥᕐᕈᒐᓱᐊᕋᒪ ᖃᓄᖅ 
ᑮᓇᐅᔭᖅᑐᓗᐊᖏᔾᔪᑎᔅᓴᐅᑎᒋᒍᓐᓇᖅᑕᑦᑎᓐᓂᒃ 
ᑕᒪᒃᑯᐊ ᑐᑭᓯᐅᒪᓗᒋᑦ. 

ᑭᓯᐊᓂ ᑐᑭᓯᒍᓐᓇᕋᒪ ᖃᐅᑕᒫᑦ. ᑕᐃᒪ ᑕᓪᓕᒪᓄᑦ 
ᐃᓚᖏᑦ ᐃᖅᑲᓇᐃᔭᑦᕖᑦ ᐃᓐᓄᒃᓯᒪᖏᒻᒪᑕ ᓱᒻᒪᓪᓕ 
ᖁᔭᓈᑐᐃᓐᓇᕈᓐᓇᖏᓚᒍᑦ. 
 
ᐱᔾᔪᑎᔅᓴᖅᑲᐃ ᑕᒫᓃᑦᑐᑦ ᑕᐃᒪ 
ᐊᐃᕙᐅᑎᖃᕐᓂᐊᕐᒥᒐᑦᑕ ᓯᑎᐱᕆᒥ 
ᐃᖅᑲᓇᐃᔭᖅᑐᓕᕆᓂᕐᒥᒃ ᐊᒻᒪᓗ 
ᐱᓕᕆᐊᖃᖁᔨᔪᓂᒃ. ᒪᕐᕉᓐᓂᒃ ᐃᓅᓐᓄᑦ 
ᐱᓕᕆᐊᕆᔭᐅᒍᓐᓇᖅᑑᒐᓗᐊᓂᒃ ᖃᐅᑕᒫᑦ 
ᐱᓕᕆᖃᑦᑕᖅᑐᓄᑦ ᐱᓕᕆᕝᕕᒻᒥᓂᑦ. 
 
ᐱᓕᕆᕝᕕᓯᓖ ᕿᒥᕐᕈᕙᑦ ᖃᓄᖅ 
ᑮᓇᐅᔭᖅᑐᓗᐊᓐᖏᓂᖅᓴᐅᔾᔪᑎᔅᓴᓂᒃ ᐊᒻᒪᓗ 
ᑕᐃᒃᑯᐊ ᐃᖅᑲᓇᐃᔭᖅᑐᓄᑦ ᐃᓂᐅᔪᑦ ᐊᑯᓂᐊᓗᒃ 
ᐃᓐᓄᒍᓐᓇᐃᓕᓯᒪᔪᑦ ᑕᐃᒃᑯᓂᖓ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᐃᐊᓕᐊᑦ. ᒥᓂᔅᑕ ᐲᑕᓴᓐ. 
 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ, ᖁᔭᓐᓇᒦᖅᐸᕋ ᒥᔅᑕ ᐃᐊᓕᐊᑦ. 
ᐃᒃᓯᕙᐅᑖᖅ, ᑖᒃᑯᑎᒎᓇ ᑮᓇᐅᔭᖅᑑᑎᔅᓴᐃᑦ 
ᑲᒪᒋᔭᐅᖃᑦᑕᕐᓂᖏᑎᒍᑦ ᐊᕐᕌᒍᑕᒫᑦ ᑕᐃᒪ 
ᑮᓇᐅᔭᓕᕆᔩᑦ ᐱᓕᕆᖃᑎᖃᐃᓐᓇᖃᑦᑕᖅᑐᑦ 
ᐱᓕᕆᕕᐅᔪᓂᒃ ᑕᒪᒃᑯᐊ ᐃᓱᒪᔅᓱᒻᒪᑕ ᐱᓕᕆᕕᐅᔪᑦ 
ᐊᑐᓂᒃ ᕿᒥᕐᕈᒍᓐᓇᓂᕐᒥᓂᒃ.  
 
ᕿᒥᕐᕈᒍᒪᓂᕐᒥᓂᒃ ᑖᒃᑯᐊ ᐃᖅᑲᓇᐃᔭᖅᑏᑦ 
ᐃᓂᖏᓐᓂᒃ ᐃᓐᓄᒃᓯᒪᖏᑦᑐᓂᒃ. ᑖᒃᑯᓂᖓ 
ᑮᓇᐅᔭᓕᕆᔩᑦ ᑲᑎᒪᔨᖏᓐᓂᓪᓕ ᐃᓱᒪᓕᐅᖅᓯᒪᒐᑦᑕ 
ᐱᔾᔪᑎᖏᑦ ᐊᐅᓚᑕᐅᒋᐊᖃᕐᓂᖏᑦ ᑕᒪᒃᑯᐊ  

ᐃᖅᑲᓇᐃᔭᖅᑏᑦ ᐃᓂᒃᓴᖏᑦ. ᑕᒪᒃᑯᐊ ᒥᓂᔅᑕᐃᑦ 
ᑐᒡᓕᖏᑦ ᖃᓄᖅᑑᕈᓐᓇᓂᖅᓴᐅᑎᓚᐅᖅᑕᕗᑦ 
ᖃᓄᖅ ᖃᓄᐃᓕᖓᖁᔨᑉᐸᑦ ᑖᒃᑯᓂᖓ ᐃᓂᐅᔪᓂᒃ 
ᐃᖅᑲᓇᐃᔭᖅᑎᓄᑦ ᐊᓯᐊᓂᓪᓘᓐᓂᑦ 
ᓴᖅᑭᑦᓯᖔᕈᒪᑉᐸᑕ. ᐱᓕᕆᖃᑎᒋᑦᑎᐊᖅᑕᕗᑦ 
ᑖᒃᑯᐊ ᐊᑐᓂᒃ ᐃᖅᑲᓇᐃᔭᕐᕕᐅᔪᑦ. ᐱᖃᑎᒋᓪᓗᒋᑦ 
ᐃᖅᑲᓇᐃᔭᖅᑐᓕᕆᔨᒃᑯᑦ. ᑖᒃᑯᐊ ᐱᔪᓐᓇᐅᑎᓂᒃ 
ᑐᓂᓯᒪᔭᕗᑦ ᒥᓂᔅᑕᐃᑦ ᑐᒡᓕᖏᑦ ᑕᒪᑐᒥᖓ 
ᕿᒥᕐᕈᖁᓪᓗᒋᑦ ᐋᖅᑭᒃᓯᖁᓪᓗᒋᑦ. 
 
ᑕᐃᒪ ᐃᓂᑕᖃᑉᐸᑦ ᐃᖅᑲᓇᐃᔭᖅᑎᖃᖏᑦᑐᒥᒃ 
ᐊᑯᓂᐊᓗᒃ ᓄᖅᑲᑦᑎᑕᐅᖁᓪᓗᒋᑦ ᖁᐊᖅᑎᖁᓪᓗᒋᑦ 
ᐊᒻᒪᓗ ᐊᐱᕆᖁᓪᓗᒋᑦ ᑖᒃᑯᐊ ᑮᓇᐅᔭᐃᑦ 
ᐊᓯᖏᓐᓄᑦ ᐊᑐᖅᑕᐅᒍᓐᓇᕋᔭᕐᒪᖔᑕ. ᑕᐃᒫᕈᓘᔭᖅ 
ᐱᓕᕆᐊᖃᖅᓯᒪᔪᒍᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᐲᑕᓴᓐ. ᐃᖅᑲᐃᑎᒋᐊᕐᓗᓯ ᑕᕝᕙᓂ ᒪᑉᐱᒐᖅ 2-
ᒦᒃᑲᓗᐊᕋᑦᑕ ᐅᖓᑖᓄᐊᕋᓱᐊᖃᑦᑕᖏᓪᓗᓯ ᑕᕝᕙᓂ 
ᒪᑉᐱᒐᕐᒥ. ᒪᑉᐱᒐᕐᒥ ᑕᕝᕙᓃᑉᐸᑕ 
ᐊᐱᖅᑯᑎᒋᒍᓐᓇᖅᑕᓯ. ᒥᔅᑕ ᐃᐊᓕᐊᑦ. 
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐅᕙᓐᓄᑦ ᑐᕌᖓᖏᑦᑐᒐᓗᐊᖃᐃ ᑖᒃᑯᐊ 
ᐊᑭᓕᖅᑐᐃᔾᔪᑎᑦ ᐲᔭᖅᑕᐅᒻᒪᑕ ᐊᑐᓂᒃ 
ᐃᖅᑲᓇᐃᔭᕐᕕᐅᔪᓂᒃ ᑖᒃᑯᐊ ᐊᑐᓂ ᐱᓕᕆᕖᑦ 
ᐊᐱᖅᑯᑎᔅᓴᖃᕝᕕᒋᒐᒃᑭᑦ ᐊᑐᓂᒃ. ᑕᐃᒪ 
ᐃᓱᒫᓘᑎᖃᕋᒪ ᐱᓕᕆᐊᒃᓴᓂᒃ ᐃᑲᔫᑎᓂᒃ. 

ᐄ, ᑐᑭᓯᐊᒐᓗᐊᖅᑐᖓ ᒥᔅᑕ ᐅᑲᓕᖅ ᐊᒻᒪᓗ ᒥᔅᑕ 
ᐊᕐᕚᕐᓗᒃ ᑖᒃᑯᓂᖓ ᓇᑲᑎᕆᒍᒪᖅᑲᐅᖏᒻᒪᑕ 
ᑖᒃᑯᐊ ᐃᓕᓐᓂᐊᖅᑐᓕᕆᔨᒃᑯᑦ ᑮᓇᐅᔭᖁᑎᖏᓐᓂᒃ 
ᐃᓕᓐᓂᐊᖅᑐᓕᕆᓂᖅ ᐱᒻᒪᕆᐊᓘᒻᒪᑦ. ᐊᒻᒪᓗ 
ᑕᒪᒃᑯᐊ ᓄᓇᓖᑦ ᐃᓕᓐᓂᐊᖅᑐᓕᕆᔨᖏᑦ 
ᑐᑭᓯᐊᑦᑎᐊᖅᖢᑎᒃ, ᑐᑭᓯᐅᒪᒋᐊᖃᕐᖓᑕ ᑖᒃᑯᓂᖓ 
ᐅᖃᐅᓯᓕᕆᓂᕐᒧᑦ ᐱᖁᔭᕐᓂᒃ. ᑖᒃᑯᐊ ᐃᑲᔫᑕᐅᔪᖅ 
ᐱᓕᕆᐊᑦ ᓇᑲᑎᕈᒪᓐᖏᒃᑲᓗᐊᕋᑦᑎᒍ 
ᑕᐃᒪᓐᓇᐃᓕᕋᑦᑕ ᒫᓐᓇ. ᐊᒃᓱᕈᓐᓇᕐᒪᑦ ᓇᓪᓕᐊᓐᓂᒃ 
ᓇᑲᑎᕆᒋᐊᖃᒻᒪᖔᑕ. 
 
ᓱᓇᒥᒃ ᓇᓗᓇᐃᖅᑕᐅᓯᒪᔾᔪᑎᖃᖅᑭᑕ ᑕᒪᓐᓇ 
ᓴᖅᑭᑲᓐᓂᔾᔮᖏᓐᓂᖓᓂᒃ? ᐊᕐᕌᒍᑦ ᑎᓴᒪᑦ ᑎᑭᑉᐸᑕ 
ᓲᕐᓗ ᑮᓇᐅᔭᐃᑦ ᓇᓕᒧᒌᓕᓚᐅᖅᑎᓪᓗᒋᑦ 
ᐅᕝᕙᓘᓐᓃᑦ ᐋᒥᒐᖅᓯᔪᖃᕐᓂᖅᐸᑦ ᑮᓇᐅᔭᓂᒃ 
ᓇᑭᒃᑭᐊᖅ. ᓇᓗᓇᐃᖅᓯᒍᓐᓇᕐᓂᕋᕋᑖᖏᑦᑑᒐᓗᐊᖅ 
ᖃᓄᕐᓕ ᐋᖅᑭᒃᓯᓯᒪᕕᓯ ᑕᒪᒃᑯᐊ 
ᓴᖅᑭᑲᓐᓂᖁᓇᒋᑦ?  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᐃᐊᓕᐊᑦ. ᐄ, ᑖᒃᑯᐊ ᐱᔭᐃᓐᓇᕆᖅᑲᐅᒐᑦᑎᒍ 
ᑭᓯᐊᓂ ᒥᓂᔅᑕᐅᔪᖅ ᑭᐅᔪᒪᑉᐸᑦ, ᐄ, ᐱᔪᓐᓇᕐᒥᔪᖅ. 
ᖁᔭᓐᓇᒦᒃ, ᐲᑕᓴᓐ. 
 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᖁᔭᓐᓇᒦᓪᓗ ᐊᐱᖅᑯᑎᖓᓄᑦ. ᑖᓐᓇ 
ᑐᑭᓯᔭᕋ ᒥᔅᑕ ᐃᐊᓕᐊᑦ. ᑖᒃᑯᐊ ᓵᑕᔅᓴᐅᒋᐊᖃᕐᖓᑕ 
ᒐᕙᒪᒃᑯᑦ. ᑖᒃᑯᐊ ᐱᓕᕆᑦᑎᐊᑐᒻᒪᕆᐅᔪᑦ. 
ᐅᐊᑦᑎᐊᕈ ᐅᖃᖅᑲᐅᒐᒪ ᐃᓕᑉᐸᓪᓕᐊᔪᐃᓐᓇᐅᒐᑦᑕ  

ᑮᓇᐅᔭᓕᕆᔨᒃᑯᑦ 
ᐃᓚᐅᖃᑦᑕᓕᖅᐸᓪᓕᐊᑐᐃᓐᓇᓂᐊᕐᖓᑕ ᐊᓯᖏᓐᓂ 
ᐱᓕᕆᕕᓐᓄᑦ ᑕᐃᒃᑯᓇᖓᑦ ᑲᑎᒪᔨᕋᓛᖓᓐᓂᑦ 
ᐊᒻᒪᓗ ᖃᐅᔨᒪᑦᑎᐊᕋᓱᑉᐸᑦᑐᒍᑦ ᑮᓇᐅᔭᓕᕆᔨᒃᑯᑦ 
ᑲᑎᒪᔨᖏᓐᓂ. 
 
ᐃᓚᐅᓂᖃᑦᑎᐊᖅᑐᑕ ᐅᖃᖃᑎᒌᑉᐸᑦᑐᑕ ᑕᒪᒃᑮᓐᓂ 
ᑕᐃᒪᐃᑦᑐᕈᔪᓐᓂᖏᓛᒃ. ᑖᒃᑯᓗᖓ 
ᐃᒃᓯᕙᐅᑕᕆᔭᐅᓪᓗᖓ 
ᐅᖃᐃᓐᓇᕋᓱᒃᐸᒃᑲᓗᐊᖅᑐᖓ 
ᓵᑕᔅᓴᐅᑲᓐᓂᕆᐊᖃᕐᓂᖏᓐᓂ ᑕᐃᒃᑯᓄᖓ 
ᑭᒃᑯᑐᐃᓐᓇᕐᓄᑦ ᑎᒥᖁᑎᒋᔭᐅᔪᓄᑦ.  
 
ᑕᐃᒃᑯᐊ ᑲᑎᒪᔨᐅᔪᑦ ᑭᒃᑯᑐᐃᓐᓇᕐᓄᑦ 
ᑎᒥᖁᑎᒋᔭᐅᔪᓄᑦ ᑲᑎᒪᔨᐅᔪᓄᑦ 
ᑕᖅᑭᑕᒫᖃᑦᑕᓲᖑᒐᑦᑕ ᒫᑦᓯᒥᓂᑦ. ᒥᓂᔅᑕᐅᔪᖅ 
ᓵᑦᑎᓐᓅᖃᑦᑕᖁᓛᖅᑕᒃᑲ ᑐᓴᕐᕕᒋᒋᐊᕐᓗᒋᑦ 
ᐊᐅᓚᑦᑎᔨᖏᑎᒍᓪᓗ 
ᐃᓱᒫᓗᒍᑎᑕᖃᕐᓂᐊᖅᑑᔮᖅᑲᑦ. ᑕᖅᑭᑕᒫᖅᓯᐅᑎᓂᑦ 
ᑕᖅᑮᑦ ᐱᖓᓱᑦ ᐊᓂᒍᕋᐃᑉᐸᑕ ᐅᓂᒃᑳᓂᑦ. 
 
ᐊᒻᒪ ᑲᑎᒪᔨᕋᓛᖅᑕᖃᒃᑲᓂᕐᒥᔪᖅ 
ᑐᑦᑕᕐᕕᓪᓗᐊᑕᐅᔪᓄᑦ. ᑕᐃᒃᑯᐊ ᒥᓂᔅᑕᐃᑦ 
ᑐᖏᓕᖏᑦ ᐃᓕᔭᐅᒐᔭᖅᑐᑦ ᕿᒥᕐᕈᔭᐅᓗᑎᑦ 
ᒐᕙᒪᒃᑯᑦ ᖃᓄᖅ ᐊᑐᓐᖏᕚᓪᓕᕈᓐᓇᕐᒪᖔᑕ  

ᑮᓇᐅᔭᓂᑦ ᐅᕝᕙᓘᓐᓃᑦ 
ᐱᓕᕆᑦᑎᐊᑲᓐᓂᕈᓐᓇᕐᒪᖔᑕ. 
 
ᑕᐃᒪ ᐊᒥᓱᑲᓪᓚᐅᔪᑦ ᓇᓗᓇᕈᓐᓃᖅᑐᖅ ᖃᓄᑎᒋ 
ᐱᑦᑕᐅᑎᒋᔭᕆᐊᖃᕐᓂᖓ ᑮᓇᐅᔭᓕᕆᔾᔪᑏᑦ 
ᐋᖅᑭᓯᒪᑦᑎᐊᓂᖅᓴᐅᓗᑎᑦ. ᑐᖏᓕᕆᔭᕋᓗ 
ᐅᖃᐅᑎᖃᑦᑕᖅᑕᕋ ᑖᒃᑯᐊ ᓄᓇᕗᑦ ᒐᕙᒪᒃᑯᖏᓐᓂ  
ᐱᓕᕆᕕᖏᓐᓂ ᑖᒃᑯᐊ ᑮᓇᐅᔭᓕᕆᔨᒃᑯᑦ 
ᒪᓕᒋᐊᖃᖅᑕᖏᑦ ᐊᒻᒪᓗ ᑕᐃᒃᑯᐊ 
ᑮᓇᐅᔭᖅᑖᖅᑎᑕᐅᓯᒪᓪᓗᑕ ᒐᕙᒪᑐᖃᒃᑯᓐᓂ 
ᐃᑲᔪᖅᑕᐅᒋᐊᖅᐸᑭᓪᓗᑕ 
ᐅᖃᐅᔾᔭᐅᒋᐊᖅᐸᑭᓪᓗᑕᓗ.  
 
ᑭᓯᐊᓂ ᐳᐃᒍᕆᐊᖃᓐᖏᑦᑐᒍᑦ ᓄᓇᕗᑦ 11-ᓂᑦ 
ᐅᑭᐅᖃᓕᑕᐃᓐᓇᕐᖓᑦ. ᐱᓐᖏᔾᔪᑎᔅᓴᓂᑦ 
ᐅᖃᕋᓱᓐᖏᒃᑲᓗᐊᖅᑐᖓ ᑭᓯᐊᓂ 
ᐊᒥᓱᕈᖅᐸᓪᓕᐊᔪᒻᒪᕆᐅᒻᒪᑕ ᐊᑐᕆᐊᖃᖅᐸᑦᑕᕗᑦ. 
ᑖᒃᑯᐊ ᒪᕐᕈᐊᖅᑎᓗᐊᓐᖑᐊᓕᕐᖓᑕ 25-ᖑᓪᓗᑎᑦ 
ᓄᓇᓕᐅᔪᑦ. ᐊᔅᓱᐊᓗᒃ ᐱᔭᕆᐊᑐᔪᕈᓘᖃᑦᑕᕐᖓᑦ 
ᐊᔪᕐᓇᐸᑦᑐᓂᓗ ᐊᔪᓐᖏᑦᑐᓂᑦ 
ᐃᖅᑲᓇᐃᔭᖅᑎᖃᔅᓴᐃᓐᓇᕆᐊᔅᓴᖅ 
ᐱᓕᕆᕕᒋᕙᑦᑎᓐᓂ. ᑖᒃᑯᐊ ᐃᖅᑲᓇᐃᔭᖅᑎᐸᑦᑕᕗᑦ 
ᐊᔪᓐᖏᑐᒻᒪᕆᐅᔭᕆᐊᖃᖅᐸᒻᒪᑕ ᐃᓚᖏᑦ. 
ᓄᓇᕗᒻᒥ ᐱᑕᖃᓐᖏᑉᐸᑦ 
ᑎᑭᑎᑦᑎᒐᓱᒋᐊᖃᖃᑦᑕᕋᑦᑕ. 
 
ᐊᔅᓱᕈᕐᓇᖅᑐᕈᓘᕙᑦᑐᖅ ᓄᓇᕗᑦ 
ᒐᕙᒪᒃᑯᑐᐊᕆᓐᖏᑕᖏᑦ. ᑭᓯᐊᓂᑦᑕᐅᖅ 
ᐃᖃᓗᒃᑑᑦᑎᐊᕐᒥ ᒪᐃᔭᐅᓪᓗᖓ ᓄᓇᑖᕋᓱᐊᕐᓂᒧᓪᓗ 
ᐅᖃᐅᔾᔭᐅᖃᑦᑕᓚᐅᖅᓯᒪᒐᒪ ᑕᒪᒃᑯᓂᖓ 
ᐊᔪᓐᖏᑦᑐᓂᑦ ᓇᓂᓯᓇᓱᒋᐊᔅᓴᖅ 
ᐊᔪᕐᓇᕈᔪᓪᓚᕆᒻᒪᑦ ᐱᔭᕆᐊᑐᔪᕈᓘᒻᒪᑦ.  
 
ᑕᒫᓃᒃᑲᑦᑕ ᑲᓇᑕᒥ ᐅᑭᐅᖅᑕᖅᑐᒦᓛᒃ 
ᐱᔪᓐᓇᓯᑦᑎᐊᕐᓂᐊᕈᑦᑕ ᑕᒪᓐᓇ  

ᑲᒪᒋᓇᓱᒋᐊᖃᖅᓯᒪᔭᕗᑦ. ᓂᕆᐅᒋᓚᐅᓐᖏᑕᕋ 
ᑭᓯᐊᓂ ᓴᖅᑭᖅᐸᑦ ᓂᕆᐅᒋᔭᕆᐊᖃᖅᑐᑦ 
ᐃᓕᕝᕕᒋᓗᒍᓗ.  
 
ᑕᐃᒪᓕ ᑖᒃᑯᐊ ᑲᒪᒋᔭᕗᑦ 
ᐅᐸᓗᖓᐃᖅᓯᒪᓂᖅᓴᐅᓛᖅᑐᔅᓴᐅᕗᒍᑦ 
ᓯᕗᓂᑦᑎᓐᓂᒃ ᐃᓪᓗᓕᕆᓂᕐᒧᑦ ᐱᓕᕆᓗᑕ 
ᐊᔅᓱᕈᓇᖅᑐᖅ, ᐋᓐᓂᓇᖅᑑᒐᓗᐊᖅ ᐊᒻᒪᓗ 
ᑭᖑᕙᕐᓇᖅᑐᓂ ᑭᓯᐊᓂ ᑕᒪᒃᑯᐊ ᓂᕈᐊᖅᑕᐅᓯᒪᔪᑦ 
ᐊᖏᔪᖅᑲᐅᑕᐅᔪᓪᓗ ᑲᒪᔭᕆᐊᖃᖅᑐᑎᒃ 
ᑕᒪᒃᑯᓂᖓ.  
 
ᐃᒪᐃᓕᓪᓚᕆᙱᑦᑐᖓ ᒥᔅᑕ ᐃᐊᓕᐊᑦᒧᑦ 
ᐃᓱᒫᓗᒍᑕᐅᔾᔮᖏᑦᑐᖅ ᓯᕗᓂᑦᑎᓐᓂ ᑭᓯᐊᓂᓕ 
ᐃᓕᑉᐸᓪᓕᐊᖏᓐᓇᕐᒥᒐᑦᑕ 
ᑲᒪᑦᑎᐊᔪᓐᓇᓂᖅᓴᐅᒐᔭᖅᑐᒍᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᐲᑕᓴᓐ. ᒥᔅᑕ ᐊᕐᕚᕐᓗᒃ.  
 
ᐊᕐᕚᕐᓗᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐋᒃᑳᖅᑲᐅᒐᓗᐊᕋᒪ ᓇᑲᑕᐅᖁᓪᓗᒍ 
ᓇᑲᑕᐅᖁᙱᖦᖢᒍ ᐃᓕᓐᓂᐊᖅᑐᓕᕆᓂᕐᒦᑦᑐᖅ, 
ᐃᓕᓐᓂᐊᖅᑐᓕᕆᓂᕐᒧᑦ $2,692,000. 
ᒥᓂᔅᑕᐅᖅᑲᐃ ᐃᓕᓐᓂᓂᐊᖅᑐᓕᕆᓂᕐᒧᑦ 
ᐅᖃᐅᑎᔪᓐᓇᖅᐹᖓ.  
 
ᐅᓇ ᐅᖃᐅᓯᕆᓚᐅᑲᒡᓗᒍ ᐅᓗᕆᐊᓱᖕᒪᑕ 
ᒥᑦᑎᒪᑕᓕᖕᒥᐅᑦ ᑖᒃᑯᐊᒎᖅ ᒥᑭᓛᒦᓐᓂᐊᖅᑐᑦ 
ᐊᒥᓱᖅᔪᐊᒻᒪᕆᐊᓘᖕᒪᑕ 
ᐃᓕᓴᐃᔨᖃᕐᓂᐊᖅᖢᑎᒡᓗᒎᖅ ᐊᑕᐅᓯᕐᒥᒃ. ᑖᒃᑯᐊ 
ᐃᓂᒃᓴᐃᑦ ᐃᓕᓴᐃᔨᓄᑦ ᒪᓕᒃᖢᒋᑦ. ᒪᕐᕉᖕᓂᒎᖅ 
ᐃᓕᓴᐃᔨᖃᕆᐊᖃᕋᓗᐊᖅᑎᓪᓗᒋᑦ 
ᐱᑎᑕᐅᓂᐊᙱᒻᒪᑕ. ᑖᓐᓇᖃᐃ ᓇᑲᑦᑎᓂᖅ 
ᐊᒃᓱᕈᓕᖅᐹᓪᓕᕈᑕᐅᓂᐊᙱᒃᑲᓗᐊᖅᐳᖅ? 
ᑖᒃᑯᐊᖃᐃ ᓈᒻᒪᒍᓐᓇᕐᓂᐊᕋᓗᐊᖅᐳᑦ ᐃᓕᓴᐃᔩᑦ  

ᐊᑐᖅᑕᐅᔭᕆᐊᖃᕐᓂᐊᖅᑐᑦ, ᐃᓂᐅᓂᐊᖅᑐᑦ 
ᐃᓕᓴᐃᔨᒧᑦ ᑖᒃᑯᓇᓂ. 
 
ᒥᑭᓛᓂᑦ ᐊᒥᓱᑦ ᐊᕐᕌᒍᑕᒫᑦ ᐃᒪᓐᓇᖅᔪᐊᒃᑲᓐᓂᐊᓗᒃ 
ᓴᖅᑭᑦᑕᓕᕐᒪᑕ. ᒫᓐᓇ ᖃᔅᓯᐊᓗᒃᑲᓐᓃᒃᑭᐊᖅ 100-
ᖑᖏᓱᖔᖅᔪᑐᐃᓐᓇᖅᑰᖅᑐᓂᒃ 58-
ᖑᓂᕋᖅᑕᐅᖅᑰᓚᐅᖅᑐᓂᒃᑯᐊ ᐳᐃᒍᕈᔪᒃᑲᒪ. 
ᐃᓕᓴᐃᔨᖃᕐᓂᐊᖅᖢᑎᒃ ᐊᑕᐅᓯᕐᒥᒃ ᑖᓐᓇ 
ᐱᐅᙱᓗᐊᕐᒪᑦ. ᑖᓐᓇᖃᐃ ᓇᑲᑦᑎᓂᖅ $2.6 
ᒥᓕᐊᓐᒥᒃ ᑖᒃᑯᓄᖓ ᐊᔪᓕᑳᓪᓚᒍᑕᐅᔾᔮᙱᑲᓗᐊᖅᐸ? 
ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐊᕐᕚᕐᓗᒃ. 
ᒥᓂᔅᑕ ᐲᑕᓴᓐ. 
 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᖁᔭᓐᓇᒦᖅᑐᒍᓗ ᒥᔅᑕ ᐊᕐᕚᕐᓗᒃ 
ᐊᐱᖅᑯᑎᖓᓄᑦ. ᒥᓂᔅᑕ ᑕᐹᖅᔪᒻᒧᑦ ᑖᓐᓇ 
ᑭᐅᔭᐅᑎᓐᓂᐊᕋᒃᑯ ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐊᕐᕚᕐᓗᒃ. 
ᒥᓂᔅᑕ ᑕᐹᕐᔪᒃ. 
 
ᐊᖓᔪᖅᑳᖅ ᓗᐃ ᑕᐹᖅᔫᒃ: ᖁᔭᓪᓇᒦᒃ ᐃᒃᓯᕙᐅᑖᖅ. 
ᐄ, ᑖᓐᓇ ᑕᒪᒃᑯᓄᖓᓗ ᐱᔨᑦᑎᕋᖅᑕᑦᑎᓐᓄᑦ ᑖᒃᑯᐊ 
ᐊᒃᑑᑎᖃᔾᔮᖏᑦᑑᒐᓗᐊᑦ ᓲᕐᓗ ᐃᓕᓴᐃᔩᓪᓗ 
ᐃᓕᓐᓂᐊᖅᑐᓪᓗ, ᒪᓕᒐᐅᑉ ᐃᓗᐊᓂ ᑖᒃᑯᓇᓂ 
ᒐᕙᒪᒃᑯᑦ ᐱᔨᑦᑎᕋᐅᑎᒋᔭᕆᐊᖃᖅᑕᖏᑦ ᑕᒪᕐᒥᒃ 
ᐊᒃᑐᕋᓱᐊᙱᑖ. ᐊᒃᑐᔾᔮᙱᑦᑎᐊᖅᑕᕗᑦ 
ᐃᓕᓴᐃᔨᖃᕆᐊᖃᖅᑐᓪᓗ ᐊᒻᒪᓗ ᒪᑯᐊ 
ᐃᓕᓐᓂᐊᕐᕕᖕᓂᒃ ᐱᔨᑦᑎᕋᖅᑕᐅᔾᔪᑏᑦ ᐊᓯᓕᒫᖏᓪᓗ 
ᐊᒃᑑᑎᖃᔾᔮᖏᑦᑐᖅ. ᑕᒪᓐᓇ ᑲᔪᓰᓐᓇᕐᓂᐊᖅᑐᖅ 
ᑕᐃᒪᐃᑦᑕᕆᐊᖃᕋᑦᑕ ᐅᓇ ᐊᒃᑑᑎᒋᓗᐊᕐᓂᐊᕐᒪᒍ 
ᒪᑯᓄᖓ ᐱᔾᔪᑎᖃᓗᐊᙳᐊᖅᑐᓂᒃ. ᑕᐃᓐᓇ 
ᐅᖃᐅᓯᕇᓐᓇᖅᑕᕋ ᖃᖓᑦᑕᐅᑎᓄᑦ ᐃᖏᕐᕋᔾᔪᑏᓪᓗ 
ᐊᒻᒪᓗ ᑕᒪᒃᑯᐊ ᐱᖁᑎᒐᓛᑦ ᐊᓯᖏᑦ ᐸᐃᑉᐹᑦ 
ᐃᓕᓐᓂᐊᕐᕕᐅᑉ ᐃᓗᓕᒐᓛᖏᑦ ᓇᑲᑎᕈᓐᓇᖅᖢᑎᒍ 
ᐊᒻᒪᓗ ᑳᓐᑐᕌᒃᓯᓚᐅᐱᓪᓚᖃᑦᑕᕐᓂᖅ ᑖᓐᓇ 
ᓇᑲᑎᕆᔪᓐᓇᖅᖢᑎᒍ. ᐅᖃᐅᑎᔪᒪᔭᕋ. 
 
ᐃᒃᓯᕙᐅᑖᖅ, ᑕᒪᒃᑯᐊ ᒪᓕᒐᖅᑎᒍᑦ 
ᐃᒪᐃᓕᐅᕆᐊᖃᖅᐳᓰᕈᑎᓕᒫᑦᑎᐊᑦ ᐊᒃᑐᔾᔮᙱᑕᕗᑦ 
ᑕᕝᕙᓂ ᓇᓗᓇᐃᖅᓯᒪᔪᖅ ᐃᓕᓐᓂᐊᖅᑐᓕᕆᓂᒃᑯᑦ 
ᒪᓕᒐᖏᓐᓂ ᑖᒃᑯᓂᖓ ᐃᓕᓴᔭᕆᐊᖃᕋᑦᑕ ᑕᒪᒃᑯᐊ 
ᐃᓕᓴᐃᔩᓪᓗ ᐊᒻᒪᓗ ᐃᓕᓴᖅᑕᖏᑦ 
ᐊᒃᑐᕐᓂᖃᔾᔮᙱᑕᕗᑦ ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᑕᐹᕐᔪᒃ. 
ᒪᓕᒐᓕᐅᖅᑎ ᓇᓄᓕᖕᒧᑦ.  
 

ᓂᖏᐅᖓᓐ: ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑐᑭᓯᐊᑦᑎᐊᕈᓐᓃᕈᔪᒃᓯᒪᑲᐃᓐᓇᕋᒪ 
ᐊᓂᒍᖅᑎᑕᐅᖅᑲᐅᔪᓂᒃ 
ᐊᖏᑐᐃᓐᓇᕆᐊᖃᕋᔭᖅᑑᔮᓕᕋᓗᐊᖅᖢᑕ 
ᐊᐱᖅᓱᒃᑲᓐᓂᖅᑐᖅᑕᖃᓕᕐᒪᑦ 
ᓯᕗᒧᐊᑉᐸᓪᓕᐊᒍᒪᒐᓗᐊᖅᑐᖓ. ᖁᔭᓐᓇᒦᒃ, 
ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᐄ, ᐊᖏᖃᑎᒋᕙᒋᑦ. ᒪᑉᐱᒐᕐᒥ 2-ᒥ: 
ᐊᐅᓚᓂᖏᓐᓄᑦ, ᒪᑭᒪᓂᖏᓐᓄᑦ $16 ᒥᓕᐊᓂᒃ 
ᖃᑦᑏᓐᓇᕈᕆᐊᖅᑐᑦ. ᐊᖏᖅᐱᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐲᖅᓯᕕᐅᔪᖅ ᐱᖁᔭᒃᓴᖅ 
31, ᑕᕝᕙᓂ ᖃᑯᖅᑕᓂ ᒪᓕᒐᖏᓐᓂᑦ. ᒪᑉᐱᒐᖓ 2. 
ᒪᓕᒐᒃᓴᖅ 31, ᐃᓚᒋᐊᕈᑏᑦ ᐊᐅᓚᓂᖏᓐᓄᑦ, 
ᒪᑭᒪᔾᔪᑎᖏᓐᓄᑦ, ᓈᓴᐅᑎᓕᒃ 2, 2010-2011. 
ᓈᓴᐅᑎᓕᒃ 1. ᐊᖏᖅᐱᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓈᓴᐅᑎᓕᒃ 2. 
ᐊᖏᖅᐱᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ):  ᓈᓴᐅᑎᓕᒃ 3. 
ᐊᖏᖅᐱᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓈᓴᐅᑎᓕᒃ 4. 
ᐊᖏᖅᐱᓯᐅᒃ? ᒪᑉᐱᖅᑐᒐᖓᓂ 3-ᒥ: ᐃᓚᖓ 
ᐊᐅᓚᓂᖏᓐᓄᑦ, ᒪᑭᒪᓂᖏᓐᓄᑦ ᐲᖅᓯᕕᐅᓂᐊᖅᑐᑦ 
$16 ᒥᓕᐊᓐ. ᐊᖏᖅᐱᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑲᑎᑦᑐᒋᑦ 
ᐊᐅᓚᓂᖏᓐᓄᑦ ᐃᓚᒋᐊᕈᑕᐅᔪᑦ: $16 ᒥᓕᐊᓐ. 
ᐊᖏᖅᐱᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐅᑎᕐᓗᓯ ᓈᓴᐅᑎᓕᖕᒧᑦ 
4, ᐊᖏᖅᐱᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓈᓴᐅᑎᓕᒃ 5. 
ᐊᖏᖅᐱᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓈᓴᐅᑎᓕᒃ 6. 
ᐊᖏᖅᐱᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᖏᖅᐱᓯᐅᒃ ᒪᓕᒐᒃᓴᖅ 
31 ᐊᑕᖏᕐᓗᒍ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ: ᒪᓕᒡᓗᒍ 62(2), ᒪᓕᒐᓕᐅᖅᑏᑦ 
ᐊᖏᖅᐸᑦ ᑖᓐᓇ ᑲᑎᒪᔾᔪᑎᒃᓴᓅᖅᑕᐅᒍᓐᓇᓕᕐᖓᑦ 
ᐱᖓᔪᐊᓂᒃ ᐅᖃᓕᒫᖅᑕᐅᔪᒃᓴᕚᖑᓗᓂ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᐲᑕᓴᓐ 
ᒪᑐᓯᔾᔪᑎᓂᒃ ᐅᖃᐅᓯᒃᓴᖃᖅᑳ? 
 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ 
ᐃᒃᓯᕙᐅᑖᖅ. ᒪᓕᒐᓕᐅᖅᑏᑦ ᖁᔭᒋᔪᒪᓪᓗᒋᑦ 
ᐊᐱᖅᑯᑎᒃᓴᑦᑎᐊᕙᖕᓄᑦ ᐊᐱᖅᓱᕐᒪᑕ ᑕᐃᒃᑯᓄᖓ 
ᐲᔭᐃᔾᔪᑎᐅᔪᓄᑦ ᐱᓕᕆᕐᕕᐅᔪᓂᑦ. 
 
ᐃᓛᒃ ᐅᖃᕇᖅᓯᒪᒐᒪ, ᑖᓐᓇ ᐃᓕᓴᐅᑎᒋᒐᑦᑎᒍᑦ 
ᐃᓕᔾᔪᑎᒋᓪᓗᒍᓗ. ᑖᒃᑯᐊ ᐃᓱᒫᓗᒍᑎᒋᔭᓯ 
ᐅᖃᐅᓯᕆᔭᓯᓗ ᐃᒫᒃ ᑐᓴᑐᐃᓐᓇᔾᔮᓐᖏᓐᓇᑦᑎᒍᑦ. 
ᐊᐱᖅᑯᑎᒃᓴᓕᒃᑕᖃᒃᑲᓐᓂᖅᑲᓪᓘᓐᓃᑦ ᐅᕝᕙᓘᓐᓃᑦ 
ᖃᐅᔨᒋᐊᒃᑲᓐᓂᕈᒪᔪᖃᖅᑲᑦ ᐊᓪᓚᒡᕕᒐ, 
ᐅᖄᓚᕕᐅᒐᔪᒃᑐᐊᓘᕙᒃᑐᖓ, ᖃᕆᓴᐅᔭᒃᑯᓪᓗ. 

ᑕᒪᒃᑯᐊ ᒐᕙᒪᒃᑯᓐᓂ ᓇᓕᒧᒃᑎᒋᐊᖃᕋᑦᑎᒍᑦ 
ᑕᒪᒃᑯᐊ ᑮᓇᐅᔭᕆᔭᕗᑦ. ᐱᓕᕆᖃᑎᒌᓪᓗᑕ, 
ᐊᖏᖃᑎᒌᒃᓯᒪᒐᓗᐊᖅᑐᑕ ᖃᐅᔨᒪᒐᑦᑕ ᖃᓄᖅ 
ᑮᓇᐅᔭᑦ ᖃᓄᖅ ᐊᑐᖅᑕᐅᓲᖑᖕᒪᖔᑕ. 
 
ᑖᒃᑯᐊᓗ ᐊᐱᖅᑯᑎᒋᕙᕋᑖᖅᑕᓯ ᖁᕕᐊᒋᓪᓗᒋᑦ. 
ᖁᔭᓐᓇᒦᒃ ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑭᖑᓪᓕᕐᒧᖅᑲᐃ 
ᐱᖁᔭᒃᓴᒥᓪᓗ ᐊᐱᖅᑯᑎᒃᓴᖃᕐᓂᐊᕆᕙᑦ. ᖁᔭᓐᓇᒦᒃ 
ᒥᓂᔅᑕ ᐲᑐᓴᓐ. ᖁᕕᐊᑉᐳᒍᓪᓗ ᑕᕝᕙᓂ 
ᑭᐅᑦᑎᐊᖃᑦᑕᕈᓐᓇᕋᕕᑦ. ᑖᓐᓇ ᐃᖅᓱᒃᑏ 
ᐊᓂᑎᓚᐅᕐᒥᒃᑭᑦ. 
 
5 ᒥᓇᑦ ᓄᖅᑲᑲᐃᓐᓇᓚᐅᕐᓗᑕ ᒪᓕᒐᒃᓴᖅ 29-
ᒨᕐᓂᐊᕋᑦᑕ. 
 
>>ᓄᖅᑲᖓᑲᐃᓐᓇᖅᑐᑦ 17:04ᒥ ᐱᒋᐊᒃᑲᓂᖅᑐᑦ 
17:14ᒥ 
 
ᒪᓕᒐᒃᓴᖅ 29 - ᑮᓇᐅᔭᓂᑦ ᐃᓚᒋᐊᕈᑦ 

(ᐊᑭᑐᔪᖅᑐᕈᑎᓄᑦ) ᒪᓕᒐᖅ, ᓈᓴᐅᑎᖓ 2, 
2010-2011 - ᑲᑎᒪᔨᕋᓛᓂᑦ 
ᐃᓱᒪᒃᓴᖅᓯᐅᖅᑕᐅᓂᖓ 

 
ᐃᒃᓯᕙᐅᑕᖅ (ᓂᖏᐅᖓᓐ)(ᑐᓵᔨᑎᒍᑦ): ᖁᔭᓐᓇᒦᒃ. 
ᒥᓂᔅᑕ ᐊᐱᕆᒍᒪᒐᒃᑯ, ᒥᓂᔅᑕ ᑮᓇᐅᔭᓕᕆᔨᒃᑯᓐᓄᑦ 
ᒪᑐᐃᖅᓯᔾᔪᑎᖃᒻᒪᖔᑦ ᒪᓕᒐᒃᓴᖅ 29-ᒧᑦ. 
 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᒪᓕᒐᓕᐅᖅᑏᑦ ᖁᕕᐊᓱᑉᐳᖓ 
ᓯᕗᕋᑦᓯᓐᓃᒋᐊᔅᓴᖅ ᓴᖅᑭᓪᓗᒋᑦ ᐃᓚᒋᐊᕈᑎᔅᓴᐃᑦ 
ᐱᖁᑎᖅᔪᐊᓄᑦ, ᓇᒻᒪ 2, 2010-11. 

ᖃᐅᔨᒪᒐᑦᑎ ᑖᒃᑯᐊ ᒪᕐᕉᓐᓂᒃ ᑮᓇᐅᔭᓕᕆᔪᓂᑦ 
ᓯᕗᒥᐅᑕᖃᕋᔅᓯ. ᑮᓇᐅᔭᓕᕆᔨᒃᑯᓐᓄᑦ ᑖᒃᑯᐊ 
ᐃᑲᔫᑕᐅᒐᓱᐊᖅᑐᑦ ᓄᓇᕗᒻᒥ ᐃᓪᓗᓕᕆᔨᖅᔪᐊᒃᑯᑦ 
ᐊᒻᒪᓗ ᐱᖁᔭᒃᓴᖅ ᓄᑦᑎᕆᔾᔪᑕᐅᓂᐊᖅᑐᖅ 
ᐱᓕᕆᐊᖑᔪᓂᑦ ᑕᓪᓕᒪᓂᑦ ᓄᓇᕗᑦ 
ᐃᓪᓗᓕᕆᔨᖅᔪᐊᒃᑯᓐᓄᑦ ᑮᓇᐅᔭᖁᑎᖏᓐᓄᑦ.  
 
ᑖᒃᑯᐊ ᐱᓕᕆᐊᒃ ᒪᕐᕉᓐᓄᒃ ᐱᓕᕆᕖᓐᓄᑦ $15 
ᒥᓕᐊᖑᔪᑦ ᑲᔪᓯᓂᑯᐃᑦ 2009-2010 
ᐃᓚᓕᐅᑎᑕᐅᔪᒪᔪᑦ ᒪᓕᒐᒃᓴᖅ 28-ᒥᒃ 
ᐃᓚᒋᐊᕈᑎᓂᑦ 1, 2010-2011. ᑖᒃᑯᐊ 
ᐊᑐᖅᑕᐅᓂᖏᑦ ᐊᖏᖅᑕᐅᓚᐅᕐᒪᑦ ᒪᓕᒐᒃᓴᖅ 28. 
2010-ᒥ ᑖᒃᑯᐊ ᐊᑐᖅᑕᐅᒋᐊᖃᓐᖏᒻᒪᑕ ᑮᓇᐅᔭᐃᑦ 
2011-ᒥᓪᓗ ᑕᐃᒃᑯᐊ ᓄᑦᑎᖅᑕᐅᒍᓐᓇᖅᑐᑦ 2011-
2012 ᐊᑐᖅᑕᐅᓚᐅᓐᖏᑉᐸᑕ ᑕᒪᑐᒧᖓ 
ᓄᑦᑎᕆᒃᑲᓂᕐᓂᕐᒧᑦ: 
 

• ᑖᒃᑯᐊ ᒐᕙᒪᒃᑯᑦ ᐱᔨᑦᑎᕈᑎ $6.5-ᒥᓕᐊᓐ 
ᓄᑦᑎᖅᑕᐅᓂᐊᖅᑐᖅ ᖁᕐᓗᖅᑑᒥ 
ᐃᒪᓕᕆᕝᕕᖓᓂ; ᐊᒻᒪᓗ 

 
• ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓄᑦ $8.5-

ᒥᓕᐊᓐ ᓄᑦᑎᖅᑕᐅᓂᐊᖅᑐᑦ ᕿᑭᖅᑕᓂ 
ᐋᓐᓂᐊᕕᒻᒧᑦ - $2.5-ᒥᓕᐊᓐ 
ᐋᖅᑭᓱᐃᔾᔪᑎᔅᓴᑦ, $6.-ᒥᓕᐊᓐ 
ᐋᖅᑭᒋᐊᕈᑎᐅᓗᓂ. 

 
ᑕᐃᒃᑯᐊ ᐊᖏᖅᑕᐅᓚᐅᖅᑐᑦ 2010-2011 
ᐱᖁᑎᖅᔪᐊᓄᑦ ᑭᖑᕙᕆᐊᖅᑕᐅᓯᒪᓕᖅᑐᑦ 
ᐃᓕᖅᑯᓯᓕᕆᔨᒃᑯᓐᓄᑦ. ᑖᒃᑯᐊ $7-ᒥᓕᐊᓐᓂᑦ 
ᓄᑦᑎᕆᔪᑦ ᑖᒃᑯᓇᓐᖓᑦ ᐱᖅᑯᓯᖅᑐᓕᕆᕕᒻᒥ $2.7  

ᒥᓕᓐᐊ 2009-2010. ᑎᒍᒥᐊᖅᑕᐅᓂᐊᖅᑐ ᑕᒪᓐᓇ 
ᑲᔪᓯᔭᐅᖁᓪᓗᒍ ᐸᕐᓇᒍᑕᐅᓂᖓ.  
 
ᐃᒃᓯᕙᐅᑖᖅ, ᑕᒪᒃᑯᐊ ᐱᖁᑎᖅᔪᐊᓂ ᓱᓕ 
ᐸᕐᓇᐅᑎᓃᑦᑐᑦ ᒐᕙᒪᒃᑯᑦ ᑮᓇᐅᔭᓂᑦ 
ᓇᓂᓯᓯᒪᒐᓱᐊᒡᒐᓂᐊᖅᑐᑦ ᑖᒃᑯᓂᖓ ᑲᔪᓯᖁᓪᓗᒋᑦ 
ᐊᕐᕌᒎᓂᐊᖅᑐᑦ. ᑮᓇᐅᔭᖃᕇᖅᑐᑦ 2011-2012 
ᑖᒃᑯᐊ ᒐᕙᒪᒃᑯᑦ ᐋᖅᑭᓱᖅᐸᓪᓕᐊᔭᖏᓐᓄᑦ.  
 
ᑕᒪᑐᒪ ᖄᖓᒍᑦ ᐱᕙᓪᓕᐊᔪᓕᕆᔨᒃᑯᑦ 
ᐃᖏᕐᕋᔪᓕᕆᔨᒃᑯᑦ ᓇᓗᓇᐃᖅᓯᒪᔪᑦ $800,000 
ᑕᒪᒃᑯᓄᖓ ᒥᑭᔪᓄᑦ ᑐᓚᑦᑕᕕᔅᓴᓄᑦ 
ᑐᕌᖓᓚᐅᖅᑐᑦ ᓄᓇᕗᑦ 
ᐃᓪᓗᓕᕆᔨᖅᔪᐊᒃᑯᓐᓅᑎᓪᓗᒋᑦ.  
 
ᑕᒪᔾᔭ ᐃᓱᓕᔾᔪᑎᒐ ᒪᑐᐃᖅᓯᔾᔪᑎᒃᑲᓐᓄᑦ. 
ᑭᐅᒐᓱᐊᕈᓐᓇᓂᐊᖅᑯᖓ ᐊᐱᖅᑯᑕᐅᔪᓄᑦ. 
ᖁᔭᓐᓇᒦᒃ ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᐲᑕᓴᓐ. ᒪᓕᒐᓕᐅᖅᑏᑦ ᓂᓪᓕᐅᑎᔅᓴᖃᖅᑳ 
ᓂᓪᓕᐅᑎᑐᐃᓐᓇᔅᓴᓂᑦ? ᑕᑯᓐᖏᓐᓇᒪ. ᑖᒃᑯᐊ 
ᓂᑭᑦᑕᕐᓂᐊᓕᕋᒃᑯ ᒪᒃᐱᒐᐃᑦ. ᒪᒃᐱᒐ 4-ᒥᑦ 
ᐱᒋᐊᕐᓗᑕ.  ᐃᓕᖅᑯᓯᓕᕆᔨᒃᑯᑦ. ᐱᖁᑎᖅᔪᐊᓄᑦ 
ᐊᖏᖅᑕᐅᓚᐅᓐᖏᑦᑐᑦ. ᒥᔅᑕ ᐅᑲᓕᖅ.  
 
ᐅᑲᓕᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ 
ᐃᑦᑕᕐᓂᓴᒃᑯᕕᔅᓴᖅ ᕿᒥᕐᕈᕕᔅᓴᖅ 
ᓯᕗᓪᓕᖅᐹᖑᔮᕋᓂ ᐲᖅᑕᐅᑲᐃᓐᓇᖅᑑᔮᕐᖓᑦ. 
ᓇᓪᓕᐅᒃᑯᒫᒃᑯᕕᐅᔮᑐᐃᓐᓇᓕᕐᖓᑦ 
ᓇᓕᐊᒃᑯᑐᐃᓐᓇᖅ ᐊᓐᖑᑎᓐᖐᓐᓇᕋᐃᒐᑦᑕ 
ᑕᕝᕙᓐᖓᑦ ᐊᑐᑲᐃᓐᓇᐸᑦᑐᑕ ᐅᑎᖅᐸᓕᖅᑐᓂᑦ. 
ᑕᐃᒫᖃᐃ ᑕᒫᓂ ᑕᕝᕙ ᓇᑲᑕᐅᑲᐃᓐᓇᓕᕐᒥᒻᒪᑦ 
ᐊᕐᕌᒎᓚᖅᑐᒧᑦ ᐅᑎᖅᑎᑕᐅᒃᑲᓐᓂᓛᖅᑑᒐᓗᐊᖅ?  

ᑖᓐᓇ ᐊᑑᑎᔅᓴᖃᕋᓗᐊᕐᖓᑦ ᓯᕗᓂᔅᓴᒧᑦ. 
ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᐅᑲᓕᖅ. ᒥᓂᔅᑕ ᐲᑕᓴᓐ ᓂᓪᓕᕐᕕᒋᒍᒪᕕᐅᒃ?  
 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ ᐊᒻᒪᓗ ᒥᔅᑕ ᐅᑲᓕᖅ ᖁᔭᓐᓇᒦᖅᐸᕋ 
ᐊᐱᖅᑯᑎᖓᓂ. ᖃᐅᔨᒪᒐᑦᑕ ᓄᓇᕗᒻᒥ 
ᐱᖅᑯᓯᑐᖃᓕᕆᔨᔅᓴᖅ ᐱᒻᒪᕆᐅᒻᒪᑦ 
ᐱᓕᕆᐊᖑᓪᓗᓂ. ᑖᒃᑯᐊ ᑐᒡᓕᖏᑦ 
ᒪᓕᒐᓕᐅᖅᑎᓄᑦ ᓴᖅᑭᑕᐅᓚᐅᖅᓯᒪᔪᖅ. ᑕᒪᓐᓇᓗ 
ᐱᒻᒪᕆᐅᓪᓗᓂ ᓄᓇᕗᒻᒧ ᐊᒻᒪᓗ 
ᐱᑕᖃᕆᐊᖃᖅᓱᓂ ᑕᐃᒪ ᓄᓇᑖᕈᑎᑎᒍᑦ.  
 
ᐊᑭᑐᔪᒻᒪᕆᐊᓘᒻᒪᑦ ᑖᓐᓇ ᐱᓕᕆᐊᖑᓂᖓ 
ᐸᕐᓇᑦᑕᐅᒋᐊᖃᕐᖓᑦ ᐸᕐᓇᓯᒪᑦᑎᐊᑕᐅᒋᐊᖃᕐᖓᑦ 
ᐊᓯᖏᓐᓂᓪᓗ ᑮᓇᐅᔭᓂᑦ ᓇᓗᓇᐃᖅᓯᓯᒪᓪᓗᑕ 
$2.7-ᒥᓕᐊᓐ ᐱᓯᒪᓂᐊᖅᑐᒍᑦ 
ᐸᕐᓇᒍᑕᐅᖏᓐᓇᓂᐊᖅᑐᓂᑦ. ᑖᒃᑯᐊᑦᑕᐅᖅ 
ᐱᓕᕆᐊᖑᒋᐊᖃᒻᒪᕆᒻᒪᑕ ᓇᓗᓇᐃᔭᐃᓗᑕ 
ᑮᓇᐅᔭᖅᑖᕐᕕᐅᒍᓐᓇᖅᑐᓂᑦ ᑕᒪᓐᓇ ᐱᓕᕆᐊᖅ 
ᑲᔪᓯᔾᔪᑎᒋᓂᐊᖅᑕᖓᓂ. 
 
ᑖᒃᑯᐊ ᖃᐅᔨᒪᔭᒃᑲ ᐱᓕᕆᕕᐅᔪᑦ ᑕᒪᑐᒥᖓ 
ᐱᓕᕆᐊᖃᑦᑎᐊᖏᓐᓇᕐᖓᑕ. ᒥᔅᑕ ᑕᐹᕐᔪᒃ 
ᐃᓚᒋᐊᕆᒍᒪᑉᐸᑦ ᑖᒃᑯᓄᖓ ᐅᖃᐅᓯᒃᑲᓄᑦ 
ᐃᓕᒋᐊᕆᑐᐃᓐᓇᕈᓐᓇᖅᑐᖅ. ᖁᔭᓐᓇᒦᒃ 
ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᐲᑕᓴᓐ. ᒥᓂᔅᑕ ᑕᐹᕐᔪᒃ. 
 
ᐊᖓᔪᖅᑳᖅ ᓗᐃ ᑕᐹᕐᔪᒃ: ᖁᔭᓐᓇᒦᒃ, 
ᐃᒃᓯᕙᐅᑖᖅ. ᑕᐃᓐᓇ ᓂᕈᐊᖅᑕᐅᖃᑎᒋᓯᒪᔭᕋ 
ᓱᓕᔪᖅ. ᑖᓐᓇ ᐊᑐᖅᑐᐊᖅᑕᐅᖃᑦᑕᐅᒻᒪᑦ ᐃᒻᒪᖄ 
ᒐᕙᒪᒃᑯᑦ ᐊᑐᖅᑐᐊᑲᓐᓂᕈᒪᓕ 
ᕿᑐᕐᖏᐅᖅᑎᓪᓗᒋᖅᑲᐃᑦ. 
ᑭᓯᐊᓂ ᑖᓐᓇ ᐊᑐᖅᑐᐊᖅᑕᐅᓯᒪᔪᖅ 
ᕿᑐᓐᖏᐅᖃᖅᑎᓪᓗᒍᒍᒫᓕᖅᑰᖅᑐᐃᑦ ᑭᖑᓪᓕᕐᒥ 
ᐊᑐᖅᑐᐊᒃᑲ. 
 

ᐅᓇ ᓇᓗᓇᐃᕈᒪᑐᐃᓐᓇᕐᖢᒍ ᑕᒪᓐᓇᐃᓛᖅ 
ᐱᒻᒪᕆᐅᔪᖅ ᑲᔪᓯᒻᒪᕆᒃᑐᒍᓪᓗ ᐊᒻᒪᓗ 
ᐊᒥᐊᒃᑯᑕᖃᕐᓂᕐᒪᑦ ᑕᕝᕙᓂ ᑮᓇᐅᔭᓂᒃ 
ᐸᕐᓇᐅᑎᒃᓴᓂᒃ. ᐅᓇ ᑐᑭᓯᔭᕆᐊᖃᕋᑦᑎᒍ ᑖᓐᓇ 
ᓴᖅᑭᓐᓇᓱᒃᑲᔭᕈᑦᑎᒍ $65 ᒥᓕᐊᓐ ᐃᓛ, ᓯᕗᓪᓕᕐᒥ 
ᐃᓱᒪᓚᐅᖅᐳᖓ $55 ᒥᓕᐊᖃᕈᒫᖅᑐᑦ. ᑭᓯᐊᓂ 
ᒪᕐᕈᐃ ᒪᕐᕈᐃᓕᖓᓗᒎᓇᔭᕐᒪᖔᑦ. ᑖᓐᓇᓗ 
ᐱᓇᔪᓪᓚᕆᒃᑖᓗᒋᓪᓚᕆᓕᖅᓱᑎᒍ. 
 
ᑖᓐᓇ ᓇᓗᓇᖅᑰᔨᙱᒻᒪᑦ ᑕᒪᑐᒪᓂ 
ᐊᕐᕌᒍᒋᔭᑦᑎᓐᓂ ᑖᓐᓇ ᑕᕝᕙᓃᖃᑕᐅᒍᓗᐊᖅᐸᑦ 
ᓇᓗᓇᐃᖅᓯᒪᒐᓗᐊᖅᐸᑦ ᐊᑑᑎᖃᓗᐊᔾᔮᖏᒻᒪᑦ 
ᐊᒥᐊᒃᑯᔭᐅᓯᒪᔪᓐᓇᖤᑐᐊᕈᑦᑕ 
ᐸᕐᓇᐅᑎᒃᖤᕆᒃᑎᓐᓂᒃ ᑕᒪᒃᑯᓂᖓ. ᑕᒪᑐᒪᓂ 
ᐊᕐᕌᒍᒋᔭᑦᑎᓐᓂᒃ ᐊᒃᓱᕉᑎᒋᒻᒪᕆᒐᓱᓐᓂᐊᓕᕋᑦᑎᒍ 
ᐃᓱᒪᓇᖅᑐᖅ ᑭᖑᓪᓕᕐᒥ ᐊᕐᕌᒍᓂ 
ᑮᓇᐅᔭᖅᑑᑎᒋᓂᐊᖅᑕᑦᑎᓐᓂ ᐃᓕᔅᓯᓐᓄᑦ 
ᐊᖏᖅᑕᐅᓇᓱᓕᕐᒥᒍᑦᑕ ᑕᒪᓐᓇ ᐱᑕᖃᕈᒫᖅᑐᓂ. 
 
ᑭᓯᐊᓂ ᐅᖃᕈᒪᕗᖓ, ᐃᒃᓯᕙᐅᑖᖅ, ᑕᕝᕙᓂ 
ᐸᕐᓇᐅᑎᔅᓴᓂᒃ ᖃᓄᖅᑑᕈᑎᔅᓴᓄᑦ ᐊᒻᒪᓗ 
ᓇᓗᓇᐃᖅᓯᓇᓱᐊᕐᓂᕐᓄᑦ ᑮᓇᐅᔭᐃᑦ ᓇᑭᒃᑲᓐᓂᖅ 
ᐱᔪᓐᓇᕋᔭᕐᒪᖔᑕ. ᑮᓇᐅᔭᖅᑕᖃᓗᐊᑐᐊᖅᐸᑦ ᑖᓐᓇ 
ᑕᒪᑐᒪᓂ ᐊᑐᕈᓐᓇᕐᓂᐊᖅᑕᕗᑦ 
ᐃᓚᙵᖅᑕᐅᒐᓗᐊᖅᐸᑦ. ᑭᓯᐊᓂ 
ᐅᑎᖅᑎᑕᐅᒃᑲᓐᓂᕆᐊᖃᓪᓚᕆᖕᓂᐊᖅᑐᖅ 
ᑮᓇᐅᔭᑲᓪᓛᓗᓐᓂᒃ ᑖᓐᓇ ᐊᑭᖃᕐᓂᐊᕐᒪᑦ 
ᐊᑭᖃᕐᓂᐊᖅᑑᒐᓗᐊᖅ ᓇᓗᓇᙱᑐᕐᓗ 
ᐅᓄᕐᓂᖅᓴᓂᒃ ᐃᑲᔫᑎᖃᕈᓐᓇᕐᓂᐊᕆᓪᓗᓂ 
ᓄᓇᕗᒻᒥ ᓇᖅᐸᓚᐅᖅᓱᖓᖅᐸᑦ. 
 
ᑕᕝᕗᖓ ᑭᐅᔪᓐᓇᖅᐳᖓ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᑕᐹᕐᔪᒃ. ᒥᔅᑕ ᐊᕐᕚᕐᓗᒃ.  
 
ᐊᕐᕚᕐᓗᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ 
ᑭᖑᓪᓕᖅᐹᖓᑕ ᑐᖏᑦᑎᐊᑯᓗᐊᓂ ᐅᖃᓕᒫᖅ 
ᐅᖃᓪᓚᕋᑖᖅᑕᖓᑕ, ᑖᓐᓇ $800,000 
ᑐᓚᒃᑕᕐᕕᒃᓴᓄᑦ ᐲᖅᓯᕕᐅᓂᐊᕐᒪᑦ $800,000-ᒥᒃ, 
ᑖᒃᑯᓇᓄᑦ ᓄᒃᑎᖅᑕᐅᓗᓂ ᐃᓪᓗᓕᐅᕐᓂᕐᒧᑦ 
ᐸᐸᑎᔩᑦ. ᑖᒃᑯᐊ ᐊᑭᑐᔪᖅᑐᕈᑏᑦ 2010-11. 2009 
ᑕᑯᓪᓗᒋᑦ ᐊᕐᕌᒍᒥ ᐊᑕᐅᓯᐅᙱᑦᑐᒥ 
ᐃᓚᙵᐃᔪᓕᒑᔫᔮᕐᒪᑦ?  
 



ᐱᖓᑦᓯᖅ, ᔫᓂ 9, 2010 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   
 

 

2356

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᐊᕐᕚᕐᓗᒃ, ᑕᐃᓐᓇ 
ᒪᑐᐃᕈᑎᓂ ᐊᓂᒎᔾᔨᐊᓂᑲᐃᓐᓇᕋᓗᐊᕋᑦᑕ ᐅᕗᖓ 
ᒪᑉᖅᐱᖅᑐᒐᖅ 4-ᒦᓕᕋᓗᐊᕋᑦᑕ. ᐃᒻᒥᓂᒃ ᓇᑲᒻᒪᑦ 
ᓈᒻᒪᒋᓕᖅᖢᒍ. ᒥᔅᑕ ᐃᐊᓕᐊᑦ.  
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᖁᔭᓐᓇᒦᒃ ᒥᔅᑕ ᑕᐹᕐᔪᒃ ᑭᐅᖅᑲᐅᒻᒪᑦ. ᒪᓕᒃᑐᒋᑦ 
2007-08ᒥ ᐅᓂᒃᑳᓕᐊᕆᔭᐅᓯᒪᔪᑦ ᑖᒃᑯᐊ 
ᓂᐅᕕᕐᓂᐅᓚᐅᖅᑐᒥ ᐃᓕᖅᑯᓯᓕᕆᔨᒃᑯᓐᓄᑦ 
$220,000 ᐃᖃᓗᐃᑦ ᐃᖃᓗᓐᓂ ᖃᐅᔨᒪᔨᑕᐅᔪᑦ 
ᓄᓇᕗᑦ ᐱᖅᑯᓯᓕᕆᕕᒃᓴᖓᓂᒃ ᑮᓇᐅᔭᓂᒃ 
ᐱᕈᖅᑎᕆᓂᐊᕐᖓᑦ. ᖃᓄᐃᓕᐅᓚᐅᕐᖓᑕ ᑖᒃᑯᐊ 
ᐱᓕᕆᔪᑦ ᑮᓇᐅᔭᓂᒃ ᐱᕈᖅᓯᒐᓱᐊᖅᑐᑦ ᑖᒃᑯᐊ 
ᖃᐅᔨᒪᔨᑕᐅᔪᐃᑦ? ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᐃᐊᓕᐊᑦ. ᒥᓂᔅᑕ ᐲᑕᓴᓐ.  
 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᔅᓯᕙᐅᑖᖅ. ᐊᒻᒪᓗ ᒥᔅᑕ ᐃᐊᓕᐊᑦ. ᑖᓐᓇ ᒥᓂᔅᑕ 
ᑕᐹᕐᔪᒃ ᑭᐅᖁᓂᐊᕋᒃᑯ ᑖᑦᓱᒥᖓ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᐲᑕᓴᓐ. ᒥᓂᔅᑕ ᑕᐹᕐᔪᒃ.  
 
ᐊᖓᔪᖅᑳᖅ ᓗᐃ ᑕᐹᕐᔪᒃ: ᖁᔭᓐᓇᒦᒃ, 
ᐃᒃᓯᕙᐅᑖᖅ. ᑖᒃᑯᐊ ᒐᕙᒪᒃᑯᑦ 
ᐱᓕᕆᖃᑎᖃᖅᓯᒪᒻᒪᑕ ᑖᒃᑯᓇᙵᑦ ᐃᑦᑕᕐᓂᓴᕐᓄᑦ 
ᓇᐅᑦᑎᖅᑐᓱᐃᔩᑦ ᐊᒻᒪᓗ ᓄᓇᕗᑦ ᑐᙵᕕᒃᑯᑦ 
ᑲᑐᔾᔨᖃᑎᒌᒃᑯᖏᑦ. ᑕᒪᑐᒥᖓ ᑖᒃᑯᐊ 
ᐱᓕᕆᑯᑖᒃᓯᒪᓪᓚᕆᓚᐅᕐᒪᑕ. ᐊᒻᒪᓗ ᑮᓇᐅᔭᓂᒃ 
ᓴᖅᑮᓇᓱᒃᑐᒃᓴᐅᓚᐅᖅᖢᑎᒃ ᑖᒃᑯᐊ 
ᑳᓐᑐᕌᒃᓯᒪᓚᐅᕋᑦᑕ. ᖃᓄᕐᓕ ᑮᓇᐅᔭᓂᒃ 
ᓴᖅᑮᓇᓱᓐᓂᐊᓚᐅᕋᑦᑕ ᐱᕈᖅᓴᐃᓇᓱᓐᓂᐊᓚᐅᕋᑦᑕ 
ᖃᓄᐃᓕᐅᕋᔭᕐᒪᖔᑦᓯᓐᓂ. ᑖᓐᓇ 
ᖃᓄᐃᓕᕋᔭᕐᒪᖔᑦᑎᓐᓂᒃ ᐊᒻᒪᓗ ᓇᐅᒃᑯᑦ 
ᐊᑲᐅᓂᖅᐹᖑᓇᔭᕐᒪᖔᑦ ᑮᓇᐅᔭᑲᓪᓚᔾᔪᐊᓂᒃ 
ᐊᒥᓱᓂᒃ ᓴᖅᑮᓇᓱᓐᓂᐊᕐᓗᑕ. ᑖᒃᑯᐊ 
ᑳᑦᑐᓛᒃᓯᒪᓚᐅᕐᕋᑦᑎᒍ ᑕᕝᕙᓂ, ᐃᓛᒃ 
ᐱᔭᕆᐊᖅᖠᓕᕆᔨᓂᒃ ᑲᑎᒪᔨᕋᓛᖃᓚᐅᖅᐳᒍᑦ 
ᐸᕐᓇᒃᑎᐅᓂᐊᖅᑐᓂᒃ, ᓴᖅᑮᓇᓱᓐᓂᐊᖅᑐᓂᒃ. 
ᐊᒻᒪᓗ ᑮᓇᐅᔭᓂᒃ ᓇᓗᓇᐃᖅᓯᓇᓱᓐᓂᐊᖅᑐᓂᒃ. 
 
ᑖᒃᑯᐊ ᐱᖓᓱᐃᖑᓪᓗᑕ ᑲᑐᔾᔨᖃᑎᒌᖑᓪᓗᑕ ᑖᒃᑯᐊ 
ᓇᓗᓇᐃᖅᓯᓚᐅᖅᑐᑦ: ᐃᒪᐃᓕᐅᕈᑦᓯ ᑮᓇᐅᔭᓂᒃ 
ᐱᓇᔪᒍᓐᓇᓂᐊᖅᐳᓯ. ᑭᓯᐊᓂ 
ᐊᑲᐃᓪᓕᐅᕈᑎᖃᓕᓚᐅᕐᕋᑦᑕ ᓄᓇᕗᑦ ᒐᕙᒪᒃᑰᑎᓪᓗᑕ 
ᑮᓇᐅᔭᓂᒃ ᓇᓗᓇᐃᖅᓯᓯᒪᖏᑦᖢᑕ ᓇᒻᒥᓂᖅ. ᑖᒃᑯᐊ  

ᑕᐃᓐᓇ ᓂᕈᐊᖅᑕᐅᖃᑎᒋᓯᒪᔭᖃᐅᔭᕋ ᑕᐃᓐᓇ 
ᐅᖃᖅᑲᐅᒻᒪᑦ ᑕᒪᓐᓇ  ᓯᕗᓪᓕᖅᐹᖑᖏᖦᖢᓂ 
ᐊᖏᖅᑕᐅᓯᒪᔪᖅ ᐊᒧᔭᐅᓯᒪᓕᕐᓂᖓᓄᑦ. ᑕᐃᒃᓱᒪᓂ 
ᐊᒧᔭᐅᒃᑲᓐᓂᓚᐅᖅᓯᒪᒻᒪᑦ. 
 
ᐊᒻᒪᓗ ᒐᕙᒪᒃᑯᑦ ᑮᓇᐅᔭᓂᒃ ᓇᓗᓇᐃᖅᓯᓯᒪᑎᓐᓇᒋᑦ 
ᐊᖏᕈᑎᖃᖅᓯᒪᑎᓐᓇᒋᑦ ᑕᐃᒪ 
ᐊᔪᓐᓇᒐᓚᒃᑐᒻᒪᕆᐅᓚᐅᕐᒪᑦ ᑕᒪᒃᑯᓂᖓ 
ᓇᒻᒥᓂᖁᑎᓖᑦ ᐅᕝᕙᓘᓐᓂᑦ ᐊᓯᖏᑦ. ᒐᕙᒪᐅᔪᑦ 
ᑮᓇᐅᔭᓂᒃ ᐃᑲᔪᕈᓐᓇᖅᐱᓰᓚᓇᓱᒋᐊᔅᓴᖅ ᓇᒻᒥᓂᕐᓗ 
ᓴᖅᑮᓯᒪᖏᖦᖢᑕ. ᑕᐃᒪᐃᑦᑑᓂᖓᓄᑦ ᑕᒪᓐᓇ 
ᑲᔪᓯᓚᐅᖏᑦᑐᖅ. ᑭᓯᐊᓂ ᖃᓄᖅᑑᕈᑎᔅᓴᖏᓐᓂᒃ 
ᑮᓇᐅᔭᓂᒃ ᓴᖅᑮᓇᓱᐊᓕᕐᓂᕈᑦᑕ ᐃᒪᐃᓕᐅᕈᑦᓯ 
ᐊᑲᐅᓂᖅᐹᖑᒐᔭᓐᓂᖓᓂᒃ. 
 
ᑖᒃᑯᐊ ᑳᑦᑐᓛᒃᓯᒪᓚᐅᖅᑐᑦ ᐅᕙᑦᑎᓐᓄᑦ 
ᐅᓂᒃᑳᖅᓯᒪᑦᑎᐊᖅᑐᑦ ᐃᒪᓐᓇ ᐊᑲᐅᓂᖅᐹᖑᓇᔭᖅᐳᖅ. 
ᑭᓯᐊᓂ ᑖᒃᑯᐊ ᓄᖅᑲᖅᓯᒪᓕᖅᑐᑦ ᒫᓐᓇ. ᐃᓛᒃ ᑖᒃᑯᐊ 
ᐱᓕᕆᔪᑦ. ᑭᓯᐊᓂ ᓄᖅᑲᖅᓯᒪᖏᓚᒍᑦ ᓱᓕ. 
ᖃᓄᖅᑑᕋᓱᓪᓚᕆᑉᐳᒍᑦ ᖃᓄᖅ ᑕᒪᓐᓇ 
ᓯᕗᓂᕆᓂᐊᖅᑕᑎᓐᓂ 
ᓴᖅᑮᑦᑎᐊᕈᓐᓇᓂᐊᕐᒪᖔᑦᑎᓐᓂᒃ. ᐊᒻᒪᓗ 
ᐅᖃᐅᓯᕇᓐᓇᐸᕗᑦ ᑕᕝᕙᓂ ᒥᓂᔅᑕᐃᑦ ᑲᑎᒪᓂᖏᓐᓂ 
ᐊᑭᑐᔪᖅᓯᐅᑎᓂᒃ ᐱᓕᕆᓂᐊᖅᑎᓪᓗᑕ. ᐃᒻᒪᖄ P3 
ᑕᐅᑐᒃᑯᑦᑎᒍ ᐅᕝᕙᓘᓐᓂᑦ ᐊᓯᖏᑎᒍᑦ ᑕᐅᑐᒃᑯᑎᒍ, 
ᒫᓐᓇ ᑲᔪᓯᒐᓱᓐᓂᐊᖅᑐᒍᑦ. 
 
ᑭᓯᐊᓂ ᑖᓐᓇ ᐊᐱᖅᑯᑎᒋᓚᐅᖅᑕᖓ ᑕᐃᒃᑯᓄᖓ 
ᑐᕌᖓᖅᑲᐅᕗᖅ ᖃᓄᖅᑑᕈᑎᒋᓚᐅᖅᑕᕗᑦ 
ᑮᓇᐅᔭᓂᒃ ᓴᖅᑮᓇᓱᓐᓂᐊᑎᓪᓗᑕ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᑕᐹᕐᔪᒃ. ᐊᑎᕐᓂᒃ ᐱᓯᒪᒍᓐᓃᕋᒪ 
ᐃᓕᖅᑯᓯᓕᕆᔨᒃᑯᓐᓄᑦ, ᒪᒃᑯᑦᑐᓕᕆᔨᒃᑯᓄᓪᓗ 
ᑖᒃᑯᓄᖓ ᐊᖏᖅᑕᐅᓯᒪᖏᑦᑐᖅ, 
ᐱᖅᑯᓯᓕᕆᔨᒃᑯᓐᓂᒃ ᐲᖅᑕᐅᓂᐊᖅᑐᖅ $7 ᒥᓕᐊᓐ. 
ᐊᖏᖅᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑲᑎᓪᓗᒋᑦ 
ᐱᓕᕆᕕᓕᒫᒧᑦ ᐲᖅᑕᐅᓂᐊᖅᑐᑦ, $7 ᒥᓕᐊᓐ. 
ᐊᖏᖅᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒪᑉᐱᒐᖅ 5, 
ᐋᓐᓂᐊᖃᓐᓇᖏᑦᑐᓕᕆᔨᒃᑯᑦ ᐱᖁᑎᖅᔪᐊᓄᑦ.  



ᐱᖓᑦᓯᖅ, ᔫᓂ 9, 2010 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   
 

 

2357

ᐊᖏᖅᑕᐅᓯᒪᖏᑦᑐᑦ ᑐᑭᒧᐊᑦᑎᑦᓯᕕᖓᓐ. ᒥᔅᑕ 
ᐃᐊᓕᐊᑦ. 
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑖᒃᑯᐊᓕ ᐱᔾᔪᑎᒋᓪᓗᒋᑦ $2,500,000 ᐋᓐᓂᐊᕕᒻᒧᑦ 
ᑖᒃᑯᐊ ᐱᖁᑎᑖᕈᑎᔅᓴᑦ ᐋᖅᑭᓱᐃᔾᔪᑎᔅᓴᓪᓗ. 
ᑕᐃᒃᑯᓇᓂ ᐊᐱᖅᑯᑎᓂᒃ ᐅᖃᐅᓯᒃᑯᑦ 
ᐊᐱᖅᓱᖃᑦᑕᓚᐅᕐᕋᒪ, ᖃᓄᐃᑦᑐᓂᒃ 
ᓱᓇᒃᑯᑖᒃᑖᕆᐊᖃᒻᒪᑕ ᐅᕝᕙᓗ 
ᑭᖑᕙᕆᐊᖅᑕᐅᓚᖓᕙᑦ ᑖᒃᑯᓄᖓ ᐋᓐᓂᐊᕕᒻᒧᑦ 
ᐱᔭᐅᒋᐊᓖᑦ. ᐱᔭᐅᒍᓐᓇᔾᔮᖏᑦᑐᑦ ᑭᓯᐊᓂ 
ᐊᕐᕌᒎᓂᐊᖅᑲᑦ. ᑖᒃᑯᐊ ᐊᑐᖅᑕᐅᒋᐊᓖᑦ 
ᐋᓐᓂᐊᖅᑐᓅᑦ? 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᐃᐊᓕᐊᑦ. ᒥᓂᔅᑕ ᐲᑕᓴᓐ. 
 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐊᒻᒪᓗ ᖁᔭᓐᓇᒦᖅᐸᕋ ᒥᔅᑕ ᐃᐊᓕᐊᑦ. ᑖᓐᓇ 
ᐊᐱᕆᓂᐊᕐᕋᒃᑯ ᒥᓂᔅᑕᐅᖃᑎᒐ ᒥᓂᔅᑕ ᑰᓕ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐲᑕᓴᓐ. 
ᒥᓂᔅᑕ ᑰᓕ. 
 
ᐊᖓᔪᖅᑳᖅ ᑕᒑᖅ ᑰᓕ: ᖁᔭᓐᓇᒦᒃ. ᑖᓐᓇ 
ᖃᐅᔨᒪᒐᑦᑎᒍ ᑖᓐᓇ ᐋᓐᓂᐊᖅᕕᑐᖄᓗᒃ, 
ᓄᑕᐅᖏᑦᑐᕈᓗᐊᓘᒻᒪᑦ. ᑕᐃᒪ 
ᐅᖃᐅᑕᐅᓚᖅᑰᑦᑐᖏᓐᓇ ᓇᓃᑎᓪᓗᑕᑭᐊᖅ 40-ᓂᒃ 
ᐊᕐᕌᒍᖃᖅᑰᓕᖅᑐᖅ ᐅᖓᑖᓄᓪᓘᓐᓂᑦ ᐋᓐᓂᐊᖅᕕᒃ, 
ᐋᓐᓂᐊᕕᒥᓂᖅ. ᐊᒻᒪᓗ ᑕᐃᒃᑯᐊ ᐃᓗᐊᓂ, ᒫᓐᓇ 
ᒪᓕᒃᖢᒋᑦ ᐃᓪᓗᒥᐅᑕᑦ ᐊᑐᖅᑕᐅᔪᑦ. ᐊᒻᒪᓗ ᑕᐃᓐᓇ 
ᐋᓐᓂᐊᔪᓂᒃ ᑕᑯᔭᖅᑐᕐᕕᐅᓗᐊᑐᐃᓐᓇᓕᕐᒪᑦ 
ᑕᐃᒃᑯᓄᖓ ᐃᓗᐊᖅᓴᐃᔨᑐᐃᓐᓇᕐᓄᑦ ᑭᒃᑯᑐᐃᓐᓇᕐᓄᑦ 
ᐋᓐᓂᐊᕕᒻᒦᒋᐊᖃᖏᑦᑐᑦ ᖃᐅᔨᓴᖅᑐᓄᑦ ᓘᒃᑖᓕᒫᑦ 
ᑕᐃᑲᓃᑦᖢᑎᒃ. ᑕᒪᒃᑯᐊ ᐃᓪᓗᒥᐅᑕᖏᑦ 
ᓄᑖᓐᖑᖅᑎᑕᐅᑉᐸᑦ ᐃᓇᖏᖅᑕᐅᒋᐊᖃᕐᓂᐊᕐᒪᑕ. 
ᐋᓐᓂᐊᔾᔪᑎᓄᑦ ᒥᒃᓵᓄᑦ ᒫᓐᓇ ᓇᓗᓇᐃᖅᓯᒪᖏᑦᖢᒍᑦ. 
ᑖᒃᑯᐊᓕ ᐱᓕᕆᔾᔪᑏᓂᓛᒃ ᑕᐃᒃᑯᐊᓗ ᐅᕙᓂ 
ᐱᖃᑖᓃᒐᔭᕐᒪᑕ ᓄᑖᒥᒃ ᐋᓐᓂᐊᕕᒡᔪᐊᒥ. ᑖᒃᓱᒪ 
ᑲᑎᒪᔨᐅᖃᑎᒪ ᐃᓚᖏᑦ ᐃᓱᒪᒋᖅᑰᖅᑕᖏᑦ. 
ᑕᐃᓐᓇᐃᓐᓇᕐᓕ ᐃᓱᒪᒋᓪᓗᑎᒍ ᓄᑖᖑᖅᑎᖅᑕᐅᒃᐸᑦ 
ᑕᒪᒃᑯᐊ ᐃᖁᑎᓪᓚᕆᑐᐃᓐᓇᐃᑦ ᑕᐃᒪᓐᓇ 
ᓄᑖᖑᖅᑎᑕᐅᓪᓗᑎᒃ ᑭᓯᐊᓂᐅᒋᐊᖃᕐᓂᐊᕐᓂᖓ 
allowanceᖃᕈᑎᒋᔭᕗᑦ ᑕᐃᒪᓐᓇ ᐊᖏᑎᒋᔪᒥᒃ $2.5 
ᒥᓕᐊᓐ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑰᓕ. 
ᑲᔪᓯᓂᐊᖅᑯᒍᑦ ᐋᓐᓂᐊᖃᕐᓇᖏᑦᑐᓕᕆᔨᒃᑯᓪᓗ  

ᐃᓄᓕᕆᔨᒃᑯᓪᓗ ᐊᖏᖅᑕᐅᕙᒌᖅᓯᒪᙱᑦᑐᑦ 
ᐊᐅᓚᑦᑎᔨᒃᑯᖏᓐᓂᒃ ᐲᖅᑕᐅᓂᐊᖅᑐᑦ 
$8,500,000. ᐊᖏᖅᐱᓰ?  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑲᑎᓪᓗᒍ 
ᐱᓕᕆᕝᕕᓕᒫᖓᓂᒃ ᐲᖅᑕᐅᓂᐊᖅᑐᖅ 
$8,500,000. ᐊᖏᖅᐱᓰ?  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒪᑉᐱᒐᖅ 6 
ᓄᓇᓕᓐᓂᑦ ᒐᕙᒪᒃᑯᓐᓂᓗ ᐱᔨᑦᓯᕋᖅᑏᑦ 
ᐊᑭᑐᔫᑎᓂᒃ ᐊᖏᖅᑕᐅᕙᒌᖅᓯᒪᙱᑦᑐᑦ 
ᐊᑭᑐᔫᑎᓂᒃ ᐸᕐᓇᐅᑏᑦ. ᐲᖅᑕᐅᓗᑎᑦ 
$6,500,000. ᐊᖏᖅᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ):  ᑲᑎᓪᓗᒋᑦ 
ᐱᓕᕆᕝᕕᖓᓂᒃ ᐲᖅᑕᐅᔪᑦ $6,500,000. 
ᐊᖏᖅᐱᓰ?  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒪᑉᐱᒐᖅ 7 
ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔪᓕᕆᔨᒃᑯᓪᓗ 
ᐊᑭᑐᔫᑎᖏᓐᓂᒃ. ᒥᔅᑕ ᐊᕐᕚᕐᓗᒃ.  
 
ᐊᕐᕚᕐᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᒐᕙᒪᒃᑯᑦ $800,000.ᓂᒃ ᐊᖏᖅᑕᐅᔪᒪᒻᒪᑕ 
ᐊᑭᑐᔫᑎᓄᑦ ᐸᕐᓇᐅᑏᑦ 
ᐃᓪᓗᓕᕆᔨᖅᔪᐊᑯᓐᓅᖅᑕᐅᖁᔭᐅᓪᓗᑎᒃ 2010-
2011ᒥ ᐃᓗᐊᓂ ᐊᕐᕌᓂ ᐊᖏᓚᐅᖅᓯᒪᔭᖏᑦ 
$500,000.-ᓂᒃ.  
 
ᐊᖏᔪᒐᑦᑕ $1,120,000 
ᐊᐅᓪᓛᖅᑎᑕᐅᓚᐅᖅᓯᒪᒻᒪᑦ ᐅᒥᐊᓄᑦ 
ᒥᑭᔫᑕᐅᓂᖅᓴᓄᑦ ᑐᓚᑦᑕᕐᕕᓕᕆᓂᕐᒧᓪᓗ 
ᓯᕗᓪᓕᖅᐹᒥ 2010-11ᒥ ᐱᓕᕆᕝᕕᓯ 
ᒥᑭᑦᑑᑕᐅᓂᖅᓴᓄᑦ ᐅᒥᐊᕐᓄᑦ  



ᐱᖓᑦᓯᖅ, ᔫᓂ 9, 2010 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   
 

 

2358

ᑐᓚᑦᑕᕐᕕᓕᕆᓂᕐᒧᓪᓗ ᐊᒥᐊᒃᑯᓕᖅᐸᑦ ᑖᒃᑯᐊ 
ᐲᖅᑕᐅᒻᒪᑕ? (ᑐᓵᑎᒎᕈᓐᓃᖅᑐᖅ) ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᐊᕐᕚᕐᓗᒃ. ᒥᓂᔅᑕ ᐲᑕᓴᓐ.  
 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 
ᒥᔅᑕ ᐊᕐᕚᕐᓘᒃ. ᑖᓐᓇ ᒥᓂᔅᑕ ᑕᑉᑑᓇ 
ᑭᐅᖁᓂᐊᕋᒃᑯ ᑖᑦᓱᒥᖓ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᐲᑕᓴᓐ. ᒥᓂᔅᑕ ᑕᑉᑑᓇ.  
 
ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᖁᔭᓐᓇᒦᑦᑕᐃᖅ ᒥᓂᔅᑕᐅᖃᑎᒐ 
ᒪᓕᒐᓕᐅᖅᑎᐅᖃᑎᒐ ᐊᐱᕆᒻᒪᑦ. $800,000 ᑖᓐᓇ 
ᓄᑦᑎᖅᑕᐅᓚᐅᖅᑐᖅ ᐊᕐᕌᓂᓂ ᐊᕐᕌᓂᓕᓴᕐᓂᒃ 
ᒪᑉᐱᒐᖅ 7-ᒦᑦᑐᖅ. ᐱᓕᕆᕝᕕᑎᓐᓂ ᐃᓱᒪᒐᑦᑕ 
ᐸᕐᓇᐸᓪᓕᐊᓂᖅ ᑎᑎᕋᖅᑕᐅᔭᖅᑕᐅᓂᖓᓗ 
ᑐᓚᑦᑕᕕᑦᓴᐅᑉ ᐅᕝᕙᓗ ᐅᖅᑯᐊᓂᑦᓴᐅᑉ 
ᐋᖅᑭᓱᖅᓯᒪᓂᖓ $500,000. ᑖᒃᑯᐊ 
ᖃᑦᑏᓐᓇᑯᓘᒻᒪᑕ ᐊᑭᑐᔪᖅᔪᐊᒻᒪᕆᐊᓘᒻᒪᑕ 
ᓴᓇᔭᐅᓂᖏᑦ $15 ᒥᓕᐊᓂᒃ $90 ᒥᓕᐊᓄᑦ 
ᒥᓕᐊᙱᓐᓃᐸᓗᖃᑦᑕᕐᒪᑕ ᑐᓚᑦᑕᕐᕕᓕᐅᕐᓂᐊᖅᑲᑕ 
ᓄᓇᓖᑦ ᑭᙴᒪᔭᖏᑦ ᒪᓕᓪᓗᒋᑦ.  
 
ᑭᓯᐊᓂ ᑖᓐᓇ ᓯᕗᓪᓕᖅᐹᖅ ᐸᕐᓇᑕᐅᕙᓪᓕᐊᒋᐊᓕᒃ 
ᑲᔪᓯᒍᓐᓇᖅᑎᒍᑦᑎᒍᑦ ᑕᓪᓕᒪᓂᐅᓐᓃᑦ ᓄᓇᓕᓐᓂᑦ 
ᐊᒃᓱᔾᔫᒥᐅᓚᐅᕐᒪᑦ. ᑖᓐᓇ $800,000. 
ᐃᓱᒪᒋᓚᐅᖅᑕᕗᑦ ᐲᕋᓗᐊᕈᑦᑎᒍ 
ᑲᔪᓯᒍᓐᓇᓚᖓᒻᒪᑕᓕ ᑕᐃᒃᑯᐊ ᐸᕐᓇᑕᐅᒋᐊᓖᑦ. 
ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᑕᑉᑑᓇ. ᒥᔅᑕ 
ᐊᕐᕚᕐᓗᒃ.  
 
ᐊᕐᕚᕐᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐅᖃᖅᐱᑖ $800,000. ᐲᕈᑦᑎᒍ ᒫᓐᓇ ᑖᓐᓇ 
ᐅᑎᖅᑎᓛᕋᑦᑎᒍ $500,000. ᓱᓕ ᐊᕐᕌᒍᒥ  

ᑕᕝᕙᓂᑦᑕᐃᓐᓇᖅ ᑲᔪᓯᒃᑲᓂᕐᓗᑕ ᐊᕐᕌᒍᑕᒫᑦ 
ᐃᓚᖃᑦᑕᕐᓗᒍ 2014-2015ᒥ ᑕᐃᒪᐃᓕᖓᒻᒪᑦ 
ᐊᑐᕈᒫᕐᓂᐊᖅᑐᖁᑎᓯ ᐃᓗᐊᓂ, ᓱᓕᕚ? 
ᐃᔅᓯᕙᐅᑖᖅ.  
 
ᐃᒃᓯᕙᐅᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᐊᕐᕚᕐᓗᒃ. ᒥᓂᔅᑕ ᑕᑉᑑᓇ.  
 
ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᒪᒥᐊᓇᖅ ᐅᖃᖅᑎᐅᓇᕋᖅᑲᐅᒐᒃᑭᑦ. 
 
ᖁᔭᓐᓇᒦᒃ, ᐊᐱᕆᒐᕕᑦ. ᐄ, ᑕᐃᒪᓐᓇᑎᒋ ᑮᓇᐅᔭ 
ᐊᑐᕈᒫᕐᓂᐊᖅᑐᖅ ᐊᕐᕌᒍᑕᒫᑦ ᐱᖃᑦᑕᕋᑦᑕ 
$500,000-ᓂᒃ. ᓲᕐᓗ ᑖᒃᑯᐊ ᖃᑦᓰᓪᓇᖁᓘᖂᔨᔪᖅ 
ᑐᓚᒃᑕᕕᓪᓚᑦᑖᒥ ᐅᖅᑯᐊᓂᒥᒃ ᓴᓇᓂᐊᕈᑦᑕ 
ᐅᓄᖅᑐᖅᔪᐊᒻᒪᕆᐊᓘᒻᒪᑕ ᓴᓇᔭᐅᔾᔪᑎᖏᑦ. 
 
ᑕᐃᒃᑯᐊ ᓄᓇᓖᑦ ᒥᑦᑎᒪᑕᓕᒃ, 
ᓯᕗᓪᓕᖅᐹᖅᓯᐅᑎᓂᒃ ᓴᓇᒪᓂᕆᓂᐊᖅᑕᖓᑕ  
ᖃᐅᔨᓴᖅᑕᐅᓯᒪᒻᒪᑦ, ᖃᐅᔨᓴᖅᑕᐅᓂᐊᕐᒪᑦ 2010-ᒥ. 
ᖃᓄᑎᒋ ᐋᖅᑭᑎᐊᖅᓯᒪᓗᓂ ᒪᑭᑕᑦᓯᐊᓂᐊᕐᒪᖔᑦ 
ᑐᓚᒃᑕᕐᕕᒃ. ᐊᕐᕕᐊᓂᓗ, ᑐᓚᒃᑕᕕᒃᓴᒧᑦ 
ᐅᖅᑯᐊᓂᒃᓴᒧᓪᓗ ᐊᒻᒪ ᑲᖏᖅᖠᓂᕐᒥ 
ᖃᐅᔨᓴᓚᖓᔪᒍᑦ ᑕᐃᒫᑦᑕᐅᖅ ᓴᓇᔭᐅᑉᐸᑦ 
ᖃᔅᓯᑐᕋᔭᕐᒪᖔᑦ. ᐃᖃᓗᒃᑑᑦᑎᐊᕐᒥᓗ 
ᑕᐃᒫᑦᑕᐃᓐᓇᖅ ᖃᐅᔨᓴᓚᖓᔪᒍᑦ ᖃᓄᑎᒋᑦ 
ᐊᑭᖃᑦᑎᒋᒐᔭᕐᒪᖔᑦ ᒪᑭᑕᓂᖓ. 
 
ᑕᐃᒫᒃ Class A -ᖑᓂᕋᖅᑕᐅᔪᑦ 
ᐃᒪᕐᒥᐅᑕᓕᕆᔨᒃᑯᓐᓄᑦ 
ᑐᒃᓯᕋᐅᑎᒋᒋᐊᖃᓚᖓᒻᒥᒐᑦᑎᒍ 
ᑮᓇᐅᔭᖅᑐᕈᒪᒍᑎᒋᓗᒍ ᒥᑭᔫᑕᐅᓂᖅᓴᓄᑦ ᐅᒥᐊᓄᑦ. 
ᓲᕐᓗ ᐸᖕᓂᖅᑑᒥ ᓴᓇᔭᐅᓚᐅᖅᑑᑉ ᐊᔾᔨᐸᓗᐊᓂᒃ 
ᐊᑭᑐᔪᑲᓪᓚᕈᓘᓚᐅᕐᒥᒻᒪᑦ. 
 
ᑕᐃᒫᒃ ᓯᕗᒧᐊᒋᐊᓐᓂᐊᕈᑦᑕ ᑲᓇᑕᐅᑉ 
ᒐᕙᒪᑐᖃᒃᑯᖏᑦ ᒥᒃᓴᐅᓴᖃᑎᒋᓕᑕᐃᓐᓇᕋᔭᖅᑕᕗᑦ 
ᐸᕐᓇᒌᕈᑦᑐ ᑲᑐᔾᔨᖃᑎᒋᓗᑎᒍ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᑕᑉᑑᓇ. ᒥᔅᑕ ᐊᕐᕚᕐᓗᒃ. 
 
ᐊᕐᕚᕐᓗᒃ (ᑐᓵᔨᑎᒍᑦ): ᑐᑭᓯᔭᕋ, ᖁᔭᓕᓪᓗᖓᓗ, 
ᒥᓂᔅᑖ. ᑭᓯᐊᓂᓕ ᑕᖅᑲᒃᑯᐊ ᐃᓅᖃᑎᕗᑦ 
ᑐᓴᖅᑎᒋᐊᖃᕋᑦᑎᒍ. ᒐᕙᒪᑐᖃᒃᑯᓐᓃᑦ ᓱᓕ 
ᐊᔪᐃᓐᓇᖅᑭᓯ ᐊᔭᐅᕆᕕᓯ ᓴᓇᖁᓗᒋᑦ 
ᑐᓚᒃᑕᕕᒃᓴᓂᒃ, ᐅᖅᑯᐊᓂᔅᓴᓂᒃ 
ᐅᒥᐊᕋᓛᖑᓂᖅᓴᓄᑦ? ᐊᕐᕌᒎᒃ ᒪᕐᕉᒃ 
ᐊᓂᒍᖅᓯᒪᓕᖅᑑᒃ ᑖᒃᑯᐊ 
ᑐᒃᓯᕌᕆᕙᓪᓕᐊᓯᓚᐅᖅᓯᒪᒐᑦᑎᒍ. 
 
ᐱᓕᕆᕝᕕᓰ ᐋᖅᑭᒋᐊᕆᒍᓐᓇᓚᒐᕙᑦ 
ᓇᓕᐊᓐᓂᑐᐃᓐᓇᖅ ᓄᓇᓕᐅᔪᒥᒃ ᑐᓚᒃᑕᕐᕕᖏᓐᓂᒃ 
ᐅᕝᕙᓗ ᐅᒥᐊᖃᕝᕕᓂᒃ. ᐄᖑᑉᐸᑦ, ᓇᓪᓕᐊᒃ 
ᓄᓇᓕᒃ ᐱᒋᐊᖅᑕᐅᖄᕐᓂᐊᖅᐸᑦ? 
(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᐊᕐᕚᕐᓗᒃ. ᒥᓂᔅᑕ ᑕᑉᑑᓇ. 
 
ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ, ᖁᔭᓕᓪᓗᖓᓗ 
ᐃᑲᔪᖅᓱᐃᓐᖑᐊᑕᖅᓯᓐᓇᖃᑦᑕᕐᖓᑦ ᒥᔅᑕ ᐊᕐᕚᕐᓗᒃ. 
ᐄ, ᐊᔭᐅᕆᖃᑦᑕᖅᑐᒍᑦ ᐊᒃᓱᕈᖅᑐᑕ 
ᐊᔪᐃᓐᓇᑲᐅᑎᒋᓪᓗᑕ ᓱᒃᑲᔪᐊᓘᒐᓱᒃᑲᓗᐊᖅᑐᑕ 
ᐱᔪᒪᓂᕗᑦ ᑭᓯᐊᓂ ᓱᒃᑲᔪᐊᓘᒍᓐᓇᖏᒻᒪᑕ 
ᐋᑐᕚᒥᐅᑕᑦ. ᐅᕙᒍᑦ ᒥᓂᔅᑕᐅᖃᑎᒌᑦᑐᑕ ᐊᓪᓛᑦ 
ᑲᑎᒪᔨᖅᔪᐊᖏᑕ ᑲᑎᒪᔨᕋᓛᖏᓐᓄᑦ ᐅᓐᓄᒃ ᑕᐃᒫᒃ 
ᐊᔪᐃᓐᓇᓚᐅᕐᒥᒐᑦᑕ ᑲᑎᒪᖃᑎᒋᓪᓗᑎᒍ. ᑖᓐᓇ 
ᐅᖅᑯᐊᖅ ᐅᒥᐊᕋᓛᖑᓂᖅᓴᓄᑦ ᑐᓚᒃᑕᕕᒃᓴᖅ 
ᐊᔪᐃᓐᓈᕆᒃᑲᓐᓂᓚᐅᕐᒥᔭᕗᑦ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ 
ᐊᕐᕚᕐᓗᒃ. 
 
ᐊᕐᕚᕐᓗᒃ (ᑐᓵᔨᑎᒍᑦ): ᐄ, ᖁᔭᓐᓇᒦᒃ, 
ᐃᒃᓯᕙᐅᑖᖅ, ᒥᓂᔅᑕᓗ. ᑮᓇᐅᔭᖅᑎᒎᑦ 
ᒪᑭᑉᐸᓪᓕᐊᒍᑎᔅᓴᓂᒃ ᑕᑯᓐᓇᓐᖑᐊᕋᑦᑕ 
ᐊᖏᔪᐊᓗᒻᒥᒃ ᑕᐃᒃᑯᐊ ᐅᒥᐊᕋᓛᖑᓂᖅᓴᓄᑦ 
ᐅᖅᑯᐊᓂᖃᓕᖅᑲᑕ ᑐᓚᒃᑕᑦᕕᖃᓕᖅᑲᑕ 
ᐱᓗᐊᖅᑐᒥᒃ ᑕᐃᒃᑯᐊ ᓄᓇᓖᑦ ᐃᖃᓗᓕᕆᓂᕐᒧᑦ 
ᓂᐅᕋᐃᕕᔅᓴᐅᔪᓐᓇᖅᑐᑦ, ᑐᓚᒃᑕᑦᕕᖃᑦᓯᐊᕈᑎᒃ.  
 

ᐊᕐᕌᓂ ᐅᖃᓚᐅᕋᒪ ᑕᐃᒪᐃᑦᑐᓐᓇᓚᐅᖏᓇᑦᑕ 
ᑕᐃᒃᑯᐊ ᐃᖃᓗᑦ, ᖃᓕᕋᓕᓐᓂᐅᑏᑦ ᐅᒥᐊᒃᑲᓪᓚᐃᑦ 
ᐊᒻᒪ ᑭᖑᑉᐸᓂᐊᖅᑏᑦ ᐅᒥᐊᖅᐸᖏᑦ ᑕᑉᐹᓂ 
ᒥᑦᑎᒪᑕᓕᐅᑉ ᖃᓂᒋᔮᓃᖃᑦᑕᕐᒪᑕ ᐃᒪᕕᒻᒥ. ᐊᕗᖓ 
ᐊᑯᑭᑦᑐᑦ, ᓅᒃᒧᑦ ᓂᐅᕙᓐᓛᓐᒧᓪᓘᓐᓃᑦ 
ᓂᐅᕋᐃᒋᐊᖃᖃᑦᑕᕐᒪᑕ ᖃᓕᕋᓕᒃᑕᒥᓂᒃ, 
ᑭᖑᑉᐸᓂᓪᓘᓐᓃᑦ ᐅᑎᖅᑕᕈᑎᖏᑦ ᐅᖅᓴᐅᑎᖏᑦ 
ᐊᑭᑐᔪᖅᔪᐊᒻᒪᕆᐊᓘᓪᓗᑎᒃ. 
ᐊᑭᑭᓐᓂᖅᓴᐅᒐᔭᓚᐅᕋᓗᐊᖅᑎᓪᓗᒍ ᒥᑦᑎᒪᑕᓕᖕᒧᑦ 
ᓂᐅᕋᖅᑕᐅᑉᐸᑕ ᑐᓚᒃᑕᑦᕕᖃᑦᓯᐊᖅᐸᑦ. 
 
ᑕᒪᒃᑯᐊ ᖃᓕᕋᓕᓐᓂᐊᕐᓃᑦ, ᑭᖑᑉᐸᓂᐊᕐᓃᑦ 
ᐱᕕᐅᒍᓐᓇᓯᐊᖅᑐᑦ ᑮᓇᐅᔭᓕᐅᕈᑕᐅᔪᓐᓇᑎᐊᖅᑐᑦ 
ᐃᓄᓕᕆᔨᖃᑦᑕᖅᑐᓄᑦ. $40 ᒥᓕᐊᓐᖐᓐᓃᑦᑐᓂᒃ 
ᐊᑭᓕᖅᓱᐃᖃᑦᑕᑎᓪᓗᑕ ᐃᓄᓕᕆᔨᖃᑦᑕᖅᑐᓄᑦ 
ᐃᖅᑲᓇᐃᔮᒃᓴᐅᒐᔭᖅᑑᒐᓗᐊᑦ ᑕᒪᒃᑯᐊ ᑕᐃᒃᑯᓄᖓ 
ᐃᓄᓕᕆᔨᖃᑦᑕᖅᑐᓄᑦ ᑕᕝᕚᓘᒐᔭᕋᓗᐊᕐᒪᑕ.  
 
ᐱᔾᔪᑎᖏᓐᓂᒃ ᓱᓇᒃᑯᑏᑦ ᐅᑯᐊ ᐊᑐᕆᐊᓕᕗᑦ 
ᐊᕕᑦᑐᖅᓯᒪᓗᑎᒃ ᓇᓗᓇᐃᔭᖅᑐᖅᓯᒪᓗᑎᒃ 
ᓇᓗᓇᐃᔭᖅᑕᐅᑉᐸᑕ ᑮᓇᐅᔭᖅᑎᒍᑦ 
ᒪᑭᒪᔾᔪᑕᐅᔪᓐᓇᖅᑐᑦ ᑐᓚᒃᑕᑦᕕᖃᑦᓯᐊᕈᑦᑕ 
ᖃᐅᔨᔭᐅᓪᓗᐊᕋᓗᐊᕐᒪᑕ. ᖁᔭᓐᓇᒦᒃ ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ 
ᐊᕐᕚᕐᓗᒃ. ᐃᖅᑲᐃᑎᒍᒪᓪᓗᒍ ᒪᓕᒐᓕᐅᖅᑎ 
ᐅᖓᑕᐅᔾᔨᕙᓪᓚᐃᓕᕋᑦᑕ ᐱᔾᔪᑎᖓᑕ ᐅᖃᐅᓯᑦᑕ. 
ᑭᓯᐊᓂ ᒥᓂᔅᑕ ᑕᑉᑑᓇ ᑭᐅᒍᒪᑉᐸᑦ 
ᑭᐅᒍᓐᓇᕆᓪᓗᓂ.  
 
ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᖁᔭᓐᓇᒦᓪᓗ ᒥᔅᑕ ᐊᕐᕙᕐᓗᒃ 
ᐊᐱᖅᑯᑎᓐᓄᑦ ᐅᖃᐅᓯᓐᓄᑦ. ᐄ, ᐊᔭᐅᕆᖃᑦᑕᖅᑐᑦ 
ᐊᔪᐃᓐᓇᖅᑐᑕ ᐃᒪᕐᒥᐅᑕᓕᕆᔨᒃᑯᓐᓄᑦ ᐊᒻᒪᑦᑕᐅᖅ 
ᑲᓇᑕᐅᑉ ᑲᑎᒪᕕᔾᔪᐊᖏᓐᓄᑦ ᑲᑎᒪᔨᕋᓛᖏᓐᓄᑦ 
ᐅᓂᒃᑳᖃᑦᑕᕆᓪᓗᑕ. ᐅᖃᖃᑦᑕᖅᑐᒍᑦ 
ᐅᓂᒃᑳᓕᐅᓕᕋᐃᒻᒪᑕ ᐋᑐᕚᒥᐅᓄᑦ 
ᑐᒃᓯᕋᐅᔾᔭᐅᔪᒪᓪᓗᑕ ᐃᒪᕐᒥᐅᑕᓕᕆᔨᒃᑯᓐᓂ. 
 
ᐊᒻᒪ ᐅᒥᐊᖅᐸᐃᑦ ᓂᐅᕋᐃᖃᑦᑕᖅᑐᑦ ᐊᑯᑭᑦᑐᓄᑦ. 
ᑕᒫᓂ ᓂᐅᕋᐃᓗᐊᓕᕋᓗᐊᕐᖓᑕ ᐱᔾᔪᑎᖃᕈᓐᓃᕋᑦᑕ  

ᓄᖅᑲᖓᐅᑎᓂᑦ ᑕᐃᒪᐃᓐᓂᖓᓄᑦ ᐊᔪᐃᓐᓇᖅᑐᒍᑦ 
ᕿᑭᖅᑕᖅᔪᐊᒥ ᑐᓚᑦᑕᕐᕕᓕᐅᕈᒪᓗᑕ Class D-
ᖑᓂᕋᖅᑕᐅᔪᖅ ᓇᓗᓇᐃᖅᑕᐅᓯᒪᓂᖓᓂ 
ᑐᓚᑦᑕᕐᕕᓕᐅᕐᓂᖅ. $20-ᒥᓕᐊᖏᓐᓃᒐᔭᕐᒪᑦ 
ᐊᑭᖓ ᑐᓚᑦᑕᕐᕕᓕᐅᕈᑦᑕ ᓂᐅᕋᐃᕕᐅᒐᔭᖅᑐᒥ.  
 
ᐄ, ᐊᔪᐃᓐᓈᖃᖅᑐᒍᑦ ᓄᓇᕗᑦ ᑭᒡᒐᑐᖅᑐᒍ 
ᑐᓚᑦᑕᕕᑦᑖᐸᓪᓕᐊᒍᒪᓪᓗᑕ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᑕᑉᑑᓇ. ᒥᔅᑕ ᐊᕐᕚᕐᓗᒃ. ᑲᔪᓯᖔᑐᐃᓐᓇᖅᑕ. 
ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔪᓕᕆᔨᒃᑯᓪᓗ. 
ᐊᖏᖅᑕᐅᕙᒌᖅᓯᒪᖏᑦᑐᑦ. ᑲᑎᑦᑐᒋᑦ 
ᐃᖏᕐᕋᔪᓕᕆᔨᒃᑯᑦ $800,000 ᐲᖅᓯᕕᐅᓚᖓᔪᑦ. 
ᐊᖏᖅᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑲᑎᓪᓗᑎᑦ $800,000 
ᐲᖅᓯᕕᐅᓚᖓᔪᖅ. ᐊᖏᖅᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒪᒃᐱᒐᖅ 8. 
ᓄᓇᕗᑦ ᐃᓪᓗᓕᕆᔨᖅᔪᐊᒃᑯᑦ ᐊᑭᑐᔫᑎᓄᑦ 
ᐊᖏᖅᑕᐅᕙᒌᖅᓯᒪᓐᖏᑦᑐᑦ. ᑲᑎᑦᑐᒋᑦ ᓄᓇᕗᑦ 
ᐃᓪᓗᓕᕆᔨᖅᔪᐊᒃᑯᑦ. $41,100,000. ᐊᖏᖅᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑲᑎᑦᑐᒋᑦ 
ᐱᓕᕆᕕᖓᓄᑦ. $41,100,000. ᐊᖏᖅᐱᓰ?  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒪᒃᐱᒐᖅ 2-
ᒧᑦ. ᐅᐃᒍᖏᓐᓄᑦ. ᐊᑭᑐᔫᑎᓄᑦ ᐃᓚᒋᐊᕈᑏᑦ. 
$18,300,000. ᐊᖏᖅᐱᓰ?  
 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᖃᑯᖅᑕᓂ 
ᐱᖁᔭᒃᓴᖅ 29-ᒨᕈᕕᑦ ᒪᓕᒐᑦᑎᓂ ᖃᑯᖅᑕᓂ. 
ᓇᓂᕕᓯᐅᒃ? ᐱᖁᔭᒃᓴᖅ 29. ᐃᓚᒋᐊᕈᑦ 
ᑮᓇᐅᔭᖅᑐᕈᑎᔅᓴᓄᑦ ᐊᑭᑐᔫᑏᑦ ᐱᖁᔭᒃᓴᖅ 2, 
2010-2011. ᓈᓴᐅᑎᖓ 1. ᐊᖏᖅᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓈᓴᐅᑎᖓ 2. 
ᐊᖏᖅᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓈᓴᐅᑎᖓ 3. 
ᐊᖏᖅᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᒻᒪ ᒪᒃᐱᒐᖅ 
ᑭᖑᓪᓕᖅᐹᖓᓅᕐᓗᑕ. ᐃᓚᒋᐊᕈᑦ ᒪᑦᓯ 31, 2011 
ᐃᓱᐊᓄᑦ. ᐃᓚᒋᐊᕈᑎᔅᓴᐃᑦ ᐊᑭᑐᔫᑎᓄᑦ, 
$18,300,000. ᐊᖏᖅᐱᓰ?.  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑲᑎᓪᓗᒋᑦ ᐊᑭᑐᔫᑎᑦ. 
$18,300,000. ᐊᖏᖅᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐅᑎᕐᒥᓗᑕ. ᓈᓴᐅᑎᓕᒃ 
4. ᐊᖏᖅᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓈᓴᐅᑎᓕᒃ 5. 
ᐊᖏᖅᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓈᓴᐅᑎᓕᒃ 6. 
ᐊᖏᖅᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒪᒃᐱᕐᒥᓗᒍ. ᓈᓴᐅᑎᓕᒃ 
7. ᐊᖏᖅᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᖏᖃᑎᒌᑉᐱᑖ 
ᒪᓕᒐᒃᓴᖅ 29 ᑕᒪᒃᑭᖅᑐᒍ. ᐊᖏᖅᐱᓰ 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒪᓕᒐᐅᑉ 62(2) 
ᑲᑎᒪᔾᔪᑎᔅᓴᓅᖅᑕᐅᔪᓐᓇᓯᒻᒪᑦ ᐱᖓᔪᐊᓐᓂ 
ᐅᖃᓕᒫᖅᑕᐅᓂᐊᕐᖓᑦ. ᐊᖏᖅᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᐲᑕᓴᓐ. 
ᒪᑐᓯᒋᐊᕈᑎᓂᑦ ᐅᖃᐅᓯᔅᓴᖃᖅᑭᑦ?  
 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᖁᔭᓐᓇᒦᑦᑕᐅᖅ 
ᒪᓕᒐᓕᐅᖅᑎᐅᖃᑎᕗᓪᓗ 
ᐊᐱᖅᑯᑎᔅᓴᕆᖅᑲᐅᔭᔅᓯᓐᓄᑦ. 
ᐊᐱᖅᓱᖃᑦᑕᓚᐅᕋᔅᓰᓛᒃ ᐅᓪᓘᓐᓃᒃ ᐱᒻᒪᕆᐊᓗᓐᓂ 
ᐊᐱᖅᑯᑎᖃᖅᑐᓯ. 
 
ᐊᔾᔨᒌᓐᖏᑦᑐᓂᑦ ᑭᐅᔾᔪᑎᖃᖃᑦᑕᖅᓱᖓ 
ᐅᖃᓚᐅᕋᒪ ᑖᓐᓇ ᐊᑕᐅᓯᐊᑐᐃᓐᓇᖅᑐᓂ 
ᑕᐃᒪᐃᓐᓂᐊᖅᑑᒐᓗᐊᖅ ᑭᐱᓯᓂᕆᔭᕗᑦ 
ᐱᓕᕆᕝᕕᓐᓂ. ᐃᓕᓐᓂᐊᕈᑎᓪᓚᕆᐊᓗᑎᒍᓪᓗ ᐊᒻᒪ 
ᒐᕙᒪᒃᑯᑦ ᓵᙵᔭᐅᒋᐊᖃᕐᓂᖏᓐᓄᑦ 
ᑭᐅᔪᓐᓇᕐᓂᓴᐅᒋᐊᖃᕐᓂᖅ 
ᐱᓕᕆᐊᕆᓂᖅᓴᕆᓂᐊᓕᕋᑦᑎᒍ 
ᑭᐅᔪᓐᓇᓂᖅᓴᐅᔪᒪᒧᑦ. ᑕᒪᒃᑯᐊ ᑭᒃᑯᑐᐃᓐ ᒐᕙᒪᒃᑯᑦ 
ᑎᒥᖁᑎᒋᔭᖏᑦ ᓇᐅᑦᑎᑐᑦᑎᐊᓂᖅᓴᕆᓗᑎᒍᑦ. 
 
ᖁᔭᓕᕕᒋᔪᒪᔭᒃᑲ ᒥᓂᔅᑕᐅᖃᑎᒃᑲ ᑲᑎᒪᔨᖏᑦ 
ᐊᑦᓱᕈᑦᑎᐊᖅᑐᑎᒃ ᑲᑎᖅᓱᐃᓚᐅᕐᒪᑕ  

ᑭᐱᑎᕆᓪᓗᑎᒃ ᐱᓕᕆᕝᕕᓂᒃ. ᐱᖁᔭᑦᓴᐃᑦ 
ᐋᖅᑭᓱᖅᑐᓂᒋᑦ ᐊᑐᕐᓂᐊᖅᑕᕗᑦ 
ᐃᓕᓐᓂᐊᕈᑎᒋᓪᓚᕆᓚᐅᕋᑦᑎᒍ ᑖᒃᑯᐊᓗ 
ᒥᓂᔅᑕᐅᖃᑎᒃᑲ ᒥᓂᔅᑕ ᒪᓕᒐᓕᐅᖅᑎᐅᖃᑎᒃᑲᓗ 
ᖃᐅᔨᒪᔭᐅᒋᐊᖃᕐᖓᑕ ᓄᓇᕗᒻᒥᐅᓄᑦ. 
ᐊᖏᖃᑎᒌᖃᑦᑕᕐᓂᒃᑯᑦ ᓄᓇᕗᒥᐅᓂᒃ 
ᑭᒡᒐᑐᑦᑎᐊᕋᓱᒃᑲᑦᑎᒍ. ᐋᔩᕐᓂᒃᑯᑦ ᓇᓗᓇᙱᑦᑐᖅ 
ᓄᓇᓕᓐᓃᑦᑐᑦ ᐃᑲᔪᕋᓱᐊᖅᑕᕗᑦ 
ᐃᑲᔪᕋᓱᐊᓪᓚᕆᒃᑲᑦᑎᒍᑦ ᐃᓱᒪᓕᐅᕈᑎᐅᒋᐊᓖᑦ 
ᐱᔭᕆᐊᑐᔪᖅᔪᐊᕌᓘᖃᑦᑕᕐᒪᑕ. ᐃᓛᓐᓂᒃᑯᑦ 
ᐱᔭᕐᓂᖏᑦᑐᑯᓘᖃᑦᑕᖅᑐᑎᒃ ᒥᓂᔅᑕᐅᓗᑕ. ᑕᐃᒫᒃ 
ᑭᓯᐊᓂᐅᒋᓪᓗᑎᒃ. 
 
ᖁᔭᓐᓇᒦᕈᒪᓪᓗᒋᑦ ᑮᓇᐅᔭᓕᕆᔨᒃᑯᓐᓂ 
ᐃᖅᑲᓇᐃᔭᖅᑎᕗᑦ ᑐᑭᒧᐊᑦᑎᑦᑎᑦᑎᐊᓚᐅᕐᒪᑕ 
ᑲᑎᖅᓱᐃᓪᓗᑎᓪᓗ ᐅᖃᐅᓯᔅᓴᑎᓐᓂᒃ. 
 
ᑕᕝᕗᖓ ᐃᓱᓕᑲᐃᓐᓇᖅᐳᖓ ᐃᒃᓯᕙᐅᑖᖅ. 
ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᐲᑕᓴᓐ. ᖁᔭᓐᓇᒦᑦᑕᐅᖅ ᐃᖅᑲᓇᐃᔭᖅᑎᑎᑦ. 
(ᑐᓵᔨᑎᒎᕈᓐᓃᖅᑐᖅ) ᐃᖅᓱᒃᑏ, 
ᐃᑲᔪᑲᐃᓐᓇᕈᓐᓇᕈᕕᒋᑦ ᐊᓂᓂᐊᖅᑎᓪᓗᒋᑦ. 
 
(ᑐᓵᔨᑎᒍᑦ) ᒪᓕᒐᓕᕆᔨᕗᑦ ᒪᐅᙵᖃᑕᐅᖁᒐᒃᑯ 
ᐊᖏᖅᐱᓰ?  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕᖓᑦ 
ᒥᔅᑕ ᑕᐹᕐᔪᒃ ᐅᖃᐅᓯᕐᖓᐅᑎᖏᓐᓂᒃ 
ᐅᖃᕆᐊᕈᓐᓇᖅᓯᔪᖅ ᒪᑐᐃᖅᓯᒋᐊᕈᑎᓂᒃ.  
 
ᒪᓕᒐᒃᓴᖅ 20 - ᐋᖅᑭᒋᐊᕈᑎ ᒪᓕᒐᐃᑦ ᐊᑎᖏᑦ 

ᐃᓕᓐᓂᐊᖅᑐᓕᕆᓂᕐᒧᑦ - ᑲᑎᒪᔨᕋᓛᓂᑦ 
ᐃᓱᒪᒃᓴᖅᓯᐅᖅᑕᐅᓂᖓ 

 
ᐊᖓᔪᖅᑳᖅ ᓗᐃ ᑕᐹᕐᔪᒃ: ᖁᔭᓐᓇᒦᒃ, ᖁᔭᓐᓇᒦᒃ, 
ᐃᒃᓯᕙᐅᑖᖅ ᐅᓐᓄᓴᒃᑯᑦ. ᑖᒃᑯᐊ ᑖᓐᓇᐃᓛᒃ 
ᒪᓕᒐᒃᓴᖅ 20 ᐋᖅᑭᒋᐊᕈᑎ ᒪᓕᒐᐃᑦ  

ᐊᑎᖏᑦ ᐃᓕᓐᓂᐊᖅᑐᓕᕆᓂᕐᒧᑦ 
ᒪᓕᒐᙳᓚᐅᖅᑎᓪᓗᒍ ᑖᒃᑯᐊ 
ᐋᖅᑭᒃᓱᖅᑕᐅᑲᓐᓂᕆᐊᖃᕐᒪᑕ.  
 

ᐃᒃᓯᕙᐅᑖᖅ, ᑖᓐᓇ ᓄᑖᖅ ᐃᓕᓐᓂᐊᖅᑐᓕᕆᓂᕐᒧᑦ 
ᒪᓕᒐᖅ ᓯᑎᐱᕆ 18, 2008-ᖑᑎᓪᓗᒍ ᑕᕝᕙᓂ 
ᐊᖏᖅᑕᐅᓚᐅᖅᓯᒪᖕᒪᑦ. ᑖᓐᓇ ᒪᓕᒐᖅ ᓴᓇᔭᐅᓯᒪᔪᖅ 
ᓄᑖᖅ. ᑖᓐᓇ ᑎᑎᕋᕆᐊᖃᓚᐅᖅᓯᒪᖕᒪᑦ 
ᓄᑖᑦᑎᐊᖑᖏᓪᓗᓂ ᑕᐃᒪᓕ ᑕᐃᒪᓐᓇᐃᑦᑑᓂᖓᓄᑦ 
ᑕᒪᒃᑯᐊ ᑕᐃᒎᓯᖏᑦ ᐊᔾᔨᒌᒍᓐᓃᖅᓯᒪᖕᒪᑕ ᑖᒃᑯᐊ 
ᑐᑭᖐᓛᒃ ᐊᔾᔨᒌᒃᑲᓗᐊᖅᑎᓪᓗᒋᑦ. ᑕᒪᒃᑯᐊ 
ᐊᓯᔾᔨᕈᑕᐅᓂᐊᖅᑐᑦ ᒪᓕᒐᐃᑦ ᐊᓯᖏᑦ, 
ᐃᓕᓐᓂᐊᖅᑐᓕᕆᔨᒃᑯᑦ ᒪᓕᒐᖁᑎᖏᑦᑕ ᐊᓯᐊᓃᑦᑐᑦ 
ᑕᒪᒃᑯᓄᖓ ᐊᔾᔨ 
ᒌᓕᖅᑎᓐᓇᓱᐊᕈᒪᒐᑦᑎᒍᑦ ᒪᓕᒐᐃᑦ ᐊᓯᕈᓘᔭᖏᑦ. 
ᑖᒃᑯᐊ ᑖᓐᓇ ᓄᑖᙳᓚᐅᖅᑎᓪᓗᒍ. 
 

ᑖᓐᓇ ᒪᓕᒐᔅᓴᖅ 20 ᐋᖅᑭᒋᐊᖅᓯᓂᐊᖅᑐᖅ 
ᐊᔾᔨᒌᙱᑦᑐᓂᒃ ᒪᓕᒐᐅᔪᓂᒃ. ᑖᓐᓇ 
ᐃᓕᓐᓂᐊᖅᑐᓕᕆᓂᕐᒧᑦ ᒪᓕᒐᖅ 
ᐃᖏᕐᕋᑦᑎᐊᕈᓐᓇᖁᓪᓗᒍ ᑖᒃᑯᐊ ᐊᓯᔾᔨᖅᑕᐅᖁᔭᕗᑦ 
ᐊᑐᐊᒐᖏᓐᓂ ᐊᓯᔾᔩᔾᔮᙱᑦᑎᐊᖅᑐᑦ. ᑖᒃᑯᐊᓕ 
ᐊᓯᔾᔨᖅᑕᐅᖁᔭᕗᑦ ᐅᖃᐅᓯᑦᑕᐃᓐᓇᐃᑦ ᑖᒃᑯᐊ 
ᐊᓯᔾᔨᖅᑕᐅᑎᓐᓇᓱᖕᓂᐊᖅᑕᕗᑦ ᑐᑭᖏᑦ 
ᓱᕐᕋᖏᒃᑲᓗᐊᖅᑎᓪᓗᒋᑦ. ᑕᐃᒪᐃᑦᑑᓂᖓᓄᑦ, ᑕᒪᒃᑯᐊ 
ᒪᓕᒐᐃᑦ ᐊᓯᖏᑦ ᐊᑐᐊᒐᖏᓪᓗ 
ᐋᖅᑭᒍᑎᒋᔭᕆᐊᖃᕐᓂᐊᕋᑦᑎᒍ ᑕᕝᕗᖓ 
ᐃᓕᓐᓂᐊᖅᑐᓕᕆᓂᕐᒧᑦ ᒪᓕᒐᕐᒧᑦ. 
 

ᐊᓯᔾᔨᖅᑕᐅᔾᔪᑕᐅᓂᐊᖅᑐᑦ ᑕᒪᒃᑯᐊ ᐊᔾᔨᒌᙱᒐᓚᒃᑐᑦ 
ᖃᑦᑎᐅᕌᖅᔪᖕᒪᑕᐃᓛᒃ ᐃᓕᓐᓂᐊᖅᑐᓕᕆᓂᕐᒧᑦ 
ᒪᓕᒐᐅᑉ ᐅᖃᐅᓯᖅᑕᖏᓐᓂᒃ. ᑖᒃᑯᐊᑦᑕᐅᖅ 
ᐊᑎᔭᕆᐊᖃᕐᓂᐊᕐᒪᑖ ᑐᑭᖏᓐᓂᒡᓗ ᐊᓯᖏᓐᓂᒡᓗ 
ᐅᑯᐊ ᐱᓗᐊᙳᐊᖅᑐᒥᒃ, ᐃᓕᓐᓂᐊᖅᑐᓕᕆᓂᕐᒧᑦ 
ᒪᓕᒐᖅ ᐊᒻᒪᓗ ᑖᒃᑯᐊ ᑮᓇᐅᔭᐃᑦ ᐊᐅᓚᑕᐅᓂᖏᓐᓄᑦ 
ᒪᓕᒐᖅ, ᓂᕈᐊᖅᑕᕐᓂᕐᒧᑦ ᓄᓇᓕᖕᓂᑦ 
ᓂᕈᐊᖃᑦᑕᕐᓂᕐᒧᑦ ᒪᓕᒐᖅ ᐊᒻᒪᓗ ᑕᒪᒃᑯᐊ 
ᐊᔾᔨᒌᙱᑦᑐᑦ ᐱᔪᓐᓇᐅᑎᙳᖅᑎᑕᐅᓯᒪᔪᑦ 
ᖃᓄᑐᐃᓐᓇᖅ ᐋᖅᑭᒃᐹᓪᓕᕈᑎᒃᓴᐅᓂᐊᖅᑐᓄᑦ 
ᑖᒃᑯᓄᖓ.  
 

ᐊᒻᒪᓗ ᑖᓐᓇ ᓄᓇᕗᒻᒥ ᐃᓕᓴᐃᔨᒃᑯᑦ 
ᑲᑐᔾᔨᖃᑎᒌᖏᑦᑕ ᒪᓕᒐᖁᑖ ᐊᒻᒪᓗ ᑕᒪᒃᑯᓄᖓ 
ᒐᕙᒪᒃᑯᓐᓄᑦ ᐱᔨᑦᑎᕋᖅᑏᑦ ᒪᓕᒐᖁᑖ ᑖᒃᑯᐊᑦᑕᐅᖅ 
ᐋᖅᑭᒃᑕᐅᔭᕆᐊᖃᕐᓂᐊᕐᒥᒻᒪᑕ ᑕᕝᕙᓂ 
ᓇᓗᓇᐃᖅᓯᒪᒋᓪᓗᑎᒃ ᐱᖁᔭᒃᓴᖅ 20-ᒥ 
ᐃᓕᓐᓂᐊᖅᑐᓕᕆᓂᕐᒧᑦ ᒪᓕᒐᐅᓂᐊᖅᑐᒧᑦ. 
ᐱᔾᔪᑎᖃᓗᐊᖅᖢᑎᒃ ᐃᓕᓴᐃᔩᑦ ᑕᐃᔭᐅᓂᖏᑦ 
ᑕᒪᒃᑯᐊ ᐃᖅᑲᓇᐃᔭᖅᐸᒃᑐᑦ ᐃᓕᓐᓂᐊᕐᕕᐅᑉ 
ᐃᓗᐊᓐᓂ. ᐊᒻᒪᓗ ᑕᕝᕙᓂ 
ᓇᓗᓇᐃᖅᓯᒋᐊᖅᓯᒪᓂᐊᕆᕗᖅ ᖃᓄᖅ ᑖᓐᓇ  

ᐅᖃᐅᓯᖅᑕᖓ, ᑐᑭᖓ ᐊᓯᔾᔨᐊᖅᔪᖕᓂᐊᕐᒪᖔᑦᑎᒍ 
ᐃᓕᓴᐃᔨᐅᓂᐅᑉ ᒥᒃᓵᓅᖓᔪᑦ.  
 

ᑖᒃᑯᐊ ᐊᔾᔨᒌᖏᑦᑐᑦ ᑕᕝᕙᓂ ᐊᑭᓕᖅᑕᐅᖁᔭᕗᑦ 
ᐱᖁᔭᒃᓴᖅ 20-ᒧᑦ ᑐᕌᖓᓗᐊᕐᓂᐊᕐᒥᔪᖅᑕᐅᖅ 
ᐃᓕᓐᓂᐊᖅᑐᓕᕆᓂᕐᒧᑦ ᑖᒃᓰᔭᕆᐊᖃᕐᓂᖅ. ᒪᓕᒐᖅ 
ᑖᓐᓇ ᐊᓯᔾᔨᖅᑕᐅᔭᕆᐊᖃᕈᑎᒋᓂᐊᖅᑕᖓ ᑕᒪᒃᑯᓄᖓ 
ᓄᓇᓖᑦ ᒐᕙᒪᒋᔭᖏᓐᓄᑦ ᐊᒻᒪᓗ ᕼᐋᒻᓚᒃᑯᑦ 
ᒪᓕᒐᖁᑖ, ᓄᓇᓕᖕᓂ ᒐᕙᒪᒋᔭᐅᔪᑦ ᒪᓕᒐᖁᑖ ᐊᒻᒪᓗ 
ᑕᒪᒃᑯᐊ ᑖᒃᓰᔭᕈᑕᐅᕙᒃᑐᑦ ᒪᓕᒐᖏᑦ. ᑖᒃᑯᐊᑦᑕᐅᖅ 
ᐊᓯᔾᔨᖅᑕᐅᕌᖅᔪᖕᓂᐊᕐᒥᖕᒪᑕ ᑖᓐᓇ ᒪᓕᒐᖅᑖᓵᖑᔪᖅ 
ᐃᓕᓐᓂᐊᖅᑐᓕᕆᓂᕐᒧᑦ ᑖᒃᓰᔭᕆᐊᖃᕐᓂᖅ ᑕᒪᒃᑯᓇᓂ 
ᐱᔾᔪᑎᒋᓪᓗᒍ. ᑭᓯᐊᓂ ᒫᓐᓇ ᐃᓕᓐᓂᐊᖅᑐᓕᕆᓂᕐᒧᑦ 
ᑖᒃᓰᔭᖅᑎᑦᑎᓂᕐᒥᒃ ᓴᖅᑮᔮᖏᒃᑲᓗᐊᖅᑐᒍ 
ᐅᖃᐅᓯᖅᑕᖏᓐᓂᒃ ᑕᕝᕙᓃᑦᑐᖃᑐᐃᓐᓇᕐᓂᐊᖅᑐᖅ. 
ᑕᐃᒪᐃᑦᑑᓂᖓᓄᑦ ᑕᒪᒃᑯᐊ ᐊᓯᔾᔨᐅᑕᐅᓂᐊᖅᑐᑦ ᓲᕐᓗ 
ᒪᓕᒐᕐᒧᑦ ᑖᒃᑯᓄᖓ ᐋᖅᑭᒃᐹᓪᓕᕈᑕᐅᓂᐊᖅᑐᑦ. 
ᓯᕗᓂᑦᑎᓐᓂ ᑖᒃᓯᔭᕈᒪᔪᖃᓕᖅᑐᕕᓂᐅᓐᓂᖅᐸᑦ 
ᐃᓕᓐᓂᐊᕐᕕᒃ ᐊᐅᓚᑦᔪᑎᒋᓇᔭᖅᑕᖓᓐᓄᑦ ᒫᓐᓇ 
ᐊᑐᓐᖏᒃᑲᓗᐊᖅᑎᓪᓗᒍ ᓯᕗᓂᑦᑎᓐᓂ 
ᑕᐃᒪᐃᑦᑐᖃᕈᒪᓕᕐᓂᖅᐸᑦ ᑖᓐᓇ ᓇᐅᑦᑎᐅᒪᓂᐊᕐᒪᑦ, 
ᐃᒃᓯᕙᐅᑖᖅ. 
 

ᑖᓐᓇ ᒪᓕᒐᒃᓴᖅ, ᒪᓕᒐᖅᔪᐊᖅ 
ᐃᓕᓐᓂᐊᖅᑐᓕᕆᓂᕐᒧᑦ ᐱᒋᐊᖅᑕᐅᓕᓚᐅᖅᓯᒪᔪᖅ 
2007-ᒥ. ᑕᒪᒃᑯᐊ ᐋᖅᑭᒃᓱᕆᐊᖃᓕᓚᐅᖅᓯᒪᖕᒪᑕ 
ᑭᓪᓕᓯᓂᐊᖅᖢᑎᒍᑦ ᑕᒪᒃᑯᐊ ᐊᒃᑐᖅᑕᐅᓂᖃᕐᓂᐊᖅᑐᑦ. 
ᑕᒪᒃᑯᐊᓗ ᐊᑦᔨᒌᖏᑦᑐᓂᒃ ᐱᓕᕆᕝᕖᑦ 
ᑭᒡᓕᓯᓂᐊᖅᑕᐅᓯᒪᕗᑦ ᖃᓄᖅ ᐃᓱᒪᖕᒪᖔᑕ ᑖᓐᓇ 
ᒪᓕᒐᖅ ᐊᒻᒪᓗ ᓄᓇᕗᑦᒥ ᐃᓕᓴᐃᔩᑦ 
ᑲᑐᔾᔨᖃᑎᒌᖏᑦᑕᐅᖅ ᑭᒡᓕᓯᓂᐊᖅᑕᐅᓯᒪᒋᕗᑦ ᖃᓄᖅ 
ᐃᓱᖕᒪᖔᑕᓕ ᑖᓐᓇ ᐊᓯᔾᔨᖅᑕᐅᓇᔭᖅᐸᑕ 
ᐅᖃᐅᓯᖅᑕᖏᑦ ᐃᓚᖏᑦ ᑕᕝᕙᓂ ᓄᓇᕗᑦᒥ 
ᐃᓕᓴᐃᔩᑦ ᑲᑐᔾᔨᖃᑎᒌᖏᑕ ᒪᓕᒐᖏᑦ.  
 

ᑖᒃᑯᐊ ᓲᕐᓗ ᖃᐅᔨᓇᓱᐊᕐᓂᕐᒧᑦ ᑕᒪᓐᓇ 
ᐊᑲᐅᔪᒻᒪᕆᐅᓚᐅᖅᑐᖅ 
ᐃᖏᕐᕋᑦᑎᐊᖅᑐᒻᒪᕆᐅᓚᐅᖅᑐᕐᓗ ᐊᒻᒪᓗ 
ᐊᑭᕋᖅᑐᐃᓪᓚᕆᒃᑐᓂᒃ ᑖᔅᓱᒥ ᐱᑕᖃᓚᐅᓐᖏᓚᖅ 
ᐱᖁᔭᒃᓴᖅ 20-ᒥᒃ. 
 

ᐊᐱᖅᑯᑎᒃᓴᖃᖅᑐᖃᖅᐸᑦ 
ᑭᐅᓇᓱᕈᓘᔭᕈᓐᓇᕐᓂᐊᖅᐳᖓ, ᐃᒃᓯᕙᐅᑖᖅ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑕᐹᕐᔪᒃ. 
ᐃᖅᑲᓇᐃᔭᖅᑎᓐᓂᒃ ᑕᐅᕗᖓ ᐊᐱᖅᓱᖅᑕᐅᓂᐊᖅᑐᓂᒃ 
ᑕᐅᕗᓐᖓᖁᔨᕕᑦ? 
 

ᐊᖓᔪᖅᑳᖅ ᓗᐃ ᑕᐹᕐᔪᒃ: ᐄ, ᐱᖃᑎᖃᕈᒪᕗᖓ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᑕᐹᕐᔪᒃ. ᐱᖃᑎᒋᓂᐊᖅᑕᖐᑦ ᖃᓄᐃᒋᖏᓚᓯᐅᒃ?  
 



ᐱᖓᑦᓯᖅ, ᔫᓂ 9, 2010 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐃᖅᓱᖅᑏ, 
ᐃᑲᔪᑲᐃᓐᓇᕈᓐᓇᕈᕕᒋᑦ ᑖᒃᑯᐊ. 
 
ᖁᔭᓐᓇᒦᒃ. ᒥᓂᔅᑕ ᑕᐹᕐᔪᒃ, ᐅᖃᐅᓯᕆᑲᐃᓐᓇᒃᑭᑦ 
ᑭᓇᒃᑰᖕᒪᖔᑕ. 
 
ᐊᖓᔪᖅᑳᖅ ᓗᐃ ᑕᐹᕐᔪᒃ: ᖁᔭᓐᓇᒦᒃ, ᑖᓐᓇ 
ᓴᐅᒥᓐᓃᑦᑐᖅ ᑳᑎ ᐅᒃᐱᒃ, ᑖᒃᑯᓄᖓ ᑐᖏᓕᕆᔭᕋ 
ᐃᓕᓐᓂᐊᕐᓂᓕᕆᔨᒃᑯᓐᓄᑦ ᐊᒻᒪᓗ ᐳᕌᑦ ᓴᐃᒻᐳᔅ 
ᑕᓕᖅᐱᓐᓃᑦᑐᖅ. ᑖᓐᓇ ᐊᑐᐊᒐᑦᑎᓐᓄᑦ ᑲᒪᔨᒋᔭᕗᑦ 
ᐊᒻᒪᓗ ᐸᕐᓇᐅᑎᕆᓂᕐᒧᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᑕᐹᕐᔪᒃ. ᐅᖃᐅᓯᒃᓴᑐᐃᓐᓇᐃᑦ. ᒥᔅᑕ ᐅᑲᓕᖅ. 
 
ᐅᑲᓕᖅ: ᖁᔭᓐᓇᒦᖔᓯᑦ, ᐃᒃᓯᕙᐅᑖᖅ. ᑖᒃᑯᐊ 
ᑲᑎᒪᔨᕋᓛᑦ ᒪᓕᒐᓐᓄᑦ ᑲᑎᒪᔾᔪᑎᖃᑉᐸᑦᑐᑦ 
ᐅᓂᒃᑳᕋᔅᓴᖃᕐᖓᑕ ᖁᕕᐊᓱᑉᐳᖓ ᑖᒃᓱᒧᖓ 
ᒪᓕᒐᔅᓴᒻᒧᑦ ᐊᕙᑎᒥᒃ ᓇᒻᒪᓕᒃ. ᑖᓐᓇ ᐋᖅᑭᒋᐊᕈᑎ 
ᐊᑦᔨᒌᖏᑦᑐᓄᑦ ᐃᓕᓐᓂᐊᖅᑐᓕᕆᓂᕐᒧᑦ ᑐᕌᖓᔪᑦ.  
 
ᐃᒃᓯᕙᐅᑖᖅ, ᖃᐅᔨᒪᒐᕕᑦ ᑖᓐᓇ ᒪᓕᒐᖅ ᓄᑖᖅ 
ᐊᑐᓕᖅᑕᕗᑦ ᐃᓕᓐᓂᐊᖅᑐᓕᕆᓂᕐᒧᑦ 
ᐊᒃᑐᐊᓂᖃᑦᑎᐊᕐᖓᑦ ᐊᒻᒪᓗ ᖁᕕᐊᓇᖅᑐᓂ 
ᐱᔭᕇᕈᓐᓇᓚᐅᕋᑦᑎᒍ ᓯᕗᓂᒃᑎᓐᓂ. ᑖᓐᓇ ᓄᑖᖅ 
ᒪᓕᒐᖅ ᐊᑦᔨᒌᖏᑦᑐᒐᓚᓐᓂᒃ ᐊᒃᑐᐊᓂᖃᕐᖓᑦ 
ᐃᓕᓐᓂᐊᖅᑐᓕᓂᕐᒧᑦ ᓄᓇᕗᓕᒫᒧᑦ ᐊᒻᒪᓗ 
ᐋᖅᑭᒋᐊᕈᑕᐅᓪᓗᓂ. ᑭᓯᐊᓂᑦᑕᐅᖅ ᑖᒃᑯᐊ ᐃᓚᖏᑦ 
ᐋᖅᑭᒋᐊᕆᐊᖃᒃᑲᓐᓂᓚᐅᕐᖓᑕ ᐃᓗᐊᓃᑦᑐᑦ ᑖᒃᓱᒪ 
ᒪᓕᒐᐅᓕᖅᑑᑉ ᐃᓕᓐᓂᐊᖅᑐᓕᕆᓂᕐᒧᑦ 
ᐊᑐᓕᓚᐅᖅᑐᖅ ᔪᓚᐃ 1-ᒥ, 2009. ᑖᒃᑯᐊᓗ 
ᐊᑦᔨᒌᖏᑦᑐᑦ ᐃᓗᓕᖏᑦ ᐊᑐᓕᕐᓂᐊᖅᓯᒪᓪᓗᑎᒃ 
ᔪᓚᐃ 1, 2010-ᒥ ᐊᒻᒪᓗ ᔪᓚᐃ 1, 2011-ᐸᒥ.  
 
ᑖᓐᓇ ᒪᓕᒐᔅᓴᖅ ᐅᕙᒍᑦ ᓵᖓᓃᑦᑐᖅ 
ᐊᔾᔨᒌᙱᑦᑐᓂᒃ ᒪᓕᒐᕐᓂᒃ ᐋᖅᑭᒋᐊᖅᓯᒪᕗᖅ 
ᐊᔾᔨᒌᓕᖅᑎᑎᔾᔫᒥᓪᓗᓂ ᒥᔅᓯᖏᓐᓂᒃ ᐊᒻᒪᓗ 
ᑕᒪᒃᑯᐊ ᐊᔾᔨᒌᙱᑦᑐᑦ ᓇᒻᒪᖏᑦ ᐋᖅᑭᒋᐊᖅᑐᒋᑦ 
ᓇᓗᓇᐃᕆᐊᒃᑲᓂᖅᑐᒋᑦ.  
 
ᑖᓐᓇ ᒪᓕᒐᐅᓕᖅᑐᖅ ᑲᔪᓯᑦᑎᐊᖁᓪᓗᒍ, 
ᐃᔅᓯᕙᐅᑖᖅ, ᑲᑎᒪᔨᕋᓛᖑᓪᓗᑕ ᑖᒃᑯᓂᖓ 
ᐃᑲᔪᑦᑎᐊᖅᑯᒍᑦ ᐊᒻᒪᓗ ᑕᑯᒃᑲᓐᓂᕈᒪᓛᖅᑐᒍᑦ 
ᖃᓄᐃᓕᐅᓕᕐᒪᖔᖅ ᑖᓐᓇᐃᓛᒃ ᒥᓂᔅᑕ ᐅᕙᒍᑦ 
ᓵᖓᓃᑎᓪᓗᒍ ᓵᖓᓃᑎᓪᓗᒍ ᑲᑎᒪᔨᕋᓛᖑᑎᓪᓗᑕ.  
 

ᑖᒃᑯᐊ ᐃᓗᓕᖏᑦ ᕿᒥᕐᕈᓕᖅᑎᓪᓗᑎᒍ ᒪᓕᒐᔅᓴᐅᑉ 
ᐊᕙᑎᐅᑉ ᑖᒃᑯᐊ ᓂᕈᐊᖅᑕᐅᖃᑎᒋᓯᒪᔭᒃᑲ 
ᐊᔾᔨᒌᙱᑦᑐᒐᓚᓐᓂᒃ ᓇᓗᓇᐃᖅᓯᑲᓐᓂᓚᐅᕆᕗᑦ.  
 
ᐃᔅᓯᕙᐅᑖᖅ, ᑲᑎᒪᔨᐅᓪᓗᑕ ᓇᓗᓇᐃᖅᓯᓚᐅᖅᑯᒍᑦ 
ᑖᒃᑯᐊ ᐋᖅᑭᒋᐊᕈᑏᑦ ᐱᓗᐊᖅᑐᒥᖃᐃ ᑖᓐᓇ 
ᑐᑭᖓ ᐃᓕᓴᐃᔨᐅᑉ ᖃᓄᖅ ᒥᔅᓯᖃᓪᓚᕆᒻᒪᖔᖅ 
ᐊᐱᖅᑯᑕᐅᓯᓐᓈᓚᐅᕐᒥᔪᖅ. ᑖᒃᑯᐊᓗ 
ᐃᓇᔅᓯᒪᓚᐅᖅᑐᑎᒍ ᕿᒥᕐᕈᓚᐅᖅᑐᑎᒍ 
ᐊᔾᔨᒌᙱᑦᑐᑦ ᒥᔅᓯᖏᑦ ᑕᕝᕙᓂ ᒪᓕᒐᕐᒥ 
ᐃᓕᓴᐃᔨᓄᑦ ᑐᕌᖓᔪᓂᒃ ᐊᒻᒪᓗ ᑖᒃᑯᓄᖓ 
ᐃᖅᑲᓇᐃᔭᖅᑎᓕᒫᓄᑦ ᑐᕌᖓᔪᓂᒃ ᑖᒃᑯᐊᓗ 
ᐊᔾᔨᒌᓕᕈᒥᓇᕐᓂᖏᑦ ᑕᑯᔅᓴᕈᓚᐅᖅᑐᑎᒃ. ᑖᓐᓇ 
ᐃᓕᓴᐃᔨ ᒥᔅᓯᖓ ᖃᓄᐃᑦᑐᓪᓚᕆᐅᒻᒪᖔᖅ 
ᓇᒦᒍᓐᓇᓂᐊᕐᒪᖔᓪᓗ 
ᓇᓗᓇᐃᒃᑲᓐᓂᕆᐊᖃᖅᑑᔮᖅᑐᓂ. ᑖᓐᓇᐃᓛᒃ 
ᒥᓂᔅᑑᔪᖅ ᐅᖃᖃᑎᒋᓪᓗᑎᒍ ᖃᓪᓗᓈᑎᑐᓂᓛᒃ 
ᒪᕐᕉᒻᒪᑎᒃ ᐅᖃᐅᓯᐅᓲᒃ ᐃᓕᓴᐃᔨᐅᒍᓗᐊᖅ ᓲᕐᓗ 
ᐃᓄᑦᑎᑐᑦ ᑕᐃᔭᕗᑦ ᐃᓕᓐᓂᐊᑎᑦᑎᔨ. ᑖᒃᑯᐊ 
ᐊᔾᔨᒌᑦᑑᔮᑐᐃᓐᓇᖅᑐᑎᒃ ᐊᑐᖅᑕᐅᓲᖑᒻᒪᑕ 
ᐅᖃᐅᓯᖏᑦ ᖃᓪᓗᓈᑎᑐᑦ. 
 
ᑖᒃᑯᐊ ᑲᑎᒪᔨᕋᓛᑦ ᐃᓇᑦᑎᒋᐊᒃᑲᓂᖅᑯᑦ ᒥᓂᔅᑑᔪᒥᒃ 
ᐊᒻᒪᓗ ᐃᖅᑲᓇᐃᔭᖅᑎᖏᓐᓂᒃ. ᑖᒃᑯᐊ 
ᐃᓕᓴᐃᔨᐅᕙᑦᑐᑦ ᓄᓇᕗᒻᒥ ᐊᒻᒪᓗ 
ᐃᓕᓐᓂᐊᑎᑦᑎᔨᐅᕙᑦᑐᑦ 
ᓇᓗᓇᐃᔭᑦᑎᐊᖅᑕᐅᖁᓪᓗᒋᑦ ᖃᓄᖅ 
ᐱᐅᓯᖃᓲᖑᒻᒪᖔᑕ ᐱᓗᐊᖅᑐᒥᖃᐃ 
ᐃᖅᑲᓇᐃᔮᖏᓐᓂᒃ ᒪᓕᒐᓱᓐᓂᐊᖅᑲᑕ 
ᖃᐅᔨᒪᑦᑎᐊᕆᐊᖃᕐᖓᑕ ᖃᓄᖅ 
ᐱᐅᓯᖃᕆᐊᖃᕐᒪᖔᑕ. ᑖᒃᑯᐊᓗ ᓄᑖᖅ 
ᐊᑐᓕᖅᑕᕗᑦ ᐃᓕᓐᓂᐊᓂᕐᒧᑦ ᑐᕌᖓᔪᑦ ᑕᐃᒫᒃ 
ᐋᖅᑭᒋᐊᕐᓂᖓ ᐋᖅᑮᒋᐊᕈᒪᓕᕐᓂᖓ 
ᐊᓚᒃᑲᐅᒪᒃᑲᓐᓂᓕᖅᑐᖅ.  
 
ᓂᕈᐊᖅᑕᐅᖃᑎᒋᓯᒪᔭᒃᑳ ᕿᒥᕐᕈᓪᓗᑎᒃ ᑖᔅᓱᒥᖓ 
ᒪᓕᒐᔅᓴᕐᒥᒃ ᐊᕙᑎᒥᒃ ᑕᑯᒃᑲᓐᓂᓚᐅᕆᕗᑦ ᑖᒃᑯᐊ 
ᐃᓕᓐᓂᐊᕐᕕᓐᓄᑦ ᑖᒃᓰᔭᖃᑦᑕᕐᓂᖅ 
ᐃᓗᐊᓃᓯᓐᓈᕐᖓᑕ. ᑖᓐᓇᐃᓛᖅ ᖁᕕᐊᒋᔭᕋᓗᐊᕗᑦ 
ᐅᓪᓗᒥ ᐊᑭᓖᕙᙱᓇᑦᑕ ᑖᒃᓯᓂᒃ ᑖᒃᑯᓄᖓ 
ᑐᕌᖓᒋᐊᓕᓐᓂᒃ. ᑭᓯᐊᓂᑦᑕᐅᖅ ᖃᐅᔨᒪᔪᒍᑦ 
ᑕᒪᓐᓇ ᐊᓯᔨᑐᐃᓐᓇᕆᐊᓕᒃ ᓯᕗᓂᑦᑎᓐᓂ, ᑕᐃᒫᒃ 
ᐊᑭᓖᖃᑦᑕᕆᐊᖃᑐᐃᓐᓇᕆᐊᖃᕋᑦᑕ ᓯᕗᓂᑦᑎᓐᓂ 
ᐃᑲᔪᒃᑲᓐᓂᕋᓱᓪᓗᑕ ᐃᓕᓐᓂᐊᓂᕐᒧᑦ.  
 
ᓂᕈᐊᖅᑕᐅᖃᑎᒋᓯᒪᔭᒃᑲ ᐊᐱᖅᓱᑲᓐᓂᓚᐅᕆᕗᑦ 
ᒥᓂᔅᑑᔪᒥᒃ ᐊᒻᒪᓗ ᐃᖅᑲᓇᐃᔭᖅᑎᖏᓐᓂᒃ ᑖᒃᑯᐊ 
ᖃᓄᕐᓕ ᐋᖅᑭᑦᑕᐅᒋᐊᕈᑏᑦ ᐃᓗᓕᖏᑦ ᑐᕌᖓᔪᑦ  



ᐱᖓᑦᓯᖅ, ᔫᓂ 9, 2010 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓄᓇᓕᓐᓄᑦ ᓂᕈᐊᖅᑎᑦᑎᖃᑦᑕᓂᕐᒧᑦ ᑐᕌᖓ 
ᖃᓄᓪᓚᕆᖅ ᐱᐅᓯᖃᕐᒪᖔᑕ. ᐊᒻᒪᓗᖃᐃ 
ᐱᓗᐊᖅᑐᒥᒃ ᑕᒪᒃᑯᐊ ᐱᕋᔭᔅᓯᒪᔪᑦ 
ᐱᕋᔭᖃᑦᑕᕐᓂᑯᐃᑦ ᓱᓕ ᓂᕈᐊᕋᔅᓴᐅᒍᓐᓇᓲᖑᒻᒪᑕ 
ᑖᒃᑯᓄᖓ ᑲᑎᒪᔨᕋᓛᖏᓐᓄᑦ 
ᐃᓕᓐᓂᐊᖅᑐᓕᕆᓂᕐᒧᑦ ᓄᓇᓕᓐᓂᑦ. 
ᖁᕕᐊᓱᓚᐅᖅᑐᑦᑕᐅᖅ ᖁᔭᓕᓚᐅᖅᑐᑦ 
ᑲᑎᒪᔨᐅᖃᑎᒃᑲ ᑖᓐᓇ ᒥᓂᔅᑑᔪᖅ ᑕᒪᑐᒥᖓ 
ᕿᒥᕐᕈᑲᓐᓂᕈᒪᓂᐊᕐᖓᑦ ᓯᕗᓂᑦᑎᓐᓂ.  
 
ᑲᑎᒪᔨᕋᓛᑦ ᓇᓗᓇᐃᖅᓯᑲᓐᓂᓚᐅᕆᕗᑦ ᑖᒃᑯᐊ 
ᐊᑐᓕᖅᑐᑦ ᐅᓪᓗᒥ ᒪᓕᒐᕋᓛᑦ ᖃᓄᖅ 
ᐱᐅᓯᖃᓪᓚᕆᓕᕐᒪᖔᑕ ᑖᔅᓱᒧᖓ 
ᐃᓕᓐᓂᐊᖅᑐᓕᕆᓂᕐᒧᑦ ᑐᕌᖓᔪᑦ ᐊᒻᒪᓗ 
ᖃᓄᒃᑲᓐᓂᖅ ᕿᒥᕐᕈᔭᐅᒋᐊᒃᑲᓂᕐᓂᐊᕐᒪᖔᑕ.  
 
ᐃᔅᓯᕙᐅᑖᖅ, ᑖᒃᑯᐊ ᑕᕝᕙ ᒪᑉᐱᕈᑎᒃᑲ 
ᐱᔭᕇᖅᔫᒥᒻᒥᔭᒃᑲ ᐊᒻᒪᓗ ᑖᒃᑯᐊ 
ᑲᑎᒪᔨᕋᓛᖑᖃᑎᒋᔭᒃᑲ ᑲᔪᓯᖁᔨᑦᑎᐊᖅᑯᑦ 
ᑖᔅᓱᒥᖓ ᒪᓕᒐᔅᓴᒥᒃ ᐊᕙᑎᒥᒃ. ᖁᔭᓐᓇᒦᒃ, 
ᐃᔅᓯᕙᐅᑖᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐅᑲᓕᖅ. 
ᐱᔮᕆᙱᑲᓗᐊᖅᐳᒍᑦ ᑖᒃᑯᐊ 
ᐅᖃᐅᓯᕆᕋᑖᖅᑕᖏᑦᑕ ᐊᔾᔨᖏᓐᓂᒃ 
ᑐᓂᐅᖅᑲᖅᑕᐅᑲᐃᓐᓇᙱᓐᓇᔅᓯ ᖃᐅᑉᐸᑦ 
ᐊᔾᔨᖏᓐᓂᒃ ᐱᑎᑕᐅᔫᓪᓗᐊᓛᖅᐳᓯ. ᒪᒥᐊᑉᐳᒍᑦ 
ᒥᔅᑕ ᕋᒻᐴᑦ.  
 
ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᓯᕿᙳᔭᖅ ᕿᕕᐊᕋᒃᑯ ᓄᖅᑲᕈᒪᓕᖅᓱᖓ 
ᐱᖁᔨᕗᖔᖅᑯᖓ ᖁᔭᓐᓇᒦᒃ, ᐃᔅᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᕋᒻᐹᑦ. 
ᐱᖁᔨᕗᖔᕈᒻᒥᑦ ᐱᑕᖃᕐᒪᑦ. ᓄᖅᑲᕈᒪᓕᖅᑐᑎᑦ 
ᐊᐅᕙᐅᑎᔅᓴᐅᒐᓂ. ᓈᒻᒪᓴᖅᑐᑦ ᐱᖁᔨᕗᖔᕈᒻᒧᑦ? 
ᐊᑭᕋᖅᑐᖅᑐᑦ? ᐱᖁᔨᕗᖔᕈᑦ ᑲᔪᓯᕗᖅ. 
ᐅᓂᒃᑳᕐᓂᐊᓕᖅᐳᒍᑦ ᑲᑎᒪᔾᔪᑎᒋᕋᑖᖅᑕᑎᓐᓂ. 
ᖃᐅᑉᐸᑦ ᑲᔪᓯᑐᐃᓐᓇᓛᖅᑐᒍᑦ. 
 
ᐅᖃᖅᑎ: ᑲᑎᒪᔾᔪᑎᑦᑎᓐᓄᑦ ᐅᑎᕐᓗᑕ. ᓈᓴᐅᑎᖓ 
20. ᑲᑎᒪᑐᐃᓐᓇᓚᐅᖅᑎᓪᓗᒋᑦ ᐅᓂᒃᑳᖏᑦ. ᒥᔅᑕ 
ᓂᖏᐅᖓᓐ.  

 
ᑲᑎᒪᔾᔪᑎᒃᓴᖅ 20: ᑲᑎᒪᔨᕋᓛᑦ 

ᑲᑎᒪᑐᐃᓐᓇᓚᐅᖅᑎᓪᓗᒋᑦ ᐅᓂᒃᑳᖓᑦ 
 
ᓂᖏᐅᖓᓐ (ᑐᓵᔨᑎᒍᑦ): ᐅᖃᖅᑏ, ᑲᑎᒪᔨᕋᓛᖁᑎᑎᑦ 
ᐃᓱᒪᔅᓴᖅᓯᐅᕈᑎᖃᖅᑲᐅᔪᑦ ᒪᓕᒐᒃᓴᐃᑦ 20, 29 ᐊᒻᒪ 
31. ᑕᐃᒪ ᐅᓂᒃᑳᖅᐳᖓ ᒪᓕᒐᒃᓴᖅ 29 ᐊᒻᒪ 31 
ᑕᕝᕙᒃᑲᐅᑎᒋ ᐱᖓᔪᐊᓐᓂ ᐅᖃᓕᒫᖅᑕᐅᔪᓐᓇᓯᒻᒪᑕ. 
ᐱᖁᔨᕗᖓ, ᐅᖃᖅᑎᑦᑎᔩ, ᑲᑎᒪᑐᐃᓐᓇᖅᑐᑦ 
ᑲᑎᒪᔾᔪᑎᒋᖅᑲᐅᔭᖏᑦ ᐊᖏᕈᑕᐅᖁᓪᓗᒋᑦ. ᖁᔭᓐᓇᒦᒃ.  
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᓂᖏᐅᖓᓐ. 
ᐱᖁᔨᕗᖔᕈᒻᒥᑦ ᓴᖅᑭᔮᖅᑐᖃᒻᒪᑦ. ᒥᔅᑕ ᐅᑲᓕᖅ. 
ᑖᓐᓇ ᐱᖁᔨᕗᖔᕈᑦ ᓈᒻᒪᒻᒪᑦ. ᓈᒻᒪᓴᖅᑐᑦ 
ᐃᓵᓚᐅᕐᒥᓕᑦ? ᓈᒻᒪᓴᓐᖏᑦᑐᓪᓕᑭᐊᖅ? ᑖᓐᓇ 
ᐱᖁᔨᕗᖔᕈᑦ ᑲᔪᓯᔪᖅ.  
 
(ᑐᓵᔨᑎᒎᓕᖅᑐᖅ) 21. ᐱᖓᔪᐊᓐᓂ 
ᐅᖃᓕᒫᖅᑕᐅᓂᖏᑦ ᐱᖁᔭᑦ. ᒥᓂᔅᑕ ᑮᑦ ᐲᑕᓴᓐ.  
 

ᑲᑎᒪᔾᔪᑎᒃᓴᖅ 21: ᐱᖓᔪᐊᓐᓂᒃ 
ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ 

 
ᒪᓕᒐᒃᓴᖅ 29 - ᑮᓇᐅᔭᓂᑦ ᐃᓚᒋᐊᕈᑦ 

(ᐊᑭᑐᔪᖅᑐᕈᑎᓄᑦ) ᒪᓕᒐᖅ, ᓈᓴᐅᑎᖓ 2, 
2010-2011 - ᐱᖓᔪᐊᓐᓂᒃ 
ᐅᖃᓕᒫᖅᑕᐅᓂᖓ 

 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᐱᒋᐊᖅᑎᑦᑎᕗᖓ ᑲᖏᖅᓯᓂᖅ 
ᑎᑭᕋᖅᔪᐊᖅ ᒪᓕᒐᓕᐅᖅᑎᖓ ᐱᖁᔭᔅᓴᖅ 29, 
ᓈᓴᐅᑎ 2, 2010-2011, ᐅᖃᓕᒫᖅᑕᐅᖁᓪᓗᒍ 
ᐱᖓᔪᐊᓐᓂ. ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. 
ᓈᒻᒪᓴᖅᑐᑦ? ᐊᑭᕋᖅᑐᖅᑐᑦ? ᑲᔪᓯᕗᖅ. ᒪᓕᒐᒃᓴᖅ 
29 ᐅᖃᔨᒫᖅᑕᐅᔪᓐᓇᖅᓯᕗᖅ ᐱᖓᔪᐊᓐᓂᒃ.  
 
ᐃᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ. ᒥᔅᑕ 
ᐲᑕᓴᓐ.  
 
ᒪᓕᒐᒃᓴᖅ 31 - ᑮᓇᐅᔭᓂᑦ ᐃᓚᒋᐊᕈᑦ 

(ᐊᐅᓚᔾᔪᑎᓄᑦ) ᒪᓕᒐᖅ, ᓈᓴᐅᑎᖓ 2, 
2010-2011 - ᐱᖓᔪᐊᓐᓂᒃ 
ᐅᖃᓕᒫᖅᑕᐅᓂᖓ 

 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᑲᒥᓴᓇᒧᑦ 
ᐊᖏᖅᑕᐅᒍᓐᓇᖅᓯᔪᖅ. ᐱᒋᐊᖅᑎᑦᑎᕗᖓ  



ᐱᖓᑦᓯᖅ, ᔫᓂ 9, 2010 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   
 

 

2365

ᑲᖏᖅᓯᓂᐅᑉ ᑎᑭᕋᖅᔪᐊᕐᒧᑦ ᒪᓕᒐᓕᐅᖅᑎ 
ᐊᐃᑉᐲᓪᓗᓂ. ᒪᓕᒐᒃᓴᖅ 31, ᐊᐅᓚᔾᔪᑏᑦ 
ᐋᖅᑭᐅᒪᐃᓐᓇᕈᑏ ᒪᓕᒐᖅ, ᓈᓴᐅᑖ 2, 2010-
2011 ᐅᖃᓕᒫᖅᑕᐅᖁᓪᓗᒍ ᐱᖓᔪᐊᓐᓂ.  
 
ᐅᖃᖅᑎ: ᐱᖁᔨᕗᖔᕈᑦ ᓈᒻᒪᖕᒪᑦ. 
ᐱᖁᔨᕗᖔᕈᒻᒥᑦ ᓈᒻᒪᒃᓴᖅᑐᑦ ᐃᓵᒡᓕᑦ? 
ᓈᒻᒪᒃᓴᓐᖏᑦᑐᓪᓕᑭᐊᖅ? ᑖᓐᓇ ᐱᖁᔨᕗᖔᕈᑦ 
ᑲᔪᓯᔪᖅ ᐊᒻᒪ ᑖᓐᓇ ᐱᖁᔭᒃᓴᖅ ᓈᓴᐅᑎᓕᒃ 31-ᒥᑦ 
ᐱᖁᔭᓐᖑᖅᑎᑕᐅᔪᓐᓇᖅᓯᓪᓗᓂ. 
 
ᐱᖓᔪᐊᓐᓂ ᐅᖃᓕᒫᖅᑕᐅᓂᖏᑦ ᐱᖁᔭᒃᓴᐃᑦ. 
(ᑐᓵᔨᑎᒎᓕᖅᑐᑦ) ᑲᑎᒪᔾᔪᑎᔅᓴᑦ, ᑎᑎᕋᖅᑎ.  
 

ᑲᑎᒪᔾᔪᑎᒃᓴᖅ 22: ᑲᑎᒪᔾᔪᑎᒃᓴᐃᑦ 
 
ᑎᑎᕋᖅᑎ (ᑯᐊᒃ)(ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᖃᐅᑉᐸᑦ ᒪᓕᒐᓕᐅᖅᑎᑐᐃᓐᓇᐃᑦ 6:15 ᐅᓐᓄ 
ᑐᒃᑐᒥ ᑲᑎᒪᓚᖓᔪᑦ.  
 

1. ᑐᒃᓯᐊᕐᓂᖅ 

2. ᐊᖓᔪᖅᑳᑦ ᐅᖃᐅᓯᖏᑦ 

3. ᒪᓕᒐᓕᐅᖅᑏᑦ ᐅᖃᐅᓯᖏᑦ 

4. ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᓄᑦ 

5. ᐃᓕᑕᖅᓯᓂᖅ ᐳᓛᖅᑎᓂᑦ 

6. ᐅᖃᐅᓯᒃᑯᑦ ᐊᐱᖅᑯᑎᑦ 

7. ᑎᑎᖅᑲᒃᑯᑦ ᐊᐱᖅᑯᑎᑦ 

8. ᑭᐅᔾᔪᑎᑦ ᑎᑎᖅᑲᒃᑯᑦ ᐊᐱᖅᑯᑎᓄᑦ 

9. ᑭᐅᔾᔪᑎᑦ ᒪᑐᐃᕈᑎᒧᑦ 

10. ᐊᑎᓕᐅᕈᑕᐅᓯᒪᔪᑦ 

11. ᑲᑎᒪᔨᕋᓛᓂᑦ ᐅᓂᒃᑳᑦ 

12. ᑲᑎᒪᔨᕋᓛᑦ ᒪᓕᒐᒃᓴᓂᑦ ᕿᒥᕐᕈᔩᑦ 

ᐅᓂᒃᑳᖓᑦ 

13. ᑎᑎᖅᑲᓂᑦ ᓴᖅᑭᑎᕆᓂᖅ 

14. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

15. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

ᒪᓕᒐᒃᓴᐃᑦ ᐅᖃᓕᒫᕐᓂᒃᓴᒥᒃ 

ᓯᕗᓪᓕᖅᐹᖓᓐᓂᒃ 

16. ᐱᒋᐊᖅᑎᑕᐃᑦ 

17. ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

18. ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

• ᒪᓕᒐᒃᓴᖅ 35 

• ᒪᓕᒐᒃᓴᖅ 37 

19. ᑲᑎᒪᔨᕋᓛᑦ ᑕᒪᐃᓐᓄᑦ ᒪᓕᒐᒃᓴᓄᑦ 

ᐊᓯᖏᓐᓂᓪᓗ ᐃᓱᒪᖅᓴᖅᓯᐅᕐᓂᖏᑦ 

• ᒪᓕᒐᒃᓴᖅ 15 

• ᒪᓕᒐᒃᓴᖅ 16 

• ᒪᓕᒐᒃᓴᖅ 17 

• ᒪᓕᒐᒃᓴᖅ 20 

• ᒪᓕᒐᒃᓴᖅ 26 

• ᒪᓕᒐᒃᓴᖅ 32 

• ᒪᓕᒐᒃᓴᖅ 36 

• ᓴᖅᑭᑕᐅᔪᖅ ᑎᑎᖅᑲᒃ 13 - 3(2) 

• ᓴᖅᑭᑕᐅᔪᖅ ᑎᑎᖅᑲᒃ 66 - 3(2) 

• ᓴᖅᑭᑕᐅᔪᖅ ᑎᑎᖅᑲᒃ 99 - 3(2) 

• ᓴᖅᑭᑕᐅᔪᖅ ᑎᑎᖅᑲᒃ 100 - 3(2) 

20. ᑲᑎᒪᔨᕋᓛᑦ ᑕᒪᐃᓐᓄᑦ ᐅᓂᒃᑳᖓᑦ 

21. ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

22. ᑲᑎᒪᔾᔪᑎᒃᓴᐃᑦ 

ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᑖᓐᓇ ᑲᑎᒪᓂᖅᐳᑦ 
ᓄᖅᑲᖓᑲᐃᓐᓇᕐᓂᐊᓕᕐᒥᔪᖅ ᑎᑭᓪᓗᒍ ᕿᑎᖅᑰᕐᒧᑦ 
ᔫᓐ 10, 1:30 ᐅᓐᓄᓴᒃᑯᑦ ᑲᑎᒪᓕᕆᐊᓛᕐᒥᔪᑦ.  
 
ᐃᖅᓱᒃᑏ.  
 
>>ᑲᑎᒪᓂᖅ ᓄᖅᑲᖅᑐᖅ 18:05



 

 

 


